
ᐃᒃᓯᕙᐅᑕᐅᑉ ᑐᓪᓕᐊ, 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐳ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

041 - 4(2): ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊᑕ ᐊᕐᕌᒍᑕᒫᑦ ᐅᓂᒃᑳᖓᑦ 2014-ᒧᑦ (ᓴᒻᒧᖅᑐᖅ) ........ 1046 

 

ᐸ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - Hᐋᒻᓚᓕᕆᔨᒃᑯᑦ ........................................................................................................ 1047 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 22, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᕐᓇᒃᑲᖅ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ 

ᔪᐊᓇᓯ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ ᒪᓕᒐᓕᐅᖅᑎ 

ᐃᓄᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ. ᓄᓇᕗᒻᒥᐅᑕᐅᖃᑎᒃᑲ 

ᐊᒻᒪᓗ ᒪᓕᒐᓕᐅᖅᑏᑦ, ᐊᖓᔪᖅᑳᓪᓗ ᑐᓐᖓᓱᒋᑦᑎ. 

ᐊᖓᔪᖅᑳᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 045 - 4(2): 

ᖃᓄᐃᓘᕈᑕᐅᔪᖃᕐᓂᖓ ᐋᑐᐊᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑎ): ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎ, ᑕᐃᒫᒃ ᖁᑭᐊᔪᖃᖅᓯᒪᖕᒪᒡᒎᖅ ᐋᑕᕚᒥ 

ᑕᒡᕙᓂ ᒪᓕᒐᓕᐅᕐᕕᒡᔪᐊᖓᓂ. 

ᖃᐅᔨᒪᓪᓚᕆᓐᖏᒃᑲᓗᐊᖅᑐᒍᑦ 

ᖃᓄᐃᓪᓚᕆᓯᒪᔪᖃᕐᒪᖔᑦ ᓱᓕ ᑭᓯᐊᓂ ᒫᓐᓇ 

ᑕᐃᒪᐃᓕᐅᕐᖓᑕ, ᐃᖏᕐᕋᒻᒪᑕ ᓱᓕ. 

ᒫᓐᓇ ᑕᐃᒃᑯᐊ ᓇᓪᓕᒋᕙᕗᑦ, ᓄᓇᕗᒻᒥᐅᑕᐃᑦ 

ᐊᑦᑐᖅᑕᐃᓯᒪᔪᑦ ᐃᓚᖏᓪᓗ, ᓇᓪᓕᒋᔭᖏᓪᓗ 

ᑕᐃᒃᑯᐊᓗ ᐋᑐᕚᒥᐅᑕᐃᑦ. ᑖᓐᓇ ᐅᒡᒍᓇᕕᐅᑎᑦᑐᓂ 

ᐅᑉᐱᓇᓐᖏᒻᒪᕆᑦᑐᓂ ᑕᐃᒪᐃᓐᓂᐅᒻᒪᑦ. 

 

ᐃᓱᒫᓗᒋᓪᓚᕆᑦᑕᕗᑦ ᐃᓄᐃᑦ ᐊᒻᒪᑦᑕᐅᖅ ᑖᒃᑯᐊ 

ᐃᑲᔪᖅᓱᖅᑲᕗᑦ ᐸᓖᓯᒃᑯᑦ ᐊᐅᑦᑎᖏᓐᓄᓪᓗ 

ᐱᓕᕆᓂᐅᒐᓱᑦᑐᐃᑦ ᒫᓐᓇ ᐊᒃᓱᕈᓪᓚᕆᑦᑎᓪᓗᒋᑦ 

ᑕᐅᓇᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᔩᓂ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 046 - 4(2): ᒥᓂᔅᑕ 

ᒪᓕᒐᓕᐅᕐᕕᒻᒦᖏᑦᑐᖅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐅᖃᖅᑎᑦᑎᔩ, 

ᑐᓴᖅᑎᑦᑎᔪᒪᕗᖓ. ᑖᒻᓇ ᒪᓕᒐᓕᐅᖅᑐᐅᖃᑎᒃᐳᑦ 

ᐊᖓᔪᑳᖅ ᐃᐊᓪ ᑕᒫᓃᓐᓂᐊᓐᖏᒻᒪᑦ ᐅᑉᓗᒥ, 

ᐃᒡᓗᒥ, ᑕᐃᑯᖓ ᑲᑎᒪᔭᖅᑐᖅᓯᒪᖕᒪᑦ ᑐᓐᖓᕕᒃᑯᑦ 

ᐅᑭᐅᓕᒫᖅᓯᐅᑎᖏᑕ ᑲᑎᒪᓂᖏᓐᓄᑦ 

ᐃᖃᓗᒃᑑᑦᓯᐊᕐᒥ. ᑖᒻᓇ ᑲᑎᒪᔭᖅᑐᖅᓯᒪᔪᖅ 

ᓯᕗᓕᖅᑎ ᑕᑉᑐᓇ ᐃᓇᖏᖅᖢᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 047 - 4(2): 

ᐃᓕᓐᓂᐊᓕᓐᖏᑦᑐᓄᑦ ᐃᓕᓐᓂᐊᕐᓂᖅ 

ᓄᓇᕗᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒎᖕᓂᒃ ᒪᕐᕉᓯᒪᔫᓂᒃ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᒡᕙᓂ ᓄᓇᕗᒻᒥ 

ᓯᓚᑦᑐᓴᕐᕕᖕᒥ ᐊᖏᓪᓕᒋᐊᕆᓚᐅᕐᖓᑕ 

ᐃᓕᓐᓂᐊᑎᑦᑎᔪᓐᓇᓂᕐᒥᓂᒃ ᐃᓚᖃᖅᓯᑎᓕᖅᑐᑎᒃ 

ᑖᒃᑯᓂᖓ ᐸᐃᕆᕕᒻᒥ 

ᐃᓕᓐᓂᐊᖅᑎᑕᐅᖃᑦᑕᖅᑐᓂᑦ ᐊᒻᒪᓗᑦᑕᐅᖅ  

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᓂᒃ 

ᐃᓕᓴᖃᑦᑕᖅᑐᓂᒃ. 
 

ᑕᐃᒪᓐᖓᓂᑦ ᑲᔪᓰᓐᓇᖅᑐᑎᒃ ᐱᒐᓱᐊᖅᓯᒪᔪᑦ 

ᓴᖅᑮᒐᓱᐊᖅᑐᑎᒃ ᐃᓕᓐᓂᐊᕈᑎᒃᓴᓂᒃ ᓄᓇᕗᓕᒫᒥ 

ᐸᐃᕆᕕᓐᓂ ᐃᓕᓴᑎᑦᑎᕕᐅᒍᓐᓇᕋᔭᖅᑎᓂᒃ. ᑕᐃᒫᒃ 

ᐊᔾᔨᒌᓐᓂᒃ ᐊᔭᐅᕆᒐᓱᓪᓗᑎᒃ 

ᐱᐅᓯᕚᓪᓕᑎᑦᑎᒋᐊᕋᓱᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ 

ᐃᓕᓐᓂᐊᖅᑎᖁᑎᑦᑕ. ᐅᖃᖅᑎ, ᑖᒃᑯᐊ ᐱᓕᕆᒐᓱᓐᓃᑦ 

ᓴᖅᑮᓯᒪᕗᑦ ᑯᑐᔾᔨᖃᑎᒌᓐᓂᐅᔪᒥ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᒥᖁᑎᖓᓂᑦ 

ᐊᒻᒪᑦᑕᐅᖅ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ ᑮᓇᐅᔭᓂᒃ 

ᑐᓂᓯᖃᑦᑕᕐᓂᐊᕐᓗᑎᒃ $1,100,000-ᓂᒃ. ᑕᐃᒪᓕ 

ᐃᓚᐅᓯᒪᓕᖅᑯᒍᑦ ᖃᐅᔨᓴᕐᓂᓪᓚᕆᐊᓗᔪᒧᑦ 

ᐊᒻᒪᑦᑕᐅᖅ ᖃᐅᔨᒋᐊᕐᓂᓪᓚᕆᐅᔪᒧᑦ ᑕᒪᒃᑯᓄᖓ 

ᐅᑦᑐᖅᑕᐅᖃᑦᑕᖅᑐᓄᑦ. ᑖᒃᑯᓂᖓᔅᓴᐃᓐᓇᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᓂᑦᑎᓐᓂᒃ 

ᓴᖅᑭᐊᕆᕙᓪᓕᐊᑎᓪᓗᑕ.  
 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑕᒪᒃᑯᐊ 

ᐊᑕᐅᓯᐅᓐᖏᑦᑐᒥᒃ ᑮᓇᐅᖅᑖᕐᕕᔅᓴᐅᖃᑦᑕᖅᑐᐃᑦ 

ᑲᑎᓯᒪᔪᐊᐱᐅᒻᒪᑕ ᐃᓚᖃᖅᑐᑎᒃ $100,000 

ᖄᖓᒍᒃᑲᓐᓂᖅ ᑮᓇᐅᔭᓂᒃ. 

ᑐᓂᕐᕈᑎᖃᕈᓐᓇᕐᓂᐊᕋᑦᑕ ᐸᐃᕆᕕᓐᓄᑦ 

ᐃᓕᓐᓂᐊᑎᑦᑎᕕᐅᖃᑦᑕᖅᑐᓂᒃ ᑕᕝᕘᓇ ᓄᓇᑦᑕ 

ᓯᓚᖅᑐᖅᓴᕐᕕᖓᒍᑦ ᐃᓄᓕᕆᔨᒃᑯᑎᒍᓪᓗ 

ᐊᒻᒪᑦᑕᐅᖅ $200,000 ᐱᓯᒪᒻᒥᔪᒍᑦ ᑲᑭᕙᒃᑯᓐᓂᑦ 

ᐃᑲᔪᖅᓱᕈᑕᐅᓂᐊᖅᑐᓂᒃ ᑕᒪᒃᑮᓂᒃ ᓯᓚᑦᑐᓴᕐᕕᒻᒥ 

ᐊᒻᒪ ᓄᓇᓕᓐᓂ ᐃᓐᓇᕐᓄᑦ 

ᐃᓕᓴᑎᑦᑎᓂᐅᖃᑦᑕᖅᑐᓂᒃ ᓱᕈᓯᓕᕆᓂᕐᒧᑦ. ᐊᒻᒪᓗ 

ᐅᖃᖅᑏ, ᑖᒃᑯᐊ ᑲᓇᑕᒥ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᖓ ᑐᓂᓯᓯᒪᒻᒥᔪᑦ 

$635,000-ᓂᒃ ᓱᕈᓯᓛᓄᑦ 

ᐃᓕᓐᓂᐊᑦᑎᑦᑎᒍᑎᒃᓴᐅᓂᐊᖅᑐᓂᒃ ᒫᓐᓇ 

ᐅᑭᐊᒃᓵᖅ. 

 

ᓄᓇᕗᒻᒥ ᓯᓚᑦᑐᓴᕐᕕᒃ ᐊᑐᐃᓐᓇᐅᑎᑦᑎᒻᒥᔪᖅ 

ᓯᕗᓪᓕᐹᑦᑎᐊᒥᒃ ᓱᕈᓯᓛᓕᕆᓂᕐᒥᒃ 

ᐃᓕᓐᓂᐊᑎᑦᑎᓂᕐᒥᒃ ᐸᐃᑉᐹᖅᑖᕈᑕᐅᔪᓐᓇᖅᑐᒥᒃ. 

ᑖᓐᓇ ᒪᕐᕉᖕᓄᑦ ᐊᕐᕉᒎᖕᓄᑦ ᐃᓕᓴᑎᑦᑎᓂᐅᔪᖅ, 

ᐃᓕᓴᑎᑦᑎᖃᑦᑕᖅᑐᐃᑦ ᐱᖅᑯᓯᕐᒧᑦ 

ᐊᑦᑐᐊᓂᖃᑦᑎᐊᖅᑐᓂᒃ ᐱᐅᔪᓂᑦ 

ᓱᕆᓯᓕᕆᓂᐅᔪᓂᑦ ᖃᓄᖅ ᐊᐅᓚᔾᔭᐃᒋᐊᓲᖑᔪᓂᑦ 

ᐃᓱᒪᒥᑎᒍᑦ ᑎᒥᒥᑎᒍᓪᓗ ᐊᒻᒪ 

ᖃᓄᐃᓐᖏᑦᑎᐊᕋᓱᐊᕐᓂᖏᑎᒍᑦ 

ᐃᓅᖃᑎᐅᒍᓐᓇᑦᑎᐊᕐᓂᖏᑎᒍᓪᓗ  

ᐱᕙᓪᓕᐊᓂᖏᑎᒍᑦ ᐃᓅᕋᑖᕐᓂᖏᓐᓂᑦ ᐊᕐᕌᒍᒧᑦ 

ᑕᓪᓕᒪᓄᑦ. 
 

ᑖᓐᓇ ᓴᓇᔭᐅᓚᐅᖅᓯᒪᔪᖅ ᓄᓇᕗᒻᒥ ᓇᒥᕈᓗᔭᖅ 

ᖃᐅᔨᒋᐊᖅᑐᖃᓚᐅᖅᑐᓂ ᐊᕐᕌᓂ ᐊᒻᒪ 

ᐃᓚᓕᐅᔾᔨᓯᒪᒻᒥᔪᖅ ᐃᓄᐃᑦ ᐱᖅᑯᓯᖏᓐᓂᒃ 

ᐅᖃᐅᓯᖏᓐᓂᒡᓗ. ᐊᒻᒪᓗ ᒫᓐᓇ 

ᐋᓐᓂᐊᖅᑕᐃᓕᓕᕆᓂᕐᒧᑦ ᖃᐅᔨᓴᕐᓂᐅᕙᒃᑐᓂᒃ 

ᐃᓚᖃᖅᑐᑎᒃ. ᖁᕕᐊᓱᑦᑐᖓ ᑖᒃᑯᐊ 

ᐃᓕᓐᓂᐊᖅᑐᖅᓯᐅᑏᑦ ᑕᕝᕙᑑᖑᑎᓪᓗᒍ 

ᐱᒋᐊᕈᓐᓇᖅᑐᐊᐱᐅᒻᒪᑕ ᐃᖃᓗᓐᓂ. 16-ᓂᒃ 

ᐃᓕᓐᓂᐊᖅᑎᖃᖅᑐᑎᒃ, ᓄᓇᕗᒻᒥ ᐱᖓᓱᓂᒃ 

ᐊᕕᒃᑐᖅᓯᒪᔪᓂᓐᖓᖅᑐᓕᒫᓂ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᐊᖓᔪᖅᑳᖅ ᐅᒡᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 048 - 4(2): ᓄᓇᕗᒻᒥ 

ᑲᑎᒪᓂᕐᔪᐊᖅ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 

ᑲᑎᒪᓂᖏᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᕗᖓ ᑕᒡᕙᓂ ᐃᒡᓗᒥ. 

ᑖᒃᑯᐊ ᐅᑭᐅᑦ ᐊᑐᓵᖅᑐᑦ ᐊᔪᖅᓴᖅᑕᐃᓕᒪᓂᐅᑉ 

ᒥᒃᓵᓄᑦ. 
 

ᑖᒃᑯᐊ ᑲᑎᒪᖃᑦᑕᖅᑐᑦ ᐱᒋᐊᖅᑎᑕᐅᓯᒪᖕᒪᑕ 

ᐅᑭᐅᑦ ᒪᕐᕉᓐᖑᖅᑐᑦ ᖄᖏᖅᑐᑦ 

ᐊᖏᖃᑎᒌᒃᓯᒪᓪᓗᑕ ᑖᒃᑯᐊ ᑐᓐᖓᕕᒃᑯᑦ 

ᑲᑎᒪᔩᓪᓗ. 
 

ᑕᒡᕙᓂ ᐃᒃᓯᕙᐅᑕᐅᖃᑕᐅᒐᒪ ᑲᑎᑦᑕᕌᖓᑕ ᑖᒻᓇ 

ᐃᒃᓯᕙᐅᑕᐅᖃᑎᒋᖃᑦᑕᖅᖢᒍ ᑐᒡᓕᕆᔮᑦ ᓄᓇᕗᑦ 

ᑐᓐᖓᕕᒃᑯᑦ ᔭᐃᒻᔅ ᐃᑦᑐᓗᒃ. ᑲᑎᒪᖃᑕᐅᖃᑦᑕᕋᒪ 

ᑕᒡᕙᓂ ᑲᕙᒪᒃᑯᑦ ᑭᒡᒐᖅᑐᖅᖢᒋᑦ. 

 

ᑖᒻᓇᓗ ᐃᒃᓯᕙᐅᑕᐅᓂᕋ ᑕᒡᕙᓂ ᐱᖁᔭᐅᑉ 

ᐃᓗᓂᐊᓃᓪᓗᓂ ᑖᑉᓱᒪ ᐊᔪᖅᓴᖅᑕᐃᓕᒪᓂᐅᑉ 

ᒥᒃᓵᓄᑦ. 

 

ᑐᓴᐅᒪᒐᑉᓯ ᒪᓕᒐᓕᐅᖅᑎᐅᔪᓯ ᑕᒡᕙᓂ ᐅᐱᕐᖔᒥ 

ᑲᑎᒪᒐᓗᐊᕋᑉᑕ ᑲᖏᖅᖢᓂᕐᒥ ᒪᐃ 12, 14-ᒧᑦ 

ᑎᑭᓪᓗᒍ ᑖᒃᑯᐊ ᐊᕙᑎᑦ ᐱᖓᓱᑦ ᑕᓪᓕᒪᓪᓗ 

ᑲᑎᒪᔭᖅᑐᖅᓯᒪᓕᖅᑐᑦ ᑲᑎᒪᑎᓪᓗᑕ. ᐊᕙᑎᓪᓗ 

ᐊᑐᐅᓯᕐᓗ ᓄᓇᓖᑦ ᐃᓚᐅᓪᓗᑎᒃ. 

ᒐᕙᒪᒃᑯᓐᓂᓐᖓᖅᑐᑦ ᐃᓄᐃᓪᓗ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᖏᓐᓂᓐᖓᖅᑐᑦ ᒐᕙᒪᐅᓐᖏᑦᑐᓪᓗ 

ᐃᓚᐅᓪᓗᑎᒃ. 

 

ᑖᒃᑯᐊ ᑲᑎᒪᐅᑕᐅᓪᓗᐊᖅᑐᑦ ᑕᐃᑲᓂ 

ᐃᓄᓐᖑᐃᓂᖅ. ᑖᒻᓇ ᐊᖓᔪᖅᑳᑦ 

ᐱᕈᖅᓴᐃᑦᑎᐊᕈᓐᓇᕆᐊᒃᓴᐃᑕ ᓄᑕᕋᓐᓄᐊᕐᒥᓄᑦ. 

ᑖᒻᓇ ᐃᓚᓕᐅᔭᐅᓂᐊᖅᖢᓂ ᐱᖁᔭᐅᑉ ᐃᓗᐊᓂ 

ᐊᑐᖅᑕᐅᔪᒪᓗᓂ. ᐅᑭᐅᑦ ᑕᓪᓕᒪᓂ ᖃᐃᓗᓂ. 

 

ᑖᑉᑯᐊ ᑲᑎᓐᓂᐊᕐᒥᖕᒪᑕ ᐃᑳᖅᐸᑦ ᓄᕕᐱᕆ 26-

28-ᒧᑦ ᑲᑎᒪᑎᒃᓴᒃᑯᓪᓗ ᐊᒥᓲᓂᐊᕐᒥᖕᒪᑕ ᑖᒃᑯᐊᓗ 

ᕿᒥᕐᕈᐊᕐᓗᒋᑦ ᐊᔪᖅᓴᖅᑕᐃᓕᒪᓂᐅᑉ ᒥᒃᓵᓄᑦ. 

 

ᐃᒃᓯᕙᐅᑕᐅᓪᓗᖓ ᑖᒻᓇᓗ ᐃᒃᓯᕙᐅᑕᐅᖃᑎᒐ 

ᖃᐃᖁᔨᕗᒍᑦ ᓄᓇᓕᖕᓂᑦ, Hᐋᒻᓚᒃᑯᑦ 

ᐊᖅᑯᑎᒋᓗᒋᑦ ᐊᐅᓪᓚᖅᑎᖅᑎᖁᓪᓗᒋᑦ ᑕᒪᐅᖓ 

ᑲᑎᒪᔭᖅᑐᕆᐊᖅᐸᑕ. ᖃᐃᖁᔨᔪᒍᑦ ᐃᓄᐃᑦ 

ᑲᑐᔾᔨᖃᑎᒌᖏᑕ ᑲᑎᒪᔨᓂᒃ, 

ᒐᕙᒪᐅᓐᖏᑦᑑᒐᓗᐊᕐᓂᒡᓗ, ᓇᖕᒥᓂᖃᖅᑐᓂᒃ. 

 

ᑖᑉᑯᐊ ᐊᒃᑑᒪᔾᔪᑎᓪᓗᐊᖃᑦᑕᖅᑐᑦ 

ᐊᔪᖅᓴᖃᑦᑕᖅᑐᓄᑦ ᖃᐃᖁᓯᒪᔭᒃᑯᑦ. ᐅᖃᖅᑎᑦᑎᔩ, 

ᑲᔪᓯᑦᑎᐊᕈᒪᕗᒍᑦ ᑖᑉᓱᒪ ᐃᓄᓕᕆᓂᐅᑉ ᒥᒃᓵᓄᑦ. 

ᐊᖏᖅᓯᒪᔪᒍᑦ ᑖᑉᑯᐊ ᐃᓕᖅᑯᓰᑦ ᒪᓕᒐᐅᔪᕕᓃᑦ 

ᐃᓱᒪᒋᑦᑎᐊᖅᐸᕗᑦ. ᑲᑎᒪᓕᕌᖓᑦᑕᓗ 

ᐅᖃᖅᓴᐅᑎᒋᖃᑦᑕᖅᖢᑎᒍᑦ. 

 

ᑕᒡᕙᓂ ᑲᑎᒪᑎᓪᓗᑕ ᐊᔪᖅᓴᖅᑕᐃᓕᒪᓂᐅᑉ 

ᒥᒃᓵᓄᑦ ᑲᑎᖃᑦᑕᕐᓂᐊᕋᑉᑕ ᓯᕗᓂᒃᓴᒥ 

ᖃᐅᔨᒪᖁᔨᕗᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᑦ 

ᐅᖃᐅᓯᖏᑦ. ᐊᖓᔪᖅᑳᖅ ᐹᓪ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 049 - 4(2): 

ᐅᑭᐅᖅᑕᖅᑐᒥ ᖃᕆᓴᐅᔭᒃᑯᑦ ᑲᑎᒪᓂᕐᒧᑦ 

ᐱᓕᕆᐊᖑᔪᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᐅᖃᖅᑏ, ᑕᐃᒪ 

ᐅᓪᓗᒦᓛᒃ ᓇᓗᓇᐃᔭᕈᒪᑦᑎᐊᓕᕐᒥᔪᖓ ᑖᒃᑯᐊ  

ᐱᖃᑎᒋᓪᓗᑎᒍᑦ ᐃᓄᐃᑦ ᑕᐱᕇᑦ ᑲᓇᑕᒥ. ᑖᒃᑯᐊ 

ᐊᑎᖃᖅᑐᑦ CISCO Canada ᐊᒻᒪ ᑖᒃᑯᐊ Partners 

in Research ᐊᒻᒪ SSI Micro. ᑕᐃᒪ  

ᑕᒪᓐᓇ ᐃᓕᓐᓂᐊᕐᓂᒃᑯᑦ ᐱᕙᓪᓕᐊᔾᔪᑎᒃᓴᒧᑦ 

ᓴᖅᑭᑎᑦᑎᓂᐊᓕᕐᒥᒐᑦᑕ ᑖᒃᑯᓂᖓ 

ᐃᓕᓐᓂᐊᖅᑐᖁᑎᑦᑎᓐᓄᑦ ᐊᒻᒪᓗ ᐃᓕᓴᐃᔨᓄᑦ. 

 

ᑖᓐᓇ ᐊᑎᖃᖅᑐᖅ Connected North. ᒪᑯᓂᖓ 

ᖃᕆᓴᐅᔭᒃᑯᑦ ᑏᕖᒃᑯᑦ ᑕᑯᒃᓴᐅᑎᑦᑎᓂᒃᑯᑦ 

ᐊᔪᓐᖏᔾᔪᑎᖃᕐᒪᑕ ᐊᑐᕈᑎᒋᓂᐊᖅᑕᕗᑦ. 

ᐃᓕᓐᓂᐊᕐᕕᖕᒥ ᑖᒃᑯᐊ ᐃᓕᓴᕐᕕᖏᓐᓂ 

ᐊᑐᖅᑕᐅᖃᑦᑕᕐᓂᐊᖅᑐᑦ. ᐊᒻᒪ ᑖᓐᓇ 

ᑕᑯᒃᓴᐅᑎᑦᑎᔪᓐᓇᕐᒪᑦ ᒫᓐᓇᑲᐅᑎᒋ ᐊᕙᓂ 

ᐅᖓᓯᒃᑑᒐᓗᐊᓂ. 

 

ᐅᖃᖅᑎ, ᑖᒃᑯᐊ ᑕᒡᕙ CISCO Canada ᑖᒃᑯᐊ 

ᖃᐅᔨᒪᑎᑦᑎᔨᓪᓚᕆᐅᖕᒪᑕ ᑕᒪᒃᑯᓂᖓ 

ᖃᐅᔨᒪᓂᖃᕐᔪᐊᕐᒪᑕ ᑕᒪᒃᑯᓂᖓ ᖃᕆᓴᐅᔭᓕᕆᓂᕐᒥᒃ 

ᐊᒻᒪ ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒃᑯᑦ 

ᓴᓇᖃᑎᒋᓪᓗᓂᔾᔪᒃ ᑕᒪᓐᓇ 

ᐱᕙᓪᓕᐊᑎᑦᑎᓪᓚᕆᓕᓚᐅᕐᒪᑕ ᐊᒻᒪ 

ᓴᓇᖃᑎᖃᖅᖢᑎᒃ ᐅᕙᑦᑎᓐᓂᒃ. 

 

ᑕᐃᒪ ᒫᓐᓇ ᐅᖃᕆᕈᓐᓇᖅᑐᖓ ᒫᓐᓇ 

ᓴᖅᑭᑕᐅᕙᓪᓕᐊᓂᐊᓕᕐᒥᔪᖅ ᑕᒫᓂ ᓄᕕᐱᕆ 

ᓄᓐᖑᐊᓂ 2014-ᒥ. ᑕᒃᐱᑲᓂ ᐃᓄᒃᓱᒃ 

ᐃᓕᓐᓂᐊᕐᕕᐊᓗᖕᒥ ᑖᒃᑯᐊ 

ᑕᐃᒪᓐᓇᐃᑦᑐᖅᑕᖃᕐᓂᐊᓕᕐᒥᔪᖅ. ᐊᒻᒪᓗ ᑕᐃᑲᓂ ᐲᑕ 

ᐱᑦᓯᐊᓛᑉ ᐃᓕᓐᓂᐊᕐᕕᖓᓂ ᑭᓐᖓᕐᓂ. ᐊᒻᒪ ᔮᓐ 

ᐊᕐᓈᓗᒡᔪᐊᖅ ᖁᑦᑎᖕᓂᖅᓴᓄᑦ ᐃᓕᓴᕐᕕᖓᓂ ᑕᐃᑲᓂ 

ᐊᕐᕕᐊᓂ. ᑖᒃᑯᐊᑦᑕᐅᖅ ᑕᐃᒪᓐᓇ ᑏᕖᒃᑯᑦ 

ᖃᕆᓴᐅᔭᒃᑯᑦ ᑕᑯᒃᓴᐅᑎᑦᑎᑲᐅᑎᒋᔪᓐᓇᕐᓂᐊᓕᕐᒥᔪᑦ. 

ᑖᒃᑯᐊ ᐅᖃᕈᓐᓇᖅᑐᖓ T.D Bank Financial Group 

ᐃᑲᔪᖅᓯᒪᖕᒥᖕᒪᑕ ᑕᑲᑦᓱᒥᖓ 

ᐱᕚᓪᓕᖅᑎᑦᑎᓇᓱᐊᖅᑎᓪᓗᒋᑦ ᑭᓐᖓᕐᓂ. 

 

ᐅᖃᖅᑏ, ᑖᒃᑯᐊ CISCO ᓴᓇᖃᑎᖃᖅᓯᒪᖕᒥᖕᒪᑕ 

ᑖᒃᑯᓂᖓ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ ᐊᒻᒪ ᑖᒃᑯᐊ 

SSI Micro ᑕᒪᓐᓇ ᐋᖅᑭᒃᓱᖅᑕᐅᒋᐊᖃᕐᓂᖓ 

ᖃᓄᐃᓕᖓᒻᒪᖔᓪᓗ ᐊᒻᒪᓗ ᓇᓕᐊᒃ ᐃᓕᓐᓂᐊᕐᕕᒃ 

ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᑕᒻᒪᓇ ᐊᔪᕈᓐᓃᖁᓪᓗᒍ 

ᑲᔪᓯᑎᑦᑎᑦᑎᐊᖅᓯᒪᔪᐃᑦ. 

 

ᓯᓚᑦᑐᖅᓴᕐᕕᖕᒥᓗ ᑕᒡᕙᓂ ᐃᖃᓗᖕᓂ, ᑖᒃᑯᐊ 

ᖃᕆᓴᐅᔭᓕᕆᓂᕐᒧᑦ ᐃᓕᓐᓂᐊᖅᑐᐃᑦ ᑕᐃᒪ  

ᐃᑲᔪᕐᓂᐊᖅᑐᑦ ᑖᔅᓱᒥᖓ CISCO Networking 

Academic Program-ᒥᒃ. ᐅᒃᐱᒋᑦᑎᐊᖅᑕᒃᑲ 

ᑖᒃᑯᐊ. ᐊᒻᒪ ᑖᒃᑯᓇᓐᖓᑦ ᐃᑲᔪᖅᑕᐅᑦᑎᐊᕐᓗᑎᒃ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓂᑦ ᑖᒃᑯᐊ 

ᐋᖅᑭᒃᓱᖅᑕᐅᓕᖅᐸᑕ ᐃᓕᓐᓂᐊᕐᕕᖕᓂ. 

 

ᐅᖃᖅᑏ, ᑖᒃᑯᐊ ᖁᕕᐊᒋᓪᓚᕆᒃᑕᒃᑯ 

ᖁᔭᓐᓇᒦᑦᑎᐊᖅᖢᒋᓪᓗ ᐃᑲᔪᖃᑦᑕᖅᓯᒪᓂᐊᖅᑐᐃᑦ 

ᑕᒪᑐᒥᖓ ᓴᖅᑭᑎᑦᑎᓇᓱᒃᖢᑎᒃ. ᑕᒪᓐᓇ 

ᐅᓪᓗᒥᓯᐅᑎᓪᓚᕆᖕᒧᑦ ᐊᑐᕐᒪᑦ. ᖁᔭᓐᓇᒦᒃ 

ᐃᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᐊᖓᔪᒻᑳᖅ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 050 - 4(2): ᑲᓇᑕᒥ 

ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂ 

ᖃᑦᑎᕆᓂᕐᒧᑦ ᐱᓂᐅᑎᔪᐃᑦ 2014 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓛᒃ ᐅᑉᓗᒥ ᓴᕆᒪᒧᒃᑐᖓ ᑕᐃᒃᑯᐊ 

ᖃᑦᑎᕆᔨᖁᑎᕗᑦ ᑲᓇᑕᓗᒃᑖᒥ ᐃᓚᐅᑉᓗᑎᒃ 

ᐱᓚᐅᖅᓯᒪᖕᒪᑕ. 
 

(ᑐᓵᔨᒃᑰᖏᑦᑐᖅ) ᐅᖃᖅᑏ ᐅᐱᒋᔪᒪᔭᒃᑲ ᖃᑦᑎᕆᔩᑦ 

ᑕᐃᒃᑯᐊ ᐃᓚᐅᓚᐅᖅᑐᐃᑦ ᓄᓇᕗᒻᒥ ᑲᓇᑕᓕᒫᒥᓗ 

ᖃᑦᑎᕆᔩᑦ ᐱᓂᑭᓴᐅᓕᑎᓪᓗᒋᑦ ᐊᐅᔭᐅᓚᐅᖅᑐᖅ. 
 

(ᑐᓵᔨᒃᑯᑦ) ᐊᐅᔭᑕᒫᑦ ᑕᒪᒃᑯᐊ ᑮᓇᐅᔾᔭᒃᓴᒐᑎᒃ 

ᖃᑦᑎᕆᔩᑦ ᓄᓇᕗᒻᒥᐅᑕᐃᑦ, ᓇᒥᓕᒫᖅ ᓄᓇᕗᒻᒥ 

ᑲᑎᑉᐸᒻᒪᑕ ᓄᓇᕗᒻᒥ ᐱᓂᒃᓴᐅᑎᓪᓗᑎᒃ ᑕᒪᒃᑯᐊᓕ 

ᐋᖅᑭᑎᖅᓯᒪᔪᕈᓗᔭᒃᑯᑦ 

ᐱᔭᕇᖅᑳᖃᑦᑕᐅᑎᖃᑦᑕᖅᑐᐃᑦ ᓯᕿᕐᖑᔭᕐᒥᒃ 

ᐱᔭᕇᖅᑲᖃᑦᑕᐅᑎᓪᓗᑎᒃ 

ᖃᒥᑦᑎᒐᓱᓐᖑᐊᓯᓐᓈᖅᑐᑎᒃ ᐃᑯᐊᓚᔪᒥᒃ. ᑖᓐᓇ 

ᐊᕐᕌᒍᑕᒫᑦ ᐱᓕᕆᓂᐅᖃᑦᑕᖅᑐᑦ 

ᐱᓕᒻᒪᖅᓴᐃᓂᐅᖃᑦᑕᕐᖓᑦ 

ᐊᔪᕈᓐᓃᖅᓴᐃᓂᐅᖃᑦᑕᖅᑐᓂᓗ ᓄᓇᕗᒻᒥ 

ᖃᑦᑎᕆᔨᐅᔪᓄᑦ. 
 

ᑕᒡᕙᓐᖓᓪᓕ ᐱᒃᑲᐅᓂᑭᓴᐅᑎᓂᐅᔪᒥᑦ ᑖᒃᑯᐊ ᐱ 

ᖓᓲᔪᖅᑐᑦ ᓂᕈᐊᖅᑕᐅᓲᑦ ᖃᑦᑎᕆᔨᐅᖃᑎᒥᖕᓄᑦ 

ᑲᓇᑕᓕᒫᒥ ᐱᓂᑭᓴᐅᑎᔪᖃᖅᑎᓪᓗᒍ ᐱᓇᓱᐊᕈᓯᐅᑉ 

ᑭᖑᓂᖓᓂ. 
 

ᑕᒡᕙᓂ ᐊᕐᕌᒍᑦᑎᓐᓂ ᐅᑯᐊ ᐱᖓᓲᔪᖅᑐᑦ 

ᖃᑦᑎᕆᔩᑦ ᓂᕈᐊᖅᑕᐅᓚᐅᖅᑐᑦ ᓄᓇᕗᒻᒥ 

ᐱᒃᑲᐅᓛᖑᖃᑕᐅᒐᓱᒋᐊᖅᑐᓚᐅᕐᓗᑎᒃ Fort  

Mckay Alberta-ᒥ ᐱᓂᑭᓴᐅᑎᓕᕐᒥᒃᐸᑕ. 

 

ᔮᓐ ᐹᐃ ᓂᓐᖓᕐ Jr. - ᑰᒑᕐᔪᖕᒥᐅᑕᖅ 

ᐋᑕᑉ ᐱᓐᖑᓵᖅ - ᐊᕐᕕᐊᕐᒥᐅᑕᖅ 

ᐃᖃᓗᒃ ᑐᓄᑦ - ᑭᓐᖓᕐᒥᐅᑦ 

ᐋᓕᒃᔅ ᕿᓚᕝᕙᖅ - ᐸᖕᓂᖅᑑᕐᒥᐅᑦ 

ᓯᑏᕙᓐ ᐃᖃᓗᒡᔪᐊᖅ - ᑲᖏᖅᑐᒑᐱᖕᒥᐅᑦ 

ᐋᑦᓵᐃᓇ ᐃᔨᕙᓪᓗᖅ - ᑭᒻᒥᕈᒻᒥᐅᑕᖅ 

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᑕᐱᕇᑦ ᑲᓇᑕᓕᒫᒥ 

ᖃᑦᑎᕆᔩᑦ ᐱᓂᑭᓴᐅᑎᑎᓪᓗᒋᑦ 

ᐱᐅᒋᔭᕐᔪᐊᒪᕆᐊᓗᔪᒻᒪᑕᐃᓛᒃ ᐅᐊᑦᑎᐅᔪᓄᓪᓗ 

ᐱᖃᑕᐅᔪᓄᓪᓗ ᑕᑯᕋᓐᓈᑐᐃᓐᓇᖅᑑᒐᓗᐊᓄᓪᓗ. 

ᐊᓪᓛᒃ ᐊᑕᐅᓯᐊᖅᑐᑎᒃ ᑖᒃᑯᐊ ᓄᓇᕗᒻᒥ ᑕᐱᖏᑦ 

ᑐᖏᓕᕆᔭᐅᓚᐅᖅᑐᖅ ᖁᑦᑎᓂᖅᐹᕆᔭᐅᔪᓄᑦ ᐊᒻᒪ 

ᐱᔭᕇᓚᐅᖅᑐᑎᒃ 6-ᒋᔭᐅᓪᓗᑎᒃ. 

ᖁᑦᑎᑦᑐᕕᔾᔪᐊᑯᓗᓐᓂᒃ ᓈᓴᐅᑎᑖᓚᐅᖅᑐᑎᒃ 

ᐊᔾᔨᒌᓐᖏᑦᑐᕈᓗᔭᕐᓂᒃ ᐱᓂᑭᓴᐅᑎᓪᓗᑎᒃ. 

 

ᐅᖃᖅᑎ, ᐅᐱᒋᓂᖅᐹᕆᔭᕋᓕ 

ᐱᒃᑲᐅᓂᖅᐹᖑᓚᐅᕐᓂᕆᑐᐃᓐᓇᓐᖏᑕᖓ ᑭᓯᐊᓂᓕ 

ᑖᒃᑯᐊ ᖃᑦᑎᕆᔩᑦ ᓄᓇᕗᒻᒥᐅᑕᐅᓪᓗᑎᒃ 

ᑕᐱᕇᑦᑐᑎᒃ ᑲᒪᑦᑎᐊᓪᓚᕆᓚᐅᕐᖓᑕ. 

 

ᑖᒃᑯᐊ ᑕᖅᑭᕋᓛᓗᓐᓂᒃ ᐱᓕᒻᒪᖅᓴᖃᑦᑕᓲᑦ 

ᑲᓇᑕᓕᒫᒥ ᐱᓂᑭᓴᐅᑎᓚᐅᓐᖏᓐᓂᖏᓐᓂᒃ. 

ᓂᕈᐊᖅᑕᐅᓲᑦ ᖃᑦᑎᕆᔨᐅᖃᑎᒥᖕᓄᑦ 

ᐱᓇᓱᐊᕈᓯᑐᐃᓐᓇᖅ ᐱᕕᒡᔪᐊᕐᓂᐊᓕᖅᑎᓪᓗᒋᑦ. 

ᑖᓐᓇ ᖁᐊᖅᓵᕐᓇᒻᒪᕆᓚᐅᖅᑐᖅ ᐊᒥᓱᓄᑦ 

ᑐᑯᕋᓐᓈᖅᑐᓄᑦ ᐅᖃᖃᑦᑕᖅᐸᓚᐅᖅᑐᓄᑦ ᑕᐃᒃᑯᐊ 

ᐊᕐᕌᒍᒐᓗᓐᓂᒃ ᑕᖅᑭᒐᓛᓗᓐᓂᒃ 

ᐱᓕᒻᒪᖅᓴᓯᒪᔪᒥᓂᕐᔫᔮᓚᐅᕐᖓᑕᒎᖅ. 

 

ᑖᒃᑯᐊ ᑲᑐᔾᔨᖃᑎᒌᑦᑎᐊᕐᓂᕐᒥᒃ ᓴᖅᑭᔮᖅᑎᑦᑎᔪᑦ 

ᐊᒻᒪ ᐃᑲᔪᖅᓱᐃᖃᑎᒌᖕᓂᕐᒥᒃ ᓴᖅᑭᔮᖅᑎᑦᑎᓪᓗᑎᒃ. 

ᖁᑦᑎᓂᖅᐹᒻᒪᕆᖕᒥᒃ ᐱᔾᔪᓯᐊᓚᐅᖅᑐᑦ. ᖃᓄᖅ 

ᐱᓐᖑᐊᑦᑎᐊᖑᓇᓱᖕᓂᖅᐹᖑᓪᓗᑎᒃ ᑲᑐᔾᔨᓪᓗᑎᒃ 

ᓂᕈᐊᖅᑕᐅᓪᓗᑎᒃ ᐊᓯᒥᓄᑦ 

ᐱᓐᖑᐊᕆᐊᖅᑐᖅᓯᒪᔪᓄᑦ. ᓄᓇᕗᒻᒥᐅᓄᑦ ᑖᓐᓇ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᐃᐸᐃᕋᖅᑎᖅᑐᓂ 9-ᓂᒃ ᐅᑭᐅᓂᒃ 

ᐱᔭᐅᒍᓐᓇᖅᓯᓯᒪᓕᖅᑐᖅ. ᐅᖃᖅᑏ, ᑖᓐᓇ ᑕᒡᕙ 

ᓴᖅᑮᕗᖅ ᓄᓇᕗᒻᒥ ᐊᔪᓐᖏᑦᑐᕕᔾᔪᐊᕌᓗᓐᓂᒃ 

ᖃᑦᑎᕆᔨᖃᕋᑦᑕ. ᐊᒻᒪᑦᑕᐅᖅ  

ᑕᑯᓐᓈᑕᐅᑦᑎᐊᓪᓚᕆᓕᖅᓯᒪᒻᒪᑕ 

ᖃᑦᑎᕆᔨᐅᖃᑎᒥᓄᑦ ᑲᓇᑕᒥ. 

 

ᑖᒃᑯᐊᓕ ᖃᑦᑎᕆᔭᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 

ᖃᑦᑎᕆᔨᓕᒫᑦᑎᓐᓂᑦ 

ᐱᓕᑦᑎᐊᕐᓂᐊᓗᒋᖃᑦᑕᖅᑕᖏᓐᓄᑦ ᖃᑦᑎᕆᔩᑦ 

ᐱᓂᑭᓴᐅᑎᑎᓪᓗᒋᑦ ᐊᐅᔭᐅᓚᐅᖅᑐᖅ. 

ᖁᕕᐊᓱᒃᑐᒍᑦᑕᐅᖅ ᑖᒃᑯᐊ ᓄᓇᕗᒻᒥ 

ᑭᒡᒐᖅᑐᐃᕈᓐᓇᖃᑦᑕᕐᖓᑕ ᑲᓇᑕᓕᒫᒥ 

ᐱᓐᖑᐊᖅᑎᓪᓗᒋᑦ, ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 3. 

ᐊᖓᔪᖅᑳᑦ ᐅᖃᐅᓯᒃᓴᖏᑦ. 

 

(ᑐᓵᔨᑎᒍᑦ) ᐅᖃᐅᑎᔪᒪᔭᑉᓯ ᐅᖅᑯᕐᒥᐅᑕᐅᑉ 

ᒪᓕᒐᓕᐅᖅᑎᖓ ᑖᒻᓇ 

ᑕᒫᓂᒍᓐᓇᕐᓂᖓᓐᖏᓐᓂᕋᓚᐅᕐᒪᑦ ᑕᐃᒪ ᖃᓂᒪᒐᒥ. 

 

(ᑐᓵᔨᒃᑰᖏᑦᑐᖅ) ᐅᖃᐅᓯᒃᓴᖏᑦ ᒪᓕᒐᓕᐅᖅᑎ 

ᖁᑦᑎᒃᑐᒧᑦ ᒪᓕᒐᓕᐅᖅᑎ ᓲᔪᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 116 - 4(2): 

ᐃᓄᐃᑦ ᖃᐅᔨᒪᔭᑐᖃᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

ᐃᒃᐱᐊᕐᔪᖕᒥᐅᑦ ᐊᒻᒪ Resolute-ᒥᐅᑦ ᐊᒻᒪ 

ᓄᓇᕗᒻᒥᐅᑦ ᑕᐅᑐᒃᑐᑦ. ᑖᓐᓇ ᐃᓱᒫᓗᒋᔭᕋ 

ᐊᖓᔪᖅᑳᕐᒧᑦ ᓵᖓᒃᓯᓚᐅᓐᖏᓐᓂᕐᓂᒃ 

ᒪᓕᒐᓕᐅᖅᑎᐅᖃᑎᓐᓄᑦ  

ᐅᖃᓪᓚᒍᒪᒐᒪ ᐃᒃᐱᒋᓯᒪᔭᓐᓂᒃ. ᑖᓐᓇ ᓄᓇᕗᒻᒥ, 

ᐃᓛᒃ ᓇᖏᖅᓯᔾᔪᑎᖃᖅᑐᖓ ᑖᔅᓱᒥᖓ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ. ᑕᒡᕙᓂ ᐅᖃᓕᒫᖅᑎᓪᓗᖓ 

ᐃᓅᓯᒻᒪᕆᐅᒋᔭᖏᓐᓂᒃ ᐃᓕᓴᕆᔭᐅᓯᒪᔪᓂᒃ  

ᐅᖃᐅᓯᒃᑯᑦ ᐅᖃᐅᓯᓕᕆᓂᖅ, 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐃᓅᖃᑎᓂ  

ᐋᓐᓂᖅᑎᑦᑎᑦᑕᐃᓕᓂᖅ. ᑕᒪᓐᓇ ᑕᒡᕙᓂ 

ᐃᓗᐊᓃᑦᑎᐊᕐᒪᑦ. 

 

ᑭᓯᐊᓂ ᕿᓂᕋᓗᐊᖅᖢᒍ ᑕᐃᓐᓇ  

ᐃᓄᐃᑦ ᖃᐃᔨᒪᔭᑐᖃᖏᑦ ᐱᖅᑯᓯᖏᓐᓂᒃ 

ᐃᓅᓯᓕᕆᔾᔪᓯ. ᐱᑕᖃᓐᖏᓪᓚᑦᑖᖅᑐᖅ ᑕᒡᕙᓂ 

ᒪᓕᒐᕐᓂ. ᐃᓚᓕᔾᔭᐅᓯᒪᓐᖏᓪᓚᖅᑖᖅᖢᓂᓗ. 

 

ᑖᓐᓇ, ᐅᖃᖅᑎᑦᑎᔩ, motion-ᒥᒃ 

ᐱᒋᐊᖅᑎᑦᑎᔪᒪᓪᓗᖓ ᐱᒋᐊᖅᑎᑦᑎᓪᓗᖓ 

ᓄᖅᑲᖅᑎᑕᐅᓚᐅᖅᓯᒪᔪᖅ ᑖᓐᓇ 

ᐱᒋᐊᖅᑎᑦᑎᔾᔪᑎᒋᔭᕋ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓅᓯᓕᕆᔾᔪᓯᖏᑦ. ᑕᒡᕘᓇ ᐃᓱᒪᒐ ᓱᓇᐅᕝᕙ 

ᒪᓕᒐᕐᓃᓐᓂᖅᖢᓂ ᐅᖃᐅᔾᔭᐅᓪᓗᖓ 

ᑲᓐᖑᓇᓚᐅᖅᑐᖅ ᒪᓕᒐᕐᒥᒃ ᓱᕋᐃᔪᒪᓐᖏᓐᓂᕋ 

ᒪᓕᒃᖢᒍ. ᑭᓯᐊᓂ ᐱᑕᖃᓐᖏᑦᑐᖅ. ᐊᐃᑦᑖ. ᑖᓐᓇ 

ᐅᕙᓐᓄᑦ ᐅᖃᐅᔾᔭᐅᓪᓗᖓ 

ᒪᓕᒐᓕᐅᖅᑎᐅᖃᑎᓐᓂᑦ 

ᑮᓇᐅᔭᖅᑐᑐᐃᓐᓇᕐᓂᐊᕐᒥᔪᕉᖅ ᑖᓐᓇ. ᒪᓕᒐᕐᓂᒃ 

ᐱᓕᕆᓗᐊᕈᓂ ᐊᒻᒪᓗ ᐅᖃᐅᔾᔭᐅᓪᓗᖓ 

ᐃᓗᓕᖃᓐᖏᒻᒪᓐᖏᒻᒪᒡᒎᖅ ᑖᓐᓇ motion. 

 

ᐱᕕᖃᖅᑎᑕᐅᔪᒪᒐᓗᐊᖅᐳᖓ ᓄᖒᑦᑎᓐᖏᓐᓇᒪ.  

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᒃᑐᕐᒥᐅᑕᖅ 

ᐱᕕᖃᖅᑎᑕᐅᒃᑲᓐᓂᕈᒪᖕᒪᑦ ᐋᒃᑳᖅᑐᖃᖅᐸ? 

ᑐᓴᓐᖏᓐᓇᒪ ᑲᔪᓰᓐᓇᕆᑦ.  

 

ᓲᔪᖅ: ᐄ, ᑖᓐᓇᐃᓛᒃ ᒪᓕᒐᓕᐅᖅᑎᐅᖃᑎᓐᓄᑦ 

ᑐᓂᓯᓕᓚᐅᖅᓯᒪᖓ ᐊᒃᓱᕈᕈᑎᒋᓪᓚᑦᑖᕋᒃᑯ ᑖᓐᓇ 

ᑕᐃᔅᓱᒥᖓ ᐃᓅᓯᓕᕆᓂᐅᑉ ᒥᒃᓵᓅᖓᔪᒥᒃ. 

ᐅᖃᓕᒫᑕᕆᔭᐃᓐᓇᕆᓯᒪᔪᒃᓴᐅᓕᖅᐸᓯᐅᒃ ᑕᐃᓐᓇ. 

ᑖᔅᓱᒥᖓ ᓵᖓᖦᖤᓚᐅᓐᖏᑎᓪᓗᖓ ᒪᓕᒐᕐᒧᑦ 

ᐅᖃᓪᓚᑦᑖᕋᒃᑯ ᑖᓐᓇ ᐃᓄᐃᑦ ᐃᓅᓯᓕᕆᔾᔪᓯᖓᑦ 

ᑎᒍᒍᑦᑎᒍᑦ ᕿᑐᕐᖓᕗᑦ ᐃᕐᖑᑕᕗᑦ ᓯᕗᒻᒧᑦ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᑲᐅᑎᒋᓐᖏᒃᑲᓗᐊᕐᓗᓂ ᐋᖅᑭᒃᐹᓪᓕᕈᓐᓇᕐᒪᑦ. 

ᑕᒡᕙᓂ ᒪᓕᒐᕐᓃᓐᖏᑎᓪᓗᒍ ᐱᕕᖃᓐᖏᑦᑐᒍᑦ. 

ᕿᑐᕐᖓᑦᑎᓐᓄᑦ ᐊᖅᓵᖅᑕᐅᑐᐃᓐᓇᖃᑦᑕᖅᑐᒍᑦ. 

 

ᑕᒪᓐᓇ ᐱᐅᓐᖏᒻᒪᕆᖕᒪᑦ ᐱᕕᖃᓕᕈᒪ 

ᐊᖓᔪᖅᑳᕐᒧᑦ ᐱᖅᑯᓯᓕᕆᔨᒃᑯᓐᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑖᔅᓱᒥᖓ ᓵᖓᖦᖤᒍᒫᖅᑐᖓ. 

ᑕᒪᓐᓇ ᖃᐅᔨᒪᔭᐅᖁᓪᓗᒍ, ᑕᒡᕙᓃᓐᖏᑦᑐᖅ 

ᒪᓕᒐᕐᓂ, ᐃᓕᔭᕆᐊᖃᓪᓚᖅᑖᖅᖢᓂᓗ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ, 

ᐃᖃᓗᐃᑦ-ᓂᐊᖁᓐᖑᑦ, ᒥᔅ ᐊᖕᓇᑲᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 117 - 4(2): 

ᐊᑦᑕᖅᑕᐅᔭᕆᐊᖃᓐᖏᓐᓂᖅᓴᐅᑎᑦᑎᓂᖅ 

ᓄᓇᕗᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑕᐃᒪ 

ᓇᖏᖅᓯᔪᖓ ᑖᑉᑯᐊ ᐱᓂᕐᓗᒃᑕᐃᓕᖃᑦᑕᕐᓗᑎᒃ 

ᑕᒪᐅᖓᐃᓐᓇᖅᓯᑐᐃᓐᓇᖃᑦᑕᖅᑕᐃᓕᓂ ᐊᒃᑑᐸ 20 

26-ᒧᑦ. 

 

ᑕᐃᒪ ᑖᑉᑯᐊ ᐃᖃᓗᖕᒥᐅᑦ ᖃᐅᔨᒪᑦᓯᐊᕐᒪᑕ 

ᖃᓄᐃᑦᑐᓂᒃ ᐊᒃᓱᕈᕐᓇᕈᑎᖃᖃᑦᑕᕐᒪᖔᑕ ᒪᑯᓂᖓ 

ᐊᒃᑕᑯᕐᓗᑎᐊᓗᖕᓂᒃ. ᑖᑉᑯᐊ ᐃᖃᓗᖕᒥᐅᑦ 

ᒐᕙᒪᒋᔭᖏᑦ ᑕᒫᓂ ᑲᑎᒪᔨᒋᔭᖏᑦ ᖁᕕᐊᒋᕙᒃᑲ 

ᑕᒪᒃᑯᓂᖓ ᐱᓕᕆᐊᖃᕋᓱᐊᕐᒪᑕ. 

 

ᑕᐃᒪ ᐅᖃᖅᑏ, ᑕᐃᒪ ᑕᒪᑐᒪᓂ ᐅᓇ 

ᑕᐃᔭᐅᓯᒪᖕᒪᑦ ᓱᓇᑐᐃᓐᓇᐃᑦ 

ᐃᒋᑐᐃᓐᓇᖃᑦᑕᓐᖏᓪᓗᒋᑦ 

ᐊᒃᑕᑰᑐᐃᓐᓇᖃᑦᑕᓐᖏᓪᓗᒋᑦ. ᑖᑉᑯᐊ ᐃᓄᐃᑦ 

ᖃᑉᓗᓈᓪᓗ ᖃᐅᔨᒋᐊᖃᑦᑕᖁᕙᒃᑲ ᖃᓄᐃᑦᑐᓂᒃ 

ᑲᒪᒃᑯᓂᖓ ᐊᑐᒃᑲᓐᓂᖃᑦᑕᕈᓐᓇᕐᒪᖔᑕ 

ᐃᒋᑐᐃᓐᓇᖃᑦᑕᓐᖏᓪᓗᒋᑦ ᐊᓯᖏᓐᓂᒡᓗ 

ᓂᐅᕕᑐᐃᓐᓇᓐᖏᓪᓗᑎᒃ. 

 

ᑕᐃᒪ ᐃᒪᓐᓇ ᐅᖃᐅᓯᖃᖅᓯᒪᖕᒪᑦ ᐅᓇ 

ᐊᑐᒃᑲᓐᓂᖃᑦᑕᕐᓂᖅ ᐊᒻᒪᓗ ᐊᒃᑕᑯᓗᐊᕌᓗᖕᓂᒃ 

ᐊᒥᓱᓗᐊᕌᓗᖕᓂᒃ ᑲᑎᖅᓱᐃᑕᐃᓐᓇᓐᖏᓪᓗᑎᒃ. 

ᑖᓐᓇ ᐱᔾᔪᑎᖃᕐᒪᑦ. ᑕᒪᓐᓇ ᓄᓇᕗᑦ 

ᓴᓗᒪᐃᓐᓇᕈᓐᓇᖁᑉᓗᒍ ᐊᒻᒪᓗ ᑕᒪᒃᑯᐊ 

ᐊᒃᑕᑯᕐᓗᑎᐊᓗᐃᑦ ᐱᖅᑲᒐᖅᐸᖅᑐᐃᑦ 

ᐱᖏᓂᖅᓴᐅᖃᑦᑕᕈᔪᖃᑉᓗᒋᑦ ᑕᐃᒪ ᐅᑉᓗᖅ  

ᐊᑐᐃᓰᓐᓇᑯᓗᓐᖏᑦᑐᖅ ᑭᓯᐊᓂᑦᑕᐅᖅ 

ᖃᐅᑕᒫᑦᓯᐊᖅ ᐅᑭᐅᓯ ᑕᒪᓐᓇ ᓄᓇᕐᔪᐊᕆᔭᕗᑦ 

ᑕᐃᒪᓐᓇ ᐱᐅᓂᖅᓴᐅᖏᓐᓇᕈᓐᓇᕋᔭᕐᒪᑦ.  

 

ᐅᖃᖅᑏ, ᑕᐃᒪ ᑖᑉᑯᐊ ᖁᕕᐊᓱᒃᐳᖓ 

ᐃᓄᑐᐃᓐᓇᐃᑦ ᐊᒡᒍᖅᑐᐃᖃᑦᑕᓕᕐᒪᑕ 

ᐊᑦᑕᐅᑎᒥᓂᒃ. ᖁᕕᐊᑉᐳᖓᓗ ᓄᓇᓖᑦ 

ᐊᒃᓱᕈᖃᑦᑕᕐᒪᑕ ᖃᓄᖅ ᐱᑦᑎᐊᖃᑦᑕᕈᓐᓇᕐᒪᖔᑕ  

ᐊᒻᒪᓗ ᓇᖕᒥᓂᖃᖅᑐᐃᑦ ᖃᓄᖅ 

ᐃᑲᔪᖃᑕᐅᓇᓱᖃᑦᑕᕐᒪᖔᑕ. 

 

ᑭᓯᐊᓂ, ᐅᖃᖅᑏ, ᑕᐃᒪ ᒪᒥᐊᑦᑐᖓ ᑖᒃᑯᐊ 

ᒐᕙᒪᒋᔭᕗᑦ ᑕᒪᒃᑯᓄᖓ ᐃᑲᔪᓐᖏᓗᐊᕐᒪᑕ. 

ᐊᒃᑕᑯᓕᕆᑦᓯᐊᖃᑦᑕᓐᖏᑐᐊᕐᒪᑕ ᐊᒻᒪ 

ᖁᕕᐊᓱᓗᐊᓐᖏᑦᑐᖓ ᑕᐃᒪ ᑕᐃᒪᐃᑦᑐᓂᒃ 

ᑲᒪᒋᔭᖃᓗᐊᓐᖏᒻᒪᑕ ᐃᓱᒫᓗᒋᔭᖃᓗᐊᓐᖏᒻᒪᑕ 

ᐊᒻᒪ ᐃᓱᒫᓗᒃᑐᖓ ᑕᒫᓂ ᓄᓇᕗᒻᒥ ᑲᑎᖅᓱᐃᔨᓂᒃ 

ᐊᑐᒃᑲᓐᓂᕈᓐᓇᖅᑐᓂᒃ ᐱᑕᖃᓐᖏᒻᒪᑦ. 

 

ᐅᖃᖅᑏ, ᑕᐃᒪ ᑖᓐᓇ ᐱᒻᒪᕆᐊᓗᓇᓱᒋᒐᒃᑯ 

ᑕᐃᒪᓕ ᐊᐱᕆᔪᒪᒋᐊᕈᒫᖅᑐᖓ ᑖᓐᓇ ᐱᔾᔪᑎᒋᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ South Baffin, ᒥᔅᑐ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 118 - 4(2): 

2014 ᐃᓄᑐᖃᐃᑦ ᑲᑎᒪᓂᖓᑦ ᑭᓐᖓᕐᓂ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ 

ᐅᓪᓗᒥ ᓇᖏᖅᓯᕗᖓ ᖁᕕᐊᒋᔪᒪᓪᓗᒋᑦ 

ᐅᐱᒋᓪᓗᒋᓪᓗ ᑭᓐᖓᐃᑦ ᐃᓄᑐᖃᖏᓐᓂᒃ 

ᐃᓪᓗᐊᔾᔪᖕᒥᐅᖑᓂᕋᖅᑕᐅᔪᑦ 

ᐊᐅᓚᑦᑎᑦᑎᐊᓚᐅᕐᓂᖏᓐᓂᒃ 20-ᓂᒃ 

ᐊᕐᕌᒍᕆᓕᖅᑕᖓᓐᓂᒃ ᐃᓄᑐᖃᐃᑦ 

ᑲᑎᒪᕕᒡᔪᐊᖅᑎᑦᓚᐅᕐᓂᖏᓐᓂᒃ ᐋᒐᓯᐅᑎᓪᓗᒍ 

ᐊᕐᕌᒍᑦᑎᓐᓂ. ᑖᒃᑯᐊ ᐃᓪᓗᐊᔾᔪᖕᒥᐅᑦ ᑲᑎᒪᔨᖏᑦ 

ᐊᖅᑯᑎᖃᖅᓱᑎᒃ ᐊᑦᓯᐊᕋᓛᓱᐊᕐᒥᒃ 

ᐃᒃᓯᕙᐅᑕᐅᓚᐅᖅᑐᖅ ᐊᑯᓂᑲᓪᓚᒃ ᐸᕐᓇᒃᓯᓚᐅᕐᒪᑕ 

ᑕᒪᑐᒧᖓ. ᑎᑭᒃᑐᖃᕐᓂᕋᖅᑕᐅᓚᐅᖅᖢᓂᓗ ᐃᒻᒪᖄ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

329-ᓂᒃ ᐃᓄᑐᖃᕐᓂᒃ ᐃᑲᔪᖅᑎᒋᔭᖏᓐᓂᓗ. 

ᓇᑭᑐᐃᓐᓈᖅᓱᑎᒡᓗ ᓄᓇᕕᒻᒥ ᓄᓇᕗᒻᒥ. 

 

ᐅᖃᖅᑎᑦᑎᔩ, ᑖᒃᑯᐊ ᐃᓄᑐᖄᐲᑦ ᑲᑎᒪᓂᕆᔭᖓ 

ᖁᕕᐊᓱᒍᑎᖃᓚᐅᖅᐳᐃᑦ ᐃᓄᐃᑦ ᐃᓕᖅᑯᓯᖓᓂᒃ 

ᓴᓐᖏᔪᖅᑎᑦᑎᒋᐊᒃᑲᓐᓂᓚᐅᕆᓪᓗᓂ 

ᓄᓇᖃᖅᑲᑎᒌᖑᓐᖏᒃᑲᓗᐊᖅᑐᓂᒃ 

ᐃᓅᖃᑎᒌᖕᓂᕐᒥ ᐊᑐᖅᓯᒪᓇᓚᐅᐃᖅᑯᖅ. 

ᐊᒻᒪᑦᑕᐅᖅ ᐃᖅᑲᐅᒪᒋᔭᒥᓂᒃ 

ᐅᓂᒃᑳᖃᑦᑕᖅᑎᑕᐅᓪᓗᑎᒃ. ᐅᖃᖅᑎᑦᑎᔩ, 

ᐃᓄᑐᖃᐃᑦ ᑲᑎᒪᓂᖃᖅᑎᓪᓗᒋᑦ ᓇᓗᓇᓐᖏᓚᖅ 

ᐊᖏᕐᕋᒋᔭᐅᔪᑦ ᑭᓐᖓᕐᓂ ᐊᖏᕐᕋᕆᔭᐅᔪᓪᓗ  

ᓯᓚᑖᓂ ᖃᓄᐃᑦᑐᑐᐃᓐᓇᕈᓗᔮᓗᖕᓂᒃ 

ᐅᓂᒃᑳᖃᑦᑕᓚᐅᕐᓂᖏᓐᓄᒃ ᖁᕕᐊᓇᖅᑐᓂᒃ.  

 

ᐊᒻᒪ ᐅᖃᖅᑎᑦᑎᔩ, ᐃᓕᑕᕆᔪᒪᕙᒃᑲ ᑖᒃᑯᐊ 

ᐃᓄᖃᓕᒫᑦ ᑎᑭᓚᐅᖅᑐᑦ ᑭᓐᖓᕐᓄᑦ. 

ᓇᑯᕐᒦᖅᓱᒋᓪᓗ ᐃᑲᔪᖅᑎᒋᓚᐅᖅᑕᖏᑦ. 

ᖁᔭᓐᓇᒦᕈᒪᓪᓗᒋᓪᓗ ᐃᓪᓗᐊᔪᒻᒥᐅᑦ ᑲᑎᒪᔨᖏᑦ 

ᑕᒪᑦᓱᒥᖓ ᐋᖅᑭᒃᓱᐃᖃᑕᐅᓚᐅᕐᒪᑕ. 

ᐅᑯᐊᖑᓪᓗᑎᒡᓗ ᐃᓕᓴᕆᔪᒪᔭᒃᑲ ᑲᑎᒪᔨᖏᑦ 

ᐃᓪᓗᐊᔪᒻᒥᐅᑦ: 

 

ᐊᑦᓯᐊᖅ ᐊᓛᓱᐊᖅ, 

 

ᖃᕙᕈᐊᖅ ᖃᑦᓯᔭ, 

 

ᔩᒃ ᐃᔨᑦᓯᐊᖅ, 

 

ᓯᒥᒐᖅ ᓱᕕᒐᖅ, 

 

ᐳᓪᓗᐊᓗᒃ ᐃᑎᓪᓗᐃ, 

 

ᑎᒪᖏᐊᖅ ᐲᑦᑕᐅᓛᓯ, ᐊᒻᒪᓗ 

 

ᐃᖅᑲᐊᒪᒋᒍᒪᒋᓪᓗᒍ ᐊᒃᑲᑯᓗᒋᓚᐅᖅᑕᕋ ᒪᓕᒃᑕᖅ 

ᕿᓕᑉᐸᓕᒃ ᐃᓅᒍᓐᓃᖅᑐᕕᓂᐅᓚᐅᖅᑎᓪᓗᒍ 

ᔫᓂᐅᑎᓪᓗᒍ ᑲᑎᒪᔨᐅᖃᑕᐅᓚᐅᕐᒥᖕᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᓛᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 4(2): 

ᑐᓴᖃᑦᑕᐅᑎᓕᕆᔾᔪᑏᑦ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᓪᓗ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᒥᑦᑎᒪᑕᓕᖕᒥ 

ᐃᓱᒫᓗᑎᒋᓪᓚᕆᒃᑕᑦᑎᓐᓂᒃ ᐅᖃᐅᓯᖃᕈᒪᓪᓗᖓ 

ᑐᓴᖃᑦᑕᐅᑎᓕᕆᓂᕐᒧᑦ. ᐅᖃᖅᑏ, ᐊᕐᕌᒎᖕᓂᒃ 

ᒪᕐᕉᖕᓂᒃ ᒥᑦᑎᒪᑕᓕᖕᒥᐅᑎᒍᑦ 

ᐃᓗᐊᓐᖏᓕᐅᕈᑎᖃᓪᓚᕆᒃᑐᐊᓘᓯᒪᒐᑦᑕ ᑕᓚᕘᓪᓗ 

ᐱᐅᔪᓐᓃᖃᑦᑕᕐᓂᐊᓗᖏᓐᓄᑦ. 

 

ᐅᖃᖅᑏ, ᑕᒪᒃᑯᐊ ᐃᓱᒫᓘᓇᕈᑎᒋᐊᖃᑦᑕᕐᒪᒍ 

ᐊᑦᑕᕐᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ  

ᐊᑦᑕᕐᓇᖅᑐᒦᑦᑐᖃᕋᔭᕐᒪᖔᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᒦᑦᑐᖃᕋᔭᕐᒪᖔᑦ. 
 

ᐅᖃᖅᑏ, ᐅᖄᓚᐅᑎᑦ ᐊᔪᖅᑎᓪᓗᒋᑦ, ᐃᓄᐃᑦ 

ᑭᒃᑯᑐᐃᓐᓇᐃᑦ ᑎᑭᐅᑎᔪᓐᓇᐃᓪᓕᖃᑦᑕᕐᒪᑕ 

ᐋᓐᓂᐊᓯᐅᑎᓄᓪᓗ ᐊᒻᒪᓗ ᐊᓯᖏᓐᓄᑦ 

ᑐᐊᕕᕐᓇᖅᑐᓕᕆᔪᓄᑦ ᐃᑲᔪᖅᑎᒃᓴᐅᒐᔭᖅᑐᓂᒃ. 

ᐊᒻᒪᑦᑕᐅᖅ ᐅᖃᖅᑏ, ᒪᑯᐊ ᐋᓐᓂᐊᓯᐅᑎᕗᑦ 

ᓄᓇᓕᖕᓂ ᐃᖅᑲᓇᐃᔭᖅᑎᓪᓚᕆᐊᓘᒐᒥᒃ ᑕᐃᒪᖓᑦ 

ᓄᖅᑲᔪᐃᑦᑑᖃᑦᑕᕐᒪᑕ ᑭᓯᐊᓂᓕ ᒪᒥᐊᓇᖅᐳᖅ 

ᒥᑦᑎᒪᑕᓕᖕᒥ ᐋᓐᓂᐊᓯᐅᑏᓪᓘᓐᓃᑦ ᐃᓛᓐᓂᑦ 

ᐋᓐᓂᐊᕕᖕᒦᖏᓐᓇᕆᐊᖃᖃᑦᑕᖅᓯᒪᖕᒪᑕ ᑕᓚᕘᑦ  

ᐱᐅᔪᓐᓃᕌᖓᑕ ᑐᐊᕕᕐᓇᖅᑐᖃᑳᓪᓚᒃᐸᑦ 

ᑕᐃᑲᓃᑉᐸᒌᕐᓂᐊᕋᒥᒃ. ᐅᖃᖅᑏ, ᑕᒪᒃᑯᐊ 

ᐋᓐᓂᐊᓯᐅᖅᑏᑦ ᑕᕝᕘᓇ ᐃᓕᓴᕆᔪᒪᓗᐊᖅᐸᒃᑲ 

ᖁᔭᒋᔪᒪᓗᐊᖅᖢᒋᓪᓗ. 
 

ᑕᒪᒃᑯᐊ ᐅᖄᓚᐅᑎᓄᑦ ᐊᔪᓕᕈᑎᒋᖃᑦᑕᖅᑕᕗᑦ 

ᐊᒃᑐᐃᓂᖃᖃᑦᑕᕐᒪᑕ ᐸᓖᓯᒃᑯᓐᓄᓪᓘᓐᓃᑦ 

ᐅᖄᓚᔪᓐᓇᐃᓪᓕᖃᑦᑕᖅᖢᑕ, ᐊᓯᖏᓐᓄᓪᓗ 

ᓯᕗᒃᑲᖅᑕᖅᑎᐅᖃᑕᐅᔪᓄᑦ ᑐᐊᕕᕐᓇᖅᑐᓕᕆᔪᓄᓪᓗ 

ᒥᑦᑎᒪᑕᓕᖕᒥ. ᐅᖃᖅᑏ, ᑕᐃᒪ ᐅᔾᔨᕈᓱᒃᑲᕕᑦ 

ᐅᔾᔨᕈᓱᒃᑲᑦᑕᓗ, ᐅᕙᓂ ᐃᖃᓗᖕᓃᑎᓪᓗᑕ ᑕᓚᕘᑦ 

ᑕᕝᕙᓂ ᐃᖃᓗᖕᓂ ᐱᐅᔪᓐᓃᓚᐅᖅᓯᒪᖕᒪᑕ ᐅᓪᓗᐃᑦ 

ᐃᓚᐃᓐᓂ ᐱᓇᓱᐊᕈᓯᑦ ᐃᒻᒪᖄ ᐱᖓᓱᑦ 

ᑎᓴᒪᓪᓗᑭᐊᖅ ᐊᓂᒍᖅᑎᓪᓗᒋᑦ. ᑖᓐᓇ ᑕᐃᒪᐃᑐᐊᕐᒪᑦ 

ᐱᕙᓪᓕᐊᔪᑎᒎᕈᑕᐅᑲᐅᖅᑐᓚᐅᖅᑐᖅ. 

ᐱᕙᓪᓕᐊᔪᓕᒫᑎᒍᓪᓗ ᑐᓴᖅᖢᑎᒍ ᐊᒻᒪᓗ 

ᑕᕝᕙᖓᑲᐅᑎᒋ NorthwesTel-ᑯᑦ ᑕᓚᕘᓕᕆᔨᒃᑯᑦ 

ᓈᓚᐅᑎᒃᑯᑦ ᑐᓴᖅᑎᑦᑎᓪᓗᑎᒃ 

ᐱᓕᕆᐊᕆᑲᐅᑎᒋᔭᖓᒡᒎᖅ. 
 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1028 

ᐅᖃᖅᑏ, ᐊᐱᕆᓚᐅᕐᒪᖓ ᐅᖃᐅᓯᕆᔭᕋ 

ᐱᔭᕇᕈᓐᓇᕈᒪᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐅᓇ 

ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ ᐱᔭᕇᕈᒪᓪᓗᓂ 

ᐅᖃᐅᓯᒃᓴᒥᓂᒃ. ᐊᖏᖏᑦᑐᖃᖅᐸ? 

ᐊᖏᖏᑦᑐᖃᖏᑦᑐᖅ. ᐊᑏ ᑲᔪᓯᓚᐅᕆᑦ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 

 

ᑕᒪᓐᓇ ᐅᕙᓂ ᐃᖃᓗᖕᓂ 

ᐃᓗᐊᖏᓕᐅᕈᑕᐅᑐᐊᕐᒪᑦ ᐅᖃᕋᑖᕋᒪ 

ᑐᓴᑲᐅᑎᒋᓚᐅᖅᑕᕗᑦ ᓄᓇᕐᔪᐊᕐᒥᐅᓕᒫᑎᒍᑦ 

ᐱᕙᓪᓕᐊᔪᑎᒍᓪᓗ ᐅᖃᐅᓯᐅᓪᓗᓂ. ᐅᖃᖅᑏ, 

ᐅᕙᒍᑦᑕᐅᖅ ᓄᓇᖃᖅᑐᒍᑦ ᐃᓄᑭᑦᑑᒐᓗᐊᓂ 

ᑕᐃᒪᓐᓇᐅᑦᑕᐅᖅ 

ᐱᔨᑦᑎᖅᑕᐅᑦᑎᐊᕆᐊᖃᕋᓗᐊᕐᒥᔪᒍᑦ ᐊᒻᒪᓗ 

ᑕᐃᒪᓐᓇᑲᐅᑎᒋᑦᑕᐅᖅ 

ᐱᓕᕆᐊᖑᑲᐅᑎᒋᖃᑦᑕᕐᓗᑕ. ᒫᓐᓇᐅᔪᖅ 

ᐊᐱᕆᔪᖓ ᑎᓕᐅᖅᖢᒋᓪᓗ ᑖᒃᑯᐊ 

ᑕᓚᕘᓕᕆᔨᒋᔭᕗᑦ NorthwesTel-ᑯᑦ ᑖᔅᓱᒥᖓ  

ᐱᓕᕆᐊᖃᑲᐅᑎᒋᖁᓪᓗᒋᑦ ᒥᑦᑎᒪᑕᓕᖕᒥ. 

ᑕᑯᓇᒡᓗᑎᒃ ᖃᐅᔨᓴᑦᑎᐊᕐᓗᑎᒃᓗ ᖃᓄᖅ 

ᐃᓗᐊᖏᓕᐅᕈᑎᖃᕐᒪᖔᑦ ᐊᒻᒪᓗ 

ᐋᖅᑭᒋᐊᕆᐊᖃᖅᐸᑦ ᐋᖅᑭᒋᐊᖅᑕᐅᑲᐅᑎᒋᓗᓂ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᑦᑎᐊᖅᑐᖓ ᑕᐃᒪ 

ᓄᓇᕗᑦ ᒐᕙᒪᖏᑦ ᑖᒃᑯᐊ ᑐᓂᓯᓯᒪᖕᒪᑕ ᑖᒃᑯᓄᖓ 

ᑲᓇᑕᒥ ᖃᐅᔨᓴᖅᑎᒃᑯᓐᓄᑦ ᐅᖄᓚᐅᑎᓕᕆᔨᕋᓗᖕᓂ 

ᓄᑖᓐᖑᖅᑎᕆᔪᒪᑎᓪᓗᒋᑦ ᑖᒃᑯᐊ ᐅᖄᓚᐅᓯᕆᔩᑦ  

NortwesTel-ᖑᓂᕋᖅᑕᐅᔪᐃᑦ ᑭᓯᐊᓂᓕ ᒫᓐᓇ 

ᒐᕙᒪᐃᑦ ᑲᒪᒋᐊᖃᖅᑐᐃᑦ ᓄᓇᓕᑐᐃᓐᓇᕐᓂ ᒥᑭᔪᓂ 

ᐊᖓᔪᖅᑲᐅᓯᕕᐅᖏᑦᑐᓂ ᑖᒃᑯᐊᑦᑕᐅᖅ ᐊᒻᒪ 

ᐸᓖᓯᒃᑯᑦ ᐊᒻᒪ ᐊᓯᖏᑦ ᐅᖄᓚᐅᑎᓂᒃ 

ᐊᑐᕆᐊᖃᓲᑦ ᑐᐊᕕᕐᓇᖅᑐᓕᕆᔾᔪᑎᓂᒃᓗ ᑖᒃᑯᐊ 

ᓄᑖᓐᖑᖅᑎᕆᔾᔫᒥᑎᑕᐅᖁᑉᓗᒋᑦ. 

(ᑐᓵᔨᒃᑰᕈᓐᓃᖅᑐᖅ) ᒥᓂᔅᑕᒧᑦ ᑕᒪᓐᓇ 

ᐊᐱᖅᓲᑎᒋᓂᐊᕋᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ, ᒥᔅᑐ ᖁᒃᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 120 - 4(2): 

ᑭᕙᓪᓕᕐᒥ ᐊᖅᓴᖃᑦᑕᐅᑎᔪᑦ ᑎᑭᕌᕐᔪᐊᒥ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᐅᑉᓗᒃᑰᖅᖢᒋᑦ 

ᓄᓇᕗᒥᐅᖃᑎᒃᑲ, ᐊᕐᕕᐊᕐᒥᐅᖃᑎᒃᑲᓗ ᐊᒻᒪᓗ 

ᑎᑭᕋᕐᔪᐊᕐᒥᐅᑦ. ᐅᖃᖅᑎᑦᑎᔩ, ᐅᑉᓗᒥ 

ᓴᕆᒪᓲᑎᖃᕈᐊᖅᖢᖓ ᓂᑯᕕᔾᔪᑎᒋᔭᕋ ᑕᕝᕙᓂ 

weekend-ᖑᓚᐅᖅᑐᖅ ᖄᖏᖅᑐᖅ ᑖᓐᓇ ᑕᐃᑲᓂ 

ᑎᑭᕋᕐᔪᐊᕐᒥ ᒪᒃᑯᒃᑐᑦ ᐱᓐᖑᐊᕐᓂᖃᓚᐅᕐᒪᑕ 

ᓴᕆᒪᓇᓪᓚᕆᓚᐅᖅᖢᓂ ᐅᒡᒍᐊᕋᓗᐊᖅᐳᒍᑦ 

ᑕᐃᑲᓃᓚᐅᖅᑐᑎᒐ. ᑭᓯᐊᓂ 

ᐱᓐᖑᐊᕐᓂᐊᓕᖅᖢᑎᒡᓗ ᑕᒪᐅᖓ 

ᐅᑎᕆᐊᖃᓚᐅᕋᑉᑕ ᑭᓯᐊᓂ ᖃᐅᔨᓴᐃᓐᓇᓚᐅᕋᒪ 

ᑕᒪᓐᓇ ᐅᑉᓕᒥ ᓇᖏᖅᓯᔾᔪᑎᒋᕙᕋ. 

 

(ᑐᓵᔨᑎᒍᑦ) ᐅᓪᓗᒥ ᐅᐱᒍᓱᒃᐳᖓ ᑎᑭᕋᕐᔪᐊᕐᒥᐅᓂᒃ 

ᐅᐱᒍᓱᒃᑐᖓ ᐃᓚᐅᓚᐅᕐᒪᑕ ᑭᕙᓪᓕᕐᒥ 

Hᐋᑭᖅᑎᓪᓗᒋᑦ ᐱᓐᖑᐊᖅᑎᓪᓗᒋᓪᓗ ᑕᐃᒃᑯᐊ. 

 

ᓄᑕᕋᑦ ᐊᖏᑏᑦ ᓄᑲᑉᐱᐊᑦ 15-ᓂᒃ ᐅᑭᐅᓖᑦ 

ᑐᒡᓕᐊᓃᓚᐅᖅᑐᑦ ᐊᒻᒪᓗ ᐊᕐᓇᐃᑦ ᑐᖔᓂ 15 

ᑐᖔᓂ ᐅᑭᐅᓖᑦ ᓯᕗᓪᓕᖅᐹᓪᓗᑎᒃ 

ᓵᓚᒃᓴᓚᐅᖅᑐᖅ. ᐊᒃᓱᐊᓗᒃ ᐅᐱᒋᑦᑎᐊᖅᑕᒃᑲ 

ᑕᐃᒃᑯᐊ ᒪᒃᑯᒃᑐᑦ ᐃᓚᐅᓚᐅᖅᑐᑦ ᐊᒃᓱᕈᑦᖢᑎᒃ 

ᐃᖅᑲᓇᐃᔭᕐᓚᐅᖅᑐᑦ ᓇᓗᓇᓐᖏᑦᑐᖅ. ᐊᒻᒪ 

ᖁᔭᓐᓇᒦᕈᒪᓪᓗᒍ ᐃᑲᔪᖅᑎᒋᓚᐅᖅᑕᖓ ᐋᓕᒃᔅ 

ᒪᐃᒐᓐ ᐊᒻᒪᓗ Hᐊᐃᓕ ᑕᐃᓗ. ᑕᐃᒃᑯᐊᒃ 

ᐃᖅᑲᓇᐃᔭᖃᑎᖃᓚᐅᕐᒪᑕ ᒪᒃᑯᒃᑐᓂᒃ ᐊᒻᒪᓗᑦᑕᐅᖅ 

ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᑲᔪᖃᑦᑕᓚᐅᖅᑐᑦ  

ᐊᓯᖏᓪᓗ ᑕᐃᒪᐃᑦᑐᓂᒃ 

ᐱᓕᕆᐊᖃᖃᑕᐅᖃᑦᑕᓚᐅᖅᑐᑦ.  

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᑎᖏᑦ ᐅᖃᓕᒫᑲᐃᓐᓇᕐᓂᐊᖅᑕᒃᑲ 

ᐊᕐᓇᐃᑦ ᓄᑲᑉᐱᐊᓪᓗ ᐊᑎᖃᖃᑕᐅᖃᑦᑕᓚᐅᖅᑐᑦ 

ᑕᑭᔪᕈᓗᖕᒪᑦ. 

 

ᐊᖑᑎᓄᑦ ᑐᖔᓂ 15: 

 

Hᐃᐅ ᐃᓄᐊᐱᒃ, 

ᔮᓱᐊ ᓇᑖᖅ, 

ᓯᑖᓐᓕ ᐋᒡᔪᒃ ᓄᑲᖅᖠᖅ, 

ᔮᓐ ᕗᐃᓯ, 

ᑎᒨᑎ ᕿᑎᕐᓕᓕᒃ, 

ᑭᐊᕙᓪ ᕗᐃᓯ, 

ᓯᑏᕙᓐ ᐸᓂᒐᖅ, 

ᐊᑐᐊᑦ ᕗᐃᓯ, 

ᒫᒃ ᐊᐃᖑ, ᐊᒻᒪᓗ 

ᔨᐊᕆᒪᐃᔭ ᐅᖅᖥᒐᖅ. 

 

ᐊᖑᑎᑦ ᐱᓐᖑᐊᖅᑎᓪᓗᒋᑦ (ᑐᓵᔨᑎᒍᑦ) 

ᑐᒡᓕᕆᔭᐅᓚᐅᖅᑐᑦ. 

 

ᐊᕐᓇᐃᑦ ᑕᐃᒃᑯᐊ ᓯᕗᓪᓕᖅᐹᖑᓪᓗᑎᒃ 

ᓵᓚᒃᓴᓚᐅᖅᑐᑦ ᐅᑭᐅᖃᖅᑐᑦ ᑐᖔᓂ 15 

ᐅᑯᐊᖑᔪᑦ: 

 

ᔭᐃ. ᓰ. ᔫᓐᔅ, 

ᑲᐃᑦᓕᓐ ᐅᖅᖥᒐᖅ, 

ᓴᐃᓚᓐ ᖁᒃᓱᒃ, 

ᔭᓂᐅ ᒫᓯ, 

ᒪᐃᑲ ᓴᒻᒧᖅᑐᖅ, 

ᑕᐃᐋᓇ ᐅᑲᓕᖅ, ᐊᒻᒪᓗᑦᑕᐅᖅ 

ᐊᓃᑕ ᐸᓂᒐᖅ. 

 

ᓱᓖᓛᒃ ᐅᐱᒋᕙᒃᑲ ᐃᓗᐃᓐᓇᖏᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒪᓕᒐᓕᐅᖅ ᓇᑦᑎᓕᖕᒧᑦ, ᒥᔅ ᐅᒡᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 4(2): 

ᖃᓄᐃᓘᖅᑐᖃᓚᐅᕐᓂᖓ ᐋᑐᐊᒥ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. 

ᓇᑦᑎᓕᖕᒥᐅᓄᑦ ᒪᓕᒐᓕᐅᖅᑎᐅᓪᓗᖓ ᑕᐃᓐᓇ 

ᒪᓕᒐᓕᐅᖅᑎᐸᐅᔭᒃᑯᑦ ᓕᐅᓇ ᐊᒡᓗᒃᑲᖅ 

ᐊᖁᓇᓯᒪᖃᑕᐅᓯᒪᖕᒪᑦ ᐅᓪᓗᒥ ᐃᓱᒪᒋᑉᓗᑎᒍᑦ, 

ᐅᖅᓱᖅᑑᕐᒥᐅᓄᓪᓗ ᑕᓗᕐᔪᐊᕐᒥᓪᓗ ᐱᕈᖅᓴᕐᒪᑦ. 

 

ᖃᓄᕆᓐᖏᑦᑐᖅ ᑐᓴᕋᓗᐊᕋᑉᑎᒍᑦ ᐅᑉᓛᖅ, 

ᖁᓚᔨᕗᒍᑦ ᑭᓯᐊᓂ ᑕᐃ’ᓇᐃᒃᑲᓗᐊᖅᑎᓪᓗᒋᑦ 

ᐃᖃᐅᒪᑦᓯᐊᖅᑕᑦᑯᑦ ᖁᔭᒋᕙᑦᑐᒃ ᑕᐃᒪᓐᓇ 

ᓴᓇᓪᓕᐊᖃᑦᑕᕐᒪᑕ ᑖᑉᑯᐊ ᒪᓕᒐᓕᐅᖅᑎᑐᐃᓐᓇᐃᑦ, 

ᐊᖓᔪᖅᑳᖑᔪᓪᓗ, ᒪᓕᒐᓕᐅᖅᑎᐅᔪᐊᒃᑯᓪᓗ ᑲᓇᑕᒥ 

ᐃᓱᒪᖅᓱᖅᑎᑕᐅᓪᓗᑕ ᑕᐃᒪᓐᓇ 

ᐱᔪᓐᓇᖅᑎᑕᐅᖃᑦᑕᕋᑉᑕ. ᐊᖁᓇᖅᑎᑉᓗᒍ ᐅᑉᓗᒥ 

ᐃᓱᒪᒋᑦᓯᐊᖅᐸᕗᑦ ᐃᓛᒃ ᐅᖅᓱᖅᑑᕐᒥ. ᑕᓗᕐᔪᐊᕐᒥᓗ 

ᐊᒃᑑᒪᒻᒪᕆᒃᑐᖅ ᑕᐃᑲᓂ ᐃᓚᖃᓚᐅ’ᒪᑦ. 

ᖁᔭᓕᔪᒪᓯᓐᓇᖅᑐᖓ ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅᑕ ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 122 - 4(2): 

ᐸᓐᓂᖅᑑᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑕ 

ᐊᑐᖅᑕᖏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ.  

ᓄᓇᖅᑲᑎᒃᑲ ᐸᖕᓂᖅᑑᕐᒥ ᐅᓪᓗᖃᑦᑎᐊᖁᔨᒋᕗᖓ 

ᓄᓇᕗᒻᒥᐅᓂᒡᓗ. 
 

ᐅᖃᕆᐊᓚᐅᓐᖏᓐᓂᓐᓂᒃ ᓯᕗᓪᓕᐅᑎᔪᒪᓪᓗᒍ 

ᓇᔪᕋᑖᓚᐅᖅᑕᕗᑦ ᑎᑭᕌᕐᔪᐊᖅ 

ᐱᓇᓱᐊᕈᓯᐅᓚᐅᖅᑐᓯ ᑕᐃᑲᓂ 

ᑐᓐᖓᓱᒃᑎᑕᐅᓚᐅᕋᑦᑕ ᖁᔭᓕᓯᒪᒐᒪ ᐃᓄᖏᓐᓂᒃ 

ᐊᒻᒪᓗ ᒪᐃᔭᖓᓂᒃ ᑲᑎᒪᔨᖏᓐᓂᒡᓗ. 

ᑎᑭᕌᔪᐊᕐᒥᐊᕐᒦᑎᓪᓗᑕ ᑲᒪᒋᔭᐅᑦᑎᐊᖅᑕᐅᓚᐅᕋᑦᑕ 

ᖁᔭᓐᓇᒦᒃᑲᓐᓂᖅᑯᖓ 

 

ᐊᒻᒪ ᑕᐃᒃᑯᐊ ᓇᒥᑐᐃᓐᓈᖅᑐᑦ ᐃᓚᒃᑲ 

ᖁᖓᑦᑎᐊᕋᒃᑲ. 

 

ᐆᒥᖓᓗ ᐅᖃᐅᓯᖃᓗᐊᕈᒪᔪᖓ ᐊᒻᒪ 

ᓇᖏᖅᓯᒍᑎᖃᑐᖓ ᐃᓪᓗᒥ ᑖᒃᑯᐊ ᐱᖕᓂᖅᑑᕐᒥᐅᑦ  

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐃᓕᖅᑯᓯᕆᓯᒪᔭᖓᑦ 

ᐅᐱᕐᖔᓂᑦ. ᑕᒪᓐᓇ ᐅᓪᓗᒥᐅᓕᖅᑐᖅ ᓂᖀᑦ, 

ᓂᕿᖃᕆᐊᖃᕐᓂᖅ ᐊᔪᕐᓇᒐᓚᓲᖑᓕᖅᑎᓪᓗᒍ 

ᓄᓇᓖᑦ ᐃᓄᖏᑦ ᐊᒥᓱᕈᖅᓯᒪᓕᖅᑎᓪᓗᒋᓪᓗ 

ᐊᒻᒪᓗ ᑕᒪᒃᑯᐊ ᐃᑲᔪᖅᑕᐅᔭᕆᐊᖃᓗᐊᓐᖑᐊᖅᑐᑦ 

ᐱᔾᔪᑎᒋᓪᓗᒋᑦ ᓂᕿᑎᒍᑦ, ᓂᕿᒃᓴᑎᒍᓪᓗ. 

 

ᑖᒃᑯᐊ ᐸᓐᓂᖅᑑᒥᐅᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᐊᑲᐅᓈᖅᑐᒃᑯᑦ ᐃᓕᖅᑯᓯᖃᖅᓯᒪᒻᒪᑕ ᑕᕝᕗᖓ 

ᓄᓇᓕᓐᓄᑦ. ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᐋᖅᑭᔅᓰᓯᒪᒻᒪᑕ ᑖᒃᑯᓂᖓ ᓇᑦᑎᒥᓂᕐᓂᑦ 

ᓂᕿᖏᓐᓂᒃ ᓂᐅᕕᕈᓐᓇᕐᓗᑎᒃ. ᐅᓪᓗᒥᒧᑦ 6,370 

ᐸᐅᒻᒥᒃ ᐅᖁᒪᐃᓐᓂᖃᖅᑎᒋᔪᒥᒃ 

ᑕᐃᒫᒃᓂᐅᕕᖅᓯᒪᕗᑦ ᐊᖑᓇᓱᑦᑎᓂᒃ ᐊᒻᒪ 

ᑮᓇᐅᔭᓂᒃ ᐊᖑᓇᓱᒃᑎᓄᑦ ᐊᑭᓖᓯᒪᓪᓗᑎᒃ 

$11,000 ᐅᖓᑖᓂ ᐊᒻᒪᓗ ᑖᒃᑯᐊ 60 

ᖃᓂᒋᔮᓃᑦᑐᑦ ᐊᖑᓇᓱᑦᑏᑦ ᑕᕝᕙᓂ 

ᐱᓕᕆᖃᑕᐅᓯᒪᓪᓗᑎᒃ. 

 

ᑕᒪᓐᓇ ᐅᓪᓗᒥᐅᓕᖅᑐᖅ ᐊᑲᐅᓈᓪᓚᕆᑦᑐᒃᑯᑦ 

ᐱᓯᒪᒻᒪᑦ ᑖᒃᑯᐊ ᖁᕕᐊᒋᔪᒪᓪᓗᒋᑦ ᐸᓐᓂᖅᑑᒥ 

ᐆᒪᔪᕐᓂᐊᑎᒃᑯᑦ ᑲᑎᒪᔨᒋᔭᖏᑦ ᐊᒻᒪᓗ ᑕᒪᓐᓇ 

ᑲᔪᓯᒐᔭᓐᖏᑦᑐᖅ ᖃᐅᔨᒪᔭᕗᑦ ᐸᓐᓂᖅᑑᒥᐅᖑᓪᓗᑕ 

ᑖᒃᑯᐊ ᐸᓐᓂᖅᑑᒥᐅᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᖃᓕᕋᓕᓐᓂᐊᓂᕐᒥᒃ ᑭᖑᑉᐸᓂᐊᓐᓂᒥᓪᓗ 

ᐱᓕᕆᖃᑕᐅᓲᖑᐃᓐᓇᕐᖓᑕ. ᑕᐃᒪ ᑕᕝᕙᓐᖓᑦ 

ᑮᓇᐅᔭᓕᐊᒥᓂᕐᒥᓂᒃ ᑖᒃᑯᓄᖓ ᑐᕌᖓᑎᑦᑎᓪᓗᑎᒃ 

ᓄᓇᓕᓐᓄᑦ ᐸᓐᓂᑑᒥᐅᓄᑦ ᓂᕿᑖᕈᒪᔪᓄᑦ 

ᐊᑭᖃᓐᖏᑦᑐᒥᒃ ᓂᕆᑎᑦᑎᖃᑦᑕᖅᑐᐃᑦ ᑕᐃᒫᒃ. 

 

ᑕᒫᓂ ᐊᕐᕌᒍᒥ ᒪᐃᖑᑎᓪᓗᒍ 2014-ᒥ 

ᐱᒋᐊᓚᐅᖅᑐᖅ ᐊᒻᒪᓗ ᑖᓐᓇ ᒫᓐᓇᒃᑯᑦ 

ᑲᔪᓯᒃᑲᓂᖅᑐᓂ ᓱᓕ, ᑕᐃᒪᐃᓕᖓᔪᖅ. ᑖᓐᓇ  

ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑎᒥᖁᑎᒋᔭᖓ 

ᑲᑎᒪᔨᖏᓪᓗ ᐃᓚᒋᔭᐅᒻᒪᑕ ᕿᑭᖅᑖᓗᒻᒥ 

ᐃᖃᓗᓕᕆᔨᒃᑯᓐᓄᑦ… 

 

ᐱᔭᕇᓐᖏᓐᓇᒪ, ᐅᖃᖅᑎᑦᑎᔩ, 

ᐱᕕᖃᖅᑎᑕᐅᒃᑲᓐᓂᕈᒪᕋᓗᐊᖅᑐᖓ. 

 

ᐅᖃᖅᑎ: ᖁᔭᓐᓇᒦᒃ. ᐱᔭᕇᓐᖏᒻᒪᑦ 

ᐱᕕᖃᖅᑎᑕᐅᒃᑲᓐᓂᕈᒪᓪᓗᓂ. ᐋᒡᒑᖅᑕᐅᕙ? 

ᑐᓴᓐᖏᓐᓇᒪ ᐋᒡᒑᖅᑐᒥᒃ, ᑲᔪᓰᓐᓇᕆᑦ, ᐊᖓᔪᖅᑳᖅ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, 

ᐱᕕᖃᖅᑎᑕᐅᒃᑲᓐᓂᕋᒪ. ᐄᓛᒃ ᑖᓐᓇ 

ᑐᓴᕈᒥᓇᒻᒪᕆᒻᒪᑦ ᑕᐃᒪᐃᑦᑐᑦ. 

 

ᑖᓐᓇ ᐅᖃᐅᓯᕆᖃᑖᖅᑕᕋ ᕿᑭᖅᑖᓗᒻᒥ 

ᐃᖃᓗᓕᕆᔨᒃᑯᓐᓄᑦ ᐃᓚᒋᔭᐅᓂᖏᑦ ᐸᓐᓂᖅᑑᒧᑦ 

ᐆᒪᔪᕐᓂᐊᑎᒃᑯᑦ. ᑖᓐᓇᐅᓚᐅᓐᖏᑉᐸᑦ ᑕᒪᓐᓇ 

ᐃᓚᖓᓂᒃ ᑲᔪᓯᒐᔭᓚᐅᓐᖏᒻᒪᑦ ᐊᒻᒪ ᒪᓐᓇ 

ᐅᔾᔨᕆᔭᐅᖁᓪᓗᒍ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ 

ᑲᑎᒪᔨᒋᔭᖏᑦ ᐃᓚᒋᔭᐅᓪᓚᑦᑖᕐᖓᑕ ᑖᒃᑯᓄᖓ  

ᕿᑭᖅᑖᓗᒻᒥ ᐃᖃᓗᓕᕆᔨᒃᑯᓐᓄᑦ. ᑕᐃᒪ ᑖᒃᑯᐊ 

ᑮᓇᐅᔭᓂᒃ ᑮᓇᐅᔭᖅᑖᕐᕕᐅᓲᑐᖃᐅᒻᒪᑕ ᑖᓐᓇ 

ᐊᑑᑎᖃᑦᑎᐊᓪᓚᕆᒻᒪᑦ. 

 

ᑖᓐᓇᑐᐊᖅ ᒫᓐᓇ ᐅᖃᐅᓯᕆᑲᐃᓐᓇᖅᑕᕋ 

ᐅᖃᖅᑎᑦᑎᔩ. ᐊᓯᖏᑎᒎᖅᑐᓪᓗ ᑐᑦᑐᒥᓂᒃᑯᓄᓪᓗ 

ᒪᑯᓄᖓ ᑐᑦᑐᑯᓐᓄᑦ ᐃᖃᓗᒃᑯᓄᓪᓗ 

ᐊᑐᖅᐸᒻᒥᔫᒐᓗᐊᑦ ᑕᐃᒫᔅᓴᐃᓐᓇᖅ. ᑖᓐᓇ 

ᓇᓗᓇᐃᕈᒪᓗᐊᖅᑕᕋ ᑐᓴᕈᒥᓇᖅᑑᔫᑎᒋᓪᓗᒍ ᑖᓐᓇ 

ᐸᓐᓂᑐᕐᒥᐅᑦ ᐃᓄᖏᑦ 

ᓄᑖᒥᓂᖅᑐᖅᑎᑕᐅᖃᑦᑕᕐᖓᑕ ᑖᒃᑯᓄᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

(ᑐᓵᔨᑎᒍᑦ) 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. (ᑐᓵᔨᒃᑰᖏᑦᑐᖅ) 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ. 

ᓯᕗᓪᓕᖅᐹᒥᖃᐃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ  

ᐱᖃᑎᒋᔪᒪᑦᑎᐊᖅᑕᒃᑲᐃᓛᒃ ᑕᐃᒪ 

ᐅᖃᓪᓚᖅᑲᐅᑎᓪᓗᖓ ᐅᐊᑦᑎᐊᓵᖅ ᑕᒪᓐᓇ 

ᓄᑕᖅᑲᓄᑦ ᐃᓕᓐᓂᐊᕆᓂᐊᓕᓵᖅᑐᓄᑦ ᑖᒃᑯᐊ 

ᐃᓕᓴᐃᔨᔅᓴᕗᑦ ᑕᒫᓂ ᐱᒋᐊᖅᐸᓪᓕᐊᓕᕐᒪᑕ ᐊᒻᒪ 

ᑖᒃᑯᐊ ᑕᒫᓂ ᐃᒃᓯᕚᒻᒪᑕ. ᑕᐃᒪ ᑕᒫᓂ 

ᐃᓕᑕᕆᔭᐅᒃᑲᓐᓂᑦᑎᐊᖁᔭᒃᑲ, 

ᓯᕗᓪᓕᖅᐹᑎᐊᖑᒪᓐᓂᓛᒃ ᐊᒻᒪ ᖃᐅᒪᓂᐊᕆᕗᒍᑦ 

ᓄᓇᓕᓐᓂ 7-ᓂᒃ ᑕᒪᓐᓇ ᑲᔪᓯᒃᑲᓂᕐᓂᐊᕐᒥᒻᒪᑦ. 

 

ᓯᕗᓪᓕᖅᐹᒥᒃ ᑐᓐᖓᓱᖁᑦᑎᐊᖅᑕᕋ Hᐃᓚᓐ 

Hᐋᒧᑕᓐ, ᑖᓐᓇ ᐊᐅᓚᑦᑎᔨᐅᓂᐊᖅᑐᖅ ᑖᒃᑯᓄᖓ 

ᐃᓕᓐᓂᐊᓕᓐᖏᑦᑐᓄᑦ ᐃᓕᓐᓂᐊᕈᑎᒥᒃ ᑕᕝᕙᓂ 

ᓯᓚᑦᑐᖅᓴᕐᕕᒻᒥ. ᐃᒻᒪᖄ ᓇᖏᖅᓯᖃᑦᑕᖅᐸᑕ  

ᑖᒃᑯᐊ, Hᐃᓚᓐ, ᐊᒻᒪ ᑕᐃᒪ ᑖᒃᑯᐊᑦᑕᐅᖅ 

ᐃᓕᓴᐃᔨᐅᓂᐊᖅᑐᑦ, ᒥᓯᐊᓪ ᒪᑳᒡᓂ, ᐊᒻᒪ ᓰᓘ 

ᒪᐃᓄ ᐊᒻᒪ ᐋᔫ ᐲᑐ. 

 

ᐊᒻᒪ ᑖᒃᑯᐊ 16-ᒪᕇᑦ ᐃᓕᓐᓂᐊᕆᐊᖅᓯᒪᔪᐃᑦ 

ᑕᒫᖓᑦ ᓄᓇᕗᒻᒦᖔᖅᑐᓕᒫᑦ ᓄᓇᕗᒻᒥ 

ᓇᑭᓐᖔᖅᑐᓕᒫᑦ. ᑕᕝᕙᓂ ᓯᕗᓪᓕᖅᐹᑦᑎᐊᒥ 

ᐃᓚᐅᓂᐊᖅᑐᑦ ᐅᑯᐊᖑᔪᐃᑦ: 

 

Hᐃᐊᓚᓐ ᒪᐅᑕᐃᓐᓈᖅ ᖃᒪᓂᑦᑐᐊᕐᒥᒃ 

ᑕᕝᕙᓃᖏᑦᑐᖅ; 

ᕉᑕ ᓯᕿᓂᖅ, ᖃᒪᓂᑦᑐᐊᕐᒥᑦ, ᑕᒫᓃᓐᖏᒻᒥᔪᖅ; 

ᒪᒥᐊᓇᖅ 

ᐋᔅᑎᓐ ᕌᐳᑦᓴᓐ, ᑖᓐᓇ ᐊᖑᑎᑐᐊᑦᑎᐊᖑᖅᑰᖅᑐᖅ, 

ᐃᖃᓗᒃᑑᑦᑎᐊᖅ; 

ᒎᑕ ᔮ ᑭᓐᖓᓂᑦ; 

ᕋᐃᑦᓱᓪ ᐱᐅᓪ ᑭᓐᖓᓂᑦ; 

ᓯᓖᒪ ᑐᓂᓕ, ᑭᓐᖓᓂ; 

ᓱᓕ 

ᓄᓪᓗᖅ ᐲᑕ ᐃᖃᓗᓐᓂᒃ; 

ᐳᕆᐊᓐᑕ ᑰᓂᓘᓯ ᐃᖃᓗᓐᓂᒃ; 

ᓯᐊᕋ ᐊᕐᓇᐅᔪᒪᔪᖅ ᐃᖃᓗᓐᓂᒃ; 

ᑯᕆᔅᑏᓐ ᑐᓗᒐᕐᓈᖅ ᖁᕐᓗᖅᑑᒥᑦ; 

ᒥᓕ Hᐃᒃᑯᖅ ᖁᕐᓗᖅᑑᒥᑦ; 

ᕇᐱᑲ ᖃᕈᖅ ᑕᓗᕐᔪᐊᓂ; ᒪᒥᐊᓇᖅ 

ᐅᖃᑦᑎᐊᖏᓐᓂᕈᒃᑯ ᐊᑏᑦ; 

ᔫᓕᐊ ᓇᐅᔪᖅ ᐸᓐᓂᖅᑑᒥᒃ; 

ᒦᑲ ᐄᓯᒪᐃᓕ ᐸᓐᓂᖅᑑᒥᒃ; 

ᓯᓐᑎᐊ ᓴᒻᒧᖅᑑᖅ ᑲᖏᖅᖠᓂᕐᒥᑦ; ᐊᒻᒪ 

ᑖᓐᓇ ᒪᑳᔭᒃ ᑲᖏᖅᖠᓂᕐᒥᒃ. 

 

ᑖᒃᑯᐊ ᑕᕝᕙ ᓯᕗᓪᓕᖅᐹᑦᑎᐊᕐᒥ ᑖᒃᑯᐊ ᑕᒪᒃᑯᓄᖓ 

ᐃᓕᓐᓂᐊᕆᐊᓂᐊᕐᓕᓵᖅᑐᓄᑦ 

ᐃᓕᓴᐃᔨᔅᓵᓐᓄᕆᔭᑦᑎᒍᑦ. ᐊᒻᒪ ᐅᖃᖅᑲᐅᑎᓪᓗᖓ 

7-ᓂᑦ ᓱᓕ ᑕᐃᒪ ᓄᓇᓕᓐᓂ ᑕᒪᓐᓇ 

ᐃᓕᓐᓂᐊᕈᑕᐅᒃᑲᓂᕐᓂᐊᕐᒥᔪᖅ ᓯᕗᓪᓕᖅᐹᖑᒻᒪᑕ 

ᑕᒫᓂ ᐃᖃᓗᓐᓂ. 

 

ᐊᒻᒪ ᐱᐊᓂᓐᖏᐊᕐᔪᑦᑎᓪᓗᖓ 

ᐃᓕᑕᖅᓯᑲᓐᓂᕈᒪᔪᖓ ᐃᒡᓗᓕᒻᒥᐅᑕᐅᖃᑎᒃᑲ ᔫᓵᕋ 

ᖃᓪᓗᑦᑎᐊᖅ ᐊᒻᒪ ᐃᕐᓂᖓ ᐋᓕᒃᔅ ᖃᓪᓗᑦᑎᐊᖅ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᓯᕗᓕᖅᑎ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ 

ᖁᔭᓐᓇᒦᒃ. ᐅᓪᓗᒥ ᓂᑯᕕᑦᑐᖓ ᒪᓕᒐᓕᐅᕐᕕᒻᒥ 

ᓯᖁᒥᑦᑎᓗᖓ ᐃᓕᓴᖅᓯᓂᐊᕋᒪ ᓂᕈᐊᖅᑎᒋᓯᒪᔭᕋ 

ᖁᕐᓗᖅᑑᒦᖔᖅᑐᖅ, ᑯᕇᔅᑏᓐ ᔫ ᐊᕐᓇᖅ, ᑖᔅᓱᒧᖓ 

ᐃᓕᓐᓂᐊᖃᑕᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒻᒪᓗ 

ᒥᓕ Hᐃᒃᑯᖅ, ᖁᕐᓗᖅᑐᕐᒥ. ᐅᖃᖅᑏ, ᑕᐃᒪᓐᓇ 

ᐃᓕᓴᖅᓯᒐᔪᓗᐊᖃᑦᑕᖏᓐᓇᒪ ᓄᓇᖅᑲᑎᓐᓂ. ᒫᓐᓇ 

ᐱᕕᖃᕐᓂᓐᓂᒃ ᐃᓕᓴᖅᓯᔪᒪᓵᖅᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᑦ ᑕᒪᕐᒥᒃ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 184 - 4(2): ᑐᓴᕈᑎᓕᕆᔾᔪᑏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 

ᐊᐱᕆᓂᐊᖅᑐᖓ ᐊᐱᖅᓱᕈᒪᓪᓗᖓᓗ 

ᒐᕙᒪᓕᕆᔨᒃᑯᓐᓄᑦ ᓯᕗᓕᖅᑎᖓᓐᓄᑦ. 

 

ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖃᕈᓐᓇᖅᑎᑕᐅᑎᓪᓗᒋᑦ 

ᐃᓗᐊᓐᖏᓕᐅᕈᑎᓕᐋᓘᖃᑦᑕᕐᓂᕋᖅᖢᑕ 

ᒥᑦᑎᒪᑕᓕᒻᒥ ᑕᓚᐴᓐ ᒥᔅᓵᓄᑦ. ᑕᒪᓐᓇᓗ 

ᐅᖃᖅᑲᐅᒐᒪ, ᐅᖃᖅᑏ, ᐊᕐᕌᒍᓄᑦ ᒪᕐᕉᓐᓄᑦ 

ᑕᐃᒪᐃᓕᖅᑐᖅ ᐊᒻᒪᓗ ᐊᒃᑐᐃᓂᖃᓪᓚᕆᖃᑦᑕᕐᒪᑦ 

ᑕᒪᒃᑯᓄᖓ ᑐᐊᕕᕐᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᖅᑕᖃᕐᓂᖅᐸᑦ. 

ᐅᖃᖅᑏ, ᒥᓂᔅᑕ ᐊᐱᕆᔪᒪᒐᒃᑯ ᑕᒪᓐᓇ 

ᒥᑦᑎᒪᑕᓕᒻᒥ ᐃᓗᐊᓐᖏᓕᐅᕈᑎᒋᓯᒪᔭᕗᑦ 

ᐊᕐᕌᒎᓐᓄᒃ ᒪᕐᕉᓐᓄᒃ ᑕᓚᐴᓕᕆᔨᒃᑯᓐᓄᑦ 

Northwestel-ᑯᓐᓄᑦ ᐅᖃᐅᓯᕆᖃᑦᑕᖅᓯᒪᕕᓯᐅᒃ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᑕᐃᒃᓱᒪ ᐊᐱᖅᑯᓯᕆᔭᖓ 

ᖁᔭᓐᓇᒦᒃ ᐊᐱᖅᑯᓯᕆᒐᖕᓂ. ᐅᕙᒍᑦ ᒐᕙᒪᖑᔪᑎᒍᑦ 

CGS ᐱᓗᐊᖅᑐᒥᒃ ᑕᒪᑐᒥᖓ ᑲᒪᒋᔭᖃᕋᑉᑕ. ᑕᐃᒪ 

CRTC-ᑯᑦ ᑲᑎᒪᑎᑦᑎᖕᒪᑕ ᐃᓅᕕᖕᒥ ᔫᓂ 17 , 

2013 ᐊ, ᑕᒻᒪᖅᑐᖓ, ᒫᑦᓯ 2014-ᖑᑎᓪᓗᒍ  

CRTC-ᑯᓐᓂ ᐅᖃᖃᑎᖃᓚᐅᖅᓯᒪᔪᒍᑦ ᑕᒪᒃᑯᐊ 

ᑕᓚᕘᑦ ᒥᒃᓵᓄᑦ ᓄᓇᕗᒦᑦᑐᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᐃᒻᒪᖄ ᐅᖃᖅᑎ 

ᐊᐱᖅᑯᑎᒋᖃᐅᔭᕋ ᐅᓐᓃᑦ ᑭᐅᔭᐅᓇᓱᒋᖏᓐᓇᒪ 

ᐅᖃᖅᑎ, ᐊᐱᕆᒃᑲᓐᓂᓚᐅᕐᓚᖓ. 

 

ᒥᑦᑎᒪᑕᓕᖕᒥ ᐊᕐᕌᒍᖕᓂ ᒪᕐᕉᖕᓂᒃ ᑕᓚᕘᑦ 

ᐱᐅᔪᓐᓃᖃᑦᑕᕐᓂᐊᓗᖏᓐᓄᑦ 

ᐃᓗᐊᖏᓕᐅᕈᑎᖃᖅᓯᒪᒐᑦᑕ, ᑕᒪᓐᓇᓗ 

ᐊᒃᑐᐃᓯᒪᓪᓗᓂ ᐅᖃᖅᑲᐅᒐᒪ ᐋᓐᓂᐊᓯᐅᑏᓪᓘᓐᓃᑦ 

ᐃᓛᓐᓂᑦ ᓯᓂᒋᐊᖃᖃᑦᑕᖅᓯᒪᔪᑦ ᑕᓚᕘᑦ 

ᐱᐅᖏᑦᑐᐊᓘᑎᓪᓗᒋᑦ ᑐᐊᕕᕐᓇᖅᑐᖃᑳᓪᓚᒃᐸᑦ 

ᑕᐃᑲᓃᑉᐸᒌᕐᓂᐊᕋᒥᒃ. 

 

ᐊᐱᖅᑯᑎᒋᖅᑲᐅᔭᕋ ᒥᓂᔅᑕ, ᑕᒪᓐᓇ 

ᐃᓗᐊᓐᖏᓕᐅᕈᑎᐊᓗᒃ ᒥᑦᑎᒪᑕᓕᖕᒥ, 

ᒥᑦᑎᒪᑕᓕᖕᒥ ᐅᖃᐅᓯᕆᓇᓱᖃᑦᑕᖅᓯᒪᕕᓯᐅᒃ 

NorthwesTel-ᑯᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᔭᖓ ᐃ, 

ᑐᑭᓯᓇᑦᑎᐊᖅᖢᓂᓗ ᐊᐱᖅᑯᓯᕆᖕᒪᒍ. ᒥᑦᑎᒪᑕᓕᒃ 

ᑕᐃᒪᓐᓇᐃᑦᑐᑑᖏᒻᒪᑦ ᐊᓯᖏᑦᑕᐅᖅ ᓄᓇᓖᑦ 

ᑕᐃᒪᐃᓐᓇᐃᑦᑑᖕᒪᑕ. ᒫᓐᓇ ᐅᖃᖃᑎᒋᓇᓱᒃᓯᒪᔭᕗᑦ 

CRTC-ᑯᓐᓂᑦ ᐊᖅᑯᑎᖃᖅᖢᑕ ᑖᒃᑯᐊ 

NorthwesTel-ᑯᑦ ᐅᖃᖅᓯᒪᖕᒪᑕ 

ᐋᖅᑭᒃᓱᐃᕙᓪᓕᐊᒋᐊᕐᓂᐊᕋᒥᒎᖅ ᑭᓯᐊᓂ ᑕᐃᒃᑯᐊ 

ᐋᖅᑭᒃᓱᕈᒪᔭᖏᑦ ᑐᖓᐅᑦᑎᓯᒪᖕᒪᑕ ᒫᓐᓇ ᑕᐃᒪ 

ᐅᖃᖃᑎᒋᓇᓱᒃᓯᒪᔭᕗᑦ ᑕᒪᓐᓇ ᖃᓄᖅ 

ᐋᖅᑭᑦᑎᐊᒃᑲᓐᓂᕋᔭᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᐅᖃᖅᑏ ᑕᐃᒪ 

ᐅᖃᖅᑲᐅᒐᒪ ᐅᖃᖃᓯᐅᑎᖅᑲᐅᒐᒪ ᑖᒃᑯᐊ 

ᐱᒻᒪᕆᐊᓘᓂᕋᖅᖢᒍ ᓄᓇᓕᖕᓂ ᒐᕙᒪᒋᔭᕗᑦ  

ᐸᓖᓯᒃᑯᓪᓗ ᐊᒻᒪᓗ ᐊᓯᖏᑦ ᐃᓚᐅᖃᑕᐅᔭᕆᐊᓖᑦ 

ᐸᕐᓇᒃᓯᒪᕙᒌᕆᐊᖃᕋᓱᒋᓪᓗᒋᑦ ᑐᐊᕕᕐᓇᖅᑐᖃᖅᐸᑦ 

ᐃᓗᐊᓐᖏᓕᐅᖅᑐᖃᖅᐸᓪᓘᓐᓃᑦ ᑐᐊᕕᕐᓇᖅᑐᒃᑯᑦ 

ᐊᑦᑕᕐᓈᕿᔪᒃᑯᑦ 

ᐸᕐᓇᒃᓯᒪᕙᒌᖅᓯᒪᔪᖅᑕᖃᕆᐊᖃᕋᓱᒋᓪᓗᒍ 

ᐅᖄᓚᐅᑎᑕᖃᕈᓐᓇᐃᖏᑎᓪᓗᒍ ᐅᕝᕙᓘᓐᓃᑦ 

ᐅᖄᓚᐅᑎᑦ ᐱᐅᖏᑦᑐᐊᓘᖃᑦᑕᖅᑎᓪᓗᒋᑦ ᓲᕐᓗ 

ᒥᑦᑎᒪᑕᓕᖕᒥ. 

 

ᒥᓂᔅᑕ ᐃᓱᒫᓗᒍᓐᓃᖅᑎᑦᑐᓐᓇᖅᐱᖔ ᐅᕝᕙᓘᓐᓃᑦ 

ᐅᖃᐅᑎᔪᓐᓇᖅᐱᖔ ᑕᐃᒪᐃᓕᐅᖅᓯᒪᕙᒌᖅᑐᓯ, 

ᐸᕐᓇᒃᓯᒪᕙᒌᖅᑐᓯ ᑕᒪᒃᑯᐊ ᑐᓴᕈᓐᓇᐅᑎᑦ 

ᐊᔪᖅᓯᑦᑐᐊᓘᓐᓂᖅᐸᑕ ᐱᑕᖃᖅᑎᑦᑎᕙᒌᖅᑐᓯ 

ᐊᑐᖅᑕᐅᔪᓐᓇᕋᔭᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᑉᐱᑲᓂ ᒥᑦᑎᒪᑕᓕᖕᒥᓪᓚᑦᑖᖅ 

ᖃᓄᐃᑦᑐᓂᒃ ᐅᖄᓚᐅᑎᑦ ᐊᓯᖏᓐᓂᒃ 

ᑐᓴᕈᑎᒃᓴᐅᓇᔭᖅᑐᓂᒃ ᐱᑕᖃᕐᒪᖔᑦ 

ᖃᐅᔨᒪᓪᓚᑦᑖᖏᒃᑲᓗᐊᖅᑐᖓ ᑭᓯᐊᓂ Honorable 

member ᐅᖃᐅᑎᔪᓐᓇᖅᑕᕋ 

ᑐᐊᕕᕐᓇᖅᑐᖅᑕᖃᓕᖅᐸᑦ 

ᑐᓴᖅᑕᐅᔭᕆᐊᖃᓪᓚᑦᑖᖅᑐᒥᒃ ᐱᑕᖃᓕᕐᓂᖅᐸᑦ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1033 

ᓄᓇᓕᖕᓂ ᑕᒪᒃᑯᐊ ᑕᓚᕘᑦ ᐊᔪᓕᕐᓂᖅᐸᑕ 

ᐊᓯᖏᓐᓂᒃ ᐅᖃᓗᑎᓂᒃ ᐱᑕᖃᕐᒪᑦ ᓇᓗᓇᓐᖏᒻᒪᑦ 

ᐳᑭᖅᑕᓖᓪᓗᓐᓃᑦ ᐅᖃᓗᑎᖏᑦ ᑕᐃᒪ ᑕᐃᒃᑯᐊ 

ᐊᑉᑯᑎᒋᔪᓐᓇᕐᒥᒐᑉᑎᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᖓᓄᑦ, 

ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 185 - 4(2): ᐃᖅᑲᓇᐃᔭᖅᑎᓄᑦ 

ᐃᒡᓗᑭᒃᓴᕐᓂᖅ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᓴᒃᑲᓕ ᑐᕌᖓᓂᐅᖅᑐᑦ ᓄᓇᕗᒻᒥ 

ᒥᓂᔅᑕᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐃᓱᒫᓗᑎᓂᒃ ᐅᖃᐅᔾᔭᐅᓯᒪᒐᒪ ᐊᒥᒐᖅᓯᖕᒪᑕᒎᖅ 

ᐊᕐᕕᐊᕐᒥ ᐃᒡᓗᒃᓴᓂᒃ. ᒫᓐᓇᓗ ᓄᓇᕘᑉ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᑦ  

ᑯᑎᔾᔨᖁᔭᐅᒻᒪᕆᑉᐸᓚᖓᑕᒎᖅ ᐃᓪᓗᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᖓᓕᖅᑲᖅ 

ᐃᒡᓗᑭᖅᓱᕐᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᕐᕕᐊᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᑦᑎᔩ, 

ᐊᐱᖅᑯᑎᕆᔭᖓ ᑕᒪᓐᓇ ᐃᒡᓗᖃᖅᑎᑦᑎᓂ, staff 

house-ᓕᕆᓂᖅ. ᐄ, ᓇᓗᓇᓐᖏᑦᑐᖅ ᑕᒫᓂ 

ᓄᓇᕗᑦ ᐃᓗᐊᓂ ᓄᓇᓕᖕᓂ, 

ᐊᕐᕕᐊᕐᒥᑐᐃᓐᓇᐅᓐᖏᒻᒪᑦ ᑕᒪᓐᓇ 

ᐃᒡᓗᖃᖅᑎᑦᑎᑦᑎᐊᓐᖏᓐᓂᖅ ᐃᒡᓗᐃᑦ, 

ᐃᒡᓗᓕᐅᕐᓂᖅ ᐃᓛᒃ staff house-ᖑᔪᓂᒃ. 

ᑭᓯᐊᓂ ᖃᓄᖅᑑᕆᑎᒋᓯᒪᕙᓪᓕᐊᒐᑦᑎᒍᑦ ᑕᒪᓐᓇ 

ᒫᓐᓇ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ. 

ᒪ’ᓇᓪᓗᐊᕕᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒪᓕᒐᓕᐅᖅᑎ ᓴᕕᑲᑖᖅ.  

 

ᓴᕕᑲᑖᖅ: ᑖᔅᓱᒥᖓᑦᑕᐃᓐᓇᖅ ᐊᐱᕆᓚᐅᕐᓚᖓ 

ᑭᐅᔭᐅᕋᑖᓐᖏᑦᑎᐊᕋᒪ. ᒥᓂᔅᑕ ᒪᓕᒐᓕᐅᕐᕕᖕᒥ 

ᐅᖃᐅᔾᔨᒍᓐᓇᖅᑲ ᖃᑦᑎᓂᒃ ᐃᖅᑲᓇᐃᔭᑎᓄᑦ 

ᐃᒡᓗᒃᓴᓂᒃ ᐊᒥᒐᖅᓯᕕᓯ ᐊᕐᕕᐊᕐᒥ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᑏ, ᑕᐃᒪ 

ᐅᐊᐃᑦᑎᐊᖅ ᐅᖃᓚᐅᕋᒪ ᑕᒪᓐᓇ ᑲᒪᒋᕙᓪᓕᐊᔭᕗᑦ 

ᓄᓇᓕᖕᓂ ᐊᒻᒪᓗ ᐊᕐᕕᐊᒥ. Number-ᓕᐊᕆᖓ 

ᓈᓴᐅᑎᓪᓚᕆᖓ ᐊᕐᕕᐊᒧᓪᓚᕆᒃ department-ᒥᒃ 

ᐱᓗᒍ ᑐᓂᔪᓐᓇᑦᓯᐊᒐᕋ ᑭᓯᐊᓂ ᒫᓐᓇ ᖃᑉᓯᓂᒃ 

ᓄᓇᓕᒃ ᐊᒥᒐᖅᑎᒋᖕᒪᖔᑦ ᐅᖃᐅᓯᕆᔭᖓ ᐅᕙᒻᓂᒃ 

ᐱᓯᒪᓐᖏᓐᓇᑉᑯ ᑭᓯᐊᓂ ᑐᓂᔫᓪᓗᐊᕐᓂᐊᖅᐸᕋ 

department-ᖏᑦ ᑖᓐᓇ ᐊᕐᕕᐊᒧᓪᓚᕆᒃ  

ᑐᕌᖓᔪᒥᒃ ᐊᒥᒐᕐᓂᖅ ᓇᓗᓇᐃᖅᓯᒪᓐᓂᖅᐸᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᖅᑕᐅᓯᒪᖕᒥᒐᒪᑦᑕᐅᖅ ᐱᔾᔪᑎᒋᓪᓗᒍᒎᖅ 

ᐃᓪᓗᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᑭᖅᓱᖅᓯᒪᓂᖓ. 

ᐃᖅᑲᓇᐃᔮᒃᓴᐃᑦ 

ᓴᖅᑭᔮᖅᑎᑕᐅᒍᓐᓇᓐᖏᒻᒪᕆᖕᒪᑕᒎᖅ ᐃᓚᖏᑦ 

ᐊᖏᕐᕋᒃᓴᖃᕋᔭᓐᖏᒻᒪᑕ. 

ᐃᖅᑲᓇᐃᔭᖅᑎᒃᓴᖅᓯᐅᕋᓱᒃᑐᑦ 

ᐱᔭᕆᐊᑐᔪᖅᓯᐅᕙᒃᑲᓗᐊᕐᒥᑎᓪᓗᑕ. 

 

ᐃᓛᒃ ᖃᐅᔨᒪᒐᒪ ᒐᕙᒪᒃᑯᑦ ᑮᓇᐅᔭᖏᑦ 

ᐃᓱᓕᑦᑕᕐᕕᖃᕐᒪᑕ. ᓄᑖᓂᓪᓗ ᐃᖅᑲᓇᐃᔭᖅᑎᓄᑦ 

ᐊᖏᕐᕋᓕᐅᕈᓐᓇᔮᓐᖏᓐᓇᓯ ᓄᓇᓕᓕᒫᓂ. ᒥᓂᔅᑕᓕ 

ᐊᖏᕈᓐᓇᖅᑲ ᐱᓕᕆᕝᕕᖓ ᐃᓪᓗᓕᕆᔨᕐᔪᐊᒃᑯᑦ 

ᑖᒃᑯᐊ ᐅᖃᖃᑎᖃᕆᐊᕈᓐᓇᖁᓪᓗᒋᑦ ᓇᒻᒥᓂᖅ 

ᓄᓇᖁᑎᖃᖅᑎᐅᔪᓂᒃ ᐊᕐᕕᐊᕐᒥ.  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒃᑲᖅᑕᐅᓯᒪᒐᒪ ᐃᓪᓗᑕᖃᕋᓗᐊᕐᒪᑦ ᑭᓯᐊᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓗᖁᑎᒋᔭᐅᓐᖏᒻᒪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ 

ᐅᖃᖃᑎᖃᕆᐊᕈᓐᓇᕐᓂᕋᕐᓗᓂ ᐊᕐᕕᐊᕐᒥᐅᓂᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐱᓪᓗᒋᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᒫᓐᓇ 

ᐅᖃᖃᑎᖃᖅᐸᓪᓕᐊᓯᒪᔪᒍᑦ ᑕᒪᒃᑯᓂᖓ 

ᐃᒡᓗᖃᖅᑐᓂᒃ ᐅᕝᕙᓗᓐᓃᑦ 

ᐊᑐᖅᑐᐊᖅᑎᑦᑎᔨᐅᓪᓗᐊᖅᑐᓂᒃ ᒐᕙᒪᒃᑯᓐᓄᑦ 

ᐊᓯᖏᓐᓄᓪᓗᓐᓃᑦ, ᐅᖃᐅᑎᔪᓐᓇᒐᕋ department-

ᒋᔭᕋ ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᑲᒪᒋᔭᖃᕐᒪᑕ 

ᐊᒻᒪᓗ ᓇᓗᓇᐃᖅᓯᑦᑎᐊᖅᓯᒪᓕᖅᐸᑦ ᓯᕗᓂᕐ 

ᖃᐃᔪᓂᒃ ᓇᓗᓇᐃᔭᕐᕕᒋᑦᓯᐊᑲᓐᓂᕈᒫᕆᕙᕋ 

ᑕᒡᕙᓂᓗᓐᓃᑦ ᐃᓗᐊᓂ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ. 

 

ᐊᐱᖅᑯᑦ 186 - 4(2): ᐃᒡᓗᖃᕐᕕᒋᔭᐅᔪᓄᑦ 

ᑖᒃᓰᔭᐃᒍᑏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᓐᓄᓴᒃᑯᑦ 

ᓴᓂᑭᓗᐊᒻᒥᐅᑕᐃᑦ. ᐅᖃᖅᑏ. 

 

ᐊᐱᖅᑯᑎᔅᓴᒃᑲᓕ ᓄᓇᓕᓐᓂ ᒐᕙᒪᒃᑯᓪᓗ 

ᐱᔨᑦᑎᕋᖅᑎᖏᓐᓄᑦ ᑐᕌᐊᔪᑦ ᒥᓂᔅᑕᖓᓄᑦ. 

 

ᒫᓐᓇ ᐃᐳᕉᓚᐅᖅᑐᒥᑦ ᑕᕝᕙᓂ ᐊᕐᕋᒍᑦᑎᓐᓂ 

ᒐᕙᒪᒃᑯᑦ ᐊᖏᖅᓯᔪᒻᒪᑕ ᐱᖁᑎᐅᔪᓂᒃ 

ᖃᐅᔨᓴᓐᓂᒻᒧᑦ ᒪᓕᒐᐅᔪᓂᒃ. ᑕᕝᕙᓂ ᐱᖁᑎᓄᑦ 

ᖃᐅᔨᓴᓐᓂᒻᒧᑦ ᒪᓕᒐᖓᑕ ᐊᑕᓃᑦᑐᓂ, ᑖᒃᑯᐊ 

ᐋᖅᑭᒋᐊᕆᓃᑦ ᐊᑐᓕᖁᔭᐅᔪᔪᑦ ᒥᓂᔅᑕᒧᑦ  

ᐊᑭᑦᑐᕆᐊᕋᔪᒻᒪᑕ ᓄᓇᓂᑦ ᓴᓇᔭᐅᒋᐊᖅᓯᒪᒌᖅᑐᓂ 

ᑕᐃᒫᒡᓗ ᑖᒃᑯᐊ ᐊᑭᑦᑐᕆᐊᖅᓯᒪᓪᓗᑎᒃ ᓄᓇᐅᑉ 

ᐊᑭᖏᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᕙᖓ 

ᓂᕈᐊᖅᑎᒋᓯᒪᔭᓐᓄᑦ ᑖᒃᑯᐊ ᓄᓇᖏᑕ  

ᐊᑭᑦᑐᕆᐊᓐᓂᕆᓯᒪᓕᖅᑕᖏᓐᓄᑦ ᓲᒻᒪᑦ 

ᑕᐃᒪᐃᓕᖓᑦᑕᒻᒪᖔᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓲᔨᒃᑰᓕᖅᑐᖅ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᒪᒥᐊᓇᖅ. ᓄᓇᐅᑉ ᐊᑭᖏᑕ 

ᖃᐅᔨᓴᕈᑎᖏᑦ ᑕᒪᒃᑯᓂᖓ ᐱᖁᑎᒋᔭᐅᔪᓂᒃ 

ᐱᓕᕆᐊᕆᒋᐊᖃᓱᕆᒐᑦᑎᒎ ᐊᒻᒪ 

ᒐᕙᒪᓕᕆᔨᒃᑯᓐᓄᑦ ᐱᓕᕆᕝᕕᐊᓄᑦ 

ᐱᓕᕆᐊᖑᕙᒃᑐᑎᒃ. ᑭᓯᐊᓂᓖ ᓄᓇᐅᑉ ᐊᑭᖓ 

ᐊᓯᖔᖏᓐᓄᑦ ᒐᕙᒪᒃᑯᑦ ᐱᓕᕆᕕᖓᓄᑦ 

ᐋᖅᑭᑦᑕᐅᕙᒻᒥᒻᒪᓐ. 

 

ᖃᓄᐃᔅᓴᖏᒃᑯᕕᑦ ᐅᖃᖅᑏ, ᐊᐱᖅᑯᑎᐅᕋᑖᖅᑐᖅ 

ᐳᐃᒍᕋᒃᑯ ᐊᐱᕆᒃᑲᓐᓂᓪᓖ ᑖᔅᓱᒥᖓᔅᓴᐃᓐᓇᖅ 

ᒪᓕᒐᓕᐅᖅᑎᐅᖃᑎᒐ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᐊᐱᖅᑯᑎᒋᕋᑖᖅᑕᐃᓐ ᐊᐱᖅᑯᑎᒋᒃᑲᓐᓂᕉᒃ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐊᒃᓱᓪᓗᑭᐊᖅ. 

 

>>ᐃᓪᓚᖅᑐᑦ 

 

ᐊᐱᖅᑯᑎᒋᖅᑲᐅᔭᕋ ᓂᕈᐊᖅᑎᒋᓯᒪᔭᒃᑲ ᑕᐃᒪ 

ᓄᓇᖁᑎᖏᑕ ᐊᑭᖏᓐᓂ ᐊᑭᑦᑐᕆᐊᖅᑐᓂᒃ 

ᖃᐅᔨᓯᒪᒻᒪᑕ. ᑕᒪᒃᑯᐊ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂ ᐊᑭᖏ 

ᐊᑭᑦᑐᕆᐊᖅᑕᐅᓯᒪᒻᒪᑕ. ᓱᒻᒪᑦ? 

ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ ᐅᖃᖅᑏ.. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓲᔨᒃᑰᓕᖅᑐᖅ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑕᒪᒃᑯᐊ ᖃᐅᔨᓴᖅᑕᐅᓯᒪᔪᑦ ᐊᑭᖏᑦ 

ᐊᕐᕌᒍᓄᑦ ᖁᓕᓂᒃ ᓱᕐᕋᑦᑕᐅᓚᐅᖅᓯᒪᔪᓐᖏᒻᒪᑕ.  

 

ᑕᒪᒃᑯᐊᓕ ᓄᓇᐅᑉ ᐊᑭᖏᑦ 2014-ᒧᑦ 

ᓱᕐᕋᒃᓯᒪᓐᖏᑦᑐᑦ. ᑭᐅᒐᓗᐊᖅᑲᒋᖅᑲᐃ 

ᒪᓕᒐᓕᐅᖅᑎᐅᖃᑏᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐊᐱᖅᑯᑦ ᐃᓚᒋᐊᕈᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᕿᓂᕋᓱᕋᑖᕋᓗᐊᕋᒪ ᓱᒻᒪᑦ 

ᐊᑭᑦᑐᕆᐊᖅᑕᐅᔪᒻᒪᖔᑕ. ᐄ, ᐊᕐᕌᒍᓂᒃ ᖁᓕᓂᒃ 

ᐊᑭᑦᑐᕆᐊᖅᑕᐅᓚᐅᖅᓯᒪᒍᓐᓃᖅᑐᒥᓂᖅ. 

ᐊᐱᕆᖔᓕᓪᓚᒍ ᖃᓄᑎᒋ ᖃᓂᒌᑦᑐᓂᒃ ᑖᒃᑯᐊ 

ᕿᒥᕐᕈᔭᐅᖃᑦᑕᓲᖑᕙᑦ ᐊᑭᑦᑐᕆᐊᕆᐊᖃᓕᒻᒪᖔᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓲᔨᒃᑰᓕᖅᑐᖅ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᒪᒥᐊᓇᖅ, ᑕᒪᒃᑯᐊ ᓄᓇᐅᑉ ᐊᑭᖏᓐᓄᑦ 

ᕿᒥᕐᕈᐃᓃᑦ ᕿᒥᕐᕈᔭᐅᖃᑦᑕᖅᑐᑦ ᖃᑯᑎᒃᑯᑦ ᐊᒻᒪᓗ 

ᓇᓗᓇᕋᓂ ᐃᓗᐊᒍᑦ ᐊᕐᕌᒍᐃᑦ ᖁᓖᑦ ᐊᒻᒪᓗ 

ᒪᓕᒃᖢᒍ ᑕᒪᓐᓇ ᕆᒥᒃᕈᓂᐅᓚᐅᖅᑐᖅ, ᑭᖑᓂᐊᒍᑦ 

ᐊᑭᓪᓗᐊᖏᑦ ᖃᐅᔨᓴᖅᑕᐅᓲᖑᒻᒪᑕ ᑕᒪᒃᑯᐊᓗ 

ᓄᓇᐅᑉ ᐊᑭᖓᓄᑦ ᑖᒃᓯᖏᑦ 

ᓇᓗᓇᐃᖅᑕᐅᓕᕆᓪᓗᑎᒃ ᕿᒥᕐᕈᔭᐅᓂᐊᒍᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᑦ ᐊᐱᖅᑯᑦ 

ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᕆᔭᐅᔪᖅ ᖃᐅᔨᒪᔪᔅᓴᐅᔪᖅ 

ᓂᕈᐊᓐᓂᖅᑕᖃᓛᒻᒪᑦ 2016-ᒥ ᐱᔾᔪᑎᖃᖅᑐᖅ 

ᓂᐅᕐᕈᑕᐅᔪᓐᓇᓕᓐᓂᖏᑕ ᓄᓇᖁᑎᒋᔭᐅᔪᑦ 

ᓄᓇᓕᐅᑉ ᐃᓗᐊᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐋᖅᑭᒋᐊᕈᑎᒃᑲᓐᓂᓐᓂᒃ ᓄᓇᖁᑎᒋᔭᐅᔪᑦ 

ᐊᑭᓪᓗᐊᖏᓐᓄᑦ ᖃᐅᔨᓴᐃᔾᔪᑎᑦ ᑖᒃᓰᔭᐃᓂᒻᒧᓪᓗ 

ᒪᓕᒐᐅᑉ ᐃᓗᐊᓂ, ᒪᓕᒐᕋᓛᖏᒍᓪᓘᓐᓃᑦ 

ᑲᒪᒋᔭᐅᓂᐊᒻᒪᖔᑕ 

ᓂᕈᐊᓐᓂᖅᑕᖃᓚᐅᓐᖏᑎᓪᓗᒍ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓲᔨᒃᑰᓕᖅᑐᖅ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᒪᒥᐊᓇᐅᒐᓗᐊᖅ ᑕᐃᒪ 

ᐅᖃᕈᒪᔪᒻᒪᑦ ᑕᐃᒃᑯᐊ ᑐᓵᖅᑲᐅᖏᓐᓂᕋᒃᑯ 

ᐅᕙᑦᓯᐊᖅ. ᒫᓐᓇ ᑕᕝᕙ ᐊᑐᓐᖏᓕᖅᑲᐅᒻᒥᒐᒃᑯ 

ᐅᓇ ᑐᓵᔾᔪᑎᕈᓗᒐ. ᐊᐱᕆᒃᑲᓐᓂᕈᓐᓇᖅᐹ?  

 

ᐅᖃᖅᑎ (ᑐᓵᔨᑎᒍᑦ): ᐊᑏᒎᖅ ᓄᖒᑎᒐᓗᐊᕋᕕᑦ 

ᑐᓵᔭᐅᖅᑲᐅᖏᓐᓇᕕᑦ ᐊᐱᕆᒃᑲᓐᓂᕈᓐᓇᖅᓯᔪᑎᑦ. 

 

>>ᐃᓪᓚᖅᑐᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐆᑦᑐᒃᑲᓐᓂᕋᓱᑲᐃᓐᓇᐃ. 

 

ᐄ, ᑕᐃᒪ ᑖᓐᓇ ᒥᓂᔅᑕ ᖃᐅᔨᒪᒻᒪᑦ ᑕᐃᒪ 2016-ᒥ 

ᓂᕈᐊᕈᒫᕐᒪᑕ ᓄᓇᕗᒻᒥᐅᑦ ᑕᒪᒃᑯᐊ ᓄᓇᐃᑦ 

ᓂᐅᕕᐊᔅᓴᐅᖃᑦᑕᕈᓐᓇᕐᒪᖔᑕ. ᑕᐃᒪ 

ᐋᖅᑭᒋᐊᖅᑕᐅᑲᓐᓂᖅᑐᕌᕈᒪᒋᕙ ᐊᓯᐊᓂᒃ ᓄᑖᒥᒃ 

ᑕᒪᒃᑯᓄᖓ ᐅᑯᐊ ᓂᕈᐊᕐᓂᖅᑕᖃᕐᓂᐊᖅᑳᖅᑎᓐᓇᒍ 

ᓄᓇᐃᑦ ᐃᒡᓗᕐᔪᐃᑦ ᑐᓐᖓᕕᖏᑦ  

ᕝᓂᐅᕕᖅᑕᐅᑕᖅᑑᓪᓗᐊᕐᒪᖔᑕ ᑭᑐᒥᐊᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᑖᒃᑯᐊ 

ᐅᖄᓚᐅᑎᕋᓛᑦ ᐊᑐᖃᑦᑕᖏᓪᓗᒋᑦ. ᐅᖄᓚᐅᑎᕋᓛᓯ 

ᐊᐅᓪᓛᖅᑎᖃᑦᑕᖏᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ. 

 

ᒥᔅᑕ ᓴᒻᒧᖅᑑᖅ ᑭᐅᒍᓐᓇᖅᓯᔪᑎᑦ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᑭᑖᓐᖏᑦᑐᒍᑦ ᓱᓕ 

ᖃᓄᖅ ᑖᓐᓇ ᖃᓄᐃᓐᓂᐊᕐᒪᖔᖅ ᑕᐃᓐᓇ ᓄᓇᐃᑦ 

ᓂᐅᕕᖅᑕᐅᖃᑦᑕᕐᓂᐊᕐᓂᕆᔭᖏᑦ ᐱᔾᔪᑎᒋᑉᓗᒋᑦ. 

ᖁᔭᓐᓇᒦᒃ.  

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᖒᑦ, ᒥᔅ 

ᐊᕐᓇᒃᑲᖅ.  

 

ᐊᐱᖅᑯᑦ 187 - 4(2): 

ᐊᑦᑕᖅᑕᐅᓗᐊᖅᑕᐃᓕᒋᐊᕐᓂᖅ ᓄᓇᕗᒻᒥ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒫᓐᓇ ᓴᒻᒧᖅᑐᓕᕆᔪᐊᓘᒐᑦᑕ. 

 

ᑕᐃᒪ ᐅᖃᖅᑎᔩ, ᐊᐱᕆᔪᒪᔪᖓ ᑖᔅᓱᒧᖓ. 

 

ᑕᐃᒪ, ᐅᖃᖅᑏ, ᑕᐃᒪ ᐅᖃᓚᐅᕋᒪ ᐅᐊᑦᑎᐊᖅ 

ᖁᕕᐊᓱᓐᖏᑦᑎᐊᕋᒪ ᑖᒃᑯᐊ ᒐᕙᒪᒃᑯᑦ 

ᐊᔭᐅᓐᖏᑦᑎᐊᕐᒪᑕ ᑕᒪᒃᑯᓂᖓ ᐊᑦᑕᒃᑰᖃᑦᑕᖅᑐᓂ 

ᓇᒧᑐᐃᓐᓈᓗᒃ ᐊᒻᒪᓗ ᑕᒪᒃᑯᐊ ᓲᕐᓗ 

ᐃᒥᒐᐅᓯᕕᒥᓂᕈᓗᐃᑦ 

ᐊᒥᓱᓐᖑᖅᐸᓪᓕᐊᓗᐊᖅᑐᐋᓘᒻᒪᑕ ᐊᒻᒪ ᐊᓯᖏᑦ 

ᖃᓄᑐᐃᓐᓇᖅ ᐊᑐᖅᑕᐅᑲᓐᓂᕈᓐᓇᖅᑐᑦ. ᒐᕙᒪᒃᑯᑦ 

ᑖᒃᑯᐊ ᑕᒪᒃᑯᓂᖓ ᐊᔅᓱᕈᓐᖏᓗᐊᕐᒪᑕ 

ᐃᒋᑕᐅᑐᐃᓐᓇᖃᑦᑕᕐᒪᑕ ᐊᑐᒃᑲᓐᓂᕈᓐᓇᖅᑐᐋᓗᐃᑦ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᖃᓄᖅ ᑖᒃᑯᐊ 

Hᐋᒻᓚᒃᑯᓐᓂ ᓄᓇᓕᓐᓂ ᐱᓕᕆᖃᑎᖃᖃᑦᑕᕐᒪᑕ  

ᖃᓄᖅ ᑕᒪᒃᑯᐊ ᐅᕝᕙᓘᓐᓃᑦ ᓱᓕ 

ᑲᑎᒪᖃᑎᖃᓚᐅᖅᓯᒪᓐᓂᖏᑉᐸᑦ ᖃᖓ 

ᑲᑎᒪᖃᑎᖃᑦᑕᕆᐊᕈᒫᖅᐸᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᑕᐃᒪ 

ᑐᓐᖓᕕᖓᓂ ᑐᑭᓕᐊᕈᑎᔅᓴᒥᒃ 

ᐋᖅᑭᓱᐃᕙᓪᓕᐊᒐᑦᑕ ᑕᒪᓐᓇ 

ᑐᑭᓕᐊᖅᐸᓪᓕᐊᖃᑦᑕᕈᓐᓇᖅᓯᖁᓪᓗᒍ 

ᐱᓗᐊᖅᑐᒥᓪᓗ ᑕᒪᒃᑯᐊ ᐊᑦᑕᓇᖅᑐᐃᑦ ᓲᕐᓗ 

ᐅᖅᓱᖅᑎᕈᑎᐋᓗᐃᑦ ᐊᒻᒪ ᑐᖁᓐᓇᖅᑐᕋᓗᐃᑦ  

ᖃᓄᖅ ᐱᑕᖃᓐᖏᓕᐹᓪᓕᕈᓐᓇᕐᒪᖔᑕ. ᖁᔭᓐᓇᒦᒃ. 

ᒪᒥᐊᓇᖅ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋᓗ ᑕᐃᒪᓐᓇ ᑭᐅᒻᒪᑦ. ᑕᐃᒪ, ᐅᖃᖅᑏ, 

ᑕᐃᒪ ᓄᓇᓖᑦ ᐊᒥᓱᑦ ᑕᒪᒃᑯᓂᖓ  

ᓄᑖᖑᖅᑎᕈᑎᓂᒃ ᐅᕝᕙᓘᓐᓃᑦ ᓇᕿᑎᕈᑎᓂᒃ 

ᒥᑭᓪᓕᑎᕈᑎᓂᓪᓘᓐᓃᑦ ᑕᐃᒪᓐᓇᐃᑦᑐᓂᒃ 

ᐱᖁᑎᖃᓐᖏᒻᒪᑕ. 

 

ᑭᓯᐊᓂ ᐅᑯᐊ ᓂᐅᕕᖅᑎᑦ ᑕᒫᓂ ᑕᐃᒪᐃᑦᑐᓂᓪᓕ 

ᒥᑭᓪᓕᑎᕆᔾᔪᑎᓂᒃ ᓇᕿᑕᕆᔾᔪᑎᓂᒃ 

ᐃᒥᖅᑎᕈᑎᕋᓗᓐᓂᒃ ᐱᖁᑎᖃᖃᑦᑕᕐᒪᑕᓕ. 

 

ᑖᒃᑯᐊ ᒐᕙᒪᑦ ᖃᓄᖅ ᐃᑲᔪᕈᓐᓇᖅᐸᖅᑳ 

Hᐋᒻᓚᐅᔪᓂᒃ ᖃᓄᖅ ᑕᒪᒃᑯᐊ ᓄᓇᓖᑦ 

ᑕᐃᒪᐃᑦᑐᓂᒃ ᒥᒃᖠᕆᔾᔫᒥᖃᑦᑕᕈᒪᓐᓂᖅᐸᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᒃᑯᐊ Hᐊᒻᒪᓚᐃᑦ 

ᐅᖃᖃᑎᒋᖃᑦᑕᖅᖢᒋᑦ ᐊᒻᒪᓗ ᐊᓯᖏᑦ  

ᓂᐅᕕᕐᕕᕋᓗᐃᑦ. ᑕᐃᒪ ᑖᒃᑯᐊ 

ᑐᑭᓕᐊᕈᑎᔅᓴᕆᔭᑉᑎᓐᓂ ᐋᖅᑭᓱᐃᕙᓪᓕᐊᒐᑉᑕ 

ᐊᒻᒪᓗ ᖃᓄᖅ ᑐᑭᓯᕝᕚᓪᓕᕈᓐᓇᕋᔭᕐᒪᖔᑕ 

ᐃᓄᑐᐃᓐᓇᐃᑦ ᖃᑉᓗᓈᑦ ᐊᒥᓱᐃᑦ 

ᑐᓴᐅᒪᓕᖃᑦᑕᕈᓐᓇᖁᓪᓗᒋᑦ ᑕᒪᒃᑯᐊ 

ᐊᑐᒃᑲᓐᓂᕈᓐᓇᖅᑐᐃᑦ ᐊᑕᐅᓯᕐᒧᑦ 

ᑲᑎᖅᓱᖃᑦᑕᕐᓗᒋᑦ ᑕᐃᒪᓐᓇ ᐱᖃᑦᑕᕈᓐᓇᕐᒪᖔᑕ 

ᐃᓚᐅᖃᑕᐅᔪᓐᓇᕋᔭᖁᑉᓗᒋᑦ. 

ᐊᕕᑦᑐᐃᖃᑕᐅᑦᑕᕋᓗᓪᓗᑎᓪᓗ ᐱᖃᑦᑕᕋᔭᕐᒪᑕ 

ᓴᕕᓐᓂᑦ ᐊᒻᒪ ᓴᕕᕋᔭᐅᓐᖏᑦᑐᓂᒃ ᐊᒻᒪ 

ᐅᖅᓱᖅᑎᕋᓗᓐᓂᒃ ᐊᒻᒪ ᖃᓄᐃᑦᑑᒐᓚᕈᓐᓂᒃ 

ᐊᑦᑕᑰᖅᑕᐅᓪᓚᑦᑖᕆᐊᓕᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ.  

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑭᐅᖕᒪᖔᖅ ᖃᐅᔨᑦᑎᐊᖏᑦᑐᖓᐅᒐᓗᐊ. 

 

ᐃᓛᒃ, ᑕᐃᒪ ᐸᕐᓇᒃᑕᐅᖃᑦᑕᕆᐊᖃᕐᒪᑕ 

ᑕᒪᒃᑯᓂᖓᓘᓐᓂᑦ ᐊᑐᒃᑲᓐᓂᖃᑦᑕᕈᑎᒃᓴᖏᓐᓂᒃ 

ᐊᒻᒪ ᐊᓯᖏᓐᓂᒃ. 

 

ᑕᐃᒪ ᑕᒪᑐᒪᓂ ᐊᐱᕆᓚᐅᖅᓯᒪᖓᓗᐊᕐᒪᑕ 

ᑕᒪᒃᑯᓂᖓ ᑲᒪᒍᓐᓇᖃᔭᖅᑐᓂᒃ 

ᐊᑦᑕᑰᖅᑕᐅᖃᑦᑕᖅᑐᓂᒃ ᐊᐱᕆᓚᐅᖅᓯᒪᒐᓗᐊᕐᒪᑕ. 

ᐅᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᑖᓐᓇ 

ᖃᓄᖅ ᐱᕙᓪᓕᐊᓯᒪᓕᕐᒪᖔᑦ 

ᐊᑐᖅᑕᐅᕙᓪᓕᐊᓯᓕᕐᒪᖔᑦ. ᑕᒪᒃᑯᓂᖓ 

ᑲᑎᖅᓱᐃᔨᐅᖃᑦᑕᕈᓐᓇᖅᑐᓂᒃ ᓄᓇᓕᖕᓂ. 

ᑕᒪᒃᑯᓂᖓ ᐊᑦᑕᑯᓂᑦ ᑲᑎᖅᓱᐃᔨᓂᑦ, 

ᐊᑦᑕᑯᓯᐅᔪᖅᑐᓂ ᓇᕝᕚᖅᑕᖅᑎᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᐃᒪ ᑖᓐᓇ ᓱᓕᔪᖅ ᑕᐃᒪᓐᓇ 

ᓇᓚᐅᑦᑐᖅ ᑕᒪᒃᑯᐊ ᑕᒫᓂ 

ᐱᓕᕆᖃᑎᖃᕋᓗᐊᖅᑐᒍᑦ ᑳᓐᑐᕌᖃᑦᑕᕈᓐᓇᖅᑐᒥᒃ  

ᑭᓯᐊᓂ ᒫᓐᓇ ᐃᓛᒃ, ᐱᓯᒪᓕᑐᐊᕈᒪ ᑕᐃᒃᑯᓂᖓ 

ᑐᓂᔪᓐᓇᕋᔭᖅᑕᕋᓗᐊᕋ ᑖᓐᓇ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 188 - 4(2): ᑲᓇᑕᒥ 

ᐃᑦᑕᕐᓂᓴᓕᕆᓂᕐᒧᑦ ᑰᖁᑎᒋᔭᐅᔪᐃᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐅᓪᓗᒥ  

ᐊᐱᖅᓱᕐᓂᐊᖅᑐᖓ ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ 

ᐊᕙᑎᓕᕆᓂᕐᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᒥᓂᔅᑕ 

ᐃᖅᑲᐅᒪᔪᓐᓇᕐᒪᑦ ᐊᐱᕆᓚᐅᖅᓯᒪᒐᒪ 

ᐅᐱᕐᖔᖑᓚᐅᖅᓯᒪᔪᒧᑦ ᑕᒫᓂ ᑰᒻᒥᑦ 

ᐱᔾᔪᑎᖃᖅᖢᖓ. ᑕᐃᑉᓱᒪᓂ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᖕᒪ ᑕᒫᓂᒎᖅ ᑭᖑᕙᖅᓯᒪᓃ 

ᐱᔾᔪᑎᖃᕐᒪᑕ ᐊᖏᖃᑎᖃᖅᓯᒪᖏᒻᒪᑕᒎᖅ ᓱᓕ 

ᑕᐃᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖁᑎᕋᓗᖏᓐᓂᒃ 

ᐊᑭᓕᐅᓯᐊᖅᓴᐅᔪᒥᓇᕋᔭᖅᑐᓂᒃ, ᑰᑦ ᐱᔾᔪᑎᒋᓪᓗᒍ. 

 

ᑕᐃᒪᓕ ᔫᓂ 10, 2014-ᒥᑦ ᓄᓇᕗᑦ ᑐᓐᖓᕕᒃᑯᑦ 

ᓇᓗᓇᐃᖅᓯᓚᐅᖅᓯᒪᖕᒪᑕᒎᖅ ᐊᐃᕙᔨᒥᒃ 

ᓂᕈᐊᕈᒫᕐᓂᕋᖅᖢᑎᒃ. ᑕᐃᒪ ᑖᓐᓇᖃᐃ ᒥᓂᔅᑕ 

ᐅᖃᐅᑎᔪᓐᓇᖅᐹᑎᒍ ᐅᑉᓗᒥ ᑕᒪᓐᓇ ᖃᓄᖅ 

ᓯᕗᒧᒃᓯᒪᑎᒋᓕᕐᒪᖔᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ 

ᐅᖃᐅᕈᓐᓇᖃᓗᐊᖅᑐᖓ ᒫᓐᓇ ᑕᒪᒃᑯᐊ 

ᒥᕐᖑᐃᓯᕐᕕᓂᓕᕈᔪᐃᑦ ᐅᕝᕙᓘᓐᓃᑦ ᑰᓐᓂ 

ᑕᒪᒃᑯᓂᖓ ᓇᓗᓇᐃᖅᑐᐃᔪᒪᓃᑦ ᑕᒪᔅᓱᒧᖓ 

ᐳᓚᕋᑦᑐᓕᕆᓂᕐᒧᑦ ᑐᕌᖓᔪᐃᑦ. ᑖᒃᑯᐊ 

ᑕᐃᒪᐃᑦᑐᒧᑦ ᑐᕌᖓᔪᐃᑦ ᒫᓐᓇᐅᔪᖅ ᐅᕙᒍᑦ  

ᒐᕙᒪᐅᔪᒍᑦ ᑕᕝᕙᓂ ᒥᕐᖑᐃᓯᕐᕕᓕᕆᔭᑦᑎᓐᓂ 

ᑕᕝᕙᓂ ᐅᕙᖓ ᒥᓂᔅᑑᕝᕕᒋᔭᖓᓂᑦ. 

 

ᑖᒃᑯᐊ ᓄᓇᕗᑦ ᑑᓐᖓᕕᖓᑦ ᒫᓐᓇ ᑖᒃᑯᐊ 

ᐱᔾᔪᑎᒋᓪᓗ ᐅᖃᐅᓯᕆᖃᑖᖅᑕᒃᑲ 

ᑲᑎᒪᔨᖃᓛᓐᖑᓯᒪᓂᐊᖅᑐᓂᒃ ᑖᔅᓱᒧᖓ ᑐᕌᖓᔪᓂᒃ 

ᐊᖅᑭᔅᓱᐃᓇᓱᓐᓂᐊᖅᑐᓂᒃ ᐱᓕᕆᓯᒪᓕᖅᑐᒍ ᐊᒻᒪᓗ 

ᑖᔅᓱᒧᖓ ᑐᕌᖓᔪᒥᑦᑕᐅᖅ ᐃᓄᐃᑦ 

ᐱᕚᓪᓕᕈᑎᔅᓴᖏᓐᓄᑦ ᐃᖅᑲᓇᐃᔭᕋᓱᐊᕐᓂᐊᖅᑐᓂᒃ 

ᑖᔅᓱᒧᖓ ᐃᓄᓐᓄ ᐱᕚᓪᓕᕆᑎᔅᓴᐅᒐᔭᖅᑐᓂᒃ 

ᓄᓇᕘᑦ ᐃᓗᐊᓂ. ᓱᓕᑦᑕᐅᖅ ᑖᔅᓱᒧᖓᑦᑕᐅᖅ 

ᐱᓕᕆᓂᕐᒧᑦ ᒫᓐᓇ ᑖᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐊᒻᒪᓗ ᐅᕙᒍᑦ ᒐᕙᒪᒃᑯᑦ ᑖᔅᓱᒧᖓ ᑐᕌᖓᔪᒥᒃ 

ᐱᓕᕆᓂᖃᕐᓂᐊᓕᖅᑐᒍᑦ, ᒫᓐᓇᓗ 

ᑕᖅᑭᐅᓚᐅᖅᑐᒥᒃ ᑕᒪᓐᓇ ᑐᑭᑖᑦᑎᐊᓚᐅᖅᑐᓂ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐃᓱᒪᔅᓱᑦᑎᐊᖓᑕ 

ᑕᒪᔅᓱᒧᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐱᓕᕆᔨᔅᓴᒥᓐᓂᒃ ᐱᓕᕆᔪᒪᒍᑎᒃ. ᑖᓐᓇ 

ᐊᐱᖅᑯᑎᒋᕋᑖᖅᑕᐃᑦ ᐱᓪᓗᒍ ᑖᓐᓇ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ ᑭᓯᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᑖᒃᑯᐊ ᖃᒪᓂᑦᑐᐊᕐᒥᐅᑦ ᒪᕐᕉᓐᓂᒃ ᑰᔾᔪᐊᖁᑎᖃᕐᒪᑕ  

ᑕᒫᓂ ᓴᕝᕙᖅᑑᑉ ᑰᖓᓂᒃ, ᐊᒻᒪᓗ ᐱᖃᑖᓂᒃ ᑕᐃᒪ 

ᑖᓐᓇ ᖃᓄᖅ ᐱᕙᓪᓕᐊᓯᒪᖕᒪᖔᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐄᓛᒃ ᑖᒃᑯᐊ ᐊᐱᖅᑯᑎᒋᔭᖏᑦ ᑕᐃᒪ 

ᑐᑭᑖᕈᓐᓇᐃᓪᓕᖃᓯᒪᓂᑰᖕᒪᑕ ᑖᓐᓇᓗ ᓄᓇᕗᑦ 

ᒐᕙᒪᑦ ᖃᓄᐃᓕᓗᐊᕈᓐᓇᕐᓂ ᑕᒪᒃᑯᓄᖓ 

ᐊᑦᑐᐊᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑲᒪᒋᔭᐅᔪᓂᑦ. 

 

ᑕᐃᒪ ᐅᖃᕋᑖᖁᖓ ᑕᒪᒃᑯᐊ ᑕᐃᑯᖓ 

ᐊᓪᓗᕆᐊᕈᑎᒋᒃᑲᓐᓂᕋᓱᓐᓂᐊᕐᖓᑕ ᑖᓐᓇ NTI-

ᑯᓪᓗ ᑲᓇᑕᐅᓪᓗ ᒐᕙᒪᒃᑯᖏᑦ ᑕᒪᒃᑯᓄᖓ 

ᑰᓕᕆᓂᕐᓄᑦ ᐳᓚᕋᑦᑐᓕᕆᓂᕐᒧᑦ ᑐᕌᒐᔪᓂᒃ 

ᑲᒪᒋᓪᓗᐊᑕᕐᒪᒍ ᑕᐃᒪ ᑕᐃᒪᐃᒻᒪᑦ ᐅᖃᕋᑖᖁᖓ  

ᐋᖅᑮᓇᓱᔅᓯᒪᓕᖅᑐᒍᓪᓕ ᑕᒫᓂ ᓄᓇᕘᑉ ᐃᓗᐊᓂ 

NTI-ᑯᑦ ᐱᖃᑎᒋᓪᓗᒋᑦ ᑕᒪᒃᑯᐊ 

ᐱᓕᕆᔭᐅᑦᑎᐊᕈᓐᓇᓂᐊᕐᖓᑕ ᓯᕗᒧᐊᑦᑎᐊᖁᓪᓗᒋᑦ 

ᐳᓚᕋᑦᑐᓕᕆᓂᖅ ᒥᕐᖑᐃᖅᓯᕐᕕᓕᕆᓃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ 

ᑐᓴᐅᒪᑎᑕᐅᑦᓯᐊᕈᐊᕐᓂᐊᕐᒪᑕ ᖃᒪᓂᑦᑐᐊᕐᒥᐅᑦᑕᐃᑦ  

ᓇᓗᓇᖏᑦᑐᖅ. 

 

(ᑐᓵᔨᒃᑯᑦ) ᑖᑉᑯᐊ ᓄᑖᒥᒃ ᖃᖓᑭᐊᖅ 

ᐱᐊᓂᒍᒫᕐᓂᐊᖅᐸᑦ -ᕈᒋᕙᑦ ᐊᑕᖏᖅᑐᒥᒃ 

ᐃᓗᐃᒃᑲᐅᔪᒥᒃ ᐊᖏᖃᑎᒌᒍᑎᒃᓴᒥᒃ ᑰᑦ 

ᐱᔾᔪᑎᒋᑉᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᑖᓐᓇᐃᓛᒃ ᓄᓇᕗᑦ ᒐᕙᒪᒃᑯᑦ 

ᐃᒪᐃᓕᖓᓇᓱᓐᓂᕆᔭᖓ ᑕᒪᓐᓇ ᑲᔪᓯᑦᑎᐊᖁᓪᓗᒍ 

ᐊᐱᖅᑯᑎᒋᔭᖓ ᑕᐃᓐᓇ ᑖᒃᑯᐊᑦᑕᐅᖅ NTI-ᑯᓪᓗ 

ᑲᓇᑕᐅᓪᓗ ᒐᕙᒪᒃᑯᖏᑦ ᑖᔅᓱᒥᖓ 

ᐱᓕᕆᓪᓗᐊᑕᕐᒪᑕ ᐊᐱᖅᑯᑎᒋᔭᖓᓂᑦ ᑕᐃᒪ  

ᑕᐃᒪᐃᒻᒪᑦ NTI-ᑯᓪᓗ ᓄᓇᕗᑦ ᒐᕙᒪᒃᑯᓪᓗ 

ᐱᕚᓪᓕᕈᑎᔅᓴᐅᒍᓐᓇᖅᑐᓂ ᐃᓄᓐᓄᑦ ᑖᒃᑯᐊ 

ᑎᒥᐅᔪᒥᒃ ᑲᑎᒪᔨᕋᓛᑯᓘᔪᒥᑦ ᓴᖅᑮᒐᓱᐊᖅᓯᒪᕗᒍᑦ 

NTI-ᑯᑦ ᐱᖃᑎᒋᓪᓗᒋᑦ. ᑖᓐᓇ ᒫᓐᓇ 

ᑭᐅᔪᓐᓇᖏᑕᕋᓕ ᖃᓄᐃᓕᖓᒻᒪᖔᑕ 

ᑐᓴᒃᑲᓐᓂᓚᐅᖏᓐᓇᒪ ᑕᒪᔅᓱᒥᖓ 

ᐊᐅᓚᔾᔭᒋᐊᖅᓯᒪᓂᖏᓐᓂᒃ ᖃᓄᐃᓕᖓᒻᒪᖔᑕ. 

ᖃᐅᔨᒪᒐᓗᐊᖅᑐᖓ ᐱᔭᕆᐊᑐᓈᕆᓯᒪᔪᑦ 

ᑕᒪᔅᓱᒥᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓛᒃ. 

 

ᐊᐱᖅᑯᑦ 189 - 4(2): ᐃᓄᓕᕆᔨᖃᕐᓂᖅ 

ᓇᐅᔮᓂ (ᒪᑉᓴᓚᒃ) 

 

ᒪᑉᓴᓛᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ Family 

Services ᒥᓂᔅᑕᖓᓄᑦ ᒥᔅ ᐅᒡᔪᒃ. ᐅᖃᖅᑎᑦᑎᔨ 

ᐃᒃᓯᕙᑎᓪᓗᑕ ᖃᖓᐅᓚᐅᖅᓯᒪᔪᑭᐊᖅ 

ᐊᐱᕆᓚᐅᖅᓯᒪᒐᒃᑯ ᑖᒃᑯᐊ ᓇᐅᔮᓂ  

ᐃᓄᓕᕆᔨᖃᖏᓐᓂᖓ ᓱᓕ ᑕᐃᒪᓐᓇᐃᑦᑑᖕᒪᑦ 

ᒫᓐᓇᒧᑦ ᑎᑭᑦᖢᒍ ᑕᐃᖕᓇᓗ 

ᓂᕆᐅᓇᖅᑐᖃᓚᐅᖅᓯᒪᒐᓗᐊᖅᖢᓂ 

ᓴᖅᑭᑦᑐᖃᕐᓂᐊᕐᓂᖓᓂᒃ ᑭᓯᐊᓂ ᒫᓐᓇᒧᑦ ᓱᓕ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᖏᒻᒪᑦ ᒥᓂᔅᑕᖃᐃ ᑕᒪᑐᒥᖓ 

ᓇᓗᓇᐃᖅᓯᔪᓐᓇᖅᐸ ᖃᑯᒍ ᐃᓄᓕᕆᔨᒥᑦ 

ᓴᖅᑭᑦᑐᖃᕋᔭᕐᒪᖔᑦ ᓇᐅᔮᓂᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᒃᓗ ᑕᒻᓇ ᐊᐃᕕᓕᖕᒥᐅᑦ ᒪᓕᒐᓕᐅᖅᑎᐊ, 

ᐃ, ᓇᐅᔮᕐᒥᐅᑦ ᒪᓕᒐᓕᐅᖅᑎᐊ ᐊᐱᖅᓱᕐᒪᑦ 

ᐃᓄᓕᕆᓃᑦ ᒥᒃᓵᓐᓄᑦ. ᑖᒻᓇ ᑐᑭᓯᒻᒪᕆᒃᑯᒃᑯ 

ᓄᓇᓕᖕᒥ ᐃᓄᓕᕆᔨᑦᑖᕐᓂᐊᕆᐊᒃᓴᐃᑕ  

ᖃᐅᑕᒫᖅᓯᐅᑎᓂᒃ ᑐᓴᖃᑦᑕᖏᓐᓇᑉᑕ ᑐᑭᓯᑦᑎᐊᕈᒪ 

ᑭᐅᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪᓐᓇᑦᑑᓯᒪᓕᕐᒪᑦ ᐊᑯᓂ ᐃᓄᓕᕆᔨᒥᒃ 

ᑕᐃᑯᖓᖅᑐᖃᓚᐅᐱᓪᓚᒃᐸᒃᖢᓂ ᐊᑯᓂᐅᖏᑦᑐᕐᓗ 

ᐊᐅᓪᓚᖅᐸᒃᖢᓂ ᑕᐃᒪᐃᓐᓇᐃᑦᑑᖏᓐᓇᕐᒪᑦ ᑕᒪᓐᓇ 

ᓇᐅᔮᓂ ᑕᐃᒪᐃᓐᓇᐃᑦᑑᑎᓪᓗᒍ ᑕᐃᖕᓇ 

ᐃᓱᒪᓕᕆᓂᕐᒧᑦ ᓇᔭᓐᖑᐊᖅ ᓇᐅᔮᓂ 

ᐱᓕᕆᐊᖓᓂᒃ ᐱᓕᕆᓕᓲᖑᖕᒪᑦ. ᑕᒪᓐᓇᖃᐃ 

ᒪᓕᒐᖁᑎᖓ ᑖᒃᑯᐊ ᐃᓄᓕᕆᔨᐅᓂᕐᒧᑦ 

ᐱᓕᕆᔪᓐᓇ ᑕᐃᒪᓐᓇ ᐃᓱᒪᓕᕆᓂᕐᒧᑦ ᓇᔭᓐᖑᐊᖅ 

ᐃᓄᓕᕆᔨᐅᑉ ᐱᓕᕆᐊᖓᓂ ᐱᓕᕆᑎᑕᐅᓕᓲᖑᒻᒪᑦ, 

ᑕᒪᓐᓇᖃᐃ ᑕᐃᒪᓐᓇ ᑖᒻᒪᒃᐳᖅ. ᖁᔭᓐᓇᒦᑦ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᓲᑎᖃᕐᒪᑦ. ᑕᑯᖓᒻᒪᕆᒃ ᓇᐅᔮᓄᑦ  

ᐃᓄᓕᕆᔨᒃᓴᒥᒃ ᓴᓇᐅᒐᒃᓴᓕᕆᔨᒃᑯᑦ ᒥᓂᔅᑖ 

ᐅᖃᖃᑎᒋᖅᑳᕐᓗᒍ ᑐᑭᓯᑦᑎᐊᕐᓗᖓ ᖃᓄᕕᒃᑖᓵᖅ  

ᑖᑉᒪ ᓴᓇᐅᒐᒃᓴᖅ ᑕᑯᖓᓪᓚᕆᒃ ᓇᐅᔮᓄᑦ 

ᑐᓴᖅᑎᕐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. 

 

ᑖᓐᓇ ᐊᐃᒃᐹ ᐊᐱᖅᑯᑖ ᒥᓂᔅᑕᐅᖃᑎᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕐᒪᑕ 

ᒧᓇᖅᓯ ᑭᐅᓚᐃᑕᕋ ᑕᕝᕙᐅᕗᑕᕆᕗ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᑲᐃ 

ᖃᓄᐃᑦᑐᒃᑯᑦ ᓇᓗᓇᐃᖅᓯᔪᓐᓇᕈᒫᖅᐳᖅ ᐅᕙᓐᓄᑦ 

ᐊᐱᖅᑯᑎᒋᓵᖅᑕᕋ ᑭᖑᓪᓕᕐᒥᑦ, ᑕᐃᓐᓇ  

ᐃᓄᓕᕆᔨᖃᓐᖏᓕᕌᖓᑦ ᐱᓕᕆᑦᑕᖅᑐᖅ. 

ᐱᓕᕆᐊᒃᓴᕆᓗᐊᖅᑰᖏᒃᑲᓗᐊᕐᒪᒍᑦ ᑖᓐᓇ 

ᒪᓕᒐᖓᑦ ᐊᔾᔨᒌᓐᖏᑦᑐᒃᓴᐅᖕᒪᑦ 

ᓈᖕᒪᒃᑲᓗᐊᕐᒪᖔᖅ ᑖᓐᓇ ᑕᐃᒪᓐᓇ 

ᐱᓕᕆᖃᑦᑕᖅᑎᓪᓗᒍ. ᑖᑦᓱᒥᖓᖃᐃ 

ᑭᐅᔪᓐᓇᕈᒫᖅᑳᖓ ᖃᓄᐃᑦᑐᒃᑯᑦ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᓲᑎᖃᕐᒪᑦ. ᑐᑭᓯᑦᓯᐊᕈᒪ ᑐᓴᖅᑎᑉᑐᖔᕋᑉᑯ 

ᑖᑉᓱᒥᖓ ᓇᓗᓇᐃᔭᕕᒋᕙᕋ. ᖁᔭᓐᓇᒦᒃ, 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓯᒪᑦᓯᕕᒻᒦᑎᑕᐅᔪᐃᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ. 

ᐊᐱᕆᓂᐊᖃᐅᔭᕋᓗᐊᕋᐃᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ 

ᑕᕝᕙᓃᓐᖏᒻᒪᑦ, ᐊᐱᕆᖔᕈᔪᖓ ᐃᓄᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ ᐊᒻᒪ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᑎᒍᐊᓐᖑᐊᕆᔭᐅᓲᑦ. 

 

ᐃᓛᒃ, ᐅᖃᖅᑎᑦᓯᔩ ᖃᐅᔨᒪᔪᒃᓴᐅᒐᕖᓛᒃ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒋᔭᕗᑦ ᐊᒻᒪᓗ ᑭᖑᓂᑦᑎᓐᓂ 

ᒪᓕᒐᓕᐅᖅᑎᐅᖃᑦᑕᖅᓯᒪᔪᑦ 

ᐅᖃᖃᑎᒌᖃᑦᑕᖅᓯᒪᒻᒪᑕ ᐊᑦᓱᐊᓗ 

ᑎᒍᐊᓐᖑᐊᖃᕐᓂᐅᑉ ᒥᑦᓵᓄᑦ ᓄᓇᕗᒻᒥ. 

  

ᐊᒻᒪᓗ ᑭᖑᓪᓕᕐᒥᒃ ᐅᖃᖃᑎᒌᓚᐅᕆᓪᓗᑕ ᑕᕝᕙᓂ 

ᓈᓚᒃᑎᑦᓯᓪᓗᑕ ᑭᒡᓕᓯᓂᐊᖅᑎᔪᐊᖅ ᑲᓇᑕᒥ 

ᐅᓂᒃᑳᓕᐊᕆᓚᐅᖅᑕᖓᓂ 2014-ᒥᑦ 

ᐃᓄᓕᕆᔨᒃᑯᓐᓄᑦ ᑐᕌᖓᓪᓗᓂ. ᑖᒃᑯᐊ 

ᐅᖃᓯᕆᖃᑦᑕᖅᑕᕗᑦ ᐊᐱᖅᑯᑎᒋᖃᑦᑕᖅᓱᑎᒍᓪᓗ 

ᓱᕈᓰᑦ ᐃᓱᒪᒋᓪᓗᒋᑦ 

ᑎᒍᐊᓐᖑᐊᖅᑖᕆᔭᐅᖃᑦᑕᖅᑎᓪᓗᒋᑦ 

ᐃᑉᐱᒋᔭᐅᑦᓯᐊᖃᑦᑕᖁᒐᑦᑎᒍ ᒐᕙᒪᒋᔭᑦᑎᓐᓄᑦ.  

 

ᐅᖃᖅᑎᑦᓯᔩ, ᑖᒃᑯᐊ ᑎᒍᓐᖑᐊᖅᑖᕆᔭᐅᕙᑦᑐᑦ 

ᐃᓂᒋᓂᐊᖅᑕᖏᓐᓄᑦ ᐃᓕᔭᐅᓂᐊᓕᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑕᐅᖃᑦᑕᕐᒪᑕ ᒐᕙᒪᒃᑯᓐᓄᑦ ᐊᒥᓱᓂ 

ᐃᓱᒪᒃᓴᖅᓯᐅᕈᑎᖃᖃᑦᓱᑎᓪᓗᒍ ᐱᓗᐊᖅᑎᒥᒃ 

ᑐᐊᕕᕐᓇᕋᐃᒻᒪᑦ. ᒥᓂᔅᑕᒧ ᐊᐱᕆᔪᒪᔭᕋ 

ᓯᕗᓪᓕᖅᐹᒥᒃ, ᓱᓇᓂᒃ 

ᐃᓱᒪᒃᓴᖅᓯᐅᕈᑎᖃᖃᑦᑕᕐᒪᖔᑦᑕ ᑖᒃᑯᐊ 

ᑎᒍᐊᓐᖑᐊᖅᑖᕆᔭᐅᓂᐊᖅᑐᑦ 

ᐃᓂᒋᓂᐊᖅᑕᖏᓐᓅᑦᑕᐅᓂᐊᖅᑎᓪᓗᒋᑦ 

ᐊᖏᕐᕋᕆᔭᐅᔪᓂᒃ ᖃᐅᔨᓴᖅᑕᓚᐅᑦᑎᓐᓇᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᕆᖅᑯᑎᖃᕐᒪᑦ. ᐊᖏᔪᖅᑳᓐᖑᐊᖑᖃᑦᑐᓂᒃ 

ᐃᓄᓕᕆᔨᓐᓄᑦ  

ᐊᖏᔪᖅᑳᓐᖑᐊᖑᖅᑎᑕᐅᓂᐊᓵᕐᓗᑎᒃ ᑕᑕᕆᐊᓕᖕᒥ  

ᑕᑕᕆᔮᓖᑦ, ᑎᑎᕆᐊᓖᑦ ᓱᒻᒪᑦ 

ᐊᖏᔪᖅᑳᓐᖑᐊᖑᔪᒪᔭᒻᒥᓂᒃ ᓇᓗᓇᐃᔭᑦᓯᐊᕆᐊᓖᑦ. 

ᐃᒡᓗᐃᓪᓗ ᓇᓗᓇᐃᖅᑐᖅᑕᐅᓗᑎᒃ. 

ᐱᓗᐃᓯᒪᒃᑯᓐᓄᓪᓗ ᐱᕋᔭᒃᓯᒪᓐᖏᑦᑖᓴᑖ ᑎᑎᖅᑲᒥᒃ 

ᐱᓗᐃᓯᒪᒃᑯᓐᓂᑦ ᐱᒋᐊᖃᖅᑐᑦ. ᐃᒡᓗᐊᓗ ᑖᓐᓇ 

ᐅᓗᕆᐊᓇᓐᖏᑦᑎᐊᕐᓗᓂ ᑕᐃᒪᓐᓇ 

ᓇᓗᓇᐃᔭᑦᑎᐊᕆᐊᓕᒃ ᕿᒥᕐᕈᖅᑕᐅᔮᓕᒃ. 

 

ᑕᐃᒃᑯᐊ ᓈᓴᐃᔨᕐᔪᐊᒃᑯᑦ ᑭᒡᓕᓯᓂᐊᖅᑎᖁᑕᐅᔪᑦ, 

ᓈᓴᐃᔨᕐᔪᐊᖅᓯᐅᕋᑉᑎᒍᑦ ᐅᕙᒍᑦ ᐅᖃᐅᓯᖅᑎᒍᑦ 

ᑕᒫᓂᑎᓪᓗᒋᑦ ᐃᒪᓐᓈᕈᑎᓂᒃ, ᐃᒪᓐᓈᕈᑎᕚᓪᓕᓂᒃ 

ᐃᓄᓕᕆᔨᒃᑯᑦ ᐊᖏᖅᓯᒪᖕᒪᑕ. ᖃᐅᔨᒪᑦᓯᐊᖁᔭᕋ 

ᒪᓕᒐᓕᐅᖅᑎᐅᖃᑎᒐ ᑖᑉᑯᐊᓗ ᐅᑭᐅᕐᓂ ᖃᐃᔪᓂᒃ 

ᑐᐊᕕᕐᓇᕐᒪᖕᓂᒃ Hᐊᓐᒥᓯᐅᑕᕆᒐᑉᑎᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕᒧᓪᓗ ᐊᐱᕆᒍᒪᓕᕐᒥᔪᖓ ᐅᖃᕈᓐᓇᕐᒪᖔᑦ 

ᖃᔅᓯᐅᖕᒪᖔᑕ ᐱᑕᖃᕈᑎᒡᓗᓐᓃᑦ 

ᐊᖓᔪᖅᑳᖑᐊᕆᔭᐅᔪᓂᒃ ᑎᒍᐊᓐᖑᐊᖃᖃᑦᑕᖅᑐᓂᒃ 

ᐊᖏᕐᕋᒥᖕᓂᒃ ᖃᐅᔨᓴᖅᑕᐅᓯᒪᓐᖏᑦᑐᖃᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒡᕙᖕᒪᕆᐅᓲᑕᕆᔪᖅ ᖃᐅᔨᒪᓐᖏᑦᑐᖓ 

ᖃᐅᔨᓴᖅᑕᐃᓯᒪᓐᖏᑦᑐᒥᒃ ᑕᒪᓐᓇ ᑭᐅᔪᓐᓇᖅᑖ, 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, ᒪᓕᒐᓕᐅᖅᑎ 

ᔪᐊᓂᓇ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐅᖃᖅᑎᑦᑎᔩ. ᒪᓂᔅᑕᒐᖃᐃ 

ᑭᐅᒍᓐᓇᖅᑲ ᖃᓄᐃᓕᐅᖃᑦᑕᕐᒪᖔᑦᑕ 

ᐱᓕᕆᕕᒋᔭᖏᑦ. ᑕᒪᒃᑯᐊ ᑎᒍᐊᓐᖑᐊᑦ 

ᖃᐅᔨᓴᖅᑕᐅᔾᔪᑎᖃᓚᐅᖅᑎᓐᓇᒋᑦ ᐊᖏᕐᕋᒥᖕᓂᒃ  

ᐃᓕᔭᐅᒪᑦᑎᐊᖁᓪᓗᒋᑦ, ᑕᒪᒃᑯᐊ ᖃᐅᔨᓴᕈᑎᒥᓃᑦ 

ᐱᑕᖃᖅᑎᓐᓇᒋᑦ ᐅᕝᕙᓗᓐᓃᑦ 

ᐱᕋᔭᒃᓯᒪᔪᖃᓐᖏᒃᑲᓗᐊᕐᒪᖔᑦ ᑕᐃᑲᓂ  

ᐊᖏᕐᕋᐅᔪᒥ ᐊᒻᒪᓗ ᐊᓯᖏᓐᓂᒃ 

ᖃᐅᔨᓴᕈᑎᒋᔭᐅᒋᐊᓕᖕᓂᒃ ᒪᓕᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐄ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ ᐃᓄᓕᕆᔩᑦ ᓇᖕᒥᓂᕐᓗ 

ᖃᐅᔨᒪᓪᓗᖓ ᓄᑕᕋᓐᓈᕐᒥᒃ ᐃᓕᓯᒋᐊᖃᓐᖏᑦᑐᒍᑦ 

ᖁᔭᒋᓐᓇᖅ, ᐃᓗᓂᕆᔩᑦ ᓴᓇᐅᒐᕐᒥᓂᒃ ᑖᑉᑯᓂᖓ 

ᐊᑕᓂᕋᓗᖕᒥᖕᓂᒃ ᑐᑭᓯᐅᒪᑎᑕᐅᑦᑎᐊᕆᐊᖏᑕ 

ᑕᐃᒪᓐᓇ ᐅᒃᐱᕆᒐᒃᑲ. ᑕᐃᒪᓐᓇᐃᓐᖏᑉᐸᑕ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᖃᒪᖃᑎᒋᔪᓐᓇᖅᑕᕋ 

ᖃᐅᔨᒪᓐᓂᖅᐸᑦ ᓇᓕᐊᓐᓂᐅᔭᒻᒪᕆᒃ 

ᒪᓕᒃᑐᖃᑦᑎᐊᓐᖏᓐᓂᖅᐸᑦ ᑭᓯᐊᓂᓪᓕ ᐃᓄᓕᕆᔩᑦ  

ᓄᑕᕋᓐᓄᐊᕐᓂᒃ ᐊᖓᔪᖅᑳᓐᖑᐊᕆᔭᐅᔪᓂᒃ 

ᐃᓕᓯᓂᐊᖅᐸᑕ ᑖᒃᑯᐊ ᓇᓗᓇᐃᖅᑑᑏᑦ 

ᑕᕝᕙᓂᑦᑕᕐᓕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ Hᐃᒃᔅ. 

 

ᐊᐱᖅᑯᑦ 191 - 4(2): ᑐᓴᕈᑎᑦ 

ᐃᖅᑲᓇᐃᔭᓚᐅᐱᒃᑎᑕᐅᔪᑦ ᒥᒃᓵᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᕐᕌᒍᒋᔭᑦᑎᓐᓂ ᑲᑎᒪᔨᕋᓛᑦ ᓇᐅᑦᑎᖅᓱᖅᑎᓪᓗᒋᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 

ᐊᐱᖅᑯᑎᒋᔭᐅᓚᐅᖅᓯᒪᖕᒪᑦ ᒥᓂᔅᑕᐅᓪᓗ 

ᑭᐅᓪᓗᓂᐅᒃ, ᖃᔅᓯᓂᒃ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓂᒃ 

ᐃᖅᑲᓇᐃᔭᖅᑎᖃᕐᒪᖔᑕ. ᑎᑎᕋᐅᓯᐊᓚᐅᕋᒪ 

ᑖᒃᑯᓇᓐᖓᑦ ᐃᑉᐸᒃᓴᖅ. 

 

ᐅᖃᖅᑏ, 20-ᐅᖕᒪᑕᒎᖅ ᐃᖅᑲᓇᐃᔭᓚᐅᐱᓪᓚᒃᑐᑦ  

ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ. ᑎᓴᒪᐃᑦ 

ᐃᓄᓂᑖᖃᑕᐅᓯᒪᔪᑦ 16 ᓄᓇᑖᖃᑕᐅᓯᒪᓐᖏᑦᑐᑦ. 

 

ᑖᔅᓱᒥᖓᑦ ᐅᓂᒃᑳᕐᕕᐅᓯᒪᑦᑎᐊᖅᓯᒪᔪᒃᓴᐅᖕᒪᑦ  

ᐃᖅᑲᓇᐃᔭᖅᑎᖁᑎᖏᓐᓄᑦ ᐊᐱᖅᑯᑎᒋᓂᐊᖅᑕᕋ 

ᖃᔅᓰᑦ 20-ᐅᔪᓂᑦ ᐃᖅᑲᓇᐃᔭᖅᑎᓂᑦ 

ᐊᒡᓚᒡᕕᖕᒦᑉᐸ ᐃᓚᖏᓪᓗ ᐱᓕᕆᐊᒃᓴᒧᑦ ᑲᒪᕗᑦ, 

ᑲᒪᔨᐅᓪᓗᑎᒃ ᐃᖅᑲᓇᐃᔭᖅᑎᐅᕙᑦ 

ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒻᓇ ᐊᐱᕆᓵᒍᓐᓇᖅᐸᑦ 

ᓴᓇᐅᒐᔅᓴᓕᕆᓂᕐᒧᑦ ᐊᐱᕆᓇᓱᒋᓪᓗᒍ ᐅᕙᑦᓯᐊᖅ 

ᓈᓚᓐᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ, 

ᐅᖃᒃᑲᓂᐊᓪᓚᒍᒃ ᐊᐱᖅᑯᑎᒋᔭᐃᑦ.  

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ 

ᐱᓕᕆᕕᖓᑦ ᑕᐃᒐᔭᖅᑲᐅᒐᒃᑯ. 

 

ᐊᐱᖅᓱᖅᑕᑎᑦ 20-ᓂᑦ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᑦᑐᓂᒡᒎᖅ ᖃᔅᓯᐅᕙᑦ 

ᐊᓪᓚᕝᕕᓕᕆᔨᐅᔪᑦ ᖃᔅᓯᐅᕙᓪᓗ ᐱᓕᕆᐊᔅᓴᓄᑦ 

ᐃᖅᑲᓇᐃᔭᖅᑎᓪᓚᕆᐅᔪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒻᓇ ᐊᐱᖅᑯᑕᐅᔪᖅ ᓇᓗᓇᐃᕈᒪᕙᕋ ᑭᐅᔪᒪᓪᓗᒍ 

ᑭᐅᔪᓐᓇᖅᓯᒍᒪ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐱᓕᕆᕕᖓ ᑐᓴᒐᒃᓴᓂᒃ ᐱᒍᑎᑦ 

ᐊᐱᖅᓱᑲᓐᓂᓛᓐᖏᓐᓇᒪ ᓯᕗᓂᔅᓴᑎᓐᓂ. 

ᑐᓂᓯᔪᓐᓇᓂᐊᕐᒥᔪᖅ ᖃᔅᓰᑦ ᑳᓐᑐᕌᖅᑕᐅᓯᒪᓪᓗᑎᑦ 

ᐃᖅᑲᓇᐃᔭᕐᒪᖔᑕ ᖃᔅᓰᓪᓗ ᐃᖅᑲᓇᐃᔮᔅᓴᓂᒃ 

ᑐᓂᔭᐅᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᑦ 

ᐃᖅᑲᓇᐃᔭᖅᑏᑦ ᖃᔅᓰᓪᓗ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᑦᑐᑦ 

ᐃᖅᑲᓇᐃᔭᖅᑎᒋᔭᐅᓚᐅᑲᐱᓪᓚᒻᒪᖔᑕ ᑕᐃᑲᓂ 

ᐱᓕᕆᕕᖓᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᓱᕆᔭᕌᖓᒪ (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐱᖅᑯᑎᖓᑦ ᑎᒍᓚᐅᕐᓗᒍ ᑭᐅᔪᒫᖅᐸᕋ 

ᑭᖑᕐᖓᒍᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᐱᖅᑯᑎᑦ ᑖᓐᓇ ᑎᒍᑐᐃᓐᓇᑲᐃᓐᓇᕐᒪᒍ ᐊᓯᐊᓄᑦ 

ᐊᐱᖅᓱᓂᐊᖅᑐᒧᑦ ᓅᓐᓂᐊᓕᖅᐳᖓ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᐊᑏᕈᓗᒃ! 

 

>>ᐃᓪᓚᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᖃᑕᐅᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 192 - 4(2): 

ᐊᔪᖅᓴᓗᐊᖅᑕᐃᓕᓕᕆᓂᕐᒧᑦ ᑲᑎᒪᓂᕐᔪᐊᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᐃᓄᓕᕆᔨᒃᑯᓐᓄᑦ. 

ᐅᐱᕐᖔᒃᑯᑦ ᑲᑎᒪᕐᔪᐊᑎᓪᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ ᓴᖅᑭᑦᑎᓚᐅᕐᒪᑕ ᐆᒥᖓ, 

ᐊᑕᐅᑦᑎᒃᑯᓪᓗ ᐊᐱᖅᑯᑕᐅᔪᑦ 

ᑎᒍᔭᐅᑐᐃᓐᓇᑲᐃᓐᓇᖃᑦᑕᓚᐅᖅᑐᑎᑦ ᒥᓂᔅᑕᒧᑦ 

ᐊᑕᐅᑦᑎᒃᑯᓪᓗ ᑐᓴᒐᒃᓴᓂᒃ ᐱᓯᒪᓕᖅᖢᑕ ᒥᓂᔅᑕᒥ  

ᒪᓕᒐᓕᐅᕐᕕᑦᑎᒍᑦ. 

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᑎᒪᔾᔪᑎᕕᓂᖓ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐅᓪᓗᒥᒧᑦ ᑎᑭᒃᖢᒍ 

ᖃᐅᔨᓴᐃᕈᓘᔭᖃᑦᑕᖅᓯᒪᒻᒪᑦ ᐊᔾᔨᒌᓐᖏᑦᑐᓂᓪᓗ 

ᑲᑎᒪᑎᑦᑎᖃᑦᑕᖅᓯᒪᓪᓗᑎᑦ ᓯᕗᓂᔅᓴᑎᓐᓂᓪᓗ 

ᑲᑎᒪᔪᒫᖅᑐᔅᓴᐅᓪᓗᑎᑦ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᒪᓕᒐᓕᐅᕐᕕᒻᒥ ᑖᒃᑯᐊᓕᒫᑦ ᖃᐅᔨᓴᐃᓃᑦ ᖃᖓ 

ᑲᑎᒪᓂᐅᔪᓪᓗ ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᑕ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᓂᒃ 

ᐱᑕᖃᓕᕈᒪᕐᒪᖔᑕ 

ᐊᔪᖅᓴᕈᓐᓃᐸᓪᓕᕈᑕᐅᔪᓐᓇᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓈᓚᑦᑎᐊᖅᑕᕋᓗᐊᕋ ᑖᒻᓇ ᐊᐱᖅᑯᑎᒻᒪᕆᐊ 

ᓱᓇᒻᒪᕆᐅᔮᑳ ᑐᑭᓯᔪᒪᔭᕋ. ᖃᐃᖅᑯᓯᒪᔪᒍᑦ 

ᑲᑎᒪᔭᖅᑐᑐᔅᓴᓂᒃ ᐃᑳᖅᐸᑦ. ᐄ, ᑕᐃᒃᑯᐊ 

ᐃᓚᐅᖃᑕᐅᕙᓪᓕᐊᔪᑦ ᐅᑭᐅᓄᑦ ᑕᓪᓕᒪᓄᑦ 

ᐊᑐᖅᑕᐅᔪᒥᒃ ᑭᓯᐊᓂ ᐊᐱᖅᑯᑎᒻᒪᕆᐊ 

ᑐᑭᓯᓐᖏᓇᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑕᐅᔪᖅ 

ᐊᐱᖅᑯᑎᒋᔭᐃᑦ ᑐᑭᓯᓇᖅᑎᒃᑲᓂᕐᓗᒍ. 

ᐅᖃᐅᓯᕆᓚᐅᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᑦᑎᐊᑲᓐᓂᕋᓱᓐᓂᐊᖅᐸᕋ. 

 

ᐅᓇ ᒥᓂᔅᑕᖓ ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒐ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᓐᖔᒃᑯᑦ ᑲᑎᒪᔾᔪᐊᖅᑎᓪᓗᑕ ᐅᓄᑲᓪᓚᒃᑐᑦ 

ᒪᓕᒐᓕᐅᖅᑎᓐ ᐊᐱᖅᓱᖃᑦᑕᓚᐅᒻᒪᑕ 

ᐊᔪᖅᓴᓐᖏᑉᐸᓪᓕᓐᓂᒻᒧᑦ ᐃᓚᖏᓪᓗ ᐊᐱᖅᑯᑎᐅᔪᑦ 

ᑎᒍᔭᐅᑐᐃᓐᓇᖅᖢᑎᒃ ᑭᐅᔭᐅᔪᒫᖅᖢᑎᒃ. 

ᐃᓚᖏᓪᓗ ᑎᑎᕋᐅᓯᐊᕈᑎᒋᓪᓗᑎᒍ 

ᐊᔪᖅᓴᖏᑉᐹᓪᓕᕈᑎᐅᖃᑦᑕᖅᑐᓄᑦ. 

 

ᐅᓄᖅᑐᓂᓪᓗ ᖃᐅᔨᓴᐃᖃᑦᑕᖅᓯᒪᖦᖤᖅᐳᓐ ᓄᓇᕗᑦ 

ᐃᓗᐊᓂ ᐊᒻᒪᓗᑦᑕᐅᖅ ᑲᑎᒪᖃᑦᑕᖦᖤᖅᐳᓐ 

ᑲᑎᒪᔾᔪᑕᐅᖃᑦᑕᓐᓂᐊᕆᓪᓗᓂᓗ ᓯᕗᓂᒃᓴᑦᑎᓐᓂ. 

 

ᐊᐱᖅᑯᑎᒐ ᒥᓂᔅᑕᒧᑦ ᐅᓇ ᐅᓪᓗᒥ ᐊᐱᖅᑯᑎᒐ, 

ᖃᖓᒃᑯᑦ ᖃᐅᔨᓴᐃᓃᑦ ᑲᑎᒪᓃᓪᓗ 

ᐱᔭᕇᑦᑕᐅᓛᖅᐸᓐ? ᐸᓐᓇᐅᑎᓕᐅᓛᖅᐱᓰ 

ᓄᓇᕘᒧᑦ? ᖃᖓᒃᑯᑦ? ᐱᔾᔪᑎᒋᓪᓗᒍ 

ᐊᔪᖅᓴᖏᑉᐹᓪᓕᓐᓂᒻᒧᑦ ᑐᕌᖓᔪᑦ ᑕᐃᒃᑯᐊ 

ᐸᓐᓇᐅᑏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ  

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᒡᓗ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᐊᐱᖅᑯᑎᖃᒻᒪᓐ ᐊᔪᖅᓴᖅᑕᐃᓕᓂᐅᑉ 

ᒥᒃᓵᓄᑦ. ᐄ, ᑲᑎᒪᖃᑦᑕᖅᑐᒍᓐ 

ᓇᓗᓇᐃᔭᖅᐸᓪᓕᐊᔪᒍᓐ ᑖᓐᓇ ᓄᑖᖑᒻᒪᑦ 

ᐱᖁᔭᐅᓂᐊᖅᖢᓂᓗ ᐊᑐᒐᒃHᐃᓪᓗ 

ᐃᓪᓗᐊᖅHᐊᖅᑕᐅᓇHᐅᐊᒻᒪᑕ ᐅᑭᐅᓄᑦ ᑕᓪᓕᒪᓄᑦ 

ᖃᐃᔪᓄᑦ. 

 

ᑕᐃᒪ ᐅᑉᓗᒥ ᐅᖄᓪᓚᒃᑲᓗᐊᕋᒪ ᑕᐃᓐᓇ ᐃᓛᑦ 

ᐃᓪᓗᐊᖅHᐊᖅᑕᐅᓇHᐅᐊᓂᖅ ᐃᓄᓐᖑᐃᓂᖅ, 

ᑲᑎᒪᑕᐅᓂᐊᕆᓪᓗᓂ ᐃᑳᖅᐸᑦ. ᐊᒥᖅHᐃᓂᖅ 

ᐊᖓᔪᖅᑳᑦ ᑲᒥᖅHᐃᑦᑎᐊᓐᓂᖅ ᑖᓐᓇ 

ᑲᑎᒪᑕᐅᓂᐊᕆᓪᓗᓂ ᐃᓚᒋᔭᐅᓪᓗᓂ ᐊᒥHᐅᓄᑦ. 

ᑖᒻᓇ ᐊᔪᖅHᐊᖅᑕᐃᓕᒪᓂᖅ ᐃᓄᓕᕆᔨᒃᑯᓐᓄᑦ 

ᑲᒪᒋᔭᐅᔪᖅ ᐅᑯᓂᓐᖓᑦ ᓂᕿᐅᑉ ᐊᑮᓂᒃ 

ᑲᒪHᐅᒃᖢᑎᒃ. ᐃᒡᓗᖃᑦᓯᐊᓐᖏᓐᓂᐅᑉ ᒥᒃᓵᓄᑦ 

ᑲᒪHᐅᒃᖢᑎᒃ ᑖᒻᓇᓗ ᐅᑭᐅᓐᓄᑦ ᑕᓪᓕᒪᓄᑦ 

ᐊᑐᖅᑕᐅᔪᒪᔪᖅ ᑲᑎᒻᒪᑕᐅᖃᑦᑕᖅᖢᓂ 2014-ᒥ 

ᐅᑭᐅᒥᑦ ᑕᒡᕙᓂ 2019-ᒧᑦ ᑎᑭᑦᓯᓪᓗᒍ. ᑖᒃᑯᐊᓗ 

ᓄᓇᕘᒻᒥ ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑎᒪᔩᑦ 

ᑕᒡᕙᓃᒃᑭᓪᓗᑎᒃ. 

 

ᖃᓄᓪᓗ ᐊᖏᕐᕋᖓᒻᒪᕆᒃᑐᑦ Hᐃᕗᓂᒃᓴᒥᒃ 

ᑲᒪᒋᓂᐊᖅᐱᑎᒍ. ᑖHᐊᑉᑯᐊ ᐊᒥHᐅᒻᒪᕆᐅᒻᒪᑕ  

ᖃᓄᓪᓗ ᑭᒡᓕᒃHᐊᒻᒪᓴᕆᓐᓂᐊᕆᐊᖏᑕ Hᐅᓕ 

ᓇᓗᓇᒻᒪᑦ. ᑭᐅᒻᒪᕆᓪᓗᒍ ᑭᐅᓂᖅ ᐊᔪᖅᑕᕋ. 

ᖁᔭᓐᓇᒦᒃ ᐅᖃᖅᑎᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᔪᖓ ᐊᔾᔨᒌᓐᖏᑦᑐᓂᒃ 

ᑲᑎᒪᐅᑎᖃᕈᓘᔭᖃᑦᑕᓐᓂᐊᒻᒪᑕ. ᖃᖓᒃᑯᓪᓕ 

ᐱᔭᕇᕝᕕᒃᓴᖃᖅᐸᓐ ᐱᓕᕆᕕᓯ? ᑎᒥᐅᔪᓪᓗ 

ᐊᓯᖏᓐ ᐋᖅᑭᒃᓱᐃᓂᐊᖅᐸ ᖃᐃᔨᓴᐃᓂᖅ 

ᓈᒻᒪᒃᓯᒻᒪᑦ ᑲᑎᒪᓂᖅ ᐱᔭᕇᒻᒪᑦ ᐊᑏ ᑮᓇᐅᔭᖅ 

ᐊᑐᕋᓱᓕᓪᓚᕗᑦ ᑕᖅᑲᒃᑯᓄᖓ ᐊᑐᖅᑕᐅᓂᐊᓕᒻᒪᓐ. 

ᖃᖓᒃᑯᑦ ᑕᐃᒪᐃᓕᐅᓛᖅᐱᓯ ᑭᓱᓂᒃ ᐱᓕᕆᕕᓯ 

ᐃᖅᑲᓇᐃᔭᖅᑎᓯ ᑕᐃᒃᑯᐊ ᑳᒃᑐᑦ 

ᓂᕆᑎᑕᐅᔪᓐᓇᓐᓂᐊᒻᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ., 

ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑭᒡᓕᖃᑦᓯᐊᖅᑐᒥᒃ ᑐᑭHᐃᔪᒪ`ᒻᒪᓐ. ᑕᐃᑲᓂ ᐃᑳᖅᐸᑦ 

ᑲᑎᒪᑎᓪᓗᑕ ᓇᓗᓇᐃᔭᑦᓯᐊᓐᓂᐊᖅᑐᑦ ᖃᑯᒍ 

ᐱᒋᐊᒻᒪᕆᓐᓂᐊᕆᐊᖏᑕ. ᐲ, ᒪᓕᒐᓕᐅᖅᑎᐅᔪᒍᑦ 

ᓄᐊᖅᑲᑎᒃᑯ ᐃᓚᐅᖁᓪᓗᑎᒍᑦ 

ᐊᔭᐅᑦᓯᐊᓐᓂᐊᖅᐸᑎᒍᑦ. ᖁᔭᓐᓇᒦᒃ ᐅᖃᖅᑎᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᓯᒪᔪᖓ ᑲᑎᒪᔪᖃᖃᑦᑕᓂᐊᕐᖓᑦ ᐊᒻᒪ 

ᐊᖅᑮᓚᖅᑐᑎᒃ ᐃᓛᒃ ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒐ ᐃᒪᐃᓕᖓᓂᐊᖅᑐᖅ, ᑭᖑᓪᓕᖅᐹᒥᒃ 

ᑲᑎᓕᖅᑲᑕ ᐊᑐᓕᖁᔭᓕᐅᕋᔭᖅᑳᓐ? ᑕᖅᑲᐅᖓ 

ᓴᖅᑭᖅᑕᐅᔪᓂᒃ ᐃᑲᔪᕈᑕᐅᒐᓱᓐᓂᐊᖅᑐᓄᑦ 

ᓄᓇᓕᓕᒫᓂᒃ 25-ᓂᑦ ᓄᓇᓕᓐᓂ ᓄᓇᕗᒻᒥ ᑕᐃᒫᒃ 

ᖃᐅᔨᒪᑦᑎᐊᕈᓐᓇᓂᐊᕐᖓᑕ ᐊᔪᖅᓴᓗᐊᖃᑦᑕᖅᑐᓂᒃ 

ᖃᑦᑏᓐᓇᕈᕐᕚᓪᓕᑎᑦᑎᒐᓱᓐᓂᖅ ᐊᔾᔨᒌᒥ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᒐᓗᐊᕐᒪᖔᖅ ᓄᓇᕗᓕᒫᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᓯᔪᒪᒻᒪᑦ. ᑕᐃᒪ ᐅᕙᑦᓯᐊᖅ ᐅᖄᓪᓚᒃᑲᒪ 

ᖃᐃᖅᑯᔨᕗᒍᑦ Hᐊᒻᒪᓚᐅᔪᓂᒃ ᑲᑎᒪᔭᖅᑐᑐᔅᓴᓂᒃ. 

ᑖᒻᓇ ᑐᑭᓯᓇᑦᓯᐊᖅᑐᖅ. ᖃᐅᔨᒪᒋᓪᓗᑕ ᐃᓚᐃᑦ 

ᑲᑎᒪᔭᖅᑐᖁᔭᐅᔪᒐᓗᐃᑦ ᖃᐃᖃᑦᑕᖏᒻᒪᑕ. ᑕᐃᑲᓂ 

ᓇᓗᓇᕆᑦᓯᐊᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᑦ, ᒥᔅᑐ Hᐃᒃᔅ.  

 

ᐊᐱᖅᑯᑦ 193 - 4(2): ᐱᕋᔭᑦᑐᕕᓂᐅᓂᕐᒧᑦ 

ᖃᐅᔨᓴᐃᓂᐅᕙᒃᑐᑦ ᐱᓯᒪᑦᑎᕕᐅᕙᒃᑐᓄᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᖃᒃᑲᓐᓂᕋᒪ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᔪᐊᓇᓯ 

ᐊᐱᕆᓪᓗᓂ ᐊᐱᕆᖅᑲᐅᒻᒪᑦ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑕ 

ᑎᒍᐊᓐᖑᐊᖃᖃᑦᑕᖅᑐᑦ. ᑕᐃᒫᒃ 

ᑐᑭᓯᑦᑎᐊᖅᑲᐅᒍᒃᑯ ᑭᐅᔾᔪᑎᖓ 

ᖃᐅᔨᒪᓂᕋᖅᑑᔮᖅᑲᐅᖏᒻᒪᑦ 

ᐱᕋᔭᔅᓯᒪᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᓯᒪᔪᐃᓐᓇᐅᒻᒪᖔᑕ. 

 

ᑖᒃᑯᐊᓕ ᑲᑎᒪᔨᕋᓛᓂ ᐃᓄᓕᕆᔨᒃᑯᑦ 

ᓴᖅᑭᔮᖅᑎᓪᓗᒋᑦ ᑭᐅᓚᐅᖅᓯᒪᒻᒥᒻᒪᑦ ᐃᓛᒃ 

ᐅᖃᐅᓯᖃᔪᓪᓗᓂ ᑕᒪᒃᑯᐊ 

ᑎᒍᐊᓐᖑᐊᖃᕐᓂᐊᖅᑐᓕᒫᑦ ᓯᕗᓂᐊᒍᑦ  

ᖃᐅᔨᓴᖅᑕᐅᖄᖅᑐᐃᓐᓇᐅᒋᐊᖃᕐᖓᑕᒎᖅ 

ᓱᕈᓯᓕᕆᓂᐊᖅᑲᑕ. 

 

ᑕᐃᒃᑯᐊᓕ ᐃᓱᒫᓗᓕᕋᒪ ᓱᕈᓰᑦ ᑕᐃᒪ 

ᐱᓯᒪᔭᐅᔪᖃᑐᐃᓐᓇᕆᐊᖃᕐᖓᑕ 

ᖃᐅᔨᓴᖅᑕᐅᓯᒪᓐᖏᑦᑐᓄᑦ ᑕᐃᒫᒃ ᐊᐱᕆᓚᕿᕙᕋ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑐᑭᓯᑦᑎᐊᕈᒪᒻᒪᑦ 

ᑖᑉᓱᒪ ᒥᔅᓵᓄᑦ. ᑕᐃᒃᑯᐊ ᓄᑕᖅᑲᐃᑦ ᐊᖏᕐᕋᒥ 

ᐊᓯᐊᓅᖔᖅᑕᐅᓕᕌᖓᑕ ᐊᔾᔨᒌᖏᑦᓱᓅᖓᖃᑦᑕᕐᒪᑕ 

ᐊᖓᔪᖅᑳᖑᐊᖑᔪᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ 

ᐱᓯᒪᔭᐅᔪᓐᓇᖅᐸᑕ ᐃᓱᒪ ᐊᔅᓱᕈᖁᔭᐅᓐᖏᓪᓗᑎᑦ. 

ᑕᐃᒪᓐᓇ ᑎᐊᑦᓇᐃᒻᒪ ᒪᕐᕈᐃᓕᖓᒻᒪᑦ Kinship-ᒥᒃ 

ᑕᐃᒍᖅᑕᐅᔪᖅ. ᑐᑭᓯᒋᐊᕐᓂᐊᖅᑯᖓ ᑎᑎᕋᖅᑎᒃᑯᑦ 

ᓈᓚᑦᑐᐋᓘᒻᒪᑕ ᑎᐊᑦᓇᐃᑦᑐᖃᕐᓂᖅᐸᑦ 

ᖃᐅᔨᑎᑕᐅᔪᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓂᕆᐅᑦᑎᐊᕐᓂᐊᓕᖅᑯᖓ 

ᑐᓴᖅᑎᑕᐅᒃᑲᓂᕐᓂᐊᕆᐊᔅᓴᖅ ᑕᐃᒫᒃ. 

ᐊᐱᕆᔭᐅᒃᑲᓂᖅᑲᐅᒻᒥᒐᕕᑦᑕᐅᖅ ᑕᒪᒃᑯᐊ 

ᐃᓚᖏᓐᓄᑦ ᐱᔭᐅᖃᑦᑕᓲᖑᒥᒻᒪᑕᒎᖅ 

ᑎᒍᐊᖅᑖᖑᓐᖑᐊᑲᐃᓐᓇᕆᐊᓖᑦ. 

ᑕᐃᒫᔅᓴᐃᓐᓇᑦᑕᐅᖅ ᖃᐅᔨᓴᖅᑕᐅᖃᑦᑕᕋᓗᐊᖅᑳᑦ 

ᐱᕋᔭᔅᓯᒪᔪᖃᓐᖏᒃᑲᓗᐊᕐᒪᖔᑕ ᑕᕝᕙᓂ ᐃᓪᓗᒥ? 

ᑕᐃᒫᒃ ᑎᒍᐊᓐᖑᐊᖃᕆᐊᓖᑦ 

ᖃᐅᔨᓴᖅᑕᐅᒋᐊᖃᓲᖑᒻᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᑐᑭᓯᔪᒪᒻᒪᑦ. ᐃᓄᓕᕆᔨᒃᑯᓐᓂ 

ᓴᓇᓯᒪᓕᕋᒪ ᐅᓐᓂᓪᓗᐊᖅᑰᖏᒻᒪᑦ ᑖᒃᑯᐊ 

ᐃᓚᒥᓐᓃᑐᑦᑕᐅᖅ ᑕᐃᒪᓐᓇᒻᒪᕆᒃ 

ᐊᖓᔪᖅᑳᖑᐊᖑᔪᑐᑦ ᓇᓗᓇᐃᖅᑐᖅᑕᐅᖃᑦᑕᖅᑐᑦ 

ᐱᓕᐅᓯᒪᓂᒃ ᐱᕋᔭᔅᓯᒪᖏᑖᑕᐃᑕ 

ᓇᓗᓇᐃᖅᑐᖅᑕᐅᖃᑦᑕᖅᑐᑦ. ᑭᓯᐊᓂ  

ᐅᓗᕆᐊᓇᖅᑐᒦᖁᓐᖏᓪᓗᒋᑦ ᓄᑕᕋᖏᑦ ᓄᓇᕗᒻᒥ 

ᑐᑭᓯᒋᐊᕐᓂᐊᕆᕗᖓ ᓴᓇᔨᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᑐᓕᕆᕕᐅᖅᑲᐃ 

ᓇᓗᓇᐃᖅᑎᐅᖃᓯᐅᑎᒍᓐᓇᕈᕕᐅᒃ  

ᐃᓪᓗᒥᐅᖃᑎᒌᓕᒫᑦ ᖃᐅᔨᓴᖅᑕᐅᕙᒃᑲᓗᐊᕐᒪᖔᑕ 

ᐱᖃᑕᐅᓗᑎᑦ ᕿᑐᕐᖓᖏᑦ ᑕᕝᕙᓂ 

ᐊᖏᕐᕋᖃᖃᑕᐅᔪᑦ ᐃᓐᓇᕈᖅᓯᒪᔪᐃᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᑖᒻᓇᒃᑕᐅᖅ ᐊᐱᖅᑯᑖ ᑐᑭᓯᒋᐊᕐᓂᐊᕆᕙᕋ 

ᐅᓗᕆᐊᓇᖅᑐᒥᓵᖃᓐᖏᒻᒪᑕ ᓄᑕᕋᓐᓂᑦ 

ᑭᐅᑦᓯᐊᓂᐊᕆᕙᕋ. ᖁᔭᓐᓇᒦᒃ, ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᖓᓕᐅᖅᑎ ᐊᕐᕕᐊᓂᑦ ᓂᒋᐊᓄᑦ, ᒥᔅᑐ 

ᓴᕕᑲᑖᖅ. 

 

ᐊᐱᖅᑯᑦ 194 - 4(2): ᓄᓇᕗᒻᒥ ᐊᖑᓇᓱᒃᑎᓄᑦ 

ᐃᑲᔫᑎᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᔅᓴᖃᖅᑐᖓᓕ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᒧᑦ. 

ᐅᐱᕐᖔᖅ ᑲᑎᒪᓪᓗᑕ ᐊᐱᕆᔪᒃᑲᑭᑦ ᐊᖑᓇᓱᑦᑎᓄᑦ 

ᐃᑲᔫᓯᐊᑦᑎᑦᑎᓂᕆᕙᔅᓯᓐᓂ. ᐱᓗᐊᖅᑐᒦᓛᒃ 

ᕿᓯᓕᕆᓂᕆᕙᑦᑕᖏᓐᓄᑦ 

ᐊᒥᓕᕆᓂᕆᕙᑦᑕᖏᓐᓄᓪᓗ. ᐅᑭᐊᔅᓵᒥᑦ ᑕᐃᒪ 

ᓴᖅᑮᓂᐊᕐᓂᕋᔪᒻᒪᑦ ᐋᖅᑭᒋᐊᖅᓯᒪᔪᒥᑦ ᐅᕝᕙᓘᓐᓃᑦ 

ᑖᔅᓱᒥᖓᔅᓴᐃᓐᓇᖅ. 

 

ᐄ, ᓰᑏᕝᕙ ᑖᓐᓇ ᐊᐅᔭᓪᓚᕆᒻᒦᒻᒪ 

ᐅᑭᐅᔅᓵᕈᖅᐸᓪᓕᐊᔪᒦᒻᒪᑦ. ᐊᐱᕆᔪᒪᓕᖅᑲᕋᓕ 

ᕿᒥᕐᕈᒌᖅᓯᒪᓕᕐᒪᖔᑦ ᑕᐃᒃᑯᓂᖓ ᐊᖑᓇᓱᑦᑎᓄᑦ 

ᐃᑲᔫᓯᐊᑦᑎᑦᑎᓂᕆᕙᑦᑕᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐃᑉᐸᕆᓕᑕᐃᓐᓇᖅᑕᖓ ᐃᓪᓗᖅ ᑕᐃᒪᓐᖓᑦ 

ᐅᑭᐅᔅᓵᖅ ᐱᒋᐊᕐᖓᑦ. ᐅᖃᓚᐅᖅᓯᒪᒐᒪ ᐅᐱᓐᖔᖅ 

ᑕᒪᓐᓇ ᐱᓕᕆᐊᖑᓂᐊᕐᓂᕋᖅᑐᒍ ᐊᐅᔭᖅ. ᑖᒃᑯᐊ  

ᐃᖅᑲᓇᐃᔭᖅᑎᒃᑲ ᒫᓐᓇ ᐱᓕᕆᓯᒪᔪᒻᒪᕆᐅᒻᒪᑕ 

ᑕᒪᒃᑯᓂᖓ ᐱᔭᕆᐊᑐᒐᓚᑦᑐᓂᒃ ᑐᑦᑐᓕᕆᓂᕐᒥᑦ 

ᓇᓄᓕᕆᓂᕐᓂᑦ ᐊᓯᖏᓐᓂᓪᓗ.  

 

ᒫᓐᓇ ᐅᖃᐅᕈᓐᓇᕋᓗᐊᖅᑐᖓ ᑖᒃᑯᐊ ᐊᓯᕙᖅᑎᓄᑦ 

ᐃᑲᔫᑕᐅᖃᑦᑕᖅᑐᐃᑦ ᐆᒪᔪᓕᕆᓂᒃᑰᖓᔪᐃᑦ 

ᐅᖃᕈᓐᓇᖅᑐᖓ ᒫᓐᓇ ᑖᒃᑯᐊ ᒐᕙᒪᒃᑯᑦ ᑕᒪᓐᓇ 

ᓯᕗᓕᔅᓴᕆᔪᒪᓯᒪᒻᒪᒍ ᑕᕝᕙᓂ 

ᐱᔭᔅᓴᕆᓂᐊᖅᑕᖓᓂᑦ ᑕᐃᒎᓯᓕᒻᒥ ᓯᕗᒧᑦ 

ᐊᓪᓗᖅᑐᒥᒃ. ᒫᓐᓇ ᑭᓯᐊᓂ ᐅᖃᕈᓐᓇᕐᒥᔪᖓ ᑖᒃᑯᐊ 

ᐱᔭᔅᓴᖃᓗᐊᕐᓂᕆᓚᐅᖅᑕᖓᓄᑦ 

ᑭᖑᕙᕆᐊᖅᓯᒪᒻᒪᕆᑦᑐᖅ. ᑕᒫᓂ ᑭᓯᐊᓂ ᐊᕐᕌᒍᒥᑦ 

ᓄᑖᒥᒃ ᑐᓴᖅᑎᑎᑦᑎᐊᕈᓐᓇᓛᖅᑐᔅᓴᐅᔪᖓ 

ᐊᕐᕌᒍᕋᑖᕐᒥᒃ ᓄᑖᕐᒥᒃ. ᑕᒪᓐᓇ ᐱᓕᕆᐊᖑᔫᒐᓗᐊᖅ 

ᑭᓯᐊᓂ ᒫᓐᓇ ᓂᕆᐅᒋᔪᔭᕋᓗᐊᕗᑦ ᒫᓐᓇ 

ᑕᐃᒪᐃᒍᓐᓇᖏᑦᑐᖅ. ᑕᒪᓐᓇ ᓇᓗᓇᐃᕋᑖᖅᑕᕋ 

ᐱᔾᔪᑎᒋᓪᓗᒍᑦ, ᐃᖅᑲᓇᐃᔭᖅᑎᑭᔅᓱᕈᔪᔅᓯᒪᓪᓗᑕᓗ 

ᐊᒻᒪᓗ ᐃᖅᑲᓇᐃᔭᖅᑎᕗᑦ 

ᐱᔭᔅᓴᖃᖅᓯᒪᔪᒻᒪᕆᐅᒻᒪᕆᐅᓪᓗᑎᒃ, ᑕᒪᒃᑯᓄᖓ 

ᐱᒻᒪᕆᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ, ᑖᓐᓇ 

ᕿᒥᕐᕈᓂᐅᔪᖅ ᐅᓪᓗᖅᓯᐅᑏᑦ ᐊᕐᕌᒍᖓᓂ 

ᐱᓕᕆᐊᖑᒐᔭᖅᑳ ᑏᓰᕝᕙ 2014-ᒥ ᐃᓱᓕᕝᕕᖃᓲᒥ, 

ᐅᕝᕙᓘᓐᓃᑦ ᒫᔅᓯ 2015-ᒥ? ᐃᓱᓕᕝᕕᖃᓲᒥᑦ 

ᐅᓪᓗᖅᓯᐅᒥᑦ ᒪᓕᓐᓂᐊᖅᑭᓯ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 

ᐊᐱᖅᓱᕐᖓᑦ. ᑕᒫᓂ ᐊᕐᕌᒍᒥᑦ ᓄᑖᒥ ᔮᓐᓄᐊᓕᒥᑦ 

ᑭᓯᐊᓂ ᓇᓗᓇᑦᑎᐊᕈᓐᓇᖅᓯᓛᖅᑐᖅ ᑖᓐᓇ. 

ᑕᒪᒃᑯᐊ ᕿᒥᕐᕈᔭᐅᑦᑎᐊᖅᑐᑦ ᐊᒻᒪᓗ ᑕᒪᒃᑯᐊ 

ᑖᔅᓱᒧᖓ ᐊᑦᑑᑎᓯᒪᓂᐊᖅᑐᐃᑦ ᑕᐃᑰᓇ 

ᖃᐅᔨᓴᖅᑕᐅᓯᔾᔭᑎᖏᑦᑎᒍᑦ ᑕᒪᓐᓇ 

ᖃᐅᔨᒪᔭᐅᑦᑎᐊᓂᐊᖅᑐᖅ ᓇᓗᓇᓐᖏᑦᑐᖅ ᑕᒫᓂ 

ᔮᓐᓄᐊᓕ ᐱᒋᐊᓕᖅᑲᓪᓗᑭᐊᖅ ᑕᒫᓂ 

ᓴᖅᑮᔪᒫᖅᑐᖅᓴᐅᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᔮᓐᓄᐊᓕ ᖃᓂᑦᑐᕈᓘᓕᕆᕐᒥᒻᒪᑦ. ᒥᓂᔅᑕ 

ᖃᐅᔨᒃᑲᐃᔪᓐᓇᖅᑳ ᐊᓯᔾᔩᓯᒪᓕᕐᒪᖔᖅ ᐃᓱᒪᖓᑕ 

ᐋᖅᑭᔅᓯᒪᓂᕆᔪᔭᖓᓂᑦ ᐊᓯᖏᓐᓄᑦ ᐊᒥᕐᓄᑦ 

ᓂᐅᕕᖅᑕᖅᑎᐅᔪᓄᑦᑕᐅᖅ ᐃᑲᔪᕈᓐᓇᓯᓯᒪᓕᖅᑮᑦ 

ᖃᖓᑦᑕᐅᑎᖏᑎᒎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑕᒪᓐᓇ ᐅᖃᐅᓯᖃᑦᑕᖓᑦ 

ᕿᒥᕐᕈᔭᐅᓂᒃᑰᖓᑦ ᑖᓐᓇ ᑕᒪᒃᑯᐊ ᒥᖅᑯᓖᓪᓗ 

ᖃᓄᐃᓕᖓᔪᔅᓴᐅᒻᒪᖔᑕ ᐊᑭᖏᑦ ᐅᕝᕙᓘᓐᓃᑦ 

ᖃᓄᖅ ᐱᕙᓪᓕᑎᑦᑎᑲᓐᓂᕈᓐᓇᕐᒪᖔᑕ 

ᐅᖃᓚᐅᖅᓯᒪᒐᒪ ᕿᒥᕐᕈᔭᐅᖕᒪᑦ ᑕᒪᓐᓇ. ᑕᐃᒪ 

ᒫᓐᓇ ᕿᒥᕐᕈᔭᐅᓂᒃᑰᖅᑐᖅ ᐊᒻᒪᓗ ᑕᒪᓐᓇ 

ᐊᐱᖅᑯᑎᒋᔭᖓ ᕿᒥᕐᕈᔭᐅᖃᓯᐅᔾᔭᐅᖕᒥᔪᖅ. ᑕᒪᓐᓇ 

ᒥᕐᑯᓕᓐᓂᒃ ᐸᓂᖅᑎᓯᒪᓐᖏᑦᑐᓂᒃ  

ᓂᐅᕕᕈᓐᓇᖅᓯᓂᖅ ᑕᒪᓐᓇᑦᑕᐅᖅ 

ᕿᒥᕐᕈᔭᐅᖃᓯᐅᔾᔭᐅᖕᒥᔪᖅ ᖃᓄᐃᓕᖓᓂᐊᕐᒪᖔᑦ 

ᑭᓯᐊᓂ ᖃᓄᖅ ᑐᑭᖃᕐᓂᐊᕐᒪᖔᑦ ᐅᓪᓗᒥᒧᑦ 

ᓇᓗᑦᑎᐊᖅᑐᖓ. ᑖᓐᓇ 

ᐱᔭᕇᖅᑕᐅᓚᐅᓐᖏᓐᓂᖓᓂᒃ ᐊᒻᒪᓗ ᑕᒪᔅᓱᒥᖓ 

ᓇᓗᓇᐃᖅᓯᔪᓐᓇᓐᖏᑦᑐᖓ ᑖᓐᓇ ᐱᔾᔪᑎᒋᓪᓗᒍ 

ᑕᐃᓐᓇ ᕿᒥᕐᕈᔭᐅᓂᖅ ᐱᔭᕇᓚᐅᓐᖏᒻᒪᑦ. 

ᐱᔭᕇᖅᓯᒪᓕᖅᑲᑦ 

ᓇᓗᓇᐃᖅᓯᑦᑎᐊᖅᓯᒍᓐᓇᖅᓯᓛᖅᑐᒍᑦ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᖃᐅᔨᒪᓂᐊᖅᑯᑦ ᑖᓐᓇ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑲᔪᓯᒋᐊᕐᓂᐊᓕᕋᑦᑕ ᑲᑎᒪᔾᔪᑎᒃᓴᖅ 7-ᒧᑦ. 7. 

ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑦᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒍᑎᓄᑦ ᐅᖃᐅᓯᕐᓄᑦ. 10. 

ᐊᑎᓕᐅᖃᑎᒌᒍᑏᑦ. 11. ᑭᐅᔾᔪᑏᑦ 

ᐊᑎᓕᐅᖃᑎᒌᒍᑎᒥᓂᕐᓄᑦ. 12. ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ  

ᒪᓕᒐᐃᑦ ᐊᓯᖏᓪᓗ ᐱᓪᓗᒋᑦ. 13. ᑎᑎᖅᑲᓂᒃ 

ᓴᖅᑮᓂᖅ. ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 041 - 4(2): 

ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊᑕ 

ᐊᕐᕌᒍᑕᒫᑦ ᐅᓂᒃᑳᖓᑦ 2014-ᒧᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᒃᑐᖓ 

ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᑕ 2013-ᒧᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᑐᓂᕙᒃᑲ 

ᒪᓕᒐᓕᐅᕐᕕᖕᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ ᓴᖅᑮᓂᖅ. 

14. ᐱᖁᔨᕗᖔᕋᐅᑎᑕᖃᕐᓂᐊᕐᒪᑦ ᖃᐅᔨᒃᑲᐃᔾᔪᑎ. 

15. ᖃᐅᔨᒃᑲᐅᔾᔪᑎ ᐱᖁᔨᕗᖔᖅᑕᖃᕐᓂᐊᕐᒪᑦ 

ᓯᕗᓪᓕᖅᐹᖓᓂᒃ ᐱᖁᔭᒃᓴᐃᑦ 

ᐅᖃᓕᒫᖅᑕᐅᓂᖏᓐᓄᑦ. 16. ᐱᖁᔨᕗᖔᕈᑏᑦ. 17. 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᒃᓴᖅᓯᐅᕈᑎᖃᖅᑐᑦ ᑲᑎᒪᓂᑐᐃᓐᓇᕐᒥᒃ 

ᒪᓕᒐᒃᓴᓂᒃ ᐊᒻᒪ ᐊᓯᖏᓐᓂᑦ ᒪᓕᒐᒃᓴᖅ 8, ᐃᓄᒃ 

ᐃᒃᓯᕙᐅᑕᕆᔭᐅᓗᓂ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓂᑐᐃᓐᓇᕐᒨᓚᐅᓐᖏᓐᓂᑦᑎᓐᓂ 20-ᒥᓂᑦᔅ 

ᑕᖃᐃᖅᓯᑲᐃᓐᓇᓐᖑᓱᒃᑐᒍᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:23ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 15:45ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔩᑦ ᒫᓐᓇ 

ᑲᑎᒪᒋᐊᕈᓐᓇᓕᕋᑦᑕ. 

 

ᓯᕗᓪᓕᖅᐹᒥᒃ ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ 

ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ  

ᑐᓐᖓᓱᒋᑦᑎ. ᒫᓐᓇ ᐅᑭᐊᒃᓵᒥ ᒪᓕᒐᓕᐅᖅᑎᓯ 

ᑲᑎᒪᓂᐊᓕᖅᑎᓪᓗᒋᑦ. 

 

ᒫᓐᓇ ᑲᑎᒪᔨᑐᐃᓐᓇᐅᓂᐊᖅᑎᓪᓗᑕ 

ᑲᔪᓯᕙᓪᓕᐊᓗᑕ. ᐱᒋᐊᕈᓐᓇᓕᕋᑦᑕ. ᒫᓐᓇ 

ᑎᓕᔭᐅᓯᒪᔾᔪᑎᖃᖅᑐᒍᑦ ᑲᑎᒪᔨᑐᐃᓐᓇᐅᑎᓪᓗᑕ 

ᒪᓕᒐᒃᓴᒥᒃ ᓈᓴᐅᑎᓕᒃ 8. ᑲᑎᒪᔩᑦ ᒫᓐᓇ 

ᖃᓄᐃᓕᐅᕆᐊᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᐅᓐᓄᒃᓴᒃᑯᑦ ᐃᒃᓯᕙᐅᑖᖅ, 

ᑲᒪᒋᐊᕈᒪᔪᒍᑦ ᑖᒃᑯᓂᖓ ᑮᓇᐅᔭᓂᒃ 

ᑮᓇᐅᔭᖅᑐᕈᑎᒃᓴᕆᓂᐊᖅᑕᖏᓐᓂᒃ ᐅᑭᐅᒧᑦ 

ᑖᑉᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᐊᖏᖃᑎᒌᒃᐱᑖ ᑖᓐᓇ ᓯᕗᓪᓕᖅᐹᒥᒃ 

ᐱᓕᕆᐊᕆᔪᒪᓪᓗᒍ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 

ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕝᕕᖓᓐᓄᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ - 

Hᐋᒻᓚᓕᕆᔨᒃᑯᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. ᑕᕝᕙᓂ 

ᐊᐱᖅᓱᖅᑕᐅᕕᖕᒦᑎᓪᓗᑎᑦ ᐃᖅᑲᓇᐃᔭᖃᑎᖕᓂᑦ 

ᑕᕝᕙᓃᖃᑎᖃᕈᒪᕖᑦ? ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᑎᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐊᐱᖅᓱᖅᑕᐅᕕᖕᒦᖃᑎᖃᕈᓐᓇᖁᓪᓗᒍ 

ᐃᖅᑲᓇᐃᔭᖅᑎᒥᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖏᓪᓚᕆᒃᑐᒡᒎᖅ. 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑏ. ᑲᔪᓯᕙᓪᓕᐊᓂᐊᖅᑎᓪᓗᑕ 

ᒥᓂᔅᑕ ᖁᒃᓱᒃ ᓇᓗᓇᕐᓂᐊᖏᒻᒪᑦ 

ᖃᐅᔨᒪᑦᑎᐊᕐᓂᐊᕋᑦᑕᓗ ᑖᒃᑯᐊ ᑕᕝᕙᓃᖃᑎᒋᔮᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᓚᐅᖅᑎᒍᑦ, ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᑉᓗᒥ 

ᑕᕝᕙᓃᖃᑎᖃᕐᓂᐊᖅᐳᖓ ᑕᓕᖅᐱᖕᓃᑦᑐᑦ ᑖᒻᓇ 

ᑐᖏᓕᕆᔭᕋ ᑎᐸᑦᒪᓐᒥ ᐸᐅᓗᓯ ᓱᕕᒐ ᐊᒻᒪᓗ 

ᓴᐅᒥᓐᓃᑦᑐᖅ ᑖᒻᓇᑦᑕᐅᖅ ᑐᖏᓕᒻᒪ 

ᐃᑲᔪᖅᑎᒋᒻᒥᔭᖅᐳᑦ ᐃᖏᕐᕋᔪᓕᕆᔨᒃᑯᓐᓂ ᔨᒻ 

ᓯᑏᕙᓐ, ᐊᒻᒪᓗᑦᑕᐅᖅ ᐊᓯᖏᑦ 

ᑕᐃᒪᐅᒋᐊᕐᓂᐊᕐᒥᒍᑦ ᑕᕝᕙᓃᑦᑑᒐᓗᐃᑦ ᑕᐃᖁᒍᖕᓂ 

ᑕᐃᔪᓐᓇᖅᐸᒃᑲ ᒫᓂ ᐃᒃᓯᕚᖏᑦᑑᒐᓗᐃᑦ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᐃᒻᒪᖃ 

ᑕᕝᕗᖓ ᐊᐱᖅᓱᖅᑕᐅᕕᖕᒧᐊᕆᐊᖃᖅᐸᑕ 

ᓇᓗᓇᐃᕈᓐᓇᕐᓂᐊᖅᑖᓗᒃᑎᑦ 

ᓇᓗᓇᐃᖁᓂᐊᖅᐸᒃᑲᓗ ᑕᕝᕗᖓᖅᑐᖃᕆᐊᖃᖅᐸᑦ 

ᐊᓯᖏᓐᓂᒃ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐱᕕᖃᖅᑎᑦᑐᒪᓪᓗᑎᑦ ᑖᔅᓱᒥᖓ 

ᐱᓕᕆᐊᖃᕐᓂᐊᖅᑎᓪᓗᑕ ᐃᕝᕕᑦ 

ᒥᓂᔅᑕᐅᕝᕕᒋᔭᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᐱᒋᐊᖅᑎᑦᑎᔾᔪᑎᖕᓂᒃ 

ᐅᓂᒃᑲᐅᓯᖃᕈᒪᒍᕕᑦ ᒫᓐᓇ ᐱᕕᖃᖅᑎᓕᖅᐸᒋᑦ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐅᑉᓗᒃᑯᓂᓛᒃ ᓄᓇᕗᒻᒥᐅᖃᑎᒃᑲ.  

ᖃᑉᓗᓈᑑᕐᓂᐊᕋᒪ ᖃᐅᔨᒪᖁᕙᑉᓯ. 

 

(ᑐᓵᔨ) ᖁᕕᐊᓱᒃᑐᖓ ᑕᐃᒪ ᑕᒫᓂᖃᑕᐅᔪᓐᓇᕋᒪ 

ᑖᒃᑯᓂᖓ ᕿᒥᕐᕈᐊᕐᓂᐊᖅᑎᓪᓗᑕ 

ᐱᕙᓪᓕᐊᔾᔪᑎᒃᓴᓂ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᑮᓇᐅᔭᓂᒃ ᐊᑐᖅᑕᐅᓇᔭᖅᑐᓂᒃ ᑕᕝᕙᓂ 2015-

2016-ᒥᓗ. 

 

ᑕᐃᒪ ᐊᑐᕈᒪᔪᒍᑦ ᑕᒪᑐᒪᓂ ᐅᑭᐅᒥ $81,426,000 

2015-2016 ᐅᑭᐅᕆᓂᐊᒐᕋᓂ. ᑖᓐᓇ  

ᐸᕐᓇᒍᑕᐅᓂᐊᖅᑐᖅ ᓇᓗᓇᐃᖅᓯᓯᒪᓂᐊᖅᑐᖅ 

ᑕᒪᒃᑯᓂᖓ ᐱᓕᕆᐊᕆᖃᑦᑕᓂᐊᖅᑕᑦᑎᓐᓂᒃ 

ᐊᑐᕐᓇᖅᑐᓐᓂ ᓄᓇᕘᒥᐅᓄᑦ. ᑎᖕᒥᓲᒃᑯᑦ ᑕᕆᐅᒃᑯᑦ 

ᓄᓇᒃᑯᓪᓗ ᐃᖏᕐᕋᕙᒃᑐᓂᒃ. 

 

ᐃᖃᓗᓐᓂᑦ ᑎᒻᒥᓲᖃᕐᕕᒃ 

 

ᑕᐃᒪ ᐅᖃᐅᓯᕆᖅᑳᕐᓂᐊᒐᕋ ᐃᖃᓗᓐᓂ 

ᖃᖓᑕᓲᒃᑯᕕᒃ ᑕᐃᒪ ᑮᓇᐅᔭᐃᑦ ᐊᒥᓲᑎᒋᔪᐃᑦ 

$77,226,000-ᓂᒃ ᓴᓂᕐᕙᐃᓯᒪᓂᐊᕋᑦᑕ ᑕᒫᓂ 

ᐃᖃᓗᖕᓂ ᐃᑲᔫᑎᒋᓂᐊᖅᑕᑉᑎᓐᓂᒃ, ᑕᐃᒪ ᑖᓐᓇ 

ᐊᖏᓛᖑᓯᒪᔪᖅ ᑖᒃᑯᓄᖓ ᒐᕙᒪᒃᑯᓐᓄᑦ ᒫᓐᓇᐅᔪᖅ 

ᑮᓇᐅᔭᐃᕈᑕᐅᓯᒪᔪᖅ. ᑕᐃᒪ ᑖᓐᓇ ᑮᓇᐅᔭᖅ 

2015-16-ᒥᓗ ᐊᑭᓕᖅᑐᐃᔾᔪᑕᐅᖃᑦᑕᕐᓂᐊᖅᑐᐃᑦ 

ᓴᓇᕙᓪᓕᐊᓂᖓᓂᑦ ᐱᖓᓱᐃᓕᖅᑲᖓᔪᑎᒍᑦ 

ᐊᖏᖃᑎᒌᓐᓂᕗᑦ ᒪᓕᒡᓗᒍ. ᑕᐃᒪ ᑖᑉᓱᒪ 

ᑮᓇᐅᔭᐃᑦ ᐊᒥᓲᓂᕆᔭᖓ ᐊᑑᑎᖃᕐᓂᐊᖅᑐᖅ 

ᑕᒫᓂ ᓇᓗᓇᐃᖅᑕᐅᓯᒪᔪᒥᒃ ᖃᑉᓯᓂᒃ ᑮᓇᐅᔭᓂᒃ 

ᐊᑐᕐᓂᐊᕐᒪᖔᑕ ᒥᕝᕕᒃ ᓄᑖᓐᖑᖅᑕᖅᑕᐅᑎᓪᓗᒍ. 

ᑕᐃᒪ ᑕᒪᑐᒪ ᓯᕗᓂᖓᓂ ᑖᒃᑯᐊ 

ᑮᓇᐅᔭᖃᖅᑎᑦᓯᓛᐅᖅᑑᒐᓗᐃᑦ ᑭᓯᐊᓂ 

ᐊᑭᓕᒃᓴᕆᓇᔭᖅᑕᖓ ᑖᓐᓇ ᐃᓚᒋᔭᐅᓯᒪᓐᖏᑦᑐᖅ. 

ᒫᓐᓇ ᐃᑲᔫᑎᒋᓂᐊᖅᑕᕗᑦ ᓱᓕ ᓱᖁᓯᓐᖏᑦᑐᖅ 

ᐊᒥᓲᓂᕆᔭᖓ. 

 

ᑕᐃᒪ ᖃᐅᔨᒪᒐᑉᓯ ᑲᑎᒪᔨᐅᖃᑎᒃᑲ ᑕᐃᒪ 

ᓴᓇᒋᐊᓚᐅᖅᑐᐃᑦ ᔫᓂ 2014, ᐱᖓᓱᓂ 

ᐱᖓᓱᐃᖓᑉᓗᑕ ᓴᓇᒋᐊᓚᐅᕋᑉᑕ ᐅᑯᐊᔪᐃᑦ 

Arctic Infrastructure Limited. ᖁᓪᓗᓈᑎᑐᑦ 

ᑕᐱᕇᑦ ᐊᒻᒪᓗ AILP ᑕᐃᒪᓐᓇ ᓇᐃᓪᓕᓕᖅᓯᒪᓗᒍ. 

ᐊᐅᓚᓂᖃᖅᑎᑦᓯᒋᐊᓕᓚᐅᖅᑐᒥᑦ ᒥᑦᑕᕐᕕᖕᒥ ᔪᓚᐃ 

21, 2014-ᒥ, ᑕᐃᒪ ᖃᐅᔨᓴᓚᐅᖅᓯᒪᖕᒪᑕ ᑖᒃᑯᐊ 

ᓈᓚᒃᓯᐊᕐᒪᖔᑕ ᑖᒃᑯᓂᖓ 

ᐊᖏᖃᑎᒋᒍᑕᐅᓯᒪᔪᓂᒃ, ᑕᐃᒪ  

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑲᔪᓯᓕᖅᑐᖅ. ᑕᐃᒪ 

ᐱᐊᓂᒃᐸᑦ ᑖᒃᑯᐊ ᐅᖃᐅᑎᔭᐅᔪᒫᖅᑐᓯ 

ᒪᓕᒐᓕᐅᖅᑎᑎᒍᑦ ᐱᐊᓂᒃᐸᑦ. 

 

ᑕᐃᒪ ᑮᓇᐅᔭᖃᖅᑎᑕᐅᓯᒪᓂᐊᖅᑐᑦ ᑖᓐᓇ ᒥᕝᕕᐅᑉ 

ᓴᓇᔭᐅᓂᖓ ᐱᖓᓲᓕᖅᑲᖓᔪᑦ, ᒐᕙᒪᑐᖃᒃᑯᓐᓂ 

ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᖏᑦ ᐊᒻᒪᓗ ᐊᓯᐊ 

ᐱᖓᔪᖏᔭᖓ. ᑕᐃᒪ ᒐᕙᒪᒃᑯᑦ ᒫᓐᓇ 

ᐊᑭᓕᖅᑐᕙᓪᓕᐊᓕᖅᑐᐃᑦ ᑖᒃᑯᓄᖓ. ᒫᓐᓇᒥ 

ᐱᒋᐊᕐᓗᒍ ᐊᑭᓕᖅᑐᐃᒐᓂᖕᓂᐊᖅᑐᑦ 2048-ᒥ. 

 

ᑕᐃᒪ ᑕᕝᕙᓂ ᑮᓇᐅᔭᖅ ᑖᓐᓇ 

ᐊᑐᖅᑕᐅᖃᑦᑕᓂᐊᑐᖅ ᒐᕙᒪᒃᑯᓐᓄᑦ $100 ᒥᓕᐊᓐ 

ᑕᐃᒪ ᐊᑯᓂᓐᖏᓂᖅᓴᐅᓂᐊᖅᑐᒍᐃᑦ, ᑕᒪᓐᓇ 

ᐊᑮᑦᑐᖅᑖᖅᓯᒪᓂᕆᔭᕗᑦ ᐱᔾᔪᑎᒋᓪᓗᒍ ᒪᓕᒡᓗᒍ, 

ᑕᐃᒪ ᒥᒡᕕᓕᐅᖃᑦᑕᓂᖅ ᐊᔾᔨᐅᓐᖏᒐᓛᒻᒪᑦ. ᑕᐃᒪ 

ᑕᒪᒃᑯᐊ ᐅᒥᐊᕐᔪᐊᒃᑯᑦ ᓴᕕᕋᔭᑦ ᑎᑭᓚᐅᖅᑎᓪᓗᒋᑦ 

ᑕᐃᒪ ᑖᓐᓇ ᑲᔪᓯᕙᓪᓕᐊᖏᓐᓇᖅᑐᖅ 

ᑎᑭᑦᓯᐊᓚᐅᒪᑕ ᐃᓚᑉᑐᓕᒫᒃᓴᕋᓗᖏᑦ. 

 

ᓄᓇᕗᒻᒥ ᑎᒻᒥᓲᖃᕐᕖᑦ 

 

ᐃᒃᓯᕙᐅᑖᖅ, ᑮᓇᐅᔭᖃᖅᑎᒃᓯᖕᒫᖅᐱᑦᓯᓐᓇᖅᑎᓪᓗᑕ 

ᑖᒃᑯᓂᖓ ᒥᑦᑕᕐᕕᔾᔪᐊᓕᐅᕐᓂᕐᒥᒃ ᓯᓚᕐᔪᐊᖅᓯᐅᕐᒥᒃ. 

ᑕᐃᒪ ᓂᐅᕕᖃᑦᑕᓚᐅᕐᒥᔪᒍᑦ $250,000 ᐊᑖᓂᒃ 

ᐊᑭᖃᖅᑐᓂᒃ, ᑕᐃᒪ ᑖᒃᑯᐊ 

ᒥᑭᔫᑕᐅᓂᕋᖃᑦᑕᓲᕆᔭᕗᐃᑦ ᐊᑭᑐᔫᑎᕋᓛᑦ. 

$599,000-ᓂᒃ ᓴᓂᕐᕙᐃᓯᒪᔪᒍᑦ ᑖᒃᑯᓂᖓ 

ᐱᐊᓂᒃᑕᐅᔾᔪᑎᒃᓴᖓᓂᒃ ᐅᑯᐊ, 

ᖃᐅᔨᓴᕈᑎᒋᖃᑦᑕᕐᓂᐊᕐᓗᒋᑦ ᓄᓇᓯᐅᑏᑦ, 

ᓄᓇᓕᖕᓄᑦ ᒪᕐᕉᖕᓄᑦ ᑐᕌᖓᓂᐊᖅᑐᓂᒃ ᐊᒻᒪᓗ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖑᖅᑎᒃᓯᔾᔪᑎᒋᖃᑦᑕᓂᐊᖅᑕᖏᓐᓂᑦ 

ᐊᐳᑕᐃᔭᐃᔾᔪᑎᕋᓗᓐᓄᑦ. 

 

ᑕᐃᒪ ᐊᒥᓱᓄᑦ ᑕᐃᑲᓂ ᓄᓇᓯᐅᑎᓂᒃ 

ᓂᐅᕕᕈᑎᑕᕋᕐᒥᖕᒪᑦ ᐊᑭᑐᔫᑎᓂᒃ ᑕᐃᒪᐃᓛᒃ 

$1,700,000 ᖃᐅᓱᐃᑦᑐᓄᑦ ᐊᒻᒪᓗ ᓇᐅᔮᓄᑦ 

ᓂᐅᕕᕐᓂᐊᖅᖢᑕ ᐊᒻᒪ ᐊᐳᑕᐃᔭᐃᔾᔪᑦ  

ᑲᖏᖅᑐᒑᐱᖕᒧᑦ ᕿᑭᖅᑕᕐᔪᐊᕐᒧᑦ ᐊᒻᒪᓗ ᓯᐅᕋᖅ 

ᒪᓂᒃᓴᐅᑦ ᑰᒑᕐᔪᕐᒧᑦ.  

 

ᑭᕙᓪᓕᕐᒥ ᐳᓚᕋᖅᑐᓕᕆᕕᒃ 

 

ᑭᕙᓪᓕᕐᒥᑦ ᑕᐃᒪ ᑕᒫᓂ ᑭᕙᓪᓕᕐᒥ ᐳᓚᕋᕐᕕᖕᒥᑦ 

ᐱᑕᖃᓐᖏᒻᒪ ᐊᒻᒪᓗ ᑮᓇᐅᔭᓂᒃ 

ᓴᓂᕝᕙᖅᑕᐅᖏᒃᑲᓗᐊᖅᑎᓪᓗᒍ ᑲᖏᖅᖠᓂᕐᒥ 

2015-16-ᒥᓗ ᑭᓯᐊᓂᓗ 

ᑎᑎᕋᔭᖅᑕᐅᕙᓪᓕᐊᓕᖅᑐᖅ. ᒫᓐᓇ ᑲᖏᖅᖠᓂᕐᒥ 

ᐳᓚᕋᕝᕕᐅᖃᑦᑕᕋᔭᖅᑐᓂᒃ ᑮᓇᐅᔭᓂᒃ  

ᐊᑐᖅᑕᐅᒋᐊᕈᒫᓕᑕᐃᓐᓇᑎᓪᓗᒍ. ᑕᐃᒪ ᑖᒃᑯᓇᓂ 

ᐅᑭᐅᖑᔪᒥ 2016-17-ᒥᓗ 

ᓴᓇᔭᐅᕙᓪᓕᐊᒋᐊᕐᕕᒃᓴᖓᓂ ᓇᓗᓇᐃᖅᓯᔪᒫᖅᑐᒍᑦ.  

 

ᐊᒻᒪᓗ $101,000 ᐊᑭᑐᔫᑎᕋᓛᓂᒃᑕᐅᑉ ᑮᓇᐅᔭᓂᒃ 

ᓴᓂᕐᕙᐃᓯᒪᓂᐊᕐᒥᔪᒍᑦ ᑖᒃᑯᓄᖓ 

ᓄᑖᓐᖑᖅᑎᕈᑎᒃᓴᒃᑲᓐᓂᕐᓂᒃ ᐃᖃᓗᖕᓂ 

ᐳᓚᕋᖅᐸᒃᑐᓄᑦ ᐸᖕᓂᑑᕐᒥᓗ ᐊᒻᒪ 

ᐃᖃᓗᒃᑑᑦᑎᐊᕐᒥ. 

 

ᐅᒥᐊᒃᑯᕕᕋᓛᑦ 

 

ᑖᒃᑯᐊᓕ ᑐᓚᒃᑕᕐᕖᑦ ᐃᒃᓯᕙᐅᑖᖅ ᓴᓂᕐᕙᐃᓯᒪᔪᒍᑦ 

$500,000-ᓂᒃ ᑕᒫᓂ ᐋᖅᑭᒃᓱᐃᖃᑦᑕᕐᓕᐊᕐᓗᑕ 

ᓄᓇᓕᖕᓂ ᑐᓚᒃᑕᕐᕕᖕᓂᒃ ᑕᕆᐅᒃᑯᑦ ᓯᒡᔭᒃᑯᑦ. 

ᑕᐃᒪ ᑖᓐᓇ ᒥᑭᔫᒐᓗᐊᖅᑎᓪᓗᒍ ᑭᓯᐊᓂ ᐅᓇ 

ᓇᓗᓇᐃᒃᑯᑕᐅᔪᖅ ᑖᒃᑯᓂᖓ 

ᓴᓇᕙᓪᓕᐊᓂᐊᓕᕋᑦᑕ ᑐᓚᒃᑕᕐᕕᖕᓂᒃ 

ᐊᔪᓐᖏᓕᕌᖓᑉ. ᓴᓇᕙᓪᓕᐊᓕᕋᔭᕈᑉᑕ ᑖᑉᑯᐊᑦᑕᐅᖅ 

ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᓐᓂᑦᑕᐅᖅ 

ᖃᐃᑎᕆᕙᓪᓕᐊᑦᑕᓕᕋᔭᖁᑉᓗᒋᑦ ᑮᓇᐅᔭᓂᒃ 

ᑕᒪᒃᑯᓂᖓ ᑐᓚᒃᑕᕐᕕᓕᐅᖅᑕᕆᐊᖃᓲᖑᒐᓗᐊᕐᒪᑕ. 

 

ᐊᒻᒪᓗ ᑮᓇᐅᔭᓂᒃ ᓴᓂᕐᕕᐃᓯᒪᖕᒥᔪᒍᑦ ᑕᒪᒃᑯᓄᖓ  

ᓄᓇᓖᑦ ᐃᑲᔪᖃᑕᐅᖃᑦᑕᕐᓂᕆᔭᖏᓐᓂᒃ 

ᐱᔾᔪᑎᒋᑉᓗᒋᑦ. ᓇᓗᓇᐃᖅᓯᓯᒪᓂᑎᑦ ᒪᓕᒡᓗᒋᑦ.  

 

ᓄᓇᓯᐅᑏᑦ 

 

ᑖᒃᑯᐊᓕ ᓄᓇᓯᐅᑏᑦ ᐱᔾᔪᑎᒋᓪᓗᒋᑦ ᑕᐃᒪ 

ᖃᐅᔨᒪᔾᔪᑎᒃᓴᐃᑦ ᓄᓇᒃᑰᕈᑎᓄᑦ 

ᓄᓇᒃᑰᕈᑎᖃᖅᐸᒃᑐᓄᑦ, ᑕᒫᓂ ᒐᕙᒪᓕᕆᔨᒃᑯᑦ 

ᐸᕐᓇᒍᑎᒐᐅᔭᖓᑦ ᑕᐃᒪ ᑖᒃᑯᐊ ᓇᐃᓴᑖᕈᑏᑦ 

ᑐᐊᕕᕐᓇᕐᓂᖅᓴᒥᒃ ᐱᐊᓚᓂᖅᓴᒥᒃ 

ᐱᑖᕆᔭᐅᖃᑦᑕᖁᑉᓗᒋᑦ ᐊᒻᒪ ᖃᐅᔨᒪᓐᓇᕈᑕᐅᔪᐃᑦ 

ᐊᔾᔨᓐᖑᐊᖃᑦᑐᐃᑦ 

ᓴᓇᔭᐅᖃᑦᑕᖅᓵᓕᓂᖅᓴᐅᖃᑦᑕᖁᑉᓗᒋᑦ. ᑕᐃᒪ 

ᑖᑉᑯᐊ ᒫᓐᓇ ᓄᑕᐅᓐᖏᑦᑑᓕᕐᒪᑕ ᑕᐃᒪ 

ᐊᔪᓕᖃᑦᑕᕐᒪᑕ ᓴᓇᔾᔪᑎᒋᖃᑦᑕᖅᑕᕗᑦ ᑖᓐᓇ  

ᖃᕆᑕᐅᔭᖅᑎᒍᑦ ᖃᓄᐃᑦᑐᑐᐃᓐᓇᖅᑎᒍᓪᓗ 

ᑲᑉᐳᑎᓯᒪᖃᑦᑕᓲᓂᒃ ᐱᖁᑎᑖᖅᑐᕆᐊᖃᓕᕋᑉᑕ 

ᑕᐃᒪᓐᓇᐃᑦᑐᓕᐅᕈᑎᒃᓴᓂᒃ. 

 

ᑕᐃᒪ ᑖᒃᑯᐊ ᑮᓇᐅᔭᓗᒃᑖᑦ ᑕᒪᕐᒦᑦᑐᓂ 

ᐅᖃᖅᑕᐅᓯᒪᓕᖅᑐᑦ ᓴᓂᕐᕙᖅᑕᐅᓯᒪᓕᖅᖢᑎᒡᓗ 

ᑕᒪᑐᒧᖓ ᐅᑭᐅᒧᑦ ᐊᑐᖅᑕᐅᓂᐊᖅᑐᓂᒃ. 

ᐊᒻᒪᑦᑕᐅᖅ ᑕᐃᒪ ᓂᐅᕕᕐᕕᒋᖃᑦᑕᕐᓂᐊᖅᑕᕗᑦ 

ᓇᓗᓇᐃᖅᑕᐅᓂᐊᖅᑐᐃᑦ ᐊᒻᒪ ᓴᓂᕐᕙᐃᓂᐊᖅᑐᒍᑦ 

$1,200,000-ᓂ ᑕᒫᓂ 2015-2016-ᒥ 

ᑲᔪᓯᑎᑕᐅᒋᐊᕈᓐᓇᖁᑉᓗᒍ ᓚᐃᓴᓕᐅᕐᕕᒃ.  

 

ᐃᓱᓕᓐᓂᖓ 

 

ᐃᒃᓯᕙᐅᑖᖅ, ᑕᐃᒪ ᑖᓐᓇ ᑮᓇᐅᔭᐃᑦ 

ᓴᓂᕙᖅᑕᐅᓯᒪᔪᐃᑦ ᐋᖅᑭᒃᓱᖅᑕᐅᓚᐅᖅᑐᑦ 

ᐸᕐᓇᒃᑕᐅᓪᓗᑎᒃ ᐃᓱᒪᒃᓴᖅᓯᐅᑦᑎᐊᓚᐅᖅᖢᑕ. 

ᑕᐃᒪ ᐃᓱᒪᒃᓴᖅᓯᐅᑦᑎᐊᖅᓯᒪᒐᓗᐊᖅᑎᓪᓗᑕ ᑖᒃᑯᐊ 

ᐃᒃᐱᒋᖃᑦᑕᑦᑎᐊᓂᐊᖅᑕᕗᑦ ᐋᓐᓂᖅᑕᐅᓕᒪᔾᔪᑏᑦ. 

 

ᑖᓐᓇ ᑐᕌᒐᕆᔭᑦᑕ ᓈᒻᒪᖕᓂᐊᕋᓱᒋᒐᑦᑎᒍᑦ ᐊᒻᒪ 

ᒐᕙᒪᑐᖃᒃᑯᑦᑕᐅᖅ ᒪᓕᒐᖏᑦ ᐃᓕᖅᑯᓯᖏᓪᓗ 

ᑐᑭᓕᐊᕈᑎᒋᖃᑕᐅᓂᐊᖅᖢᑎᒃ. ᐊᒻᒪ ᑮᓇᐅᔭᐃᑦ  

ᐊᒥᓱᕋᓵᓗᐃᑦ ᑕᒪᒃᑯᐊ ᐊᑐᕐᓂᐊᖅᑕᕗᑦ ᑕᒫᓂ 

ᐊᑑᑎᖃᕐᓂᐊᕐᒪᑕ ᓄᓇᕗᒻᒥ. 

 

ᑕᐃᒪ ᐊᐱᖅᑯᓯᒃᓴᖃᕐᓂᕈᑉᓯ 

ᑭᐅᖃᑦᑕᕈᓐᓇᕐᓂᐊᖅᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᖁᒃᓱᒃ. 

ᑲᔪᓯᒋᐊᓐᖏᓐᓂᑦᑎᓐᓂ ᑭᐅᔾᔪᑎᓄᑦ 

ᑐᓐᖓᓱᒃᑎᓚᐅᕐᓚᒍ ᒥᓂᔅᑕᐅᑉ ᑐᒡᓕᐊᑕ ᑐᒡᓕᐊ 

ᓱᕕᒐᖅ ᐊᒻᒪᓗ ᓯᑏᕙᓐᔅ. ᑐᓐᖓᓱᒋᑦᑎ ᑲᑎᒪᕕᐅᑉ 

ᐃᓗᐊᓄᑦ. ᑖᒃᑯᐊ ᑲᑎᒪᔩᑦ, ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᓂᒃᑳᒃᓴᖃᖅᐸᑦ, ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᖁᕙᕋ 

ᑖᓐᓇ ᒥᓂᔅᑕ ᑕᒫᓂ. 

 

ᑕᐃᒪ ᖁᕕᐊᓱᒃᑐᖓ ᓯᕗᓪᓕᖅᐹᖅᓯᐅᑎᓂᒃ 

ᐅᓂᒃᑳᕋᑕᐅᔪᓐᓇᕐᓂᐊᕋᒪ. ᑕᒫᓂ 

ᕿᒥᕐᕈᐊᕐᓂᐊᖅᑎᓪᓗᑎᒃ ᑕᒪᒃᑯᓂᖓ 2015-2016-

ᒥ ᑮᓇᐅᔭᓂᒃ ᐊᑐᕈᒪᓂᐊᖅᑕᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᒃᑯᑦ. 

 

ᑲᑎᒪᔨᐅᔪᑎᔭᒍᑦ ᖃᐅᔨᒪᔪᒍᑦ ᑕᐃᒪ 

ᓇᓗᓇᐃᖅᓯᓯᒪᓪᓗᑕ 2015-2016 $81,426,000-

ᓂᒃ ᐊᑐᕈᒪᖕᒪᑕ. ᑕᐃᒪ $35,968,000 

ᐃᒡᓗᕐᔪᐊᓕᐅᕈᑎᒃᓴᕋᓗᖕᓂᒃ ᓴᓂᕐᕙᐃᓯᒪᓂᐊᕋᑦᑕ, 

2014-2015-ᒥ ᐊᒻᒪ $20,075,000 ᑕᒫᓂ 2013-

2014 ᐊᑭᑐᔫᑎᓂᒃ ᓴᓇᕈᑎᒃᓴᓂᒃ. 

 

ᐃᒃᓯᕙᐅᑖᖅ, ᑕᐃᒪ ᐊᐅᓚᔨᒐᕕᑦ ᑕᒪᒃᑯᐊ 

ᓄᓇᓕᖕᒥᐅᑦ ᑐᓚᒃᑕᕐᕕᖃᑦᑕᕆᐊᖃᕈᒪᓯᒪᓕᕐᒪᑕ 

ᐅᑭᐅᓂᒃ ᐊᒥᓱᐊᓗᖕᓂᒃ ᑐᓚᒃᑕᕐᕕᖃᓐᖏᑦᑐᐃᑦ. 

 

ᑕᐃᒪ ᔫᓂ 5, 2009-ᒥ ᑕᐃᒪ ᑖᑉᑯᐊ 

ᓇᓗᓇᐃᖅᓯᓚᐅᖅᓯᒪᖕᒪᑕ ᓄᓇᓄᑦ 

ᐃᖏᕐᕋᔪᓕᕆᔨᒃᑯᖏᑦ. ᑕᐃᒪ 

ᑐᕌᒐᕆᔭᐅᓇᓱᒍᒪᓚᐅᖅᑑᑉ ᐃᓚᖏᑦ 

ᐃᒪᓐᓇᑉᐃᑦᑑᖕᒪᑕ ᑕᒪᒃᑯᐊ 

ᑐᓚᒃᑕᕐᕕᒃᑖᖅᑐᖁᑉᓗᒋᑦ ᐃᒃᓴᕐᕕᖕᓂᒃ ᑕᒫᓂ 

ᓄᓇᓖᑦ. ᐅᒥᐊᕐᓄᑦ 

ᑐᓚᒃᑕᕐᕕᐅᖃᑦᑕᓕᕈᓐᓇᖁᑉᓗᒋᑦ 

ᐅᓯᖏᔭᕐᕕᐊᖃᑦᑕᖁᑉᓗᒋᓪᓗ. 

 

ᑕᐃᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑎᒍᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑎᒍᑦ 2015-16-ᒥ $500,000-ᓂᒃ 

ᓴᓂᕙᐃᓯᒪᒻᒪᑕ ᑕᒪᒃᑯᓄᖓ ᓴᓇᔭᐅᔾᔪᑎᔅᓴᖏᓐᓄᑦ 

ᑐᓚᑦᑕᕐᕖᑦ ᐊᒻᒪᓗ ᐊᓯᖏᓐᓂᒃ ᐅᒥᐊᕐᓄᑦ 

ᐊᑐᖅᑕᐅᔪᓐᓇᖅᑐᓂᒃ ᓄᓇᓕᓐᓂ ᓄᓇᕗᒻᒥ. ᑕᐃᒪ 

ᑖᒃᑯᐊ ᑮᓇᐅᔭᐃᑦ ᐊᒥᓲᑎᒋᔪᑦ ᑕᕝᕙᓂ 

ᐃᓚᐅᑎᑕᐅᓯᒪᓚᐅᖅᑐᑦ 2009-10-ᒥᓗ. 

 

ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᓇᓗᓇᐃᖅᓯᓯᒪᒻᒪᑕ ᑕᒪᒃᑯᓂᖓ ᑎᑎᕋᐅᔭᕈᑎᔅᓴᓂᒃ 

ᐊᒻᒪᓗ ᖃᓄᐃᑦᑐᓂᒃ ᓴᓇᖃᑦᑕᕐᓗᑎᑦ 

ᐋᖅᑮᒋᐊᖃᑦᑕᕐᓗᑎᑦ ᑖᒃᑯᐊ ᐃᑲᔪᖅᑎᒋᓇᓱᓪᓗᒋᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑕᒪᒃᑯᓂᖓ 

ᐊᔪᕐᓇᖏᓪᓕᕌᖓ ᓴᓇᔭᐅᔫᓪᓗᐊᓕᕌᖓᑕ 

ᑮᓇᐅᔭᖅᑕᓕᕌᖓ ᑐᓚᑦᑕᕐᕕᓕᐅᕈᑎᔅᓴᓂᒃ ᑖᒃᑯᐊ 

ᓴᓇᐅᔭᒋᐊᖃᑦᑕᓂᐊᖅᑐᐃᑦ.  

 

ᑲᑎᒪᔨᐅᖃᑕᐅᔪᑦ ᑖᒃᑯᓂᖓ ᒐᕙᒪᑐᖃᒃᑯᓐᓂᒃ 

ᑮᓇᐅᔭᓂᒃ ᐱᓇᓱᓚᐅᖅᑑᒐᓗᐊᑦ ᑖᒃᑯᐊ 

ᒥᐊᓕᓐᑖᓚᖏᓐᓃᑐᐃᓐᓇᕐᒪᑕ. ᐆᒃᑑᑎᒋᓗᒍ 2009-

ᖑᑎᓪᓗᒍ ᒐᕙᒪᑐᖃᒃᑯᓐᓂ ᑮᓇᐅᔭᖅᑐᕈᑎᔅᓴᐃᑦ 

ᑐᓂᓯᓚᐅᖅᓯᒪᒻᒪᑕ $17 ᒥᓕᐊᓂᒃ 

ᓴᓇᔾᔪᑕᐅᓂᐊᕐᒪᑦ ᑐᓚᑦᑕᕐᕕᒻᒥ ᐸᓐᓂᖅᑑᒥ. 

 

ᑲᑎᒪᔨᐅᔪᑦ ᐊᔭᐅᖅᑐᐃᕗᑦ ᐱᓕᕆᕕᒻᒥ 

ᐱᐅᓯᒋᐊᖅᑕᐅᖁᓪᓗᒋᑦ ᓄᓇᓕᓐᓂ ᑖᒃᑯᐊ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1051 

ᓄᓇᓕᓐᓃᑦᑐᑦ ᑕᐃᒪᓐᓇ ᐅᒥᐊᖏᑦ 

ᑐᓚᑦᑕᕐᕕᖃᖁᓪᓗᒋᑦ.  

 

ᓰᑎᐱᕆ 10, 2013-ᖑᑎᓪᓗᒍ, ᒥᓂᔅᑕ 

ᒪᓕᒐᓕᐅᕐᕕᒻᒥ ᐅᖃᓪᓚᓚᐅᖅᓯᒪᔪᖅ ᐅᖃᖅᖢᓂᓗ 

ᐃᓘᓐᓇᖏᒡᒍᖅ ᓄᓇᓕᐅᔪᑦ ᑎᓕᐅᕆᓚᐅᕐᒪᑕ 

ᑐᒃᓯᕋᐅᑎᓂᒃ ᑐᓂᓯᖁᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᓐᓄᑦ ᐱᓕᕆᐊᔅᓴᓂᒃ 

ᐱᐅᓯᒋᐊᕈᑎᐅᓂᐊᖅᑐᓂᒃ ᑐᓚᑦᑕᕐᕕᖁᑎᒋᔭᖏᓐᓂ  

ᐅᒥᐊᒃᑯᕕᒋᔭᖏᓐᓂᒃ. ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖓᑦ ᐅᖃᓚᐅᖅᑐᖅ 19-ᖑᔪᒡᒎᖅ 

ᓄᓇᓖᑦ ᑖᔅᓱᒥᖓ ᐱᓕᕆᔾᔪᑎᒥᒃ 

ᑮᓇᐅᔭᖅᑖᓚᐅᕐᒪᑕ ᐅᓪᓗᒥᒧᑦ ᑎᑭᒃᖢᒍ $1.6 

ᒥᓕᐊᓐᓂᒃ ᐊᖏᖅᓯᓯᒪᓕᖅᑐᑦ ᐊᔾᔨᒌᓐᖏᑦᑐᓂᒃ 

ᐱᓕᕆᔾᔪᑎᔅᓴᐅᓂᐊᖅᑐᓂᑦ ᑐᓚᑦᑕᕐᕕᓐᓄᑦ 

ᓄᑖᕈᕆᐊᖅᑕᐅᖁᓪᓗᒋᑦ ᐃᓯᖅᓴᓕᐅᖁᓪᓗᒋᑦ 

ᐅᒥᐊᓄᑦ ᓵᕕᕝᕕᓕᐅᖁᓪᓗᒋᑦ ᐊᒻᒪᓗᑦᑕᐅᖅ 

ᐳᑦᑕᓛᖅᑐᓂᒃ ᑐᓚᑦᑕᕐᕕᓕᐅᖁᓪᓗᒋᑦ ᐊᒻᒪᓗᑦᑕᐅᖅ 

ᐅᓯᖏᐊᕐᕖᑦ ᐱᐅᓯᒋᐊᖁᓪᓗᒋᑦ.  

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᑦ ᐅᓂᒃᑳᓂᒃ 

ᖃᔅᓯᑖᓚᓂᑦ ᑮᓇᐅᔭᓂᑦ ᐊᑐᖃᑦᑕᕐᒪᖔᑕ  

ᐱᖃᓯᐅᑎᓗᒋᑦ ᑕᒪᒃᑯᐊ ᓄᓇᓖᑦ ᓇᓕᐊ 

ᑐᓂᔭᐅᓯᒪᒻᒪᖔᑕ ᑮᓇᐅᔭᓂᑦ 

ᐊᖏᖃᑎᒌᒍᑎᖃᖅᖢᑎᑦ ᐱᓕᕆᕕᓐᓄᑦ.  

 

ᐃᒃᓯᕙᐅᑖᖅ, ᔫᓂ 2009-ᖑᑎᓪᓗᒍ, ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᖏᖅᓯᓚᐅᖅᓯᒪᒻᒪᑕ $925,000-ᓂᒃ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐅᑕᐅᓂᐊᕐᓗᑎᑦ 

ᓴᓂᒪᓂᖓᓄᑦ ᑎᑎᕋᐅᑕᐅᓂᐊᕐᓗᑎᑦ ᐃᖃᓗᓐᓂ 

ᑐᓚᑦᑕᕐᕕᔅᓴᖅ. ᐊᖑᒻᒪᑎᓕᕐᓂᐊᕐᒪᑕ 

ᐅᒥᐊᕐᔪᐊᖃᖅᐸᖅᖢᓂᒃ ᐊᒻᒪᓗᑦᑕᐅᖅ 

ᐅᒥᐊᖃᖅᐸᑦᑐᓂᒃ. ᔫᓂ 2010-ᖑᑎᓪᓗᒍ, 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᔪᑦ 

$532,000-ᓂᒃ ᐊᑭᑐᔪᖅᑐᕈᑎᔅᓴᓄᑦ 

ᐊᑐᓐᖏᓐᓂᑯᓂᒃ ᑖᔅᓱᒧᖓ ᐱᓕᕆᔾᔪᑎᔅᓴᓂᒃ. 

 

ᑐᑭᓯᓇᖅᑐᖅ ᒪᓕᒐᓕᐅᖅᑏᑦ ᐊᑭᖓ ᐊᑭᑐᔪᐋᓘᒻᒪᑦ 

ᐃᑎᔪᒥᒃ ᑐᓚᑦᑕᕐᕕᓕᐅᕐᓂᐊᕐᓗᓂ $100 ᒥᓕᐊᓂᒃ 

ᐊᑭᖃᕐᒪᑦ. 

 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ ᑕᒪᒃᑯᓂᖓ 

ᑐᓴᐅᒪᑎᑦᑎᖃᑦᑕᕐᓗᑎᑦ ᒪᓕᒐᓕᐅᖅᑎᓂᒃ 

ᐱᓕᕆᕕᖓᑦ ᖃᓄᐃᓕᐅᕐᒪᖔᑕ ᑕᐱᖃᕐᓗᑎᑦ  

ᒐᕙᒪᑐᖃᒃᑯᓐᓂ ᑕᒪᒃᑯᓂᖓ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ.  

 

ᐃᒃᓯᕙᐅᑖᖅ, ᐃᓚᖏᑦ ᑐᕌᒐᔅᓴᖏᑦ ᒐᕙᒪᒃᑯᑦ 

ᓅᒃᑎᕋᐅᓯᕆᓂᕐᒧᑦ ᐅᐸᓗᖓᐃᔭᐅᑎᒋᔭᖏᑦ ᑕᒪᒃᑯᐊ 

ᓄᓇᕗᒥᐅᓂᒃ ᓅᒃᑕᐅᓯᕆᔨᒃᑯᑦ ᐊᑐᖃᑦᑕᖅᑕᖏᑦ 

ᓄᓇᓕᓐᓂ ᐅᒥᐊᒃᑯᕕᖃᑦᑎᐊᕐᓗᑎᑦ ᐊᒻᒪᓗ 

ᐱᐅᓯᒋᐊᖅᑕᐅᓗᑎᑦ ᒥᑦᑕᕐᕕᖁᑎᒋᔭᐅᔪᑦ. ᐊᓯᖏᑦ 

ᑐᕌᒐᔅᓴᐅᔪᑦ ᐅᑯᐊᖑᔪᑦ ᐱᔾᔪᑎᒋᔭᖏᑦ ᒐᕙᒪᒃᑯᑦ  

ᓇᓗᓇᐃᖅᑕᐅᓗᑎᑦ ᐃᖏᕐᕋᔾᔪᑎᓂᒃ 

ᐊᑐᖃᑦᑕᖅᑕᖏᑦ ᐊᒻᒪᓗᑦᑕᐅᖅ 

ᖃᐅᔨᓴᖅᑕᐅᑲᓐᓂᕐᓗᑎᑦ ᖃᖓᑕᓲᓄᑦ 

ᖃᐅᔨᓴᐅᑎᐅᖃᑦᑕᖅᑐᖅ.  

 

ᔫᓂ 2014-ᖑᑎᓪᓗᒍ, ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐊᖏᖅᓯᓚᐅᖅᓯᒪᒻᒪᑕ $18.3 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓄᑦ ᐊᑐᓐᖏᓐᓂᑯᓂᒃ ᐱᓕᕆᕕᐅᑉ 

ᐊᑐᕐᓂᐊᖅᑕᕋᓗᐊᖏᑦ ᑭᓯᐊᓂ ᐅᓄᕐᓂᖅᓴᐅᔪᑦ 

ᒥᑦᑕᕐᕕᓐᓄᑦ ᓴᓇᔾᔪᑎᔅᓴᐅᓂᐊᓚᐅᖅᖢᑎᑦ 

ᐅᓄᑲᓪᓚᒃᑐᓂ ᓄᓇᓕᓐᓂ. ᑲᑎᒪᔨᕋᓛᑦ ᓱᓕ 

ᐃᓱᒫᓘᑎᖃᕐᒪᑕ ᐊᑭᑐᔪᖅᑐᕈᑎᔅᓴᐃᑦ 

ᐊᑐᓐᖏᓐᓂᑯᐃᑦ ᐊᕐᕌᒍᒥ ᐊᓯᐊᓄᑦ 

ᓄᑦᑎᖅᑕᐅᖃᑦᑕᕐᒪᑕ. 

 

ᐱᓕᕆᕕᐅᑉ ᑐᒃᓯᕋᐅᑎᖓᑦ 2015-16 

ᐊᑭᑐᔪᖅᑐᕈᔅᓴᓄᑦ ᐱᖃᓯᐅᔾᔨᓯᒪᒻᒪᑕ $77 ᒥᓕᐊᓂᒃ 

ᑮᓇᐅᔭᖅᑐᕈᑎᔅᓴᖏᓐᓂ ᐃᖃᓗᓐᓂ ᓄᓇᕐᔪᐊᕐᒥ 

ᒥᑦᑕᕐᕕᐅᔪᓐᓇᕐᓗᓂ ᐱᐅᓯᒋᐊᕈᑎᔅᓴᖓᓄᑦ 

ᐊᒻᒪᓗᑦᑕᐅᖅ ᑖᒃᑯᓄᖓ ᓇᒻᒥᓂᖃᖅᑐᓄᑦ 

ᒐᕙᒪᒃᑯᓄᓪᓗ ᑕᐱᕇᒃᖢᑎᑦ ᐱᓕᕆᔭᐅᔪᑦ. ᑲᑎᒪᔩᑦ 

ᐅᔾᔨᕈᓱᑉᐳᑦ ᑖᒃᑯᐊ ᐅᓄᕐᓂᖅᓴᐅᔪᑦ ᑮᓇᐅᔭᑦ 

ᑕᕝᕗᖓ ᐋᖅᑭᓱᖅᑕᐅᓯᒪᒻᒪᑕ 

ᒪᓕᔅᓴᖅᑎᑕᐅᑐᐃᓐᓇᖅᖢᑎᑦ ᐋᖅᑭᒋᐊᖅᑕᐅᓯᒪᔪᑦ 

ᑮᓇᐅᔭᓕᕆᔾᔪᑎᓄᑦ.  

 

ᔪᓚᐃ 10, 2014-ᖑᑎᓪᓗᒍ, ᒐᕙᒪᒃᑯᑦ 

ᑐᓴᖅᑎᑦᑎᓚᐅᖅᑐᑦ ᓴᓇᕙᓪᓕᐊᓕᕐᓂᖓᓂ 

ᑕᒪᑐᒥᖓ ᑲᑎᒪᔨᕋᓛᓪᓗ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᑐᓴᐅᒪᑎᑕᐅᖃᑦᑕᖁᓪᓗᒋᑦ ᖃᓄᐃᓕᖓᓕᕐᒪᖔᖅ 

ᐱᓕᕆᐊᔅᓴᖅ. ᐱᖃᓯᐅᔾᔨᑎᒋᓪᓗᒍ ᖃᔅᓯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᒑᕋᒃᓴᕆᔭᖓ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑎᑦ ᑎᓕᐅᕆᕗᑦ ᐱᓕᕆᕕᖕᒥᑦ 

ᐃᒃᐱᒍᓱᑦᑎᐊᖁᓪᓗᒋᑦ ᐊᒃᑐᐃᓂᕆᒐᔭᖅᑕᖏᓐᓄᑦ 

ᑮᓇᐅᔭᓕᐅᕈᑎᖃᕋᓱᐊᓂᕐᒧᑦ ᐱᓕᕆᐊᒃᓴᓂᒃ ᓲᕐᓗ 

ᓄᓘᔮᓐᓂ ᐅᔭᕋᓐᓂᐊᕐᕕᒃ ᓄᑖᖅ 

ᐊᒡᒍᖅᑐᖅᓯᒪᓂᕐᒥᒃ ᑐᖅᑲᖅᑕᕐᕕᐅᔪᓄᑦ 

ᒥᑦᑎᕐᕕᓕᐅᖅᑎᓪᓗᒍᒋᑦ. 

 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ 

ᑐᓴᐅᒪᑎᑦᑎᖃᑦᑕᖁᓪᓗᒍ ᐱᓕᕆᕕᖓᑦ 

ᐃᖅᑲᓇᐃᔭᖃᑎᖃᕐᓂᖓ ᓈᐅᒃ ᑲᓇᑕᒃᑯᓐᓂ  

ᐅᑭᐅᖅᑕᖅᑐᒥᓗ ᖃᖓᑕᓲᓕᕆᓂᕐᒧᑦ 

ᑲᑐᔾᔨᖃᑎᒌᖑᔪᑦ ᑕᐃᒃᑯᐊ ᓈᓚᐅᓯᕆᔩᑦ 

ᖃᖓᑕᓲᓄᑦ ᐅᖃᓪᓚᒃᑎᐅᔪᑦ, ᓯᓚᓐᓂᐊᖅᑎᐅᔪᑦ 

ᐊᒻᒪ ᖃᖓᑕᓲᓄᑦ ᐃᑲᔪᕈᑏᑦ ᒥᑦᑎᓪᓗᒋᑦ, 

ᐱᖁᑎᕐᔪᐊᕐᓗᑦ. ᑕᒪᒃᑯᐊ ᑲᒪᒋᔭᐅᖁᓪᓗᒋᑦ 

ᐆᒃᑑᑎᒋᓪᓗᒍ ᐅᑭᐅᑦᑕᖅᑐᒥ ᑖᒃᑯᐊ 

ᑲᑐᔾᔨᖃᑎᒌᖑᔪᑦ ᓄᒃᑕᐅᓯᕆᓂᕐᒧᑦ. 

ᐱᖁᔨᕗᖔᓕᐅᖅᓯᒪᒻᒪᑕ ᐊᑐᕈᒪᓪᓗᑎᒃ 

ᑲᑎᒪᕐᔪᐊᑎᓪᓗᒋᑦ ᑐᒃᓯᕋᕐᓗᑎᒃ ᒐᕙᑐᖃᒃᑯᓐᓄᑦ 

ᓴᓇᓂᐊᕐᒪᑕ ᐊᒡᒍᖅᑐᖅᓯᒪᓂᕐᒧᑦ ᐅᑭᐅᑦᑕᖅᑐᒥ 

ᒥᑦᑕᕐᕕᓕᕆᓂᕐᒧᑦ, ᐅᑭᑐᔪᖅᑐᕈᑎᒃᓴᓄᑦ 

ᐃᑲᔪᕈᑎᒃᓴᓄᑦ ᐱᓕᕆᐊᖃᖁᓪᓗᒋᑦ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᐱᓕᕆᕕᖓᓐᓂᑦ 

ᓄᓇᓖᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, 

Hᐋᒻᓚᓕᕆᔨᒃᑯᓐᓄᓪᓗ ᑕᒪᒃᑯᐊ 

ᐊᑐᐃᓐᓇᐅᖁᓪᓗᒋᑦ ᑐᐊᐸᒃᓴᐃᑦ ᒥᑦᑕᕐᕕᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ. 

 

ᑲᑎᒪᔨᕋᓛᑦ ᐊᔭᐅᖅᑐᐃᒋᕗᑦ ᒥᓂᔅᑕᒥᑦ 

ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑎᓂᒃ 

ᐊᕐᕌᒍᓄᑦ 20-ᓄᑦ ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ 

ᖃᐅᔨᓴᕈᑕᐅᓯᒪᔪᓂᑦ ᓄᓇᕗᑦ ᒥᑦᑕᕐᕕᖏᓐᓂᑦ. 

 

ᐱᓕᕆᕕᖕᒥ 2010-11 ᐊᑭᑐᔪᖅᑐᕈᑎᒃᓴᐃᑦ 

ᐱᖃᓯᐅᔾᔨᓯᒪᖕᒪᑕ $700,000-ᓂᒃ ᑮᓇᐅᔭᓂᒃ 

ᓄᑖᓂᒃ ᑭᕙᓪᓕᕐᒧᑦ ᐳᓚᕋᕝᕕᒻᒧᑦ 

ᓴᓇᔾᔪᑕᐅᓂᐊᖅᑐᓂᒃ. ᐃᓛᒃ, ᐳᓚᕋᑎᓄᑦ ᐅᐸᒐᕐᒧᑦ 

ᓴᓇᔾᔪᑕᐅᓂᐊᖅᑐᓄᑦ. ᐅᓄᑲᓪᓚᒃᑐᑦ 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐊᑐᖅᑕᐅᖏᓐᓇᖃᑦᑕᕐᒪᑕ ᐊᕐᕌᒍᑦ ᑕᓪᓕᒪᑦ 

ᐃᓗᐊᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ $7.45 

ᒥᓕᐊᓐ ᐊᑐᕐᓂᐊᕐᒪᑕ ᑖᔅᓱᒧᖓ ᐱᓕᕆᐊᒃᓴᓂᑦ  

ᑮᓇᐅᔭᐃᑦ ᐱᒋᐊᖅᑕᐅᓗᑎᒃ 2016-17 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

ᐱᓕᕆᕕᐅᑉ ᑐᒃᓯᕋᐅᑎᖓ 2015-16 

ᐊᑭᑐᔪᖅᑐᕈᑎᒃᓴᓄᑦ ᐱᖃᓯᐅᔾᔨᓯᒪᔪᖅ $2.5 

ᒥᓕᐊᓂᒃ ᑕᒪᒃᑯᓄᖓ ᒥᑦᑑᑎᓄᑦ 

ᐊᖏᔫᑕᐅᓂᖅᓵᔪᓄᓪᓗ ᐱᓕᕆᔾᔪᑎᒃᓴᓄᑦ, 

ᑕᒪᒃᑯᓄᖓ ᓂᐅᕕᕈᑕᐅᓂᐊᖅᑐᓄᑦ 

ᓄᒃᑕᐅᑎᒃᓴᖁᑎᒋᓂᐊᖅᑕᖏᓐᓄᑦ ᓄᓇᕗᒻᒥ 

ᒥᑦᑕᕐᕕᖁᖏᑦᑕ. 

 

ᑲᑎᒪᔩᑦ ᐊᔭᐅᖅᑐᐃᕗᑦ ᐱᖕᒪᕆᐅᖕᒪᑦ ᑕᒪᒃᑯᐊ 

ᐊᖑᒻᒪᑎᒃᑎᐊᕆᐊᖢᑎᒃ ᐊᔾᔨᒌᓕᖅᑎᑕᐅᓯᒪᔪᓄᑦ 

ᒪᓕᒐᓄᑦ, ᐊᑐᖅᑕᐅᖃᑦᑕᖁᓪᓗᒋᑦ. 

ᐊᑐᖅᑕᐅᖃᑦᑕᖅᑐᓂᒃ ᓄᓇᖅᑲᑎᒋᓐᖏᑕᒃᑎᓐᓄᑦ 

ᒐᕙᒪᐅᔪᓄᑦ ᓱᕋᒃᓯᒪᔪᓄᑦ ᓴᓇᔾᔪᑕᐅᖃᑦᑕᖅᑐᓄᑦ. 

ᑲᑎᒪᔩᑦ ᑎᓕᐅᕆᕗᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᓄᓇᓖᑦ Hᐋᒻᓚᖓᓐᓂᒃ ᐊᐅᓚᑦᑎᑎᓪᓗᒋᑦ 

ᐊᖏᖃᑎᒌᒍᑎᓂᒃ ᐊᑐᖅᑕᐅᓂᕆᖃᑦᑕᑕᖏᓐᓂᑦ 

ᓄᓇᓖᑦ ᓄᓇᕗᑦ ᒐᕙᒪᒃᑯᖏᑦᑕ 

ᒥᑦᑕᕐᕕᖓᖁᑎᖏᑕ ᐱᖁᑎᒋᔭᖏᓐᓄᑦ ᑕᐃᒪᓐᓇ  

ᐱᔨᑦᓯᖁᓪᓗᒋᑦ ᓇᓗᓇᐃᖅᓯᒪᑦᑎᐊᖁᓪᓗᒋᑦ 

ᖃᓄᐃᓐᓂᕆᔭᖏᑦ. 

 

ᑲᑎᒪᔩᑦ ᐊᔭᐅᖅᑐᐃᕗᑦ ᒥᓂᔅᑕᒥᑦ 

ᓴᖅᑭᑦᑎᖃᑦᑕᖁᓪᓗᒍ ᐊᕐᕌᑕᒫᖅᓯᐅᒻᒥᒃ 

ᒪᓕᒐᓕᐅᕕᖕᒥᑦ ᐱᓕᕆᖓᑦᑕ ᑮᓇᐅᔭᓄᑦ 

ᐊᑐᕐᓂᕆᒪᐅᖅᑕᖏᓐᓂ ᓂᐅᕕᖃᑦᑕᕐᓂᕆᔭᖏᓐᓄᑦ 

ᓄᒃᑕᐅᑎᓄᑦ. 

 

ᐱᓕᕆᕕᐅᑉ ᐊᑐᕈᒫᖅᑕᖓ ᒥᑭᑦᑑᑎᓄᑦ 

ᐊᖏᔫᑕᐅᓂᖅᓵᔪᓐᓄᓪᓗ ᐊᑭᑐᔪᖅᑐᕈᑎᒃᓴᓄᑦ 

ᐱᓕᕆᔾᔪᑎᒃᓴᐃᑦ ᐱᖃᓯᐅᔾᔨᓯᒪᖕᒪᑕ $201,000-ᓂᒃ 

ᓄᒃᑕᐅᓯᕆᓂᕐᒧᑦ ᖃᐅᔨᓴᐃᔾᔪᑎᒃᓴᐅᓂᐊᖅᑐᓂᒃ 

ᐊᒻᒪᓗ ᐳᓚᕋᑦᑏᑦ ᐅᐸᖃᑦᑕᑕᖏᓐᓄᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᑦ ᐊᕐᕌᒍᑕᒫᑦᑎᐊᖅ 

ᓴᖅᑭᑦᑎᖃᑦᑕᖁᓪᓗᒍ ᑮᓇᐅᔭᖅᑐᕈᑎᕕᓂᕐᓂᑦ. 

 

ᐃᒃᓯᕙᐅᑖᖅ, ᔫᓂ 2007-ᖑᑎᓪᓗᒍ $66,000 

ᑮᓇᐅᔭᐃᑦ ᒫᓂᑑᕙ ᓄᓇᕗᒻᒧᑦ 

ᐊᖅᑯᑎᐅᕈᑎᒃᓴᖓᓄᑦ ᖃᐅᔨᓴᕈᑎᒃᓴᐃᑦ 

ᐊᑐᖅᑕᐅᖏᓐᓂᑯᐃᑦ ᓄᑦᑎᖅᑕᐅᓗᑎᒃ 

ᐃᓚᒋᐊᕈᑎᖏᓐᓄᑦ. ᑕᐃᔅᓱᒪᓂᐅᓚᐅᖅᑐᖅ 

ᐱᓕᕆᕕᖓᑦ ᐊᕐᕌᒍᑦ ᑕᓪᓕᒪᓄᑦ 

ᐱᖃᓯᐅᔾᔨᓯᒪᓚᐅᖅᓯᒪᖕᒪᑕ ᑮᓇᐅᔭᖃᖅᑎᑦᑎᓄᑦ.  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒧᖓ ᑭᓯᐊᓂ ᑭᖑᕐᖓᒍᑦ ᐊᕐᕌᒍᓂᑦ 

ᐱᖃᓯᐅᔾᔨᓯᒪᔪᓃᓚᐅᖅᑐᖅ ᐊᑭᑐᔪᖅᑐᕈᑎᒃᓴᖏᑦᑕ 

ᐃᓗᐊᓂ. 

 

ᐄᐳᓘ 26, 2013-ᖑᑎᓪᓗᒍ 

ᐱᕙᓪᓕᐊᔪᓕᕆᔨᒃᑯᑎᒍᑦ ᓴᖅᑭᑦᑎᓚᐅᖅᑐᑦ ᓄᓇᕘᑦ 

ᒐᕙᒪᒃᑯᖏᑦ ᓄᓇᕘᓪᓗ ᒐᕙᒪᒃᑯᖏᑦ ᐊᒻᒪᓗ 

ᒐᕙᒪᒃᑯᖏᑦ ᒫᓂᑑᕙᒥᐅᑦ ᑲᑎᒪᓂᖏᓐᓂᑦ 

ᑕᓯᐅᔭᕐᔪᐊᕐᒥᐅᓂᒃ ᑐᓴᖅᑎᑦᑎᔪᒪᓪᓗᑎᒃ ᑖᓐᓇ  

ᐅᑭᐅᒃᑯᑦ ᐊᖅᑯᑎᑯᑖᕆᔭᐅᖃᑦᑕᓂᐊᖅᑐᖅ ᑰᔾᔪᐊᕐᒥᒃ 

ᑲᖏᖅᖠᓂᕐᒧᑦ ᐅᖃᐅᑕᐅᓚᐅᖅᑐᖅ. ᑎᓕᐅᕆᕗᑦ 

ᑲᑎᒪᔩᑦ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐃᖅᑲᓇᐃᔭᖃᑎᖃᖁᓪᓗᒍ 

ᒥᓂᔅᑕᖓᓐᓂ ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯ…ᐃᓛᒃ ᐃᒃᓯᕙᐅᑕᐅᖃᑦᑕᖕᒪᑦ 

ᑕᓯᐅᔭᕐᔪᐊᖅ ᑲᒪᑎᔨᖏᓐᓄᑦ.  

 

ᐱᓕᕆᕕᐅᑉ 2014-15 ᐊᑭᑐᔪᖅᑐᕈᑎᒃᓴᖏᑦ 

ᐱᖃᓯᐅᔾᔨᓯᒪᓚᐅᖅᑐᑦ $2.8 ᒥᓕᐊᓂᒃ  

ᑮᓇᐅᔭᖅᑐᕈᑎᒃᓴᖏᓐᓂᑦ ᑭᖑᕝᕕᖅᓯᔾᔪᑕᐅᓂᐊᖅᑐᑦ 

ᐊᖁᑦᑐᓐᓇᐅᑎᓄᑦ ᖃᕋᓴᐅᖁᑎᒋᔭᐅᔪᓄᑦ ᐊᒻᒪᓗ 

$1.2 ᒥᓕᐊᓐ ᐱᖃᓯᐅᔾᔭᐅᓯᒪᔪᖅ 2015-16 

ᐊᑭᑐᔪᖅᑐᕈᑎᒃᓴᖏᓐᓄᑦ ᑖᒃᑯᐊᓄᖓ 

ᐱᓕᕆᔾᔪᑕᐅᓂᐊᕐᓗᑎᒃ.  

 

ᐱᓕᕆᕖᑦ ᓇᓗᓇᐃᖅᓯᓯᒪᓕᖅᑐᖅ ᓄᒃᑕᐅᓯᕆᔨᒃᑯᑦ 

ᐱᓕᕆᕕᖓ ᐃᖏᕐᕋᔾᔪᑎᓕᕆᔨᒃᑯᑦ ᓴᓇᖃᑦᑕᕐᒪᑕ 

ᐊᖁᑦᑐᓐᓇᐅᑎᓂᒃ ᐊᒻᒪᓗᑦᑕᐅᖅ ᐊᖁᑦᖢᑎᒃ 

ᐱᓂᕐᓗᒃᑐᕕᓃᑦ ᐅᓂᒃᑳᖏᓐᓂᒃ ᐊᒻᒪᓗᑦᑕᐅᖅ 

ᑭᓇᐅᑉ ᐊᐅᒃᑕᔫᖅᑖᖅᑎᑦᑎᖃᑦᑕᖅᖢᑎᒃ 

ᓄᓇᕗᒥᐅᓂᒃ. ᐱᓕᕆᕕᐅᑉ ᓇᓗᓇᐃᖅᓯᔾᔪᑎᖏᑦ 

ᑖᔅᓱᒪᐅᑉ ᐱᓕᕆᐊᒃᓴᒧᑦ ᐅᖃᖅᓯᒪᔪᑦ ᖃᕋᓴᐅᔭᐅᑉ 

ᓂᐱᒃᓴᖏᑦ ᐃᓗᓕᒃᓴᖏᓪᓗ ᐊᐅᓚᔾᔪᑎᖏᑦ 

ᐊᑑᑎᖃᕈᓐᓃᕐᒪᑕ ᐅᖃᖅᓯᒪᖕᒥᖕᒪᑕ ᓄᑖᓂᒃ 

ᐊᖁᑦᑐᓐᓇᐅᑎᓄᑦ ᖃᕋᓴᐅᔭᓂᒃ 

ᐱᐅᓯᒋᐊᖅᑎᑦᑎᓂᐊᖅᑐᖅ ᐸᓖᓯᒃᑯᓐᓄᑦ ᓲᕐᓗ 

ᐱᑐᒃᓯᒪᑦᑎᐊᕐᓂᖅᓴᐅᓗᑎᒃ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᐱᒻᒪᕆᐅᖕᒪᑦ ᑕᒪᒃᑯᐊ ᑕᐃᒪᐃᑦᑐᑦ 

ᐊᖁᑦᑐᓐᓇᐅᑏᑦ ᐊᐅᒃᑕᔫᓪᓗ ᑭᒃᑰᓂᕐᓄᑦ  

ᓇᓗᓇᐃᖅᓯᓯᒪᔪᑦ ᑭᖑᕙᖅᓯᒪᖏᓪᓗᑎᒃ 

ᑐᓂᔭᐅᖃᑦᑕᕆᐊᖃᖅᑐᑦ ᓄᓇᕗᒥᐅᓄᑦ ᑕᒪᓐᓇᓗ 

ᓴᖅᑭᑕᐅᓯᒪᓪᓗᓂ ᐃᓱᒫᓗᑕᐅᓪᓗᓂ 

ᐅᓄᖅᑐᐃᖅᓱᖅᖢᑎᒃ ᒪᓕᒐᓕᐅᕐᕕᖕᒧᑦ. ᑕᐃᒪᐃᓐᓇ 

ᓂᕆᐅᒃᐳᒍᑦ ᐱᐅᓯᒋᐊᖁᓪᓗᒍ ᑎᑎᕋᖅᓯᒪᔪᑦ 

ᑖᒃᑯᓄᖓ ᐋᖅᑭᒃᑕᐅᑦᑎᐊᖅᓯᒪᓂᖅᓴᐅᓕᕐᓂᐊᕐᒪᑕ. 

 

ᑲᑎᒪᔩᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑕᖅᑲᒃᑯᑦ 

ᑐᓵᑎᓪᓗᒋᑦ ᐱᓕᕆᕕᐅᑉ ᐸᕐᓇᐅᑎᖏᑦ 

ᑐᓴᖅᑎᑕᐅᖃᑦᑕᖁᓪᓗᒋᑦ ᐃᒻᒥᒧᓪᓗ ᑐᕌᖓᔪᑦ 

ᐸᓖᓯᒃᑯᓐᓄᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ 

ᒪᑐᐃᖅᓯᒋᐊᕈᑎᒋᔭᒃᑲ ᓴᖅᑭᑕᐅᔪᒪᔪᓄᑦ 2015-

2016 ᐊᑭᑐᔪᖅᑐᕈᑎᒃᓴᖓᓄᑦ ᐱᓕᕆᕕᖓᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᐅᖃᓕᒫᑦᑎᐊᖅᑕᓪᓛᓗᒃᑎᑦ. 

 

(ᑐᓵᔨᒃᑯᕈᓐᓃᖅᑐᖅ) ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ ᑖᒃᑯᓄᖓ 

ᐱᓕᕆᐊᕆᔭᕆᐊᖃᖅᑕᑦᑎᓐᓄᑦ. ᑖᒃᑯᐊ 

ᑲᑎᒪᔨᑐᐃᓐᓇᐅᑎᓪᓗᑕ ᒪᓕᒐᕆᓲᕗᑦ 

ᐃᖅᑲᐃᓯᑲᐃᓐᓇᓚᐅᕐᓚᔅᓯ ᐳᐃᒍᖅᓯᒪᓕᕐᓂᕈᑦᑎᒍᑦ 

ᒪᓕᒋᐊᖃᖅᑕᕗᑦ. ᓯᕗᓪᓕᖅᐹᒥᒃ ᒪᓕᒐᕆᔭᕗᑦ 

ᓈᓴᐅᑎᓕᒃ 77(1) ᐅᖃᖅᓯᒪᔪᖅ: ᑭᓇᑐᐃᓐᓇᖅ 

ᐅᖃᓪᓚᒍᒪᒍᓂ 10 ᒥᓂᑦᒥᒃ 

ᐅᖃᓪᓚᒍᓐᓇᖅᑎᑕᐅᓂᐊᖅᑐᖅ ᐊᒻᒪᓗ 

ᒪᓕᒐᖁᑎᕗᑦ ᓈᓴᐅᑎᓕᒃ 77(2) ᑭᓇᑐᐃᓐᓇᖅ 

ᐅᖃᓪᓚᒃᑲᓐᓂᕈᒪᒍᓂ ᐅᖃᓪᓚᒃᑲᓐᓂᕈᓐᓇᕐᓂᐊᖅᑐᖅ 

ᑭᓯᐊᓂ ᐊᓯᓕᒫᖏᑦ ᐅᖃᓪᓚᒍᒪᓯᒪᔪᑦ 

ᐅᖃᓪᓚᒌᓚᐅᖅᑎᓪᓗᒋᑦ ᐊᒻᒪᓗ ᐃᒃᓯᕙᐅᑕᐅᑉ 

ᑭᓯᐊᓂ ᐃᓕᓴᕆᔪᒪᒍᓂᐅᒃ. 

 

ᐊᒻᒪᓗ ᐊᐱᖅᑯᑎᒃᓴᖃᕈᔅᓯ ᑕᕝᕗᖓ 

ᐱᓕᕆᐊᕆᓂᐊᖅᑕᑦᑎᓐᓄᑦ ᑕᐃᑲᓂ 

ᒪᒃᐱᖅᑐᕋᖏᓐᓃᓕᕈᑦᑕᑐᖅ ᐊᐱᖅᑯᑎᒃᓴᓯ 

ᐊᐱᖅᓲᑎᒋᓂᐊᖅᐸᓯᐅᒃ. 

 

ᒫᓐᓇᓕ ᐊᐱᕆᔪᒪᔪᖓ ᑖᒃᑯᓄᖓ 

ᐱᒋᐊᕈᑕᐅᖃᐅᔪᓄᑦ ᐅᓂᒃᑳᑐᐃᓐᓇᕐᒥᒃ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᑐᐃᓐᓇᕐᒥᓪᓘᓐᓃᑦ 

ᐅᖃᐅᓯᐅᒃᓴᖃᖅᑐᖃᕐᒪᖔᑦ. 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᓇᓗᓇᐃᖅᓯᒃᑲᓐᓂᖁᔨᓪᓗᖓ 

ᒪᒃᐱᒐᖅ 2-ᖓᓂ. ᐅᖃᖅᓯᒪᖕᒪᒎᖅ ᒐᕙᒪᒃᑯᑦ ᑖᒃᑯᐊ 

$100 ᒥᓕᐊᓂᒃ ᐊᑐᖏᓐᓂᖅᓴᐅᓂᐊᕐᒪᑕ 

ᒥᑦᑕᕐᕕᓕᕆᔾᔪᑎᒃᓴᒧᑦ ᐱᓕᕆᔾᔪᑕᐅᓂᐊᖅᑐᒧᑦ. 

ᐊᒻᒪᓗᑦᑕᐅᖅ ᓇᖕᒥᓂᖃᖅᑐᑦ ᒐᕙᒪᒃᑯᓪᓗ 

ᓇᖕᒥᓂᖃᖅᑐᑦ ᑮᓇᐅᔭᓕᐅᕋᓱᐊᕐᒪᑕ ᓇᖕᒥᓂᖅ 

ᐱᓕᕆᕕᖃᕋᔭᖏᒻᒪᑕ  

ᑮᓇᐅᔭᓕᐅᕋᓱᐊᖅᑎᐅᖏᑉᐸᑕ. ᒥᓂᔅᑕ 

ᐊᐱᕆᔪᒪᓪᓗᒍ ᒐᕙᒪᒃᑯᑦ ᒥᑦᑕᕐᕕᒃ 

ᓴᓇᔭᐅᑦᑎᐊᖏᑉᐸᑦ ᑮᓇᐅᔭᓂᒃ 

ᐊᑐᖏᓐᓂᖅᓴᐅᓂᐊᖅᐹᑦ ᑕᐃᒃᑯᐊ ᓇᖕᒥᓂᖃᖅᑐᑦ 

ᑮᓇᐅᔭᓕᐅᕐᔪᐊᕐᓂᖅᓴᐅᑎᓪᓗᒋᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ. ᐃᒻᒪᖃ 

ᐃᒃᓯᕙᐅᑕᐅᓂᕋᓗ ᒪᓕᒃᖢᒍ ᑖᓐᓇ ᖃᖓᑕᓲᑦ 

ᐃᖏᕐᕋᔪᓕᕆᓂᕐᒦᓕᕈᑦᑕ ᒪᒃᐱᖅᑐᕋᖓᓂ 

ᐅᖃᐅᓯᕆᔪᓐᓇᕐᓂᐊᕋᕕᐅᒃ. ᑕᐃᑲᓂ 

ᐊᐱᖅᑯᑎᒋᑦᑎᐊᕐᓂᐊᓕᖅᐸᓇᐃᑦ. 

 

ᒫᓐᓇ ᐅᖃᐅᓯᒃᓴᑐᐃᓐᓇᖅᑕᖃᖅᐸᑦ. 

ᐊᐱᖅᑯᑎᒃᓴᐅᖏᑦᑐᓂᒃ. 

ᐅᖃᐅᓯᒃᓴᑐᐃᓐᓇᖅᑕᖃᖅᐸᑦ, ᐱᑕᖃᖏᑉᐸᑦ 

ᑕᕝᕗᖓ ᐱᓕᕆᐊᒃᓴᑦᑎᓐᓄᑦ ᐱᓯᒪᖂᕋᔅᓯᐅᒃ 

ᐱᓯᒪᒐᔭᕋᑦᓯᐅᒃᓗ ᖃᓪᓗᓈᑎᑑᖓᔪᓂ ᒪᒃᐱᖅᑐᕋᖓ 

K-3 ᐃᓄᒃᑎᑑᖓᔪᓂ ᒪᒃᐱᖅᑐᕋᖓ ᕕ-3 

ᐃᓄᒃᑎᑐᑦ, ᖃᓪᓗᓈᑎᑐᑦ K-3. ᐃᓄᒃᑎᑑᖓᔪᓂ 

ᐅᖃᓕᒫᕐᓂᐊᕋᒪ. 

 

ᐊᒻᒪ ᑭᓇᑐᐃᓐᓇᖅ ᐊᐱᖅᑯᑎᒃᓴᖃᕈᓂ 

ᓇᓗᓇᐃᖅᓯᑦᑎᐊᖃᑦᑕᕐᓂᐊᖅᐳᓯ 

ᐃᓵᒃᓯᒪᑦᑎᐊᕐᓗᓯᓗ ᐅᔾᔨᕈᓱᒃᓗᓯᓗ 

ᐃᒡᒐᒃᓯᒪᖏᑦᑕᕌᖓᒪ ᑕᑯᑦᑎᐊᖃᑦᑕᖏᓐᓇᔅᓯ 

ᐅᒃᑯᓇᖓᑦ ᑕᑯᔭᐅᖃᑦᑕᕐᓂᐊᖅᑐᐊᓘᒐᔅᓯ 

ᐃᓵᑦᑎᐊᖃᑦᑕᕆᑦᑎ. 

 

ᐅᕙᓃᓚᐅᖅᑕ ᕕ-3 ᐃᓄᒃᑎᑑᖓᔪᓂ. 

ᐃᒪᐃᓕᖓᔪᖅ: ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᒃ ᓇᐃᓈᕈᑎᖏᑦ 

ᐃᖏᕐᕋᔪᓕᕆᔨᒃᑯᑦ ᑲᑎᖦᖢᒋᑦ. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙᓂ 

ᒥᓂᔅᑕᐅᑉ ᒪᑐᐃᖅᓯᒍᑎᖓᓂᒃ ᐅᖃᖅᑎᓪᓗᒍ 

ᖃᖓᑕᓲᒃᑯᕕᓕᐊᒃᓴᖅ, ᐃᓛᒃ, 

ᐊᐅᓪᓚᕆᐊᖅᑐᕐᕕᓕᐊᒃᓴᖅ ᖄᖏᐅᑎᓯᒪᓐᖏᒻᒪᒡᒎᖅ. 

ᑕᒡᕙᓂ ᐱᕙᓪᓕᐊᔪᓕᕆᔨᒃᑯᑦ 

ᑲᑎᒪᔨᕋᓛᓃᖃᑕᐅᓐᖏᒻᒥᒐᒪ ᑐᓴᐅᒥᑦᑎᐊᓐᖏᓐᓇᒪ, 

ᐸᕐᓇᐅᑎᑕᖃᖅᐸᓪᓚᐃᓚᐅᖅᓯᒪᒻᒪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᓗᑎᒃ ᑳᓐᑐᕌᖓᓄᑦ 

ᑎᑎᕋᖅᓯᒪᓗᓂ. ᒥᓂᔅᑕ ᓇᓗᓇᐃᕆᐊᕈᓐᓇᖅᑳ 

ᖃᓄᐃᓕᖓᒻᒪᖔᑦ ᑕᒪᓐᓇ ᑳᓐᑐᕌᖓᓂ 

ᑕᐃᒍᐃᓯᒪᔪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ Hᐃᒃᔅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑐᑭᓯᑦᑎᐊᕐᓂᕈᒃᑯ ᐄ, ᑕᒪᓐᓇ 

ᐸᕐᓇᒃᓯᒪᖃᑕᐅᓯᒪᓚᐅᖅᑐᖅ ᐱᓕᕆᑎᑦᑎᓂᖅ 

ᐱᓕᕆᐊᖃᖅᑎᑦᑎᓂᖅ ᐃᓄᐃᑦ 

ᐱᓕᕆᔭᕆᐊᖃᕐᓂᖏᓐᓂᒃ ᑖᓐᓇ ᐱᔭᐅᑎᓪᓗᒍ. 

 

ᑭᓯᐊᓂ ᑐᒡᓕᕆᔭᕋ ᐃᓚᓯᔪᒪᖕᒪᒍ, ᐃᒃᓯᕙᐅᑖᖅ 

ᖃᓄᐃᒃᓴᓐᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑕᖏᐸᓗᒃᑐᒍᓪᓕ ᑐᓴᖃᑦᑕᖅᑕᕗᑦ ᑕᐃᑲᓐᖓᑦ 

ᑕᒪᒃᑯᐊ ᐱᔭᐅᔭᕆᐊᓖᑦ ᖄᖏᐅᑎᓐᖏᒻᒪᑕᒎᖅ. 

ᑎᑭᐅᑎᑦᑎᐊᖃᑦᑕᖅᑐᐃᑦ ᖄᖏᐅᑎᖃᑦᑕᓐᖏᑦᑐᐃᑦ 

ᐊᒻᒪ ᒫᓐᓇ ᐱᒋᐊᓕᕋᑖᕐᓂᖏᓐᓃᒻᒪᑦ 

ᖃᐅᔨᓴᖅᑕᐅᓂᕐᒥᔪᖅ ᐱᓕᕆᐊᕆᒋᐊᓕᖏᓐᓂᒃ 

ᐱᓕᕆᑦᑎᐊᕋᓗᐊᕐᒪᖔᑕ. 

ᐃᖅᑲᓇᐃᔭᖅᑎᑦᑎᓂᖏᓪᓗ ᐱᖃᓯᐅᑎᓪᓗᒋᑦ. ᑖᓐᓇ 

ᒫᓐᓇᑦᑎᐊᕈᓗᒃ ᐱᔭᕇᖅᑕᐅᓛᖅᑐᒃᓴᐅᓕᖅᑑᒐᓗᐊᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓱᕕᒐᖅ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᑭᐅᒐᕕᖓ 

ᑕᐃᒫᒃ. ᖃᑦᑎᐅᑎᒐᓱᐊᖅᑭᓯᐅᒃ ᐃᓄᐃᑦ  

ᐃᖅᑲᓇᐃᔭᖅᑎᑕᐅᔪᑦ ᑕᐃᑲᓂ? ᖃᑦᑎᐅᖁᕕᓯᐅᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ. ᑕᒪᓐᓇ 

ᐃᑲᔪᒋᐊᖁᓪᓗᒍ ᓈᓴᐅᑎᑦ ᑭᐅᔪᓐᓇᖅᐸᒋᑦ 

ᑐᒡᓕᕆᔭᒪ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑎᑭᐅᑎᒐᓱᐊᖅᑕᕗᑦ ᐊᑕᐅᓯᐅᓐᖏᒻᒪᑦ, 

ᓴᓇᔭᐅᕙᓪᓕᐊᓂᖓᓂ ᐊᒻᒪᓗᑦᑕᐅᖅ 

ᐊᐅᓚᓕᕐᓂᖓᓂ ᑖᓐᓇ ᐱᓕᕆᐊᖑᑎᓪᓗᒍ. 

ᐊᐱᕆᕖᑦ ᓴᓇᔭᐅᑎᓪᓗᒍᑦ ᖃᑦᑎᐅᒐᔭᕐᒪᖔᑕ 

ᐃᓄᐃᑦ, ᖁᔭᓐᓇᒦᒃ ᐃᒃᓯᕙᐅᑖᖅ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ 

ᐊᕐᖔᕐᒪᑦ ᐊᖓᔪᖅᑳᖅ Hᐃᒃᔅ. ᑲᔪᓯᒋᐊᑐᐃᓐᓇᕆᑦ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒡᕙᓐᖓᑦ ᑕᒫᓂ 15 ᐳᓴᖑᒋᐊᖃᔪᔪᑦ 

ᓴᓇᔭᐅᑎᓪᓗᒍ ᓄᓇᑖᖃᑕᐅᓯᒪᔪᓄᑦ ᐊᒻᒪ 60 

ᐳᓴᒨᕈᓐᓇᕆᐊᓖᑦ ᐊᒻᒪ ᖁᓛᓄᑦ ᐃᓄᓐᓄᑦ 

ᐃᖅᑲᓇᐃᔭᕐᕕᐅᔭᕆᐊᓕᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓱᕕᒐᖅ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᑕᐃᒪ ᒪᓕᒐᓕᐅᖅᑎᓕᒫᑦ 

ᖃᐅᔨᒪᖕᒪᑕ ᑖᓐᓇ ᐱᓕᕆᐊᖑᒐᓱᒃᑐᖅ ᐃᓄᐃᑦ 

ᓇᖕᒥᓂᖃᐅᑎᖏᑕ ᐃᑲᔫᑎᖏᑕ ᓯᓚᑖᒍᑦ 

ᐱᓕᕆᐊᖑᔪᒻᒪᑦ, ᒐᕙᒪᒃᑯᒡᒎᖅ ᑮᓇᐅᔭᓂᒃ 

ᐊᑐᓗᐊᕈᒪᓐᖏᓐᓂᑯᒧᑦ. ᑖᓐᓇᐃᓛᒃ 

ᓈᒻᒪᒋᔭᐅᑦᑎᐊᖅᓯᒪᓐᖏᑦᑑᒐᓗᐊᖅ ᐃᓚᖏᓐᓄᑦ. 

ᑕᒡᕙᓂᓕ ᓄᓇᕗᒻᒥ ᓇᖕᒥᓂᖃᖅᑏᑦ ᐃᑲᔫᑎᖏᓐᓂ 

ᒪᓕᖕᓂᐊᓕᖅᑲᑕ ᖃᔅᓯᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᒋᐊᕋᔭᕐᓂᖅᑲᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ Hᐃᒃᔅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᓐᓇ 

ᑯᔪᓯᒋᐊᑐᐃᓐᓇᖁᒐᓗᐊᖅᐸᕋ ᑭᐅᔾᔪᑎᖓ 

ᐃᓚᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑕᐃᒪᐃᑦᑑᓪᓗᓂ ᓯᕗᓪᓕᖅᐹᖑᖃᑕᐅᖕᒪᑦ ᖃᔅᓯᓂᒃ 

ᐃᖅᑲᓇᐃᔭᖅᑎᑦᑎᓂᐊᕐᓗᓂ ᑕᐃᓯᓯᒪᓗᓂ. ᑕᐃᒫᒃ 

ᑕᒡᕙ ᑖᓐᑐᕌᑖᕋᓱᐊᖃᑦᑕᖅᑐᐃᑦ 

ᑲᑐᔾᔨᖃᑕᐅᕙᒃᑐᓪᓗ ᐊᔭᐅᕋᓱᐊᖅᐸᒃᑕᕋᓗᐊᕗᑦ 

ᐊᒥᓲᓂᖅᐹᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᖁᓪᓗᑎᒍᑦ. 

ᐃᖅᑲᓇᐃᔭᖅᑎᑐᐃᓐᓇᓐᖏᑦᑐᓂᒃ, ᐃᓄᐃᓪᓗ 

ᓇᖕᒥᓂᖃᐅᑎᖏᓐᓂᒃ ᐃᓚᐅᑎᑦᑎᖃᑦᑕᖁᓪᓗᑎᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓱᕕᒐᖅ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᑦᑕᐅᖅ ᑕᕝᕙ ᐃᓱᒫᓗᓇᖅᑐᖅ ᑕᕝᕗᖓ 

ᓴᖅᑭᖃᑦᑕᖅᓯᒪᒻᒥᔭᕋ ᑳᓐᑐᕌᑦᑕᐅᖃᑦᑕᓲᑦ ᐱᓪᓗᒋᑦ 

ᑐᓴᐅᒪᑦᑎᐊᑐᐃᓐᓇᐅᒐᑦᑕ, 

ᖃᐅᔨᒪᑦᑎᐊᑐᐃᓐᓇᐅᒐᑦᑕᐃᓛᒃ ᐃᓄᖕᓂᒃ 

ᐃᖅᑲᓇᐃᔭᖅᑎᕖᓐᖓᕋᑦᑕ ᑕᐃᒫᒃ ᐊᖏᔪᐊᓗᖕᒥᒃ 

ᓴᓇᔪᖃᕐᓂᐊᖅᑎᓪᓗᒍ ᓴᓇᔨᖃᕆᐊᖃᕐᓂᖓᓂ. 

 

ᐅᑭᐅᖅᑕᖅᑐᒥᑯᑖᖅᓯᒪᔪᓂᑦᑕᐅᒎᖅ 

ᐃᖅᑲᓇᐃᔭᖅᑎᑦᑎᒐᓱᐊᕐᓂᐊᕐᖓᑕ 

ᑕᒫᓂᒥᐅᑕᐅᓐᖏᒃᑲᓗᐊᖅᑐᑎᑦ 

ᕿᑐᕐᖏᐅᖅᓯᒪᓕᕐᖓᑕ ᑕᒫᓂ ᕿᑐᕐᖓᖏᓪᓗ 

ᐅᑭᐅᖅᑕᖅᑐᒥᐅᑕᐅᓕᖅᑐᑎᑦ. ᑕᐃᒫᑦᑕᐅᖅ 

ᓄᓇᕗᒻᒥᐅᑕᒃᑲᓐᓂᐅᔪᓂᒃ  

ᓄᓇᑖᖃᑕᐅᓯᒪᓐᖏᑦᑐᓂᒃ 

ᐃᖅᑲᓇᐃᔭᖅᑎᑦᑎᒐᓱᐊᕆᕕᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᖓ. 

ᑕᒪᒃᑯᐊ ᐊᒥᓱᑦ ᐃᓱᒪᒋᔭᐅᓯᒪᓚᐅᕐᒪᑕ ᐊᒻᒪᓗ 

ᓄᓇᑖᕈᑎᑦ ᐃᓗᐊᓂ NLCA ᐊᖏᖃᑎᒌᒍᑎᐅᑉ 

ᐃᓗᐊᓂᒥᐅᑕᐅᔪᑦ ᐊᒻᒪᓗ ᐊᓯᖏᑦ. 

 

ᑕᒪᒃᑯᐊᓕᒫᖅ ᑕᐅᑐᒃᖢᒋᑦ ᑕᒪᓐᓇ ᐱᓕᕆᑎᑦᑎᓂᖅ 

ᐱᓕᕆᔨᖁᑎᖃᕐᓂᓇᔭᖅᑐᖅ 

ᓄᓇᕗᒻᒥᐅᑕᐅᒥᐅᓂᓪᓗ ᐊᒻᒪᓘᓐᓃᑦ ᑕᕝᕙᓂ 

ᓄᓇᓕᐅᑉ ᐃᓗᐊᓂ ᑕᒪᒃᑯᐊ ᑕᐅᑐᑦᑎᐊᖅᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒥᓂᔅᑕ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᒋᔭᒃᑲ ᒥᓂᔅᑕᐅᑉ ᑭᐅᒻᒪᒍ ᑕᒪᓐᓇᒎᖅ  

ᖃᐅᔨᓴᖅᑕᐅᓯᒪᒻᒪᑦ. ᖃᓄᐃᓕᐅᖅᑕᐅᓯᒪᕙ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᐃᒪᐃᓛᒃ ᐅᕙᑦᓯᐊᖅ 

ᐅᖃᐅᓯᕆᓚᐅᖅᑎᓪᓗᒍ ᑐᒡᓕᕆᔭᕐᒪᑕ ᑕᒪᓐᓇ 

ᐱᓕᕆᑎᑦᑎᓂᖅ ᐅᕝᕙᓘᓐᓃᑦ ᑕᒫᓂ ᑲᒻᐸᓂᐅᔪᓂᑦ 

ᐃᓄᓐᓄᑦ ᐱᖁᑎᒋᔭᐅᔪᓄᓪᓘᓐᓃᑦ ᐅᕝᕙᓘᓐᓃᑦ 

ᐅᑭᐅᖅᑕᖅᑐᒥᐅᓂᑦ ᑕᒫᓂ ᐱᓕᕆᑎᑦᓯᓂᖓ ᑖᔅᓱᒪ 

P-3-ᖑᔪᖅ ᐱᓕᕆᐊᕆᔭᐅᔪ ᒥᑦᑕᕐᕕᔾᔪᐊᖑᔪᒦᓛᒃ. 

 

ᖃᐅᔨᓴᖅᑕᐅᓂᖃᕐᓂᐊᕐᒪᑦ ᓄᖅᑲᖓᓂᖓᓂ 

ᐅᑭᐅᖑᓂᖓᓂ ᑕᒪᒃᑯᐊ ᓈᓴᐅᑎᑦ ᐊᔾᔨᒌᓐᖏᑦᑐᓂᒃ 

ᑕᑯᒋᐊᕆᐊᖃᕐᓂᐊᕋᑦᑕ ᐱᓕᕆᕕᐅᓪᓗᑕ ᑕᒪᒃᑯᐊ  

ᐱᓕᕆᓚᐅᖅᑐᑦ ᐃᓄᐃᑦ ᖃᑦᑎ ᐳᓴᖑᓚᐅᖅᐸᑦ 

ᐅᕝᕙᓘᓐᓃᑦ ᒫᓂᕐᒥᐅᑕᐅᔪᑦ. ᑕᒪᒃᑯᐊ ᐊᒥᓲᒻᒪᑕ 

ᑖᓐᓇ ᐃᓚᒋᓂᐊᕐᒥᒻᒪᒍ ᐊᐱᖅᑯᑎᒋᔭᖓ. 

 

ᑕᒻᒪᖅᓯᒪᔪᖅᓯᐅᖅᑕᐅᓯᒪᓕᖅᐸᓗᓕ 

ᐅᓂᒃᑳᓕᐊᖑᓯᒪᓕᖅᐸᑦ ᑐᓂᔪᓐᓇᑦᓯᐊᕈᒫᖅᖢᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᖃᐅᔨᓴᕐᓂᖅ ᐱᔭᕇᖅᑲᑦ ᑖᓐᓇᓗ 

ᑳᓐᑐᕌᑕᐅᓯᒪᔪᖅ ᒪᓕᑦᑎᐊᖏᓐᓂᑦᑐᖅ 

ᐃᖅᑲᓇᐃᔭᖅᑎᑦᑎᒋᐊᖃᕐᓂᒥᓂᕐᒥᓂᒃ ᖃᐅᔨᔭᐅᑉᐸᑦ 

ᑕᐃᒪ ᓱᒋᐊᖅᑕᐅᔪᓐᓇᖅᑲ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑕᑯᔭᐅᑦᓯᐊᒐᓂᑦᓯᒪᓕᖅᐸᑕ 

ᑐᖓᐅᑦᓯᓪᓗᕿᓐᓂᖅᐸᑕᓗ 

ᐊᑐᕆᐊᖃᓚᐅᖅᑕᖏᓐᓂ ᐆᑦᑑᑎᒋᓗᒍ 

ᐱᓕᕆᑎᑦᑎᖏᓐᓂᒃ ᐃᓄᓐᓂᒃ ᐱᓕᕆᑎᑦᓯᓂᖅ 

ᐅᕝᕙᓘᓐᓃᑦ ᑲᒻᐸᓂᒥᒃ ᐊᑐᕆᐊᖃᕐᓂᖅ ᑕᒫᓂ 

ᓄᓇᕗᑦ ᐃᓗᐊᓂᕐᒥᐅᑕᓂᒃ ᐊᔾᔨᒌᓐᖏᑦᑐᑦ 

ᐊᒥᓲᔪᒪᕐᒪᑕ ᐊᒻᒪᓗ Penalty-ᖃᖅᑑᓪᓗᐊᕈᒫᕐᒪᓪᓗ 

ᑕᒪᒃᑯᓂᖓ ᐊᑐᑦᓯᐊᖏᓐᓂᖓᓄᑦ ᐅᕝᕙᓘᓐᓃᑦ 

Meet-ᖏᓂᖓᓂ ᑖᒃᓱᒪ ᐊᑐᕆᐊᖃᓚᐅᖅᑕᖓᑕ 

ᑐᖓᐅᑦᓯᓗᕿᑉᐸᑕ ᐊᔾᔨᒌᖏᑑᒻᒪᑕ. 

ᐊᔾᔨᒌᖏᑦᑐᓂᓪᓗ ᖃᓄᖅ ᑖᓐᓇ 

ᐊᑐᖅᑎᑕᐅᔪᓐᓇᕋᔭᖅᑐᖅ ᐃᓚᒋᑉᓗᒋᑦ ᑕᒪᓐᓇ 

Penalty-ᑎᖃᖅᑎᑕᐅᔭᕆᐊᖃᕐᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᓂᔅᑕ ᖁᒃᓱᒃ. ᒥᔅᑕ 

Hᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᕈᑲᓪᓚᒻᒪᑦ. 

 

ᒥᓂᔅᑕ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ ᖃᓄᖅ 

ᓱᒋᐊᖅᑕᐅᔪᓐᓇᕐᒪᖔᑕ ᒪᓕᑦᑎᐊᓂᓐᖏᑉᐸᑕ? 

ᓱᒋᐊᖅᑕᐅᓂᐅᓪᓗᐊᑲᓪᓚᒍᓐᓇᖅᑳᑦ 

ᒪᓕᓕᖅᑎᑦᑎᒍᓐᓇᕐᓗᑎᑦ ᐊᓐᖑᑎᑦᑎᒋᐊᕈᓐᓇᕐᓗᑎᑦ 

ᖃᑦᑎᐅᓂᕆᒋᐊᓕᖏᓐᓂᒃ ᐃᖅᑲᓇᐃᔭᖅᑎᑕᐅᔪᐃᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᔪᖁᑎᒋᔭᑦᑕ 

ᐃᓚᖓ ᑖᓐᓇ ᑖᓐᔨᐊ ᕕᓐᒥᐅ ᑕᒪᓐᓇ 

ᐅᓂᒃᑳᑦᓯᐊᖁᑉᓗᒍ ᓈᓴᐅᑎᓕᕆᓂᕐᒥᒃ 

ᑮᓇᐅᔭᓕᕆᓂᕐᒥᓪᓗ ᐊᒃᑐᐊᓂᖃᕐᓂᐊᕐᒪᑦ. 

ᖃᓄᐃᔅᓴᖏᒃᑯᕕᑦ ᒥᔅ ᕕᓐᒥᐅ ᑕᕝᕗᖓ ᑖᔅᓱᒧᖓ 

ᑭᐅᖁᒐᓗᐊᖅᑐᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ. 

 

>>ᓂᐱᖃᓐᖏᑲᐃᓐᓇᖅᑐᖅ ᐊᔪᑲᐃᓐᓇᕐᒪᑕ 

 

ᐅᐃᓐᒥᐅᓪ (ᑐᓵᔨ): (ᓂᐱᖃᓐᖏᑲᐃᓐᓇᖅᑐᖅ)… 

ᓴᖅᑭᕈᓐᓇᖏᑕᒥᓂ ᐱᒍᓐᓇᕐᓂᕋᖁᓚᐅᖏᓐᓇᑦᑎᒎ 

ᓴᖅᑭᓪᓚᕆᒍᓐᓇᖏᓐᓇᖅᑕᖏᓐᓂ ᑭᓯᐊᓂ 

ᑎᑎᖅᓯᖁᓚᐅᖅᓯᒪᒐᑦᑎᒍᑦ ᐊᒻᒪ ᓴᖅᑭᕈᓐᓇᖏᑉᐸᒋᑦ 

ᓴᖅᑭᕈᓐᓇᕐᓂᕋᖅᓯᒪᔭᖏᑦ ᐊᑭᓖᑎᑕᐅᔪᓐᓇᖅᑐᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᑭᐅᒐᕕᓐᖓ ᑕᐃᒫᒃ. ᑖᓐᓇ 

ᑎᒍᑐᐃᓐᓇᕐᓗᒍ ᑭᖑᓪᓕᕐᒧᖔᖅ ᐊᐱᕆᓚᖓ. 

 

ᑕᕝᕙᓂᑦᑕᐅᖅ  

ᐊᐅᓪᓚᕆᐊᖅᑐᕐᕕᓕᐅᕋᓱᓐᓂᐅᓂᐊᖅᑐᒥᑦ 

ᐊᖏᖃᑎᒌᒐᓱᓐᓂᐊᓐᓂᒻᒥᒪᑕ ᓄᓇᕘᑉ ᒐᕙᒪᒃᑯᖏᑦ 

ᐃᖃᓗᐃᓪᓗ ᓯᑎᒃᑯᖏᑦ ᓄᓇᒥᒃ ᐊᑭᓖᒍᑎᖃᕐᓗᑎᒃ. 

ᐊᑭᓖᓗᑎᒃ ᐅᓪᓗᒥ ᖃᓄᐃᓕᖓᓕᖃᑦ ᓄᓇᒥ 

ᐊᑭᓖᖃᑎᖃᕋᓱᓐᓂᐊᕐᓂᒥᓂᖅᐳᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᒻᓇ 12-ᖑᓂᕋᒑ ᐱᐊᓂᒃᓯᒪᓕᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ 

ᑕᒪᒃᑮᒃ ᑕᐃᒃᑯᐊ ᓄᓈᒃ 

ᑕᐅᖅᓰᖃᑎᒌᒋᐊᖃᕈᑕᐅᒋᐊᖃᔪᔫᒃ 

ᐱᔭᕇᖅᑕᐅᓯᒪᓕᖅᑑᑦ?  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᓯᒪᒻᒥᒐᒪᑦᑕᐅᖅ ᑖᒃᑯᐊ ᓄᓇᒥ 

ᐊᑭᓖᖃᑎᖃᕐᓂᐊᓂᐊᖅᑑᒃ ᓄᓇᐅᑉ ᐊᐃᑉᐸᖓ 

ᓱᕈᖅᓯᒪᓐᓂᖓᑦ ᓱᕈᖅᑕᐅᓐᓂᖓᑦ ᒐᕙᒪᑐᖃᒃᑯᓐᓄᑦ 

ᓄᓇᖁᑎᒋᔭᐅᓪᓗᓂ ᖃᓄᕐᓕ ᑖᓐᓇ 

ᐱᕈᓇᖅᓴᖅᑕᐅᓂᕆᓂᐊᖅᑕᖓ ᓱᕈᖅᓯᒪᔫᑉ ᓄᓇᐅᑉ 

ᐊᖏᖃᑎᒌᒍᑕᐅᓐᓂᖃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᓗᓕᖏᑦ ᑕᒪᒃᑯᐊ ᐃᓗᓕᕿᐊᓛᖏᑦ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1058 

ᖃᓄᐃᓕᖓᓚᐅᕐᓂᖏᑦ ᑭᐅᔪᓐᓇᖏᓐᓇᒃᑭᑦ ᑭᓯᐊᓂ 

ᒥᔅ ᐅᐃᓐᒥᐅᓪᒧᑦ ᑭᐅᑦᓯᐊᖁᒐᓗᐊᖅᐸᕋ ᑖᒻᓇ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃ 

ᑕᐃᓐᓇ ᓄᓇᖓ ᒥᕝᕕᐅᑉ ᐃᓚᒃᓴᖓᐃᓛᒃ 

ᓱᕈᖅᓯᒪᔪᔪᖅ ᖃᐅᔨᒪᔭᐅᑦᑕᐅᑎᒋᔪᔪᖅ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑕᐃᔅᓱᒪᓂ 

ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᑐᓂᔭᐅᖕᒪᑦ 

ᖃᐅᔨᒪᔭᐅᓕᓚᐅᖅᓯᒪᔪᖅ. 

 

ᑖᓐᓇ ᓄᓇᕘᑉ ᒐᕙᒪᒃᑯᖏᓐᓄᓪᓕ 

ᐱᔭᐅᓯᒪᓕᖅᑎᓪᓗᒍ ᖃᐅᔨᒪᔭᐅᖄᕐᓂᖏᒻᒥᒻᒪᑦ  

ᓱᕈᖅᓯᒪᒻᒪᑦ ᑕᐃᒪᓕ ᖃᐅᔨᒪᓕᕋᑦᑎᒍᑦ 

ᖃᐅᔨᒃᑲᐃᓚᐅᖅᓯᒪᔪᒍᑦ ᐃᖏᕐᕋᔪᓕᕆᔨᒃᑯᓐᓂ 

ᐊᑭᓖᑎᓛᕋᑦᑎᒍᑦ ᐲᔭᖅᑕᐅᓂᖓᐃᓛᒃ ᑖᕙᑦᓱᒪ 

ᓱᕈᔫᑉ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᐃᓐᒥᐅᓪ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑐᑭᓯᑦᓯᐊᓂᐊᕐᕋᒪ ᒥᔅᑕ ᐅᐃᓐᒥᐅᓪ ᑭᐅᑦᑕᖅᑕᖓᓄᑦ 

ᑕᐃᒪ ᐊᖏᖃᑎᒋᓚᐅᖅᐱᓯᐅᒃ ᑖᑉᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᐃᕙᑎᓪᓗᓯ 

ᐅᕝᕙᓘᓐᓂᑦ ᓇᓕᐊᑦ ᐊᑭᓖᒋᐊᖃᕐᒪᖔᑦ 

ᓇᓗᓇᐃᔭᖅᑕᐅᓯᒪᕙ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑲᔪᓯᒋᐊᖁᓪᓗᒍ ᒥᔅ 

ᐅᐃᓐᒥᐅᓪ ᐊᐱᖅᑕᐅᔪᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᑦᓯᐊᖏᓐᓇᒪ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ 

ᐃᓚᒋᔭᐅᖃᑕᐅᓚᐅᕋᓗᐊᕐᒪᑕ ᐱᖃᑕᐅᓚᐅᕐᓗᐊᕐᒪᑕ 

ᑕᐃᒪ ᖃᐅᔨᒪᖃᑕᐅᕙᑦ ᐊᒻᒪ ᐃᓛᒃᑰᖓᔪᐃᑦ 

ᓇᖕᒥᓂᖅ ᐱᓕᕝᕕᖃᑦᑐᐃᑦ ᑕᐃᒫᒃ ᑖᓐᓇ 

ᑐᓂᔭᐅᓕᖅᑎᓪᓗᒍ ᓄᓇᕘᑦ ᒐᕙᒪᖓᓄᑦ. 

 

ᑕᐃᒪ ᑕᐃᑲᓂ ᐊᖏᖃᑎᒌᓐᓂᕐᒥᖅ ᐱᑕᖃᓚᐅᕐᒪᑦ 

ᑎᑎᕋᖅᓯᒪᔪᒥᑦ ᐱᔾᔪᑎᖃᖅᖢᓂ ᑕᒪᒃᑯᐊ 

ᓴᓗᒪᐃᑦᑐᖅᑕᖃᕐᓂᖅᐸᑦ ᐊᑦᑕᓇᖅᑐᓂᒃ 

ᓴᓗᒻᒪᖅᓴᖅᑕᐅᓗᓂ ᐲᔭᖅᑕᐅᒋᖃᕋᔭᕐᓂᖅᐸᑦ. ᑕᐃᒪ 

ᑖᒃᑯᐊ ᑖᑕᒃᓴᐅᒋᐊᖃᕐᓂᐊᓂᕋᖅᑕᐅᓚᖏᑦᑐᐃᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᐃᓐᒥᐅᓪ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᖏᑦ ᑕᐃᒪ ᓴᓗᒻᒪᖅᓴᐃᒋᐊᖃᓚᓂᒥᒃ 

ᒥᑦᑕᕐᕕᐅᑉ ᑐᓐᖓᕕᒋᔭᖓᓄᑦ ᑕᒫᓂ 

ᖃᑯᓕᖅᑐᑕᐅᑎᓪᓗᒍ ᑕᐃᒪ ᐊᑭᓕᐅᓯᐊᓚᓐᖏᑦᑐᑦ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. ᐊᐱᖅᑯᑦ 

ᑕᐃᓐᓇᒃᓴᐃᓐᓇᖕᒪᑦ ᐃᓚᖏᒻᒪᒍ ᒥᔅ ᐅᐃᓐᒥᐅᓪ 

ᑭᐅᑦᓯᐊᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒪᓐᓇ ᐱᓇᔭᑦᑐᒍᓇᐃᑦ 

ᐊᑭᓕᒃᓴᖅᑖᕋᔭᖅᑐᒍᑦ ᑕᐃᑲᓐᖓᑦ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1059 

ᓴᓗᒻᒪᖅᓴᐃ….ᐲᔭᐃᒋᐊᖃᓚᐅᖅᑐᒥᑦ 

ᓴᓕᒎᕆᐊᖃᓚᐅᖅᑐᒥ ᑕᒫᓂ ᓯᐅᕋᕐᒥ 

ᐊᑭᓕᒃᓴᖅᑖᕈᒫᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪᓐᓇ ᑭᐅᒐᕕᑦ. 

ᑕᐃᒪ ᐃᑳᓚᐅᕐᓂᐊᕋᒪ ᑕᐃᒃᑯᓄᖓ 

ᓚᐃᓴᑖᖅᑐᖃᑦᑕ…ᐃᓛᒃ, ᑕᒪᒃᑯᓂᖓ 

ᓚᐃᓴᑖᖅᑐᖃᑦᑕᓂᕐᒧᑦ ᓄᓇᒃᑰᕈᑎᖃᖅᑐᓄᑦ ᑕᐃᒪ 

ᒪᒥᐊᑦᑐᖓᐅᒐᓗᐊᖅ ᑕᐃᒪ ᓲᕐᓗᒃᑕᐅᖅ ᐅᕙᖓ 

ᓵᑕᒃᑕᐅᖃᑦᑕ ᑕᐃᒪ ᐳᐃᒍᓚᐅᖅᓯᒪᒐᒪᐃᓛᒃ 

ᓚᐃᓴᒐ ᓄᑖᓐᖑᖅᑕᕋᓗᐊᖅᖢᒍ ᑕᐃᒪ 

ᖃᐅᔨᔭᐅᓚᐅᖅᓯᒪᒐᒪ. ᑕᐃᒪ ᑖᒃᑯᐊ 

ᐅᖃᐅᑎᔭᐅᑦᑕᖅᑑᓪᓗᐊᕈᒫᖅᐹᑦ 

ᓄᑖᖑᖅᑎᕆᒋᐊᖃᓕᕐᒪᑕ ᓚᐃᓴᒥᓐᓂᒃ, 

ᓄᖑᓕᕐᒪᑕᓘᓐᓃᑦ ᓚᐃᓴᖏᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᒋᔭᖓᑦ ᓇᓂᖏᓇᒃᑯᑦ ᐄᑯᓗᒃ ᐅᕙᓂ 

ᐱᓯᒪᔭᓐᓂ. ᑭᓯᐊᓂ ᑐᒡᓕᕆᔭᕐᒪ ᑭᐅᔪᓐᓇᐸᒍ 

ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓂᕆᐅᒃᑲᓗᐊᖅᑐᖓ ᑕᐃᑉᓱᒪᓂᐅᔪᒫᖅᑐᖅ 

ᑕᐃᒪᓐᓇ ᒪᒃᑯᐊ ᑎᑎᖅᑲᑦ ᖃᕋᑕᐅᔭᕐᒧᑦ  

ᑎᑎᕋᖅᑕᐅᔾᔫᒥᖃᑦᑕᕈᓐᓇᖁᓪᓗᒋᑦ 

ᓄᑖᖑᖅᑕᕆᐊᖃᓕᕌᖓᑕ. ᐊᒻᒪᓗ ᑕᒪᒃᑯᐊ 

ᓚᐃᓴᐃᑦ ᓴᓇᔭᐅᖃᑦᑕᖅᓯᒪᕙᒌᕐᓗᑎᒃ ᑕᒫᓂ 

ᐱᑕᖃᕐᒫᕐᓗᑎᒃ 

ᐊᐅᓪᓚᖅᑎᒃᓯᕋᓗᒋᐊᖃᖃᑦᑕᖏᓪᓗᑕ ᐊᕙᓐᖓ 

ᑎᑭᓴᐃᑦᑕᕋᓗᒋᐊᖃᓐᖏᓪᓗᑕ ᖃᑉᓗᓈᑦ 

ᓄᓇᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐅᖃᖃᑎᒋᑦᑕᑉᓯᒪᒐᑉᑭᑦ ᑕᐃᒃᑯᐊ ᓄᓇᑦᓯᐊᕐᒥ ᐊᒻᒪ 

ᔫᑳᓂᒥ ᐊᓯᖏᓐᓂᓗ. ᑕᐃᒪ ᑕᐃᒪᓐᓇ 

ᑎᑎᖅᑲᖅᑖᓲᖑᒐᓗᐊᕐᒪᑕ ᐃᒪᓐᓇ 

ᓄᖑᓕᕐᓂᕋᖅᑕᐅᑉᓗᑎᒃ. 

 

ᑕᐃᒪ ᑕᒫᓂ ᐃᖃᓗᖕᓂ ᑕᒫᓂ 

ᓄᑖᖑᖅᑕᖅᑕᐅᓇᓱᓕᕌᖓᑦᑕ ᓄᓇᒃᑰᕈᑎᑖᑐᖃᖅᐸ 

ᓄᑖᒥᒃ ᑕᐃᒪ ᐸᐃᒃᐹᖁᑎᖃᖃᑦᑕᕆᐊᖃᕐᒪᑕ. 

ᑕᐃᒪᓕ ᐸᓖᓯᒃᑯᑦ ᖃᐅᔨᓴᖃᑦᑕᑎᓪᓗᒋᑦ 

ᐊᒥᓱᐊᕐᔪᓐᓂᒃ ᑕᒪᑉᑯᐊ 

ᓄᑖᖑᖅᑕᓯᒪᑦᑕᖏᓚᐅᖅᓯᒪᓂᕐᒪᑕ ᑕᒪᒃᑯᐊ 

ᒐᕙᒪᓄᑦ ᓇᓗᓇᐃᔭᖅᑕᕆᐊᖃᕐᒪᑕ 

ᖃᓄᐃᒃᑑᒻᒪᖔᑕ ᓄᓇᓯᐅᑎᖏᑦ. 

 

ᐊᒻᒪᓗ ᓇᓪᓕᐅᒃᑯᒫᕈᑎᖃᕐᓗᑎᒃ ᐋᓐᓂᖅᓯᖕᓂᖅᐸᑕ 

ᓱᕋᓐᓂᖅᐸᑕᓘᖕᓃᑦ. ᑕᐃᒪ ᑖᒃᑯᐊ ᖃᕆᑕᐅᔭᒃᑰᖅᑐᑦ 

ᓄᑖᖑᖅᑐᒥᒃ ᐱᔾᔪᑎᒋᑉᓗᒍ ᑭᓇᒃᑯᑐᐃᓐᓇᐃᑦ  

ᐃᖅᑲᑐᖅᑕᐅᒋᐊᖃᕋᔭᖁᓇᒋᑦ ᓴᑐᒃᓯᕕᐅᓇᓱᓪᓗᑎᑦ 

ᑮᓇᐅᔭᕋᓗᓐᓂᒃ. 

 

ᑕᐃᒪ ᑕᕝᕙᓂ ᐅᖃᐅᓯᖃᕐᒫᒥᒻᒪᑦ $100,000-

ᖃᕐᓂᕋᕐᓗᒍ ᑕᒫᓂ ᐸᕐᓇᓂᕐᒧᑦ ᑕᒪᒃᑯᓂᖓ 

ᑐᓚᑦᑕᕐᕕᓕᐅᖅᑕᕐᓂᓂᒃ. ᖃᓄᐃᑦᑐᓂᑭᐊᖅ 

ᐱᓕᕆᓯᒪᓕᖅᐸᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐸᕐᓇᓪᓗᑎᑦ ᑐᓚᑦᑕᕐᕕᓐᓄᑦ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓚᖓᑦ ᐊᐱᖅᑯᑎᖃᖓᑕ 

ᑕᒪᒃᑯᐊ ᓄᓇᓖᑦ ᓄᓇᕗᑦ ᐃᓗᐊᓂ ᓲᕐᓗ 

Hᐋᒻᓚᒃᑯᓪᓘᓐᓃᑦ ᐃᓚᐅᔪᓐᓇᖅᑐᑦ ᑕᒪᒃᑯᓂᖓ 

consultation-ᖑᓂᕋᖅ ᐊᐱᖅᑯᑎᒋᔭᖓᓂᒃ. 

ᓄᓇᓖᑦ ᑖᒃᑯᐊ ᐅᖃᖃᑎᒋᑉᓗᒋᑦ ᑕᐃᑲᓂᓗ 

ᐃᒻᒥᓂᒃ ᓄᓇᓕᒃ ᓱᓇᓂᒃ  

ᓯᕗᓪᓕᐅᔭᕆᐊᖃᐅᕆᔭᕐᒥᓂᒃ 

ᐱᒋᐊᖅᑑᓪᓗᐊᓕᖅᐸᒃᖢᓂ ᑎᐊᑦᓇᐃᑦᑑᕗᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅᑐ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᑉᓯᑦ 

ᓄᓇᓖᑦ ᐃᓚᐅᖃᑕᐅᓯᒪᕙᑦ ᒫᓐᓇᒧᑦ ᑎᑭᒃᖢᒍ 

ᑕᒫᓂ ᐸᕐᓇᖃᑦᑕᖅᑎᓪᓗᒋᑦ ᑐᓚᑦᑕᕐᕕᓐᓂ? ᑕᐃᒪ 

19-ᓂᒎᖅ ᑕᐃᒪ ᐃᓚᐅᔪᖃᓚᐅᕋᓗᐊᕐᒪᑦ ᒫᓐᓇᓕ 

ᕿᓄᔪᖃᖅᓯᒪᕚ ᑐᓚᑦᑕᕐᕕᓕᐅᕈᒪᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓄᓇᓕ  

ᑕᐅᑐᓪᓗᒍ ᓇᓕᐊ ᐊᒥᓲᑎᒋᔪᓂᒃ ᐱᓚᐅᖅᐸ 

ᐅᕝᕙᓘᓐᓃᑦ ᐊᒥᐊᒃᑰᔪᑦ ᐱᓐᖏᑦᑐᑦ. 

ᑭᐅᑦᓯᐊᕈᓐᓇᓂᖅᐹᖑᔪᖅ ᑖᓐᓇ ᐋᑦ ᓯᑐᐊᑦ 

ᑕᕝᕗᖓ ᑭᐅᒋᐊᖅᑐᖁᒐᓗᐊᖅᖢᒍ 

ᖃᓄᐃᑦᓴᖏᒃᑯᕕᑦ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. 

ᖃᓄᐃᔅᓴᖏᒃᑲᓗᐊᖅᑐᖓᓕ ᑭᓯᐊᓂ 

ᑲᑎᒪᔨᐅᖃᑎᒃᑲ ᓱᖁᑎᔅᓴᓐᖏᓚᓰ ᑖᓐᓇ ᒥᔅᑕ 

ᓯᑐᐊᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᓚᐅᑲᒍᓐᓇᖅᐸᑦ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᒥᔅᑕ ᓯᑐᐊᑦ 

ᑕᕝᕗᖓᖅᑎᑲᐃᓐᓇᓚᐅᕈᒃ. 

 

ᖁᔭᓐᓇᒦᒃ, ᐃᖅᓱᒃᑏ. ᐃᒻᒪᖃ ᒥᔅᑕ ᓯᑐᐊᑦ 

ᑐᑭᓯᐅᒪᑦᑎᐊᕐᓂᐊᕐᒪᑦ ᑕᐃᓐᓇ 

ᐊᐱᖅᑯᑎᒋᖅᑲᐅᔭᐃᑦ ᐅᕙᓃᓕᖅᑎᓪᓗᒍ 

ᐊᐱᖅᓱᖅᑕᐅᕕᒻᒥ ᐊᐱᕆᔾᔪᑎᒋᒃᑲᓐᓂᕈᕕᐅᒃ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᑕᐃᒪ 

ᐃᒪᓐᓇᐃᑦᑐᒥᓪᓕ ᕿᓂᖅᑐᖓᐃ, ᑕᐃᒪ ᓄᓇᓖᑦ  

ᓇᓕᖏᑦ ᕿᓄᓯᒪᕙᑦ ᑮᓇᐅᔭᓂᒃ 

ᖃᓄᐃᓕᐅᕈᓯᒪᓕᖅᐸᑦ ᑖᒃᑯᐊ ᑮᓇᐅᔭᐃᑦ 

ᓴᓂᕙᖅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᑐᐊᑦ 

ᑭᐅᔪᓐᓇᕐᓂᕋᖅᐸᒌᖅᑲᐅᒐᕕᐅᒃ. ᒥᔅᑕ ᓯᑐᐊᑦ.  

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᔅᑕ Hᐃᒃᔅ ᐅᖃᐅᓯᖃᖅᑰᕐᒪᑦ ᑐᑭᓯᒐᓱᐊᖅᓯᒪᔪᓂᒃ 

ᖃᐅᔨᓴᓚᐅᖅᓯᒪᔭᑉᑎᓐᓂᒃ ᐅᑭᐅᒥ ᐊᑕᐅᓯᐅᔪᒥᒃ. 

 

ᑕᐃᒪ ᑕᒪᑐᒪᓂ ᐅᑭᐅᒥ ᖃᐅᔨᓴᕐᓂᖃᓚᐅᕋᑉᑕ 

ᐸᓐᓂᖅᑑᒥᓗ ᐊᕐᕕᐊᒥᓗ ᑕᐃᒪ 

ᐊᑲᐅᓐᖏᓗᑕᖅᑕᖃᕐᒪᑦ ᑕᒫᓂ 

ᓯᐅᕋᕈᔪᑐᐃᓐᓇᓗᐊᖃᓗᐊᖅᑐᐋᓘᒻᒪᑦ ᑕᐃᑲᓂ 

ᐊᕐᕕᐊᓂ ᐊᒻᒪ ᑕᐃᑲᓂ ᑕᐃᒪ ᑖᒻᓇ ᑕᒪᒃᑯᐊ 

ᑐᓚᑦᑕᕐᕖᑦ ᓯᐅᕋᕈᔪᑐᐃᓐᓇᐅᒋᐊᖃᓐᖏᒻᒪᑕ ᑭᓯᐊᓂ 

ᐅᔭᕋᓛᖃᑦᑎᐊᕆᐊᖃᕐᒪᑕ. 

 

ᐊᒻᒪᓗ ᖃᐅᓱᐃᑦᑐᒥ ᐊᑲᐅᓐᖏᓂᖅᑕᖃᓚᐅᕐᒥᒻᒪᑦ 

ᑕᒫᓂ ᒥᑦᑕᕐᕕᐅᑉ ᖃᓂᒋᔮᓂ 

ᑯᕕᔪᖃᖅᓯᒪᓚᐅᖅᓯᒪᒻᒥᒪᑦ ᐅᖅᓱᐋᓗᕈᔪᒻᒥ. ᑕᐃᒪ 

ᑐᑭᓯᒐᓱᔅᓯᒪᔪᒍᑦ ᑕᒫᓂ ᑕᒪᓐᓇ 

ᓴᓗᒻᒪᖅᑕᐅᒋᐊᕐᓗᓂ ᓴᓕᒍᖅᑕᐅᓚᐅᕐᓗᓂ 

ᖃᓗᔭᐅᓚᐅᕐᓗᓂ ᐲᔭᖅᑕᐅᓚᐅᕐᓗᓂ ᖃᓄᖅ 

ᐊᑭᑐᑎᓇᔭᕐᒪᖔᖅ. 

 

ᐅᖅᓱᖅᑑᒥᓗ ᐃᖃᓗᒃᑑᑦᑎᐊᒥᓗᑦᑕᐅᖅ 

ᖃᐅᔨᓴᖅᓯᒪᖕᒥᔪᒍᑦ ᓱᓕ  

ᐃᑳᖅᑕᕐᕖᑦ ᐱᐊᓂᒃᓯᒪᖏᒻᒪᑕ ᑕᐃᒪ 

ᑲᑎᒪᖃᑎᒋᑦᑕᒃᑲᓐᓂᕐᓂᐊᓚᐅᖅᑕᕗᑦ ᑕᐃᒃᑯᐊ. 

 

ᐃᓛᒃ ᑕᐃᒪ ᖃᐅᔨᓴᕈᑎᒋᖃᑦᑕᖅᑕᕗᑦ ᑕᒪᒃᑯᐊ 

Hᐋᒻᓚᒃᑯᓐᓂ ᑐᑭᓯᖃᑎᒋᓇᓱᒃᖢᒋᑦ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᑑᕙᑦ. 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒫᓂ 

ᐊᐱᖅᑯᑎᒃᓴᓕᐊᓘᔪᖓᐅᒐᓗᐊᖅ ᐃᑎᔪᐊᓗᖕᓂ  

ᑕᒫᓂ ᑐᓚᒃᑕᕐᕕᐊᓗᑦᑎᓐᓂ ᑭᓯᐊᓂ 

ᓄᖅᑲᓚᐅᑲᖕᓂᐊᖅᑐᖓ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

(ᑐᓵᔨᒃᑰᕈᓐᓃᖅᑐᖅ) ᑲᔪᓯᓗᑕ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑎᑭᑕᐅᖤᑕᐃᓐᓇᖅᐳᖓ. 

 

ᐊᐱᖅᓱᖅᑕᕈᒪᔪᖓ ᒥᑭᔫᑎᐊᓛᓂ ᑐᓚᑦᑕᕐᕕᓐᓄᑦ 

ᐅᓂᒃᑳᒥᒃ. 

 

ᐅᖃᐅᓯᐅᓯᒪᔪᒥᒃ ᐅᓂᒃᑳᕆᖅᑲᐅᔭᑉᓯᓐᓂᒃ ᑕᐃᒪ 

ᑕᐃᑲᓂ ᓴᖅᑭᑎᓚᐅᖅᓯᒪᔭᓯ 2009ᒥ ᐅᖃᖅᓯᒪᖕᒪᑕ 

ᑐᕌᒐᖃᕈᒪᒐᑉᓯᒎᖅ ᑲᓇᑕᐅᑉ ᒐᕙᒪᖏᑕ 

ᑐᓚᒃᑕᕐᕕᓕᐅᕈᓯᖏᑦ ᒪᓕᒃᓗᒋᑦ 

ᑐᓂᓯᖃᑦᑕᕈᓐᓇᖅᓯᓃᑦ ᑕᒪᒃᑯᓄᖓ 

ᑐᓚᒃᑕᕐᕕᕋᓛᓂᒃ. 

 

ᖃᓄᐃᑦᑑᓕᖅᐸᒃᑭᐊᖅ ᖃᓄᖅ ᒐᕙᒪᐅᔪᑎᒍᑦ 

ᑮᓇᐅᔭᓂᒃ ᕿᓄᓯᒪᓕᕐᓂᕈᑉᓯ ᖃᑉᓯᓂᒃ 

ᐱᑖᖅᓯᒪᓕᕐᒪᖔᑉᓯ ᒫᓐᓇᒧᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇᐃᓛᒃ small craft 

harbor-ᖃᕐᓂᖅ ᓄᓇᕗᑦᒥᐅᓂᒃ ᐱᒻᒪᕆᐅᒃᒪᑦ  

ᐅᒃᐱᕆᑉᓗᒍ ᑭᓯᐊᓂ ᐅᕙᒍᑦ ᓇᖕᒥᓂᖅ ᐊᑭᑐᔪᒥᒃ 

ᐃᒃᓴᕐᕕᒃᔪᐊᕐᒥᒃ ᓇᖕᒥᓂᖅ ᑮᓇᐅᔭᖃᖅᑎᑦᓯᓂᖅ 

ᐊᔪᖅᑎᓪᓗᑕ ᑖᒃᑯᐊ ᒐᕙᒪᑐᖃᒃᑯᑦ 

ᐃᒪᕐᒥᐅᑕᓕᕆᔨᒃᑯᓐᓂᓛᒃ ᑕᕝᕘᓇ ᑭᓯᐊᓂ 

ᐃᑲᔪᖅᑎᒋᓗᒋᑦ. 

 

ᑕᒪᓐᓇ ᓯᕗᒧᐊᒃᑎᐊᖅᑑᔭᕐᓚᕐᒪᑦ small craft 

harbor-ᓕᕆᓂᕐᒥᒃ ᐱᓕᕌᖓᑉᑕ ᒫᓐᓇᒧᑦ ᐃᓛᒃ 

ᐅᑉᓗᒥᒧᑦ ᓱᓕ ᑕᒪᓇ ᐱᖑᔭᐃᓐᓇᕐᓂᐊᒃᑲᕗᑦ  

ᒐᕙᒪᑐᖃᒃᑯᓪᓗ DFO-ᑯᓪᓗ ᑖᒃᑯᐊ 

ᐅᖃᐅᔾᔪᖅᓯᒪᐃᓐᓇᕐᓂᐊᒃᑲᕗᑦ ᑕᒪᓐᓇ 

ᐱᒻᒪᕆᐅᒋᒐᑉᑎᒍᑦ ᑕᒡᕘᓇ ᑎᐊ’ᓇᐃᑦᑐᒥᒃ 

ᑭᐅᔪᓐᓇᖅᐳᖓ ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᑖᒻᓚ ᐊᑯᓂᓗᐊᕌᓗᒃ ᑕᐃᒪᓐᓇ 

ᐅᖃᓪᓚᖃᑎᒌᒃᑕᑐᐃᓐᓇᓕᖂᕋᑉᓯ 

ᐅᖃᖅᑕᑐᐃᓐᓇᓕᖂᕋᑉᓯ ᐃᒪᓐᓇ ᐃ, ᑕᐃᒃᑯᐊ 

ᐅᑕᖅᑭᓂᕋᖅᖢᒋᑦ ᐊᒻᒪ ᒥᓂᔅᑕ 

ᑕᑉᑐᓇᖑᓚᐅᖅᓯᒪᑎᓪᓗᒍ ᑕᐃᒪ ᑕᒪᒃᑯᓂᖓ 

ᑮᓇᐅᔭᓂᒃ ᐱᓇᓱᓕᕋᓗᐊᕌᖓᑉᓯ 

ᑲᒪᒋᔭᐅᓱᐃᑦᑑᔮᕋᑉᓯ. 

 

ᖃᓄᕐᓕ ᑕᐃᒪ ᒫᓐᓇ ᐱᔪᓐᓇᖅᑕᓯ ᓱᓇᐅᕙᑦ 

ᐊᒻᒪᓗ ᐅᖓᓯᒃᑐᒧᑦ ᑕᐅᑐᒃᓗᒍ ᐅᑭᐅᓄᑦ ᐊᒥᓱᓄᑦ 

ᖃᓄᖅ ᖃᓄᐃᓕᐅᕋᓱᖃᑦᑕᕐᓂᐊᖅᐱᓯ 

ᐅᖄᓚᒐᓛᕋᕐᔪᖃᑦᑕᑐᐃᓐᓇᕐᓂᐊᖅᐱᓯ ᐊᑐᕚᒧᑦ 

ᐅᕝᕙᓘᓐᓃᑦ ᓇᒧᒃᑭᐊᖅ ᐅᕝᕙᓘᓐᓃᑦ 

ᐊᐅᓪᓚᓪᓗᐊᕕᒃᓗᓯ ᑕᑯᓇᓱᓪᓗᐊᕕᒃᓗᒋᑦ 

ᒐᕙᒪᑐᖃᐃᑦ ᐱᓇᑦᑕᕐᓂᐊᖅᐱᓯ ᑕᒪᒃᑯᐊ 

ᑐᓚᒃᑕᕐᕖᑦ ᐱᑉᔪᑎᒋᓪᓗᒋᑦ ᖃᓄᐃᑦᑐᓂᒃ 

ᑕᐅᑐᒐᖃᖅᐱᓯ ᓯᕕᑐᔪᒧᑦ ᐊᒻᒪᓗ ᖃᓂᑦᑐᒧᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᒡᕘᓇ short term plan-ᒥᓪᓕ 

ᐅᕙᒍᑦ ᐅᕘᓇ ᐱᔪᓐᓇᕐᓂᑦᑎᓐᓂᒃ ᐊᑐᕐᓗᑕ 

$500,000-ᒧᑦ ᑕᒪᓐᓇ ᑕᒪᒃᑯᓄᖓ 

ᐅᒥᐊᖃᕐᕕᐊᓛᖑᓂᕋᖅᑕᐅᔪᓄᑦ ᐃᑲᔪᕈᓐᓇᖅᖢᑕ. 

 

ᑭᓯᐊᓂ ᐊᕗᖓ ᓯᕗᓂᕐᒧᑦ ᐅᖓᓯᒃᑐᒧᑦ long term 

ᑕᐅᑐᖕᓂᐊᕈᑉᑕ ᑖᒃᑯᐊ ᒐᕙᒪᑐᖃᒃᑯᓂᓛᒃ DFO- 

ᑯᓪᓗ ᐅᕐᓂᒃᐸᒡᓗᒋᑦ ᑭᓯᐊᓂ ᓴᖑᓐᓂᐊᕐᓗᒋᑦ 

ᑕᒡᕘᓇ ᑭᓯᐊ ᑎᐊ’ᓇ long term ᑕᒡᕘᓇ 

ᐊᖁᑎᖃᕐᓗᑕ ᐱᔪᓐᓇᖅᐳᒍᑦ. (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ 

ᐃᓚᒋᓪᓗᓂᐅᒃ ᑲᓇᑕᒥ ᓴᓇᕙᓪᓕᐊᓂᕐᒥ ᓄᓇᕘᒥ 

$400 ᒥᓕᐊᓐ ᐊᖅᑯᓯᐅᕈᑕᐅᓂᐊᕐᒪᑕ ᐊᒻᒪ 

ᐊᓯᖏᓐᓄᑦ ᐊᖅᑯᑎᓄᑦ ᐃᑳᕈᑎᓂᓪᓗ. 

ᓇᓗᓇᐃᖅᓯᔪᓐᓇᖅᐲᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᔪᓐᓇᕐᒪᖔᑕ ᓄᓇᕗᒻᒥ 

ᐅᒥᐊᒃᑯᕕᓕᐅᕈᑕᐅᓗᓂ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᑖᑉᑯᓄᖓ ᐊᑐᖅᑕᐅᔪᓐᓇᖃᑕᐅᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓕᐊᓇᐃᕌᓐᓄᖔ ᑐᓴᕋᒪ. ᒫᓐᓇᕋᑖᖑᓚᐅᖅᑐᖅ  

ᑎᑎᕋᕐᕕᒋᓚᐅᖅᓯᒪᒐᒃᑭᑦ ᑎᑎᕋᕐᕕᒋᒐᒃᑭᑦ 

ᐃᓱᒫᓘᑎᖃᓚᐅᖅᓯᒪᒐᒪ ᐃᖃᓗᓐᓂ ᑕᐃᒃᑯᐊ 

ᐅᒥᐊᒃᑯᕕᔅᓴᐅᑉ ᒥᔅᓵᓄᑦ. ᐅᖃᐅᓯᖃᖃᑦᑕᓲᖑᒐᑦᑕ 

ᐅᒥᐊᕐᔪᓐᓄᑦ ᑐᓚᑦᑕᕕᓐᓂᒃ ᐃᑎᔪᒥᒃ 

ᐅᖃᐅᓯᕆᒃᑲᓂᕐᓂᐊᖅᑕᕋᓗᐊᒃᑲ ᑭᓯᐊᓂ 

ᐅᖃᐅᓯᖃᒃᑲᓐᓂᕋᒪ ᒪᑯᓂᖓ ᐊᖑᓇᓱᑦᑏᑦ ᓲᕐᓗᒃ 

ᐅᒥᐊᕐᒥᓂᒃ ᓵᕕᕝᕕᖏᑦ 100-ᖏᓐᓃᒻᒪᑕ ᐅᒥᐊᓖᑦ 

ᐃᖃᓗᓐᓂ. 

 

ᐅᖃᐅᑎᔪᓐᓇᖅᑕᒋᑦ ᐊᑐᖅᓯᒪᔭᒃᑲ ᒪᓕᓪᓗᒋᑦ 

ᐊᒃᓱᕈᕐᓇᖅᑐᐋᓘᖃᑦᑕᖅᓯᒪᒻᒪᑦ ᐅᓄᖅᑐᐋᓗᐃᑦ 

ᓇᒻᒥᓂᖃᖅᑐᑦ ᐅᒥᐊᓂᒃ ᐅᓄᖅᓯᕙᓪᓕᐊᑎᓪᓗᒋᑦ  

ᐊᒻᒪᓗᑦᑕᐅᖅ ᐅᒥᐊᒃᑯᕕᖃᓐᖏᑦᑎᐊᖅᖢᑕ 

ᐃᖃᓗᓐᓂ ᐅᒥᐊᖃᖅᑐᑦ ᐅᓄᖅᑐᐋᓘᓕᖅᑎᓪᓗᒋᑦ. 

ᑖᓐᓇ ᐊᑦᑕᓇᕐᓂᕐᒧᑦ ᐊᒃᑐᐊᓂᖃᓕᕐᒪᑦ ᐅᒥᐊᕌᓗᐃᑦ 

ᑕᑯᓪᓗᒋᑦ ᐊᒻᒪᓗ ᑕᐃᒃᑯᐊ ᐅᓂᐊᖅᑐᑦ ᓄᓇᓯᐅᑎᑦ 

ᐅᒥᐊᕐᒥᓂᒃ ᐅᓂᐊᖅᖢᑎᑦ ᑲᓕᒃᖢᑎᑦ ᓱᕈᓰᓪᓗ 

ᒪᑯᐊ ᐱᓱᕋᔭᑦᑐᑦ ᐅᑕᖅᑭᓂᑦᑎᓐᓂ ᓵᕕᓐᓇᓱᒃᖢᑕ 

ᓵᕕᓐᓇᓱᓕᒃᖢᑕ ᐅᕝᕙᓘᓐᓃᑦ ᑐᓚᓕᖅᑎᓪᓗᑕ. 

ᐊᑕᐅᑦᑎᑯᓪᓗ ᑕᒫᓃ ᐅᓕᓐᓂᖃᕐᒪᑦ 

ᑎᓂᖃᑦᑕᖅᖢᓂᓗ ᐅᓄᖔᓗᒃ ᑕᐃᒪᓐᓇ 

ᐱᔭᕐᓂᖏᔾᔪᑎᒋᖃᑦᑕᖅᑕᖓ ᑐᓚᒐᓱᒃᖢᓂ 

ᓵᕕᓇᓱᒃᖢᓂᓗ ᐅᓯᓂᐊᕋᓱᒃᖢᓂ 

ᐅᓯᓕᖅᓱᐃᓪᓗᑎᓪᓗ.  

 

ᐊᑭᑐᔪᐊᓘᓪᓗᑎᓪᓗ ᐅᒥᐊᕐᓄᑦ ᑲᓕᓯᔾᔪᑏᑦ ᐃᒻᒦᓪᓗ 

ᑮᓇᐅᔭᕐᔪᐊᓂᒃ ᐊᑐᖅᓯᒪᓪᓗᑎᑦ ᐅᒥᐊᓄᑦ 

ᑲᓕᔾᔪᑎᓂᒃ ᓂᐅᕕᖅᖢᑎᑦ ᐅᒥᐊᓂᒃ 

ᐊᐅᓪᓛᕐᓂᐊᕐᒪᑕ ᐃᓕᖅᑯᓯᑦᑎᓄᓪᓗ ᐱᐅᓪᓗᓂ ᐊᒻᒪ 

ᐱᒻᒪᕆᐅᓪᓗᓂ.  

 

ᐃᓱᒪᓕᕋᑖᕋᒪ ᒥᓂᔅᑕᐅᓪᓗᑎᑦ 

ᐊᖏᖅᓯᒪᑦᑎᐊᕆᐊᖃᕋᕕᑦ ᕿᒥᕐᕈᓇᒋᐊᖃᕐᓂᕐᒧᑦ 

ᐃᖃᓗᓐᓂ ᖃᐅᔨᒪᔪᖓ $30,000-ᓂᑦ ᑮᓇᐅᔭᓂᑦ 

ᐊᑐᐃᓐᓇᐅᑎᑦᑎᓚᐅᕋᕕᑦ ᐊᕐᕌᒍᒋᔭᑦᑎᓐᓂ 

ᐅᒥᐊᒃᑯᕕᔅᓴᑎᓐᓂᒃ. ᑭᓯᐊᓂᓕ 

ᐊᑭᓕᐅᑕᐅᔪᓐᓇᑐᐃᓐᓇᓕᕐᒪᑦ ᐅᔭᕋᐃᔭᖅᑕᐅᓗᑎᑦ 

ᐅᔭᕋᓱᔾᔪᐃᑦ ᐲᔭᖅᑕᐅᓪᓗᑎᑦ 

ᑐᐊᐸᓕᖅᑕᐅᕌᕐᔪᖅᖢᓂᓗ ᐊᑲᐅᓐᖏᓕᐅᕈᑎᒥᒃ 

ᑭᐅᓚᐅᓐᖏᒻᒪᑦ. ᐱᓕᕆᕕᓯ ᐊᖑᓇᓱᑦᑎᓂᒃ 

ᑲᑎᒪᖃᑎᖃᕈᓐᓇᕐᒪᖔᔅᓯ ᖃᐅᔨᒋᐊᕐᓗᓯᐅᒃ ᑭᓱᓂᒃ 

ᑭᖒᒪᖅᖠᕐᒪᖔᑕ ᑕᒪᑐᒧᖓ ᐊᑲᐅᓐᖏᓕᐅᕈᑎᒃ 

ᑭᐅᔭᐅᓂᐊᕐᒪᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ ᐊᒻᒪ ᐄ, ᒪᓕᒐᓕᐅᖅᑎᐅᖃᑎᒋᔭᕋ 

ᓱᓕᔪᖅ ᐊᐅᔭᖅ ᐊᐅᔭᐅᓚᐅᖅᑐᖅ ᑕᒪᓐᓇ 

ᐅᐱᕐᖔᑯᓪᓘᓐᓃᑦ ᑖᓐᓇ ᐃᖃᓗᐃᑦ ᒪᒃᑯᓄᖓ 

ᐊᖑᓇᓱᑦᑎᓄᑦ ᐅᒥᐊᖃᕐᕕᒋᔭᐅᓪᓗᓂ ᐅᕝᕙᓘᓐᓃᑦ 

ᐊᒧᓯᕝᕕᒃ ᐃᒫᕆᐊᖅᑐᕕᓪᓘᓐᓃᑦ. ᐅᔭᕋᖃᓗᐊᕐᓂᖓ 

ᑕᒪᓐᓇ ᑲᒪᒋᔭᐅᓚᐅᖅᑐᖅ $39,000-ᒥᒃ 

ᐊᑭᖃᓚᐅᖅᑐᖅ ᑕᒪᓐᓇ ᓴᓗᒻᒪᖃᓗᒋᐊᖃᕐᓂᖓ 

ᐅᔭᕋᔾᔪᐃᑦ ᐊᖏᓗᐊᖅᑐᑦ 

ᐱᓕᕆᐊᕆᔭᐅᑑᓪᓗᐊᓚᐅᖅᑐᑦ ᑎᓂᖓᓂᖓᓂ 

ᑕᒪᓐᓇ ᑲᒪᒋᔭᐅᕙᑦᑐᓂ ᑎᐊᑦᓇᐃᓚᐅᖅᑐᖅ.  

 

ᑭᓯᐊᓂ ᑖᒃᑯᐊ ᐅᐊᑦᑎᐊᖅ 

ᐅᖃᐅᓯᕆᓚᐅᕋᑦᑎᒍᐃᓛᒃ ᐅᕙᒍᑦ 

ᐊᑭᑐᔪᕐᔪᐊᖑᓂᖅᓴᓂᒃ ᑮᓇᐅᔭᖃᓐᖏᑎᓪᓗᑕ 

ᑭᓯᐊᓂᓕ ᐆᒃᑑᑎᖃᕐᓗᖓ ᐃᖃᓗᓐᓂ ᑕᒪᓐᓇ 

ᓴᓗᒻᒪᖃᕐᓂᐅᓚᐅᖅᑐᖅ ᑕᒪᑦᓱᒪ ᐅᒥᐊᖃᕐᕕᐅᑉ 

ᐊᕙᑖᓂ. ᑕᕝᕘᓇ ᑮᓇᐅᔭᖅ ᑕᐃᓐᓇ $500,000-

ᓂᒃ ᐅᖃᐅᓯᕆᓚᐅᒐᕋ ᐅᕙᑦᓯᐊᖅ ᑕᐃᓐᓇ ᐊᑐᕐᓗᒍ 

ᑕᒪᒃᑯᐊ ᐱᕚᓪᓕᕈᑕᐅᔫᓪᓗᐊᒻᒪᑕ ᑕᕝᕘᓇ 

ᐊᖑᓇᓱᑦᑎᖁᑎᒋᔭᕗᑦ ᐅᒥᐊᖅᑐᖅᑎᒋᔭᕗᑦ. 

ᑕᐃᑲᖓᑦ ᑮᓇᐅᔭᖃᖅᑎᑕᐅᔫᓪᓗᐊᖅᑕᕐᒪᑦ ᐊᒻᒪᓗ 

ᓄᓇᓕᒃ ᓇᒻᒥᓂᖅ ᐆᒃᑐᕈᕐᒥᒃ ᑐᒃᓯᕋᐅᒻᒥᒃ 

ᐱᔫᓪᓗᐊᑐᖅ ᓱᓕ. 

 

ᑭᐅᑦᑎᐊᓂᓗᒃᑲᓗᐊᖅᐸᕋ ᑭᐅᑦᓯᐊᓂᖏᕈᒃᑯ 

ᐊᐱᕆᒃᑲᓐᓂᕈᓐᓇᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᖁᒃᓱᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑯᓐᓇᖅᖢᒍ ᑕᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᐃᑦ ᑕᐃᒪᐃᑦᑐᓂᒃ 

ᐱᔪᓐᓇᖅᑑᒐᓗᐊᑦ. ᕿᓂᕋᓗᐊᖅᑐᖓᓕ ᐃᒪᓐᓇ 

ᐊᖏᖅᓯᒪᒐᓗᐊᕐᒪᖔᖅᐱᑦ ᑖᒃᑯᐊ 

ᕿᒥᕐᕈᓇᒍᓐᓇᑎᐊᕐᓂᐊᕐᒪᖔᖅᐱᑦ ᐃᖃᓗᓐᓂ 

ᐋᖅᑭᓯᒪᓂᕆᔭᖓ ᒪᓕᒃᖢᒍ? ᐃᓱᒫᓘᑎᓪᓚᐅᓕᕐᒪᑦ 

ᐅᕙᓐᓄᑑᓐᖏᑦᑐᖅ ᐊᓯᑦᑎᓐᓄᓪᓗᒍ ᐃᓱᒫᓘᑕᐅᖕᒪᑦ, 

ᐊᑦᑕᓐᓇᖅᑐᐊᓘᓕᕐᒪᑦ. ᖃᓄᐃᓕᖁᔨᓚᐅᓐᖏᑦᑐᖓ 

ᒐᕙᒪᒃᑯᑦ ᑭᓱᑐᐃᓐᓇᕐᒥᑦ ᐊᐅᓚᔾᔪᐃᕋᑎ ᓯᕗᕐᖓᒍᑦ  

ᐱᓕᕆᖅᑳᖃᑦᑕᕆᐊᓕᕈᑎᒃ 

ᖃᓄᐃᒃᑐᖃᕆᐊᓚᐅᖅᑳᖅᑎᓐᓇᒍ. 

 

ᐊᐱᖅᑯᑎᒋᔪᒪᓂᐊᕐᒥᔭᕋ ᐅᒥᐊᒃᑯᕕᖃᕐᓂᖅ 

ᐃᖃᓗᓐᓂ ᓲᕐᓗ ᑕᐃᖕᓇ ᓄᕗᑯᑖᓕᐊᕆᓯᒪᔪᖅ. 

ᑭᒃᑯᑦ ᐱᒋᒻᒪᔾᔪᒃ ᑕᐃᒃᑯᐊ, ᓄᕗᑯᑖᓕᐊᕆᓯᒪᔪᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᐃᓐᓇ ᑭᑐᓄᑦ ᐱᒋᔭᐅᕙᑦ 

ᓇᖕᒥᓂᕆᔭᐅᕙ ᐊᐱᕆᓐᓂᖅᐸᒍᑦ ᑖᒃᑯᐊ cause 

way ᐊᒻᒪᓗ other break water. ᒥᔅᑕ ᓱᕕᒐᖅ 

ᑭᐅᑦᓯᐊᖁᒐᓗᐊᖅᖢᒍᑦ ᑕᖕᒪᕈᒪᓐᖏᓐᓇᒪ 

ᑕᖕᒪᓗᖓ ᑭᐅᔪᒪᓐᖏᓐᓇᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑲᒪᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᑕ 

ᑲᒪᒋᔭᖏᑦ, ᑭᓯᐊᓂ ᓲᕐᓗᖅ ᐊᖅᑯᓯᐅᕐᓂᖅ. ᑖᒃᑯᐊ 

Hᐋᒻᒪᓚᒃᑯᑦ…ᐃᓛᒃ ᐃᖃᓗᐃᑦ ᓄᓇᓕᐸᐅᔭᖓᑕ 

ᐃᓗᐊᓃᑦ ᑲᒪᒋᔭᐅᓪᓗᑎᒃ ᑕᐃᒃᑯᓄᖓ ᐊᓯᖏᓪᓗ 

ᓄᓇᒥᒃ ᓇᖕᒥᓂᖃᖅᑐᑦ ᐃᓚᐅᔪᑦ ᒐᕙᒪᑐᖃᒃᑯᑦ 

ᐊᒻᒪ ᐊᓯᖏᑦ ᐱᓕᕆᕕᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓴᓕᖅᐳᖓ ᖃᐅᔨᒪᓐᖏᑐᓰ, ᐅᖃᖅᐲᑦ ᖃᐅᔨᒪᕖᑦ 

ᑭᓇᒃᑯᑦ ᓄᕗᑯᑖᒥ ᐊᒻᒪ ᑐᓚᒡᕕᖕᒥᑦ ᑕᐃᒃᓱᒥᖓ 

ᐅᒥᐊᒃᑯᕕᖕᒥᑦ ᓇᖕᒥᓂᖃᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᑲᔪᓯᒋᐊᑐᐃᓐᓇᖁᓗᒍ ᒥᔅᑕ 

ᓱᕕᒐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑲᒪᒋᔭᐅᔪᑦ ᐅᖃᖅᑲᐅᒐᒪ ᓄᓇᕘᑦ 

ᒐᕙᒪᒃᑯᖏᑦᑕ ᑲᒪᒋᔭᖏᑦ. ᑕᐃᒪᐃᓕᓚᐅᖅᑎᓪᓗᖓ 

ᑭᓯᐊᓂᓕ ᐊᔭᐅᖅᑐᐃᕗᒍᑦ 

ᐃᖃᓇᐃᔭᖃᑎᖃᕋᓱᒃᑐᒍᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᒃ ᐊᑐᐃᓐᓇᖁᓪᓗᒋᑦ ᑐᓚᒃᑕᕐᕕᒐᓚᓐᓂᒃ  

ᐅᒥᐊᒃᑯᕕᒐᓚᓐᓂᒃ ᐃᖃᓗᐃᑦ ᐱᖃᓯᐅᑎᓪᓗᒍ 

ᓄᓇᕗᒻᒥᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓱᕕᒐᖅ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓕᕆᕖᑦ ᐅᖃᐅᑎᔪᓐᓇᖅᐹᑎᒍᑦ ᑕᐃᒃᑯᐊ 

ᐅᖃᖃᑎᖃᖅᓯᒪᖕᒪᖔᑕ ᒐᕙᒪᑐᖃᒃᑯᓐᓂᑦ. ᑕᐃᓐᓇ 

ᓄᕗᑯᑖᓕᐊᕆᓯᒪᔪᖅ ᐊᒻᒪᓗᒃᑕᐅᖅ ᐅᒥᐊᒃᑯᕕᕗᑦ 

ᐱᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᐅᕙᖓᓕ ᓇᖕᒥᓂᖅ 

ᒥᓂᔅᑕᖑᓕᖅᑎᓪᓗᖓ ᑖᕗᖓ ᑕᑭᔪᒥᒃ 

ᐅᖃᖃᑎᖃᖅᓯᒪᓐᖏᓐᓇᒪ ᓱᓕ ᓄᓇᓕᖕᒧᑦ ᑭᓯᐊᓂ 

ᖁᓚᖏᓐᓇᒪ ᑐᒡᓕᕆᔭᕋ ᑕᒪᓐᓇ ᑭᐅᑦᓯᐊᕈᓐᓇᕐᒪᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᓂᒃ ᐅᖃᖃᑎᖃᖅᓯᒪᔪᒍᑦ 

ᐊᑕᐅᓯᑐᐊᕐᒧᑦ ᑐᕌᖓᖏᑦᑐᒥᒃ ᐊᔾᔨᒌᓐᖏᑦᑐᓂᒃ 

ᐅᖃᐅᓯᖃᖃᑦᑕᖅᓯᒪᔪᒍᑦ ᐊᑦᑕᓇᐃᔾᔭᐃᖅᓯᒪᔪᒧᑦ  

ᐅᒥᐊᕐᔪᐊᑦ ᐅᓯᖏᐊᖅᑎᓪᓗᒋᑦ ᐊᒻᒪᓗ ᐳᓚᕋᑦᑏᑦ 

ᑕᒫᓃᑦᑎᓪᓗᒋᑦ ᐊᒻᒪ ᐅᓇᑕᖅᑐᒃᓴᐃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᒃ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᓂᐊᓕᕐᒥᔭᕋ ᐱᖃᑖ, ᑕᐃᒃᑯᐊ 

ᐊᑐᖅᖢᒋᑦ ᒥᑭᑦᑑᑎᓄᑦ ᐅᒥᐊᓄᑦ 

ᐅᒥᐊᒃᑯᕕᓕᐅᕈᑎᓄᑦ ᐱᓕᕆᕕᐅᔪᖅ. ᖃᓄᕐᓕ 

ᑐᒃᓯᕋᐅᑎᓕᐅᓲᖑᒻᒪᑕ ᖃᓄᑎᒋ ᓄᓇᓖᑦ ᖃᓄ 

ᐱᑎᑕᐅᓂᐊᒪᖔᑦ ᓄᓇᓕᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᒃ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᓕᒃ ᑕᒪᒃᑯᓄᖓ 

ᑮᓇᐅᔭᓂᒃ ᑐᒃᓯᕋᕐᓂᐊᕌᖓᒥᒃ ᐱᓕᕆᕝᕕᖓᓂ 

programs ᓇᓕᐊᓐᓂᑦ ᑖᓐᓇᓘᓐᓃᑦ access 

program-ᖑᓐᖏᑐᖑᓇ. ᑖᓐᓇ ᐅᕙᑦᓯᐊᖅ 

$500,000 ᐅᖃᐅᓯᕆᓚᐅᒐᕋ ᑖᓐᓇ ᑕᒪᒃᑯᓄᖓ 

ᐅᕙᒍᑦ ᐱᓕᕆᕕᐅᔪᒍᑦ ᓇᓕᐊᓐᓂ ᓄᓇᓕᓐᓂᒃ 

ᑐᒃᓯᕋᐅᖕᒥᑦ ᑕᑯᔪᓐᓇᑦᑎᐊᖅᑐᒍᑦ ᑖᒻᓇ ᓄᓇᓕᒃ. 

ᓲᕐᓗ ᐃᖃᓗᐃᑦ ᑐᒃᓯᕋᐅᒻᒥᒃ ᐅᕙᑉᑎᓐᓄᑦ 

ᐱᓕᕆᕝᕕᖕᒧᑦ ᑐᓂᓯᓗᓂ ᐱᖁᔨᓗᓂᓗᓐᓃᑦ 

ᑕᐃᑲᓐᖓᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒪᓕᒐᓕᐅᖅᑎ 

ᐊᖕᓇᑲᒃ. 

 

ᐊᖕᓇᑲᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑲᐅᑎᐅᔪᑦ ᓄᓇᓕᓂᓐᖓᖅᑐᑦ ᐃᓗᐃᓐᓇᑦᑎᐊᖏᑦ 

ᓄᓇᓖᑦ ᑐᒃᓯᕋᐅᑎᒥᒃ ᑐᓂᓯᓲᖑᕙᑦ? ᖁᔭᓪᓇᒦᒃ 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖕᓇᑲᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᐃᓚᖓᒍᑦ ᐃᓚᖏᑦ ᓄᓇᓖᑦ ᑐᓂᓯᓚᐅᓐᖏᑦᑐᑦ. 

ᐊᒻᒪ ᑐᓂᓯᓚᐅᖅᑐᑦ ᐊᒥᓲᒐᓗᐊᖅᖢᑎᒃ 

ᐅᖃᕈᓐᓇᖅᑐᖓ ᓄᓇᓕᓕᒫᑦ 

ᑐᓂᓯᓯᒪᔪᐃᓐᓇᐅᑦᑕᓐᖏᑦᑐᑦ ᑕᐃᑉᓱᒪ ᐅᑭᐅᑉ 

ᐃᓗᐊᓂ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑖ. ᒪᓕᒐᓕᐅᖅᑎ 

ᐊᖕᓇᑲᒃ. 

 

ᐊᖕᓇᑲᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᓖᑦ ᑐᓂᓯᓐᖏᑦᑐᑦ ᑐᒃᓯᕋᐅᑎᒥᒃ  

ᐅᖄᓚᕕᐅᓲᖑᕙᑦ ᐅᕝᕙᓗᓐᓃᑦ ᖃᐅᔨᒃᑲᐃᓲᖑᕕᓯ 

ᐃᓛᒃ ᐊᐱᕆᓗᓯ ᓱᒻᒪᑦ ᑐᓂᓯᓚᐅᓐᖏᒻᒪᖔᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᒃ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᓲᖅ 

ᑐᒃᓯᕋᐅᑎᖃᓐᖏᑉᐱᓰᖅᑐᒥᒃ ᐊᐱᖅᑯᒥᒃ 

ᐊᐱᕆᓯᒪᓐᖏᑦᑐᒍᑦ, ᐊᐱᕆᑦᑕᓐᖏᑦᑐᒍᓪᓗ, ᑭᓯᐊᓂ 

ᓄᓇᓕᓕᒫᑦ ᓄᓇᕗᒻᒥ ᑖᑉᓱᒥᖓ ᐱᓕᕆᐊᕐᒥᒃ 

ᖃᐅᔨᒪᑎᑦᑎᐊᖏᓐᓇᕋᓗᐊᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒪᓕᒐᓕᐅᖅᑎ 

ᐊᖕᓇᑲᒃ. 

 

ᐊᖕᓇᑲᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓱᒻᒪᑭᐊᖓᐃ 

ᐅᖃᕈᓐᓇᖅᑲ ᒥᓂᔅᑕᐅᓪᓗᓂ ᖃᐅᔨᒪᕙ ᓱᒻᒪᑦ 

ᐃᓚᖏᑦ ᑐᒃᓯᕋᓲᖑᓐᖏᒻᒪᓐᖓᑦ? ᐃᓛᒃ ᑮᓇᐅᔭᑦ 

ᑖᒃᑯᐊ ᐊᑐᖅᑐᐊᖑᒐᔭᓐᖏᒻᒪᑦ, 

ᑐᓂᔭᐅᑐᐃᓐᓇᕋᔭᕐᖓᑕ ᑮᓇᐅᔭᐃᑦ 

ᐅᑎᖅᑎᒋᐊᖃᕐᓇᒋᑦ ᓱᒻᒪᑭᐊᕐᐃ ᐃᓗᓐᓇᑎᒃ 

ᓄᓇᓖᑦ ᑐᒃᓯᕋᕋᓱᐊᓲᖑᓐᖏᓚᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᒃ. ᒥᓂᔅᑐ 

ᖁᖅᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᐅᑦᑎᐊᕈᕆᒪᒐᓗᐊᖅᖢᒍ ᑖᓐᓇ ᓄᓇᓕᒃ 

ᐅᖃᕈᑎᓂᖅ, ᐅᖃᖃᑎᒋᔪᒪᓐᖏᓐᓇᒃᑯ ᓱᓇ 

ᐱᔾᔪᑕᐅᑦᑕᕐᒪᖔᑦ ᐊᓯᖏᑦ ᐱᔾᔪᑎᖁᖃᕈᓐᓇᕐᒪᑦ 

ᑕᒡᕘᓇ ᑭᐅᔪᓐᓇᕙᓐᖏᓐᓇᒃᑭᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒪᓕᒐᓕᐅᖅᑎ 

ᐊᖕᓇᑲᒃ. 

 

ᐊᖕᓇᑲᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓰᓐᓇᕐᓗᖓ ᓯᑎᐱᕆ 10, 2013-ᖑᑎᓪᓗᒍ  

ᒥᓂᔅᑕᐅᓚᐅᖅᓯᒪᔪᑦ ᓯᕗᓪᓕᕐᒥ ᒪᓕᒐᓕᐅᕐᕕᖕᒥ 

ᒪᓕᒃᖢᓂᐅᒃ ᐃᑲᔪᖅᑎᖓᓂᒃ 

ᑐᓴᖅᑎᑦᑎᓚᐅᖅᓯᒪᖕᒪᑕ ᑐᒃᓯᕋᐅᑎᓂᒃ 

ᐱᓕᕆᕕᖓᓂ ᐱᕙᓪᓕᐊᔪᓕᐊᔪᓕᕆᔨᒃᑯᑦ 

ᓄᒃᑕᐅᓯᕆᔨᒃᑯᓪᓗ ᐱᓕᕆᒃᓴᓄᑦ 

ᐱᐅᓯᒋᐊᕈᑕᐅᓂᐊᖅᑐᓂᒃ ᑐᓚᒃᑕᕐᕕᒐᓚᖕᓂᒃ 

ᐅᒥᐊᒃᑯᕕᒐᓚᖕᓂᒃ. 

 

ᐅᖃᓚᐅᖅᓯᒪᖕᒪᑦ 19-ᖑᔪᒎᑦ ᑖᔅᓱᒥᖓ 

ᐊᑐᓚᐅᖅᓯᒪᖕᒪᑕ. ᐅᓪᓗᒥᒧᑦ ᑎᑭᖦᖢᒍ 1.6 ᒥᓕᐊᓐ 

ᐊᖏᖅᑕᐅᓯᒪᔪᑦ ᐊᔾᔨᒌᓐᖏᑦᑐᓄᑦ 

ᐱᓕᕆᔾᔪᑕᐅᓂᐊᖅᖢᑎᒃ ᐱᖃᓯᐅᔾᔭᐅᓪᓗᑎᒃ 

ᑐᓚᒡᕖᑦ ᐱᐅᓯᒋᐊᕈᑎᖏᑦ ᓴᕕᕝᕕᒃᓴᐃᑦ 

ᐊᒻᒪᓗᑦᑕᐅᖅ ᐳᒃᑕᓛᖅᑐᓂᒃ ᑐᓚᒡᕕᖃᖅᖢᑎᒃ 

ᐊᒻᒪᓗᑦᑕᐅᖅ ᐅᓯᖏᐊᕐᕖᑦ ᓴᓇᔭᐅᒃᑲᓐᓂᕐᓗᓂ. 

 

ᑐᓂᓯᔪᓐᓇᕐᓂᐊᖅᐱᑦ ᐊᒡᒍᖅᑐᖅᓯᒪᔪᓂᒃ ᓄᓇᓕᖕᓂ 

ᐊᑐᖅᑕᐅᓯᒪᔪᓂᒃ ᑮᓇᐅᔭᖅᑐᕆᑎᒋᔭᐅᓚᐅᖅᑐᓂᒃ 

2013-14, 2014-15 ᑮᓇᐅᔭᓕᕆᓐᓇᐅᑉ 

ᐊᕐᕌᒎᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐄ, ᑖᓐᓇ ᓯᖁᖅᑎᖅᓯᒪᔪᒥᒃ 

ᐱᓕᕆᐊᖅ ᑲᒪᒋᔭᐅᓚᐅᖅᑐᖅ (ᑐᓵᔨᑎᒍᑦ) 

ᐃᒪᐃᓕᖓᓚᐅᖅᑐᑦ (ᑐᓵᔨᒃᑰᖏᑦᑐᖅ) 2013-14-ᒥ  

ᑐᓂᔪᓐᓇᑦᓯᐊᒐᕋ. (ᑐᓵᔨᑎᒍᑦ) ᐱᓯᒪᖅᑰᕋᑦᑎᒍᑦ 

ᑐᓂᔪᓐᓇᖅᑕᕋ. (ᑐᓵᔨᒃᑰᖏᑦᑐᖅ ᑭᓯᐊᓂ 2014-15 

ᐊᐱᕆᖅᑰᕋᕕᑦ ᐱᓯᒪᓐᖏᓐᓇᒃᑯ ᒫᓐᓇ ᒪᒥᐊᓇᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒥᔅ ᐊᖕᓇᑲᒃ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᐱᖅᑯᑎᒃᓴᖃᖔᓕᕐᒥᒐᒪ ᑐᓚᒃᑕᕐᕕᖕᒥ 

ᐅᒥᐊᕐᔪᐊᓄᑦ ᑐᓚᒡᕕᓪᓚᑦᑖᖅ ᐃᑎᔪᖅᔭ 

 

ᔫᓂ 2010-ᖑᑎᓪᓗᒍ ᒪᓕᒐᓕᐅᖅᑏ $532,000-

ᓂᒃ  

ᐊᑭᑐᔪᖅᑐᕈᑎᒃᓴᓂᑦ ᓄᒃᑎᕆᓚᐅᕐᒪᑕ ᐊᒻᒪ 

ᑎᑎᕋᐅᓯᖃᖅᖢᑕ ᑲᑎᒪᔨᕋᓛᑦ ᔭᓐᓄᐊᕆ 6, 2012-

ᖑᑎᓪᓗᒍ ᑲᑎᒪᖃᑎᒋᔭᐅᓪᓗᑎᒃ ᒥᓂᔅᑕᖓ 

ᐊᑭᒋᔭᖓ ᑖᒃᑯᐊ ᓯᕗᓪᓕᖅᐹᒥᒃ ᐱᓕᕆᔭᐅᓂᖓ 

ᒥᒃᓴᐅᓴᒃᑕᐅᖕᒪᑕ $25 ᒥᓕᐊᓂᒃ 

ᐊᑭᖃᕐᓂᐊᖅᓱᒋᔭᐅᓪᓗᓂ ᐊᑭᒋᔭᖓ 

ᐃᖅᑲᓇᐃᔭᖅᑕᐅᖁᓪᓗᒍ ᐃᑎᔪᖅ ᑐᓚᒃᑕᕐᕕᒃ 

ᐊᑭᖃᕐᓂᐊᖅᓱᒋᔭᐅᔪᖅ $100 ᒥᓕᐊᓂᒃ. 

 

ᐊᑕᐅᑦᑎᒃᑯᑦ ᑮᓇᐅᔭᓂᒃ 

ᓇᓗᓇᐃᖅᓯᓯᒪᖏᑦᑎᐊᕐᒪᑕ ᓇᓕᐊᑐᐃᓐᓇᖅ 

ᐱᓕᕆᐊᒃᓴᖅ ᓯᕗᒧᐊᒍᑎᒃᓴᖓᓂᒃ ᑭᓯᐊᓂ 

ᐱᓕᕆᕕᐅᔪᖅ ᑖᒃᑯᐊ ᑐᓴᐅᒪᑎᑦᑎᖃᑦᑕᖅᑐᑦ 

ᐃᖅᑲᓇᐃᔭᖅᑎᓂᒃ ᒐᕙᒪᑐᖃᒃᑯᓐᓂᑦ ᐱᓕᕆᕕᖕᓂᓗ 

ᑕᐃᒃᑯᐊ ᓯᕗᒧᐊᒃᑎᑦᑎᔪᒪᑐᐃᓐᓇᕆᐊᖃᖅᑐᓂᒃ 

ᐱᓕᕆᐊᒃᓴᓄᑦ ᐅᓪᓗᒥᒧᑦ ᑎᑭᖢᒍ 

ᖃᓄᐃᓕᖓᓕᖅᐸᑦ ᐃᖃᓗᖕᓂ 

ᑐᓚᒃᑕᕐᕕᒃᓴᐅᓂᐊᖅᑐᒧᑦ ᐱᓕᕆᐊᖑᔪᒪᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᕐᓇᒃᑲᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓱᓖᓛᒃ ᑕᒪᑐᒥᖓ 

ᑲᒪᒋᔭᖃᐃᓐᓇᖅᑐᖅ ᐱᓕᕆᕝᕕᖕᒥ ᒥᓂᔅᑕᐅᑉ  

ᑐᖏᓕᒃᑲᓐᓂᕆᔭᕋ ᔨᒻ ᓯᑏᕙᓐᔅ ᑕᒪᒧᖓ 

ᑭᐅᑦᑎᐊᖁᒐᓗᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᑏᕙᓐᔅ 

ᐊᖏᖅᓯᒪᕙᒌᖅᑲᐅᒐᑦᓯᐅᒃ ᑕᕝᕗᖓᖃᑕᐅᑎᓪᓗᒍ 

ᐃᖅᓱᒃᑎᒧᑦ ᐃᓯᖅᑎᑕᐅᑎᓐᓇᒃᑯ, 

ᐊᖏᖅᓯᒪᕙᒌᕋᔅᓯᐅᒃ, ᒥᔅᑕ ᓯᑏᕙᓐᔅ welcome 

back to the table, but if I may, ᐹᑦ  

ᐊᐱᕆᒃᑲᓐᓂᓚᐅᕆᑦ ᒥᔅᑕ ᓯᑏᕙᓐᔅ 

ᑐᓵᑦᑎᐊᕐᓂᐊᕐᒪᑦ ᑕᕝᕙᓂ ᑕᕝᕙᓃᖃᑕᐅᓕᖅᑎᓪᓗᒍ 

ᑐᑭᓯᐅᒪᑦᑎᐊᕐᓂᐊᕐᒪᑦ ᐊᒻᒪᓗ 

ᑭᐅᔭᐅᑦᑎᐊᕐᓂᐊᕋᕕᑦ. ᖁᔭᓐᓇᒦᒃ ᒥᔅ ᐊᕐᓇᒃᑲᖅ 

ᐊᑏᒎᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᔫᓂ 2010-ᑎᓪᓗᒍ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᒻᒪᑕ $532,000-ᓂᑦ ᐊᕐᕌᓂᓴᕐᓂᑦ 

ᐊᑐᖅᑕᐅᒌᕐᓂᖏᑦᑐᓂᒃ ᐊᒻᒪᑦᑕᐅᖅ ᔭᓐᓄᐊᕆ 6, 

2012-ᑎᓪᓗᒍ ᒥᓂᔅᑕᖓ ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᓪᓗ ᐅᖃᔪᒻᒪᑦ ᐱᒋᐊᓐᖓᕐᓂᖓᒍᑦ 

ᑖᔅᓱᒪ $25 ᒥᐊᓕᓐᕌᕋᔭᕐᖓᑦ ᐊᒻᒪᓗᑦᑕᐅᖅ 

ᐱᔭᕇᕐᓂᐊᕐᓗᒍ ᐃᑎᔪᒦᑦᑐᑦ ᑐᓚᑦᑕᕐᕕᒃ $100 

ᒥᓕᐊᕌᕋᔭᕐᖓᑦ. 

 

ᒫᓐᓇᓕ ᑮᓇᐅᔭᓂ 

ᓴᓂᕐᕙᐃᓯᒪᔪᖃᓚᐅᖏᑦᑎᐊᖅᑐᖅ ᑖᔅᓱᒧᖓ ᐊᒻᒪ 

ᑖᒃᑯᐊᓗ ᐱᓕᕆᕕᒻᒥᐅᑕᐃᒡᒎᖅ ᒐᕙᒪᑐᖃᒃᑯᓐᓂ 

ᖃᐅᔨᒪᖃᑎᖃᐃᓐᓇᕋᓱᑉᐸᒃᑲᓗᐊᖅᑎᓪᓗᒋᑦ 

ᓇᒻᒥᓂᖅᑲᐅᑎᓕᓐᓂᓪᓗ ᑖᓐᓇᓕ ᖃᓄᐃᓕᖓᓕᖃ 

ᐅᓪᓗᒥᐅᓕᖅᑐᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ ᐅᖃᕇᖃᐅᒐᕕᑦ ᑖᓐᓇ 

ᑭᐅᔭᐅᔪᓐᓇᕐᓂᕋᖅᖢᒍ, ᑲᔪᓯᓂᐊᖅᐳᖓ ᒥᔅᑕ 

ᓯᑏᕙᓐᔅ ᑭᐅᔪᓐᓇᕈᕕᐅᒃ ᑖᓐᓇ. 

 

ᓯᑏᕙᓐᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ 

ᓇᓗᓇᐃᖅᓯᒍᓐᓇᖅᑐᖓᓕ ᐅᖃᖃᑎᖃᖃᑦᑕᕋᑦᑕ 

ᒐᕙᒪᑐᖃᒃᑯᓐᓂᒥᐅᑕᕐᓂᒃ ᐃᒪᐃᓕᐅᕋᓱᑦᑐᒍᑦ ᑖᓐᓇ 

ᐱᓕᕆᕕᔾᔪᐊᖑᓂᐊᖅᑐᓂ ᓴᓇᓂᕆᕙᑦᑕᑎᓐᓄᑦ 

ᐃᓚᒋᓕᐅᑎᒐᓱᑦᑕᕗᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᐅᖃᖅᓯᒻᒪᒪᑕ 

ᑎᑎᕋᐅᔭᖅᑕᐅᑦᑎᐊᒃᑲᓐᓂᕆᐊᖃᕐᖓᒡᒎᖅ 

ᖃᐅᔨᓴᖅᑕᐅᓚᐅᕐᓗᓂ ᐊᑭᒋᒐᔭᖅᑕᖓ 

ᖃᐅᔨᔭᐅᑦᑕᓯᓐᓇᓕᑕᐃᓐᓇᕐᓗᓂ. ᑭᓯᐊᓂ ᓄᓇᖓ  

ᕿᒥᕐᕈᐊᑕᐅᑦᑎᐊᖄᓚᐅᕐᓗᓂ 

ᖃᐅᔨᓴᖅᑕᐅᓚᐅᕐᓗᓂ ᖃᐅᔨᔭᐅᒍᓐᓇᕋᔭᕐᖓᒡᒎᖅ 

ᑕᐃᒪᓕ ᐊᔭᐅᕋᓱᒃᑲᓗᐊᖃᕗᑦ ᖃᐅᔨᓴᖅᑕᐅᖁᓪᓗᒍ  

ᓄᓇᖓ ᐊᑭᒋᒐᔭᖅᑕᖓ ᖃᐅᔨᒍᓐᓇᖅᓯᓛᕋᑦᑎᒍᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᑏᕙᓐᔅ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄᑯᓗᒃ ᑐᓴᕈᒥᓇᖅᑐᖅ ᑖᓐᓇ ᖃᓄᑎᒋᑭᐊᖅ 

ᐊᖏᖅᑕᐅᒍᓐᓇ, ᐃᓛᒃ ᖃᓄᖅ ᖃᓂᑎᒋᔪᒥᒃ 

ᐊᖏᖅᑕᐅᓂᖃᕈᓐᓇᓛᖅᐸᓪᓚᐃᕕᓯ ᒫᓐᓇ  

ᐊᑲᐅᕙᓪᓚᐃᒻᒪᑦ ᐊᐱᕆᒍᒃᑮᑦ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒻᓇ ᒥᔅᑕ ᓯᑏᕙᓐᔅᒧᑦ 

ᑭᐅᔭᐅᒋᐊᑐᐃᓐᓇᒃᑲᓐᓂᖁᑉᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᐅᓪᓗᖓ ᖃᖓ 

ᐋᖅᑮᔪᖃᕋᔭᕐᒪᖔᖅ. ᑖᓐᓇ 

ᓯᕗᓪᓕᐅᖃᑕᐅᔭᕆᐊᖃᕐᖓᑦ ᓇᓗᓇᐃᖅᓯᒪᔭᕗᑦ 

ᒐᕙᒪᑐᖃᒃᑯᓄᓪᓗ ᖃᐅᔨᒪᔭᐅᑎᑕᕗᑦ ᐃᒫᒃ 

ᐃᓱᒪᔅᓴᖅᓯᐅᕈᑕᐅᒍᓐᓇᓂᐊᕐᖓᑦ 

ᐱᒋᐊᖅᑎᑕᐅᔪᒪᒻᒪᖔᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓯᑏᕙᓐᔅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᒐ. ᒥᓂᔅᑕ  

ᐊᖏᕈᓐᓇᖅᑳ ᐅᕗᖓ ᐅᑎᓛᕐᓂᐊᕐᓂᕋᕐᓗᑎᑦ 

ᖃᓄᐃᓕᕙᓪᓕᐊᓂᕆᓯᒪᔭᖓᓂᒃ 

ᐅᓂᒃᑳᖃᕆᐊᖅᑐᕐᓗᑎᑦ ᑮᓇᐅᔭᕐᔪᐊᕌᓗᓐᓂᒃ 

ᐊᑐᕐᓂᐊᕐᖓᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄᑦᓯᐊᖅ, ᐄᓪᓚᕆᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᑎᖁᑎᒃᑲ 

ᒪᓕᑐᐃᓐᓇᕐᓗᒋᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᐊᓱᐃᓛᒃ. ᒪ’ᓇᓗᐊᕕᒃ. 

ᖃᑉᓗᓈᑑᕐᓂᐊᕋᒪ ᑖᒃᑯᐊ ᐊᐱᖅᑯᑎᒃᑲ  

ᐊᐅᓚᔨᑦᓯᐊᓂᐊᕐᒪᑦ ᒥᓂᔅᑑᔪᖅ ᖃᑉᓗᓈᑑᕐᓂᐊᕋᒃᑭᑦ 

ᑖᒃᑯᐊ ᐊᐱᖅᑯᑎᒋᓂᐊᑲᒃᑲ ᐅᐱᕐᖓᔅᓵᖑᔪᒥ 

ᐊᐱᖅᓱᓚᐅᖅᓯᒪᔭᒃᑲ ᐃᓚᖓᓐᓄᑦ 

ᐊᑕᑐᐃᓐᓇᓂᐊᕐᒪᑕ ᑖᒃᑯᐊ ᐊᐱᖅᑯᑎᒋᓂᐊᑲᒃᑲ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ 

ᐊᐱᖅᓱᖅᑕᐅᖃᑦᑕᔪᒻᒪᑦ ᑕᕝᕙᓂ ᐊᕐᕌᒍᑦᑎᓐᓂ 

ᐱᔾᔪᑎᖃᖅᑐᓂ ᑕᒪᒃᑯᓂᖓ ᖃᖓᑕᓲᓄᑦ 

ᒥᒋᐊᖅᑐᕈᑎᓄᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐃᑲᔪᕈᑎᓂᒃ. ᖁᔭᒋᔪᔭᕋ ᒥᓂᔅᑕ ᑭᐅᒻᒪᑦ ᐅᕙᖓ 

ᐊᐱᖅᑯᑎᖏᓐᓂᒃ. ᑎᑎᖅᑲᖏᓐᓂ ᐋᒌᓯ 25, 

2014-ᒥ ᖃᐃᑦᑎᓚᐅᖅᓯᒪᒻᒪᑦ. 

 

ᑕᕝᕙᓂ ᑎᑎᖅᑲᖓᓂ ᐅᖃᓚᐅᖅᓯᒪᔪᖅ ᒥᓂᔅᑕ 

ᑕᒫᓂ ᐅᑭᐅᖅᑕᖅᑐᒥ ᒥᕝᕖᑦ ᐊᑐᕋᔅᓴᐅᓂᖏᓐᓂ 

ᖃᐅᔨᓴᖅᑕᐅᔪᖃᖅᑐᒥᓂᖅ ᐅᑭᐅᖅᑕᖅᑐᒥ ᐊᒻᒪ 

ᐱᔭᕇᖅᑕᒥᓂᐅᓪᓗᓂ ᕖᕝᕗᐊᕆᒥ ᐊᕐᕌᒍᑦᑎᓐᓂ. 

ᑕᐃᓐᓇ ᖃᐅᔨᓴᕐᓂᐅᓯᒪᔪᖅ ᒪᓕᑦᑐᒍ ᑕᒪᒃᑯᐊ 

ᒥᒋᐊᖅᑐᕈᑎᐅᖃᑦᑕᖅᑐᐃᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᔾᔨᖏᑦ ᖃᒪᓂᑦᑐᐊᕐᒦᑦᑐᑎᑐᑦ ᒥᑉᐸᓪᓕᐊᔪᓄᑦ 

ᑐᕌᓪᓗᐊᕈᑎᔅᓴᐅᒻᒪᑕ. 

 

ᖃᐅᔨᒪᔪᖓ ᑖᒃᑯᐊ ᐱᓕᕆᕕᖓ NavCanada-

ᑯᓐᓄᑦ ᑐᔅᓯᕋᖅᓯᒪᔫᒐᓗᐊᑦ ᓄᑖᕈᕆᐊᖅᓯᖁᔨᓪᓗᑎᑦ 

ᑕᐃᒪᐃᑦᑐᓂᒃ ᓄᓇᕗᒻᒥ ᒥᒋᐊᖅᑐᐸᓪᓕᐊᔪᓄᑦ 

ᑐᕌᓪᓗᐊᕈᑎᓂᒃ. ᑐᓴᖅᑎᑕᐅᒍᒪᑦᑕᕋᓗᐊᖅᑯᖓ 

ᖃᓄᐃᓕᓯᒪᒻᒪᖔᖅ ᑕᒪᓐᓇ. 

 

ᐊᒻᒪᑦᑕᐅᖅ ᒥᓂᔅᑕ  

ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᒃ 

ᓄᑖᕈᕆᐊᖅᓯᓂᐅᔪᓂᒃ ᐱᓕᕆᕕᖓᓂ 

ᐅᑭᐅᖅᑕᖅᑐᒥ ᐊᑐᕋᔅᓴᐅᒻᒪᖔᑕ  

ᖃᐅᔨᓴᖅᑕᐅᑎᓪᓗᒋᑦ ᐱᓕᕆᐊᖃᕐᓂᖅᑲ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᐊᒥᓱᓂᒃ 

ᐃᓗᓕᓕᒻᒥᒃ ᑕᒪᓐᓇ ᐃᖏᕐᕋᔪᓕᕆᓂᖅ GPS-ᑯᓪᓗ 

ᐊᑐᕐᓗᑎᑦ ᒥᑦᑑᓪᓗᐊᕐᓂᖅ ᐊᓯᖏᓪᓗ ᐊᒥᓲᒻᒪᑕ. 

ᑭᓯᐊᓂ ᒥᔅᑕ ᓯᑏᕙᓐᔅ ᑕᒪᓐᓇ ᑲᒪᒋᓪᓚᕆᒻᒪᒋᑦ 

ᑕᒪᕐᒥᒃ ᐊᐱᖅᑯᑎᑯᑖᖏᑦ ᑭᐅᔪᓐᓇᑎᐊᕐᒪᒋᑦ ᒥᔅᑕ 

ᓯᑏᕙᓐᔅ-ᒧᑦ ᑭᐅᖁᒐᓗᐊᖅᐸᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᑏᕙᓐᔅ.  

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑦ ᒥᒋᐊᖅᑐᕈᑏᑦ 

ᓯᕗᓪᓕᐅᑎᒐᓱᒻᒥᔭᕗᑦᑕᐅᖅ ᒐᕙᒪᒃᑰᓪᓗᑕ. ᑕᐃᒃᑯᐊ 

NavCanada-ᑯᑦ ᖃᐅᔨᒃᑲᖅᓯᒪᔭᕗᑦ ᑕᒪᑐᒥᖓ 

ᑕᐃᒪᐃᑦᑐᓂᒃ ᐋᖅᑭᔅᓯᖁᓪᓗᒋᑦ ᒥᕝᕕᓕᒫᑦᑎᓐᓂ 

ᓄᓇᕗᒻᒥ ᐊᓪᓛ ᑕᕝᕙᓂ ᐱᓇᓱᐊᕈᓯᐅᓯᒪᔪᒥ 

ᐊᖏᖅᑕᐅᓚᐅᖅᑐᒍᑦ ᐃᓛᒃ 

ᓇᓗᓇᐃᖅᓯᕕᐅᓚᐅᖅᑐᒍᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᒥᒋᐊᖅᑐᕈᑎᓂᒃ ᐊᕐᕕᐊᕐᒧᑦ ᐋᖅᑭᓯᔪᖃᓛᕐᖓᑦ 

ᑭᖑᓪᓕᖅᐹᖓᓂ ᖃᓄᖅ ᐋᖅᑭᑦᑕᐅᒐᔭᕐᒪᖔᖅ 

ᖃᐅᔨᓴᕋᓱᑦᑐᑦ ᐊᒻᒪ ᐆᑦᑐᕋᖅᑕᐅᓛᖅᑐᖅ ᑕᕝᕙᓂ 

ᐊᕐᕌᒍᑦᑎᓐᓂ ᐊᒻᒪᓗ ᐊᕐᕌᒍ ᓄᑖᖑᓕᖅᑲᑦ 

ᑕᖅᑲᐅᖓ ᑐᓴᖅᑕᐅᑎᑕᐅᓛᖅᑐᖅ 

ᐱᔭᕇᖅᑕᐅᓂᕋᖅᑕᐅᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓯᑏᕙᓐᔅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᖃᒪᓂᑦᑐᐊᖅ ᑭᒡᒐᑐᖅᑕᕋ 

ᐋᖅᑭᓯᕕᐅᒐᔭᕐᓂᖓ ᓱᑯᑦᑎᐊᓃᓕᖅᑲ ᖃᒪᓂᑦᑐᐊᖅ 

ᑕᐃᒪᐃᑦᑐᒥᒃ ᒥᒋᐊᖅᑐᐸᓪᓕᐊᒍᑎᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ  

ᐃᒃᓯᕙᐅᑖᖅ. ᐊᐱᖅᑯᑎᖓᓄᑦ ᒥᔅ ᓯᑎᕚᓐᔅ 

ᑲᔪᓯᒋᐊᖁᒐᓗᐊᖅᐸᕋ. 

 

ᐃᒃᓯᕙᐅᑕᖅ: ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᓈᕝ ᑳᓇᑕᒃᑯ ᕿᒥᕐᕈᐊᕋᐃᒻᒪᑕ ᓄᓇᓖᑦ 

ᓇᓕᐊᒃ ᑕᐃᒪᐃᑦᑐᖅᑖᕈᓐᓇᕋᔭᒪᖔᑦ 

ᒥᒋᐊᖅᑐᕈᑎᓂ. ᓄᓇᓕᐅᑉ ᐊᖏᓂᖓ, 

ᖃᑦᑎᐊᖅᑎᑐᑎᓪᓗ ᒥᕝᕕᐅᕙᒻᒪᖔᑕ ᖃᖓᑕᓲᓄᑦ 

ᖃᐅᑕᒫᑦ ᐊᒻᒪᑦᑕᐅᖅ ᒥᒋᐊᖅᑐᕋᓱᑦᑐᑎᒃ 

ᒥᓐᖐᓇᖅᑐᒦᑦ ᐅᐃᔾᔭᓚᒃᑲᓐᓂᕆᐊᖃᖅᑐᒥᓃᑦ 

ᖃᑦᑎᐊᖅᑎᖃᑦᑕᓂᕐᒪᑕ ᖃᐅᔨᔭᐅᖅᑳᓚᐅᕐᓗᑎᒃ. 

 

ᒫᓐᓇᓕ ᓈᕝ ᑳᓇᑕᒃᑯᐊ ᑕᒪᒃᑯᓂᖓ 

ᖃᐅᔨᒋᐊᓕᒥᓂᒃ ᖃᐅᔨᓯᒪᓕᖅᑐᑦ 

ᓯᕗᓪᓕᐅᔭᕆᐊᓕᓐᓂᑦ ᐋᖅᑭᑦᑎᕆᓯᒪᓕᖅᑐᖅ, 

ᑐᔅᓯᕌᕆᓯᒪᔭᕋᓗᐊᕗᑦ ᖃᐃᑕᐅᓚᐅᖏᑐᑦ ᓱᓕ 

ᑖᒃᑯᐊ. ᑭᕙᓪᓕᕐᒥ, ᕿᑎᕐᒥᐅᒥᑦ ᖃᖓᑕᓲᒃᑯᕕᖏᑦ 

ᒥᕝᕕᖏᑦ ᑕᕝᕙᓂ ᑎᑎᖅᑕᐅᓯᒪᔪᐃᓐᓇᐅᖃᑕᐅᔪᑦ. 

ᑭᓯᐊᓂ ᓇᓕᐊᑦ ᓯᕗᓪᓕᐅᓚᑦᑖᖁᔭᐅᓯᒪᒻᒪᖔᑦ ᓱᓕ 

ᐱᓯᒪᓐᖏᓇᑦᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᔅᑕ 

ᓯᑏᕙᓐᔅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑐᑭᓯᔪᖓ ᒫᓐᓇ ᖃᐃᑦᑎᒍᓐᓇᖏᓐᓇᕕᑦ 

ᑖᒃᑯᓂᖓ. ᐃᓕᔅᓯᓕ ᐱᓕᕆᕕᐅᓪᓗᓯ 

ᓇᓗᓐᖏᑦᑎᐊᕋᒪ ᑐᓴᐅᒪᑎᐊᔅᓯ ᑕᒪᔅᓱᒥᖓ 

ᖃᐅᔨᒪᑦᑎᐊᕋᔅᓯ. ᐊᕐᕌᒎᑦ ᒪᕐᕉᒃ ᓈᓯᒪᓕᖅᑑᖃᐃ 

ᐱᖓᓲᓐᖏᑉᐸᑕ ᖃᒪᓂᑦᑐᐊᖅ ᓄᓇᓕᖓ, ᐃᓛᒃ 

ᖃᒪᓂᑦᑐᐊᖅ. ᐊᐅᔭᐅᑎᓪᓗᒍ ᔪᓚᐃᖑᑎᓪᓗᒍ 

ᐊᕐᕌᒍᑦ ᒪᕐᕉᒃ ᐱᖓᓱᓪᓘᓐᓃᑦ ᐊᓂᒍᖅᓯᒪᓕᖅᑑᑦ. 

ᓄᓇᕘᓕᒫᒥ ᒥᕝᕕᐅᖃᑦᑕᓂᖅᐹᖑᓚᐅᖅᑐᖅ 

ᐱᔾᔪᑎᒋᓪᓗᒍᑦ ᐊᒥᓲᓂᖅᐹᑦ ᐊᔭᕋᓐᓂᐊᔅᓴᓂᑦ 

ᕿᓂᖅᑏᑦ ᖃᒪᓂᑦᑐᐊᒦᕋᔭᕈᓘᔭᑦᑕᖅᐸᓚᐅᖅᑯᑦ. 

 

ᒫᓐᓇ ᐊᐱᕆᒃᑭᑦ ᑖᓐᓇ ᐋᖅᑭᑕᐅᒃᐸᑦ ᓇᓪᓕᐊᑦ  

ᓯᕗᓪᓕᐅᒋᐊᖃᕐᒪᖔᑕ. ᖃᓄᐃᑦᑐᓂᒃ ᖃᖓᑕᓲᓂᑦ 

ᑕᑯᓐᓈᖃᑦᑕᖅᑭᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᓛᒃ ᑖᓐᓇ ᖃᓄᑦᑐᓪᓚᕆᐅᖕᒪᖔᑕ 

ᖃᐅᔨᓴᖅᑕᓚᐅᖅᑐᑦ ᒥᔅᑕ ᓯᑏᕙᓐᔅ 

ᑭᐅᔪᓐᓇᕐᓂᐊᕐᒪᒍ ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔭᒃᑯᓪᓕ ᑕᒪᒃᑯᐊ ᓯᕿᓐᖑᔭᒃᑯᑦ ᐋᖅᑭᔅᓯᒪᔪᑦ 

ᑎᑭᓐᓂᐅᖃᑦᑕᖅᑐᑦ ᖃᖓᑕᓲᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᑏᕙᓐᔅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊᑦᑕᐅᖅ ᐃᓱᒪᒋᔭᐅᓲᖑᒋᔮᕚᑦ 

ᓂᐅᕕᐊᖑᓯᒪᓪᓗᑎᑦ ᑎᑭᖃᑦᑕᖅᑐᐃᑦ ᖃᖓᓲᑦ ᐊᒻᒪ 

ᒥᑭᔫᑕᐅᓂᖅᓴᐃᑦ ᖃᖓᑕᓲᑦ ᖃᐅᔨᓴᓕᕋᐅᒐᔅᓯ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᓱᓖᓛᒃ ᑖᓐᓇ ᑲᔪᓯᓂᑐᐃᓐᓇᐅᒻᒪᑦ 

ᐊᐱᖅᑯᑎᐅᔪᒧᑦ. ᒥᔅᑕ ᓯᑏᕙᓐᔅᒧᑦ 

ᑐᓂᔪᒪᖓᓗᐊᖅᐸᕋ. 

 

ᐃᒃᓯᕙᐅᑕᖅ: ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᒃᓱᓕ ᖃᐅᔨᒪᓂᕋᓕ ᒪᓕᑦᑐᒍ ᑕᒪᒃᑯᐊ 

ᖃᖓᑕᓲᑦ ᐅᓗᖏᑦ ᐃᑲᕐᕋᖏᑦ 

ᐋᖅᑭᑎᖅᓯᒪᖃᑦᑕᖅᑐᐃᑦ ᑕᑯᓐᓇᖅᑕᐅᓲᖑᑦᑕᖅᑯᑦ 

ᐊᒻᒪᑦᑕᐅᖅ ᖃᖓᑕᓲᑦ ᒥᖃᑦᑕᓲᑦ ᖃᐅᔨᒪᔭᐅᔫᑦ ᓈᕝ  

ᑳᓇᑕᒃᑯᓐᓄᑦ ᑕᑯᓐᓈᖅᑕᐅᖃᑕᐅᒐᔭᕐᒥᔪᑦ. ᒥᓂᔅᑕᕗᑦ 

ᑖᓐᓇ ᐱᔭᕇᓚᐅᕐᓗᒋᑦ ᒥᓂᔅᑕᒧᑦ ᐱᓚᕐᓗᒋᑦ 

ᒥᓂᔅᑕᒨᓚᕐᓗᒋ ᐃᓕᔅᓯᓐᓅᑦᑕᐅᖁᒍᓐᓇᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᑦ ᑕᐃᒫᒃ ᑕᕝᕙᓂᓕ ᒥᕝᕖᑦ 

ᐊᑐᕋᔅᓴᐅᒻᒪᖔᑕ ᖃᐅᔨᓴᕐᓂᕆᔭᔅᓯᓐᓂ. ᒥᓂᔅᑕ 

ᐅᖃᕈᓐᓇᖅᑲ ᑖᔅᓱᒥᖓ ᖃᐅᔨᓴᕐᓂᐅᓯᒪᔪᒥᒃ 

ᒪᓕᒐᓕᐅᕐᕕᒻᒧᑦ ᑐᓂᓯᓛᕐᓂᐊᕐᓂᕋᕐᓗᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᑭᓐᖑᐊᖅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᑐᐃᓐᓇᕈᑦᓯᐊᓕᖅᐸᑕ ᑐᓂᔫᓪᓗᐊᓕᕈᒃᑯ  

ᑐᓂᔪᓐᓇᕋᔭᖅᐸᕋ ᐅᕝᕙᓘᓐᓃᑦ ᐅᕙᓂ share-

ᑑᓪᓗᐊᕋᔭᑦᑕᕋ, ᐄᑦᓯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᒍᒪᒻᒥᔪᖓᑦᑕᐅᖅ ᑖᓐᓇ ᒥᕝᕕᒃ 

ᐊᑐᕋᔅᓴᐅᒻᒪᖔᖅ ᖃᐅᔨᓴᕐᓂᖅ ᐊᑐᖅᑕᐅᓂᐅᓴᔪᖅ 

ᑐᑭᓯᓯᒪᒐᒪ ᑕᐃᒫᖏᓛᒃ ᐅᖃᖅᑐᖃᖅᑲᐅᒻᒪᑦ ᑖᒃᑯᐊ 

ᒥᒋᐊᖅᑐᖅᐸᓪᓕᐊᔾᔪᓰᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

GPS-ᑯᓂᓛᒃ (ᑕᒻᒪᕇᒃᑯᑎᑎᒍᑦ) ᒐᕙᒪᑐᖃᒃᑯᓐᓂ 

ᐱᓕᕆᑎᖃᕐᓂᕋᖅᑲᐅᒐᔅᓯ ᑐᓴᐅᒪᒍᒪᒻᒥᔪᖓᑦᑕᐅᖅ 

ᑖᔅᓱᒥᖓ ᐊᒻᒪᑦᑕᐅᖅ, ᑐᓴᖅᑎᑕᐅᒍᒪᒻᒥᔪᖓ 

ᐃᓕᔅᓯᓐᓄᑦ ᑖᔅᓱᒥᖓ ᖃᐅᔨᓴᕐᓂᕆᔭᔅᓯᓐᓂ ᒥᕝᕖᑦ 

ᖃᓄᑎᒋ ᐊᑐᖅᑕᐅᒍᓐᓇᕐᒪᖔᑕ ᖃᒪᓂᑦᑐᐊᖅ 

ᐱᓪᓗᒍ. ᒪᑯᐊ ᐃᓱᒪᒋᒋᐊᕐᓗᒋᑦ 

ᖃᖓᑕᓲᕋᓛᖑᓂᖅᓴᐃᑦ ᐊᒻᒪᓗ 

ᓂᐅᕕᐊᖑᓯᒪᖃᑦᑕᓲᑦ ᖃᖓᓲᑦ 

ᐊᑐᖅᑐᐊᖅᑕᐅᓪᓗᑎᒃ ᐊᒻᒪᑦᑕᐅᖅ ᑎᑮᓐᓇᖃᑦᑕᓲᑦ 

ᓯᕿᕐᖑᔭᒃᑯᑦ ᐋᖅᑭᒃᓯᒪᔪᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᖃᐅᔨᒪᖏᑦᑐᖓ ᐊᐱᖅᑯᑎᖃᕐᒪᖔᖅᐱᓪᓘᓐᓃᑦ,  

ᐊᐱᖅᑯᑎᖃᕐᒪᖔᑦ ᖃᐅᔨᒪᖏᒃᑲᓗᐊᖅᑐᖓ 

ᑖᔅᓱᒧᖓ ᐅᖃᕈᒪᒍᕕᑦ ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᐱᖅᑯᑕᐅᖕᒪᖔᑦᑕᐅᖅ ᑐᑭᓯᖏᑦᑕᕋ  

ᑭᓯᐊᓂ ᐊᔭᐅᖅᑐᐃᒋᐊᒃᑲᓐᓂᖅᑑᔭᕐᒪᑦ 

department-ᒋᔭᒻᓂᑦ (ᐱᓕᕆᕝᕕᒋᔭᓐᓂᑦ) 

ᑕᐃᒃᑯᓂᖓ ᑕᑯᔪᒪᔭᕐᒥᓂᒃ ᖃᐅᔨᓴᖅᑕᐅᓂᒃᑯᑦ 

ᓯᕿᕐᖑᔭᒃᑰᖅᑐᑦ ᖃᖓᑕᓲᑦ ᐊᒻᒪᓗ ᐊᓯᖏᓐᓄᑦ 

ᓲᕐᓗ ᐊᑭᓕᖅᑕᐅᓯᒪᔪᓄᓪᓘᓐᓃᑦ ᐊᔾᔨᒌᖏᑦᑐᓄᑦ 

ᑎᖕᒥᓲᓄᑦ ᐊᔪᕐᓇᖏᓐᓇᔭᖅᐸᑦ ᑕᑯᔪᒪᔭᖓ. ᐃ, 

ᐱᔫᓪᓗᐊᕈᑉᑎᒍᑦ ᑲᖅᓱᖅᑑᓪᓗᐊᕈᑉᑎᒍᑦ ᐄᓪᓚᕆᒃ 

ᑐᓂᔪᓐᓇᑦᓯᐊᕐᓂᐊᒃᑲᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᒪᓐᓇᖔᖅ ᐊᐱᕆᓚᐅᕐᓚᖓ, ᑕᐃᒪ ᖃᐅᔨᒪᒐᒪ 

ᑕᐃᒪ ᑖᒃᑯᐊ ᖃᐅᔨᓵᓂᒃᓯᒪᖕᒪᑕ ᐊᑐᖅᑕᐅᕙᒃᑐᓂᒃ  

ᒥᑦᑕᕐᕕᖕᓂᒃ ᑕᒪᒃᑯᓄᖓ ᑎᑭᑦᑕᖅᑐᑐᖃᕐᓄᑦ ᓲᕐᓗ 

calm air-ᕋᓗᐃᑦ first air-ᕋᓗᐃᑦ Canadian 

north-ᕋᓗᐃᑦ ᑕᐃᒪ ᑕᒫᓂ 

ᖃᒪᓂᑦᑐᐊᕐᒥᐅᑕᐅᓪᓗᖓ ᐅᑭᐅᓂ ᒪᕐᕉᒃ 

ᐱᖓᓱᕋᓗᐃᑦ ᐊᓂᒍᖅᓯᒪᓕᖅᑐᑦ ᑖᓐᓇ 

ᐊᒥᓲᓛᖑᔪᓂᒃ ᑕᒫᓂ ᒥᑦᑕᕐᕕᖓ 

ᐊᑐᖅᑕᐅᓛᖑᖃᑕᐅᓚᐅᕐᒪᑦ ᑕᒫᓂ ᐱᓯᒪᕕᓯ 

ᑕᒪᒃᑯᐊᑦᑕᐅᖅ ᖃᖓᑕᓲᕋᓛᑦ ᐊᑭᓕᖅᑕᐅᓯᒪᔪᑦ 

ᑎᓕᔭᐅᕙᒃᑐᐃᑦ ᑕᐃᒪᐃᓐᓇᐃᑦᑐᐃᑦᑕᐅᖅ 

ᐃᓱᒪᒋᔭᐅᖃᑕᐅᓲᖑᖕᒪᖔᑕ ᑕᒪᒃᑯᓄᖓ 

ᐃᓱᒪᒃᓴᖅᓯᐅᕐᓗᑎᒃ ᑕᐃᒪᐃᑦᑐᓕᐅᕆᐊᒃᓴᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑐᑭᓯᓕᖅᑰᖅᐸᕋ ᐱᑕᖃᕐᒪᖔᑕ 

ᐱᓕᕆᕕᒋᔭᕗᑦ ᑕᐃᒃᑯᓂᖓ ᑕᑯᔪᒪᔭᖏᓐᓂᒃ 

ᐃᒃᓯᕙᐅᑖᖅ, ᒥᔅᑕ ᓯᑏᕙᓐᔅ ᑖᓐᓇ 

ᑭᐅᑦᑎᐊᖁᓐᓇᕐᓂᐊᖅᐸᕋ ᐅᕙᖓ ᐱᑕᖃᕐᒪᖔᑦ 

ᓇᓗᓪᓚᕆᒃᑲᒪ ᒥᔅᑕ ᓯᑏᕙᓐᔅᒧᑦ 

ᑭᐅᔭᐅᖁᒐᓗᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᖃᐅᔨᓴᓚᐅᖅᑐᖅ ᐃᖏᕐᕋᔪᓕᕆᔨᒃᑯᖏᓐᓄᑦ 

ᑕᐃᒃᑯᓂᖓ ᓈᓚᐅᓯᕆᔨᒃᑯᖏᓐᓄᑦ ᐊᒻᒪ  

ᒥᑦᑕᕐᕕᓕᕆᔨᒃᑯᖏᓐᓄᑦ ᑕᐃᒃᑯᓄᖓ ᑕᐃᒪᓕ 

ᐅᓂᒃᑳᓕᐅᖅᓯᒪᔪᒫᖅᑐᒃᓴᐅᖕᒪᑕ. 

 

ᑕᒪᒃᑯᐊᓕ ᓯᕗᓪᓕᖅᐹᖑᑎᑕᐅᖃᑦᑕᓂᐊᖅᑐᐃᑦ 

ᓄᓇᓖᑦ ᓇᓕᖏᑦ ᓴᓇᔭᐅᖃᑦᑕᕐᓂᐊᖅᑎᓪᓗᑎᒃ 

ᑕᒪᒃᑯᐊ ᓂᑦᑕᐃᑦᑑᒐᓗᐊᖅᐸᑦ ᓄᕗᔭᒐᓗᐊᖅᐸᑦ 

ᑕᒃᓯᕋᓗᐊᖅᐸᑦ ᑎᖕᒥᓲᑦ ᑐᕌᕈᓐᓇᕋᔭᕐᓂᖏᑦ 

ᒥᑦᑕᕐᕕᖕᓄᑦ ᐱᔾᔪᑎᒋᑉᓗᒋᑦ ᑕᐃᒪ ᑕᐃᒃᑯᐊ ᑕᒫᓂ 

ᐊᑐᖅᑕᐅᕙᒃᑐᓂᒃ ᑕᐃᒪ 

ᐅᑕᖅᑭᑐᐃᓐᓇᕆᐊᖃᕋᔭᖅᑐᑦ ᐅᑯᐊ ᒥᑦᑕᕐᕖᑦ 

ᓯᓕᒃᓯᓕᖅᑕᐅᒃᑲᓐᓂᖅᓯᒪᓕᖅᐸᑕ ᐃᓚᖏᑦ 

ᑐᐊᑦᑐᕐᓚᐅᖕᒪᑕ ᑕᐃᒪ ᐅᑯᐊ ᑎᖕᒥᓲᑦ  

ᐅᓂᐅᖅᓯᖏᓐᓂᖅᓴᐅᓇᔭᖁᓪᓗᒋᑦ ᑕᐃᒪᓐᓇ 

ᑕᑯᒃᓴᐅᑦᑎᐊᖏᑦᑐᒃᑯᑦ ᒥᑦᑕᖅᑐᖃᑦᑕᕐᓂᐊᕐᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᑏᕙᓐᔅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᑭᐅᑉᓗᓂ ᐅᕙᒻᓄᑦ ᖃᒪᓂᑦᑐᐊᕐᒥ ᒥᑦᑕᕐᕕᒃ 

ᐱᔾᔪᑎᒋᑉᓗᒍ ᐅᓇ ᐅᖃᖅᑲᐅᖕᒪᑦ ᑕᒫᓂ 

ᐊᖏᒡᓕᑎᖅᑕᐅᒋᐊᖃᕐᓂᕆᔭᖓ 

ᓇᓗᓇᐃᖅᑕᐅᓯᒪᖏᒻᒪᓐᖔᖅ 

ᓯᕗᓪᓕᐅᓇᔭᕆᐊᒃᓴᖓ ᑕᒃᑯᓇᓂ ᐅᑭᐅᓂ 20-ᓄᑦ 

ᑕᐃᔭᐅᓯᒪᔪᒥᒃ. 

 

ᑕᐃᒪᓕ ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑕᒪᒃᑯᐊ ᒥᑦᑕᕐᕖᑦ 

ᑕᒃᖠᓕᒃᑲᓐᓂᖅᓯᒪᔪᓂᒃ 

ᐱᑕᖃᖅᑎᑦᓯᑦᑕᖅᑑᓪᓗᐊᕆᐊᖃᕐᒪᑕ 

ᖄᖏᐅᑎᓇᔭᕐᓂᖅᐸᑦ ᖃᖓᑕᓲᖅ ᑕᐃᒪ ᑕᒫᓂ 

1,200 ᒦᑕᐃᑦ ᐅᖓᑖᓂ ᑕᐃᒪᓐᓇᐃᑦᑑᑉᐸᑦ. 

ᑕᐃᒪᓕ ᑖᒃᑯᐊ ᓲᕐᓗ ᓱᕋᖅᑎᓗᐊᕋᔭᖁᓇᒋᑦ 

ᖃᖓᑕᓲᖅ ᖄᖏᐅᑎᕈᔪᓪᓗᓂ 

ᓄᖅᑲᕈᓐᓇᐃᓪᓕᖃᓪᓚᓪᓗᓂ ᑖᕗᖓ  



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᖏᐅᑎᔪᓐᓇᕈᑎᔅᓴᓂᒃ ᓴᓇᔭᐅᖃᑦᑕᖅᑲᑕ 90 

ᒦᑕᓂᒃ ᑕᖅᖠᓂᓯᒪᔾᔪᑎᔅᓴᖏᓐᓂᒃ.  

 

ᒥᓂᔅᑕ ᖃᐅᔨᒪᒐᓗᐊᕐᒪᑦ ᑖᒃᑯᐊ ᑲᑐᔾᔨᖃᑎᒌᖏᑦ 

ᖃᖓᑕᓲᓕᕆᔨᒃᑯᑦ ᑲᓇᑕᒥ ᐅᖃᐅᓯᖃᖅᓯᒪᒻᒪᑕᒎᖅ 

ᑕᖅᖠᕿᓯᒪᖃᑦᑕᖁᔨᓪᓗᑎᑦ ᑕᒪᒃᑯᓂᖓ  

ᒥᑦᑕᕐᕕᓐᓂ. ᑕᐃᒪᓕ ᐅᑯᐊ ᐃᒪᓐᓇ 

ᑕᖅᖠᓯᒪᑦᑕᕆᐊᖃᖅᑎᑦᑎᓂᐊᖅᐸᑕ ᓄᓇᓖᑦ 

ᒥᑦᑕᕐᕕᓐᓂ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᑦ. 

 

ᑕᐃᒪᓕ ᑖᓐᓇ ᒥᓂᔅᑕ ᖃᐅᔨᒪᒐᓗᐊᕐᒪᑦ ᑖᒻᓇ 

ᖃᓄᐃᓕᐅᕈᓐᓇᓗᐊᓐᖏᒻᒪᑕ ᐊᒻᒪᓗ ᓄᓇᓖᑦ 

ᒥᑦᑕᕐᕕᖃᕆᐊᔅᓴᖅ ᓇᐅᒃᑯᑦ ᑕᒪᒃᑯᐊ ᐊᒥᒐᖅᑑᒻᒪᑕ 

ᐃᒪᐃᓐᓇᐃᓂᖅᓵᖓᓗᓂ ᐊᕙᓃᓐᓂᓘᕝᕙ 

ᒥᑦᑕᕐᕕᖃᕐᓗᑕ ᑕᐃᒪᓐᓇᐃᒍᓐᓇᕐᒪᑕ ᐃᒪᓐᓇᑲᓐᓂᖅ 

ᓴᓇᔪᓐᓇᓲᖑᓐᖏᒻᒪᑕ. 

 

ᑕᐃᒪ ᖃᑉᓯᓂᑭᐊᖅ ᑖᒃᑯᐊ ᖃᐅᔨᒪᒐ ᐅᑯᐊ 

ᐱᓕᕆᕕᐅᔪᖅ ᖃᑉᓯᓂᒃ ᑕᐃᒪᓐᓇ ᑕᑭᔪᐋᓗᓐᓂᒃ  

1,200 ᒦᑕᒥ ᑕᑭᑎᒋᔪᓂ ᐅᖓᑖᓂ ᐱᑕᖃᕐᒪᖔᑕ 

ᓄᓇᕗᒻᒥ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᐄ, ᑮᓇᐅᔭᓕᕆᒻᒪᖔᑉᑕ 

ᖃᐅᔨᒪᓐᖏᑦᑐᖓᐅᒐᓗᐊᖅ ᐄᖑᓐᓃᑦ ᐊᑏᑦ 

ᑕᐃᒪᓐᓇᒥᐊᖅ. ᐊᑏ ᑭᐅᔪᓐᓇᕋᔭᕈᕕᑦ, ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᐊᐱᖅᑯᑎᖓ 

ᐱᔪᒪᔭᖓ ᑐᓂᔪᓐᓇᕈᒫᒃᑲᕗᑦ ᐅᕙᑦᓯᐊᕈ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐄ, ᑐᑭᓯᕙᒋᑦ ᐃᒃᓯᕙᐅᑖᖅ. ᑭᓯᐊᓂ ᐅᑯᐊ 

ᑕᐅᑐᒃᑳᖓᑉᑭᑦ ᑮᓇᐅᔭᐃᑦ ᐊᑐᖅᑕᐅᓂᐊᕐᓂᖏᑦ. 

ᐅᑭᐅᒧᑦ ᐅᓇᐃᓛᒃ ᒥᑦᑕᕐᕕᒋᔭᕋ ᐅᖃᐅᓯᕆᓗᐊᕋᒃᑯ 

ᖃᒪᓂᑦᑐᐊᕐᒥ. 

 

ᑕᐃᒪ ᑎᓯᕝᕙ 12, 2013-ᒥ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᖃᐅᔨᓴᖃᑦᑕᖅᓯᒪ ᑖᒃᑯᐊ ᖃᓄᐃᑦᑑ ᒥᑦᑕᕐᕖᑦ 

ᖃᓄᐃᑦᑑᑕᕆᐊᖃᕐᒪᖔᑕ. ᑕᐃᒪ ᑲᓇᑕᒥ 

ᐃᖏᕐᕋᔪᓕᕆᔨᒃᑯᑦ ᒥᑦᑕᕐᕕᓕᕆᔨᕋᓗᐃᑦ  

ᒥᑦᑕᕐᕕᓗᑦᑖᑦ ᑲᓇᑕᒥ ᖃᓄᐃᑦᑑᑦᑕᕆᐊᖃᕐᒪᖔᑕ 

ᖄᖏᐅᑎᑦᑕᕐᓘᓗᐊᕋᔭᕐᓂᒥᓪᓗ 

ᐃᓚᓯᒪᑦᑕᕆᐊᖃᕐᓂᕆᔭᖏᓐᓂ. ᑖᒃᑯᐊ 

ᑲᔪᓯᑎᑕᐅᔪᓐᓇᕋᔭᖅᐸᑕ 1,200 ᒦᑕ 

ᓇᐃᓐᓂᖅᓴᐅᓇᔭᕐᓂᖅᐸᑕ ᑕᐃᒃᑯᐊ 

ᑕᖅᖠᓗᖅᑕᐅᑲᓐᓂᖃᑦᑕᖁᔭᐅᓯᒪᑉᐸᑕᒎᖅ 

ᐱᐅᓇᔭᕋᓗᐊᕐᒪᑦ. 

 

ᑕᐃᒪ ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᓇᓕᖏᑦ 

ᓄᓇᕗᒻᒥ ᒥᑦᑕᕐᕖᑦ ᑐᑭᓕᐊᑦᓯᐊᕈᑎᓂᒃ 

ᒥᑦᓴᖅᑐᕐᕕᓐᓂ ᐱᖃᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᑭᐅᓚᐅᑲᒍᐊᕋᔭᒐ 

ᒫᓐᓇᐅᔪᖅ ᐅᑎᕐᕕᒋᔫᓪᓗᐊᕈᒫᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. 

ᐅᑎᕐᕕᒋᓚᖅᐸᑦᑎᒍᑦ ᑖᔅᓱᒧᖓ. ᑕᐃᒪᓐᓇᐃᓕᕖᑦ, 

ᒥᓂᔅᑕ?  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᒃ: ᐄᑦᑎᐊᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐄᒎᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ. ᖃᐅᔨᓴᐅᑎᒐ 

ᓄᖑᓕᕐᓂᕐᒪᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᒍᓐᓇᖅᐸ 

ᑖᓐᓇ ᒥᓂᔅᑕ ᖃᓄᖅ ᖃᓄᐃᑦᑐᓂᒃ ᒥᑦᑕᕐᕖᑦ 

ᐊᔾᔨᒌᓗᑦᑖᖑᑎᑦᑎ ᖃᓄᐃᑦᑐᓂᒃ ᐃᓱᒪᒋᔭᖃᕐᒪᖔᑕ  

ᓱᓇᒥᓄᑯᐊ ᐅᖃᐅᓯᖃᖅᑐᐃᑦ ᑕᒪᕐᒥᒃ 

ᐊᔾᔨᒌᔾᔫᒥᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᓐᓇᐃᓛᒃ ᐅᕙᑦᓯᐊᖅ 

ᐊᑕᖏᕐᓗᒍ ᐅᑎᕐᕕᒋᔪᒫᕋᒃᑯ. ᑐᑭᓯᓐᖏᓂᖅᐸᖓ 

ᐄᑯᓗᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑖᑉᑯᓇᓂ ᑎᑎᕋᖅᓯᒪᔪᓂ ᐃᓚᒋᔭᐅᓗᒃᑖᕈᒫᑦ 

ᑕᒪᒃᑯᓂᖓᕋᓗᓗᒃᑖᑦ? ᖁᔭᓐᓇᒦᒃ ᐃᒃᓯᕙᑖᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

(ᑐᓵᔨᑎᒍᑦ) ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᐄᒎᖅ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑕᐃᒪᓐᓇ ᖃᐃᑦᓯᔪᒫᕐᒪᑦ ᑕᐃᒃᑯᓂᖓ 

ᐊᓕᓚᔪᐊᓗᖕᓂᒃ ᐸᐃᑉᐹᒐᓵᓗᖕᓂᒃ ᑕᐃᒪ NBIS-ᒧᑦ 

ᓅᒍᒪᓕᕐᒥᒐᒪ. ᐅᐱᕐᖓᒃᓵᖅᑲᐅᔪᖅ ᐅᕝᕙᓘᓐᓃᑦ 

ᐅᑭᐅᖃᐃ ᐅᑭᐅᖑᖅᑲᐅᔪᒥ. 

 

ᑕᐃᒫᒃ ᑕᒫᓂ ᑲᑎᒪᕝᕕᖕᒥ ᒪᓕᒐᓕᐅᕐᕕᖕᒥ 

ᐊᐱᕆᔪᖃᖅᑕᓚᐅᕐᒪᑦ ᑕᐃᑲᓂ ᑕᐃᒃᑯᐊ NBIS 

ᐱᓕᕆᖃᑎᖃᕐᓂᐊᖅᐸᑦ ᑕᒫᓂ ᓄᓇᕗᒻᒥ 

ᐊᒃᑐᐊᔪᓕᕆᔨᓂᒃ ᓚᐃᓴᓕᕆᔨᕋᓗᖕᓂᒃ 

Hᐋᒻᓚᒃᑯᓐᓂ?  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑐ ᒥᑭᓐᖑᐊᖅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᐱᓕᕆᖃᑎᖃᖅᑐᒍᑦ  

ᓄᓇᓕᖕᓂ ᒐᕙᒪᓕᕆᔨᓂᒡᓗ ᐱᔨᑦᑎᕋᖅᑏᑦ ᐊᒻᒪᓗ 

ᓄᓇᓖᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ. ᒫᓐᓇ 

ᐊᐃᔅᓯ ᑕᑯᒍᕕᐅᒃ ᓄᖑᕈᑎᑲᓚᐅᕋᕕᑦ.  

ᐃᓕᓴᕆᔭᐅᒃᑲᓐᓂᕋᓱᐊᕈᒪᒍᕕᑦ ᐱᔪᓐᓇᕐᓂᐊᖅᑐᑎᑦ 

ᑭᓯᐊᓂ ᐊᐱᖅᑯᑎᖅᑐᖃᕐᒪᑦ ᐃᕝᕕᑦ ᓯᕗᓂᖓᓂᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᓚᐅᑲᖕᓂᐊᖅᐳᖓ ᑕᐃᒪ ᓄᖅᑲᖅᑲᐅᖕᒪᑦ 

ᓄᓇᒃᑰᕈᑏᑦ ᓚᐃᓴᖏᑦ ᐱᔾᔪᑎᒋᑉᓗᒋᑦ ᑕᐃᒪ 

2015-2016 ᑮᓇᔭᓂᒃ ᓴᓂᕐᕙᐃᓯᒪᒐᑉᓯ 

$1,200,00-ᓂᒃ ᑕᒪᓐᓇ ᓂᐅᕕᐊᖑᖁᓪᓗᒍ 

ᐋᖅᑭᑦᑕᐅᖁᓪᓗᒍᓗ. ᐊᕐᕌᒍᑦᑎᓐᓂᓕ $2.8 

ᒥᓕᐊᓂᒃ ᑮᓇᐅᔭᖅᑑᑎᒃᓴᖃᓚᐅᕋᔅᓯ 

ᒪᕐᕈᒋᐊᑲᓴᒃᑐᒍ ᓱᓕᓗ ᓂᐅᕕᕐᓇᓯ ᐋᖅᑮᓇᓯᓗ 

ᐊᑐᖅᑕᐅᓂᐊᖅᑐᒥᒃ. ᐅᖃᕈᓐᓇᖅᐲᑦ 

ᑭᓱᒨᓕᖓᒻᒪᖔᑕ $2.8 ᒥᓕᐊᓐ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓴᕕᑲᑖᖅ. ᐊᖓᔪᖅᑳᖅ 

ᓱᕙᒎᖅ? 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᐱᖅᑯᑎᒋᔭᖓᓄᑦ 

ᐊᕕᒃᑐᖅᓯᒪᔪᒥᒃ ᐅᓂᒃᑳᒥᒃ ᑐᒡᓕᕆᔭᕋ ᓱᕕᒐᖅ, 

ᑭᐅᖁᑉᓗᒍ. 

 

ᐃᒃᓯᕙᐅᑕᖅ: ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ 

ᐊᑐᖃᑦᑕᓚᐅᖅᑕᕗᐃᑦ ᐊᒥᓱᐃᑦ ᑐᕌᒐᖃᓚᐅᕐᒪᑕ 

ᑕᒫᓂ ᐊᒥᒐᖃᑦᑕᖅᑐᓂᒃ ᐱᑕᖃᕐᓂᖓ 

ᐱᔾᔪᑎᒋᑉᓗᒍ. ᐊᓯᖏᓪᓗ ᕿᒥᕐᕈᖁᑉᓗᒋᑦ 

ᖃᓄᐃᑦᑐᓂᒃ ᐱᑕᖃᕆᐊᖃᕐᒪᖔᑕ ᒐᕙᒪᐃᑦ 

ᑕᒫᓐᖓᑦ ᓄᓇᕘᑉ ᐃᓱᐊᓂᑦ ᐃᓱᐊᓄᑦ. ᑕᒫᓂ 

ᖃᓄᐃᑦᑐᓂᒃ ᐋᖅᑭᐅᒪᔪᓂᒃ ᐱᖃᕐᓗᑕ 

ᖃᓄᐃᑦᑐᓂᒃ ᐱᖃᕐᓗᑕ ᑕᐃᒪᓐᓇ 

ᐊᑲᐅᐃᔫᓇᔭᕐᒪᖔᑦ ᓄᓇᓕᓗᒃᑖᑦ  

ᐊᒃᑐᐊᑕᐅᓂᐊᖅᑎᓪᓗᒋᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑐᑭᓯᑦᓯᐊᕐᓂᐊᕋᒪ. ᑮᓇᐅᔭᑦ 

ᓴᓂᕐᕙᓚᐅᖅᑕᓯ ᑖᒃᑯᓂᖓ ᐃᓛᒃ ᓄᑖᒥᒃ 

ᓴᓇᓂᐊᕐᓗᓯ ᓚᐃᓴᓕᐅᕈᑎᒃᓴᕋᓗᖕᓂᒃ 

ᐸᕐᓇᒃᑲᓗᐊᖅᑎᓪᓗᓯ ᓄᑕᐅᓐᖏᑦᑐᐊᓗᖕᒥᒃ 

ᐊᑮᑦᑐᕕᓂᑐᖃᕈᓗᖕᓄᑦ ᐃᓚᖏᑦ ᐃᓕᓚᐅᖅᑕᓯ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓴᕕᑲᑖᖅ. ᐊᖓᔪᖅᑳᖅ 

ᖁᒃᓱᑦ. 

 

ᐊᖓᔪᖅᑳᖅ ᔪᐊᔾ ᖁᒃᓴᒃ: ᐃᒃᓯᕙᐅᑖᖅ. ᓱᓕ 

ᑐᒡᓕᓐᓄᑦ ᑐᓂᔪᒪᒐᓗᐊᖅᐸᕋ ᑭᐅᑎᑕᐅᓂᐊᖅ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ: ᑐᑭᓯᑦᓯᐊᕋᓱᓚᐅᖅᑐᒍᑦ ᓱᓇᓂᒃ ᑕᐃᒪᓐᓇ 

ᐊᑲᐅᓐᖏᓗᑕᖃᕐᒪᖔᑦ ᖃᖓᓂᑕᐅᓂᖓ ᑕᐅᑐᒃᖢᒍ 

ᓱᓇᓂᒃ ᐊᔪᕈᑕᖃᖃᑦᑕᓚᐅᕐᓂᕐᒪᖔᑦ ᒪᑯᓂᖓ 

ᓚᐅᓴᓕᐅᕋᓱᖃᑦᑕᖅᑎᓪᓗᑕ ᐊᒻᒪ ᖃᓄᐃᑦᑑᓗᒍ 

ᑕᐃᒪᓐᓇ ᐊᐅᓪᓛᑦᓯᐊᖅᑐᐊᓗᓗᓂ ᐱᖃᑦᑕᕋᔭᕐᒪᖔᑦ 

ᑕᐃᒪᓐᓇ ᐋᖅᑭᒃᓱᐃᔾᔪᑎᒋᓇᓱᒃᑕᕗᑦ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫ ᓄᑖᖅ ᑕᐃᓐᓇ ᓂᐅᕕᖅᑕᐅᓗᑎᒃ 

ᓄᓇᓕᖕᓅᖅᑕᐅᓗᑎᒃ ᖃᓄᐃᑦᑑᓂᐊᕐᒪᖔᑦᑕ ᑕᐃᒪ 

ᑐᑭᑖᖅᓯᒪᓕᖅᑐᓯ ᖃᓄᐃᑦᑐᓂᒃ ᓂᐅᕕᕐᓂᐊᕐᒪᖔᑉᓯ 

ᓄᑖᓂᒃ ᑕᐃᒪ ᓲᕐᓗ ᓄᓇᓕᖕᓂ ᐊᕐᕕᐊᒥ, 

ᐃᒃᐱᐊᔪᒥᐅᑦ ᑎᑎᕋᕐᕕᖕᒧᑦ ᐃᑎᕐᓗᑎᒃ ᓲᕐᓗ  

ᓄᓇᒥᖕᓄᑦ ᑕᐃᒪᓐᓇ 

ᓚᐃᓴᑖᖃᑦᑕᕈᓐᓇᖅᓯᓕᕈᒫᖅᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑕᒪᔾᔭ ᐄ, ᓂᕆᐅᒋᒐᓗᐊᑕᕗ 

ᑎᐊ’ᐊᓕᐅᓂᖅᑐᓘᐊᕌᖅᖢᑕ ᓄᓇᓕᖁᑎᑉᑎᓐᓂᑦ 

ᑕᒪᒃᑯᐊ ᐊᖁᑦᑐᖅᓯᐅᑎᓕᕆᓂᖅ ᐅᕝᕙᓘᓐᓃᑦ 

identification-ᓕᕆᓂᖅ ᐋᖅᑭᓗᐊᖅᓯᕚᓪᓕᓂᕐᒧᑦ 

ᑕᒪᓐᓇ ᐃᓚᖁᓯᒪᑉᓗᒍ ᓯᕗᓂᕆᔪᒪᒐᓗᐊᖃᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᔪᖓ ᒥᓂᔅᑕ ᑕᐃᒪᓐᓇ ᐱᔪᒪᔫᒐᓗᐊᕉᖅ. 

ᐊᐱᖅᑯᑎᒐ ᐅᓇ, ᑕᐃᒪᐃᓕᓪᓚᑦᑖᕐᓂᐊᖅᐱᓰ 

ᓱᖅᑯᐃᖅᑕᕋ ᑕᐃᒃᑯᐊ ᐊᖁᑦᑐᓐᓇᐅᑏᑦ. ᑭᓯᐊᓂ 

ᑭᓇᐅᓂᓐᓄᑦ ᓇᓗᓇᐃᒃᑯᑕᐅᑦ ᐊᐅᒃᑕᔫᑦ  

ᓄᓇᕗᒻᒥᐅᑦ ᐃᓯᕈᓐᓇᖅᓯᓕᕋᔭᖅᐸᑦ ᐊᒡᓚᕕᖓᓄᑦ 

ᑐᖅᑲᖅᑕᕕᖏᓐᓄᑦ ᒐᕙᒪᒃᑯᑦ ᓄᓇᓕᓐᓃᒡᓗᑎᒃ 

ᓇᓗᓇᐃᒃᑯᑕᖅᑖᕆᐊᖅᑐᕈᓐᓇᖅᓯᕙᑦ 

ᑭᓇᐅᓂᖏᓐᓄᑦ ᐊᐅᒃᑕᔫᑖᕐᓗᑎᒃ 

ᐊᓂᔪᓐᓇᖅᓯᒐᔭᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᑭᐅᔪᓐᓇᖏᓐᓇᑉᑭᑦ ᐊᓂᔫᓪᓗᐊᕈᒫᖔᕐᒪ 

ᐱᓱᐊᒐᓗᒃᑖᒃᑲ ᐱᓗᒋᑦ ᐱᓕᕆᕝᕕᐅᔪᑦ ᐊᒥᓱᓄᑦ 

ᐅᕙᒍᑑᓐᖏᑦᑐᒧᑦ ᑕᒪᓐᓇ ᑲᒪᒋᔭᐅᓂᐊᕐᒪᑦ. ᐊᒻᒪᓗ 

ᐊᒥᓲᒻᒪᑕ ᑕᑯᔭᕆᐊᑲᕗᑦ ᐊᔪᓐᖏᑦᑑᓪᓗᐊᕋᔭᖅᐸᑦ 

CGS ᐆᒃᑑᑎᒋᓗᒍ ᐱᓕᕆᖃᑎᒋᓪᓚᕆᓐᓂᐊᑉᑎᒍ 

ᐊᒻᒪᓗ ᓄᓇᓖᑦ ᐅᕙᒍᓪᓗ. ᒫᓐᓇ  

ᐊᖏᕈᓐᓇᖏᑦᑐᖓ ᑎᐊ’ ᑎᐊ’ᓇᐃᑦᑐᒫᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅ ᒥᓂᔅᑕ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓕᕆᕕᒃ $2.8 ᒥᓕᐊᓐᓂᒃ ᐊᑐᖅᓯᒪᓕᕐᒪᑕ 

ᖃᐅᔨᒪᖏᑦᑐᓪᓘᓐᓃᑦ ᖃᓄᐃᒃᑐᓂᒃ ᖃᕋᓴᐅᔭᓂᒃ 

ᐱᓂᐊᕐᒪᖔᑕ. ᑕᐃᒪᓐᓇ ᑐᓵᕗᖓ ᐅᖃᖅᑐᓯ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): 

ᐃᒃᓯᕙᐅᑖᖅ. ᐋᒃᑲ. (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᓂᕐᓗᖕᒪᑦ ᖃᐅᔨᒪᓐᓂᖏᑦᑐᒍᑦ ᑭᓱᓂᒃ 

(ᑐᓵᔨᑎᒍᑦ) ᑭᓱᓂᒃ ᐱᔪᒪᓐᖏᑦᑐᒍᑦ. ᓄᓇᕗᒻᒥᐅᓄᑦ 

ᐃᖢᐊᓂᖅᐹᓂᒃ ᕿᓂᕐᓂᐊᕋᑉᑕ. ᐅᖃᓐᖏᑦᑐᒍ 

ᖃᐅᔨᒪᓐᖏᑦᑐᒍᑦ ᖃᓄᐃᑦᑐᒥᑦ ᐱᓂᐊᒻᒪᖔᑦᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᖕᒪᑦ ᖃᐅᔨᒪᔪᕉᖅ 

ᐱᓂᐊᖅᑕᒻᒥᖕᓂᒃ. ᑖᓐᓇ ᖃᕋᓴᐅᔭᖅ ᐱᓂᐊᖅᑕᖓ 

ᓄᓇᕗᒻᒥᐅᓂᒃ ᐃᓯᖅᓯᑦᑎᔪᓐᓇᖅᐸᑦ ᐊᓂᓗᑎᒡᓗ 

ᐊᐅᒃᑕᔫᖃᓕᕐᓗᑎᒃ. ᐱᔪᓐᓇᖅᓯᔪᒫᖅᐹᑦ ᑕᐃᒪᓐᓇ 

ᐊᐅᒃᑕᔫᖃᓕᓗᑎᒃ ᐊᐅᒃᑕᔫᖅᑖᕈᓐᓇᖅᓯᒐᔭᖅᐹᑦ 

ᑭᓇᐅᓂᕐᒥᓄᑦ ᓇᓗᓇᐃᖅᓯᔾᔪᑎᒃᓴᓂᒃ ᐃᓯᓚᐅᓗᑎᒃ 

ᐊᓂᓗᑎᒃ ᐱᖃᓕᕐᓗᑎᒃ ᐱᔪᓐᓇᖅᐹᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑐᑭᓯᔪᓐᓃᖅᑰᕐᒪᖓ  

ᑐᑭᓯᒪᓂᓗᖅᑰᕐᒪᖓ ᑐᒡᓕᓐᓄ 

ᓇᓗᓇᐃᑦᓯᐊᓂᖅᓴᐅᓇᔭᖅᑰᕐᒪᑦ ᑭᐅᑎᓚᐅᕈᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓂᕆᐅᖕᓂᖅ ᐅᓄᑲᓪᓚᒃᑐᐃᑦ ᒪᓕᒐᐃᑦ 

ᐊᑐᖅᑕᐅᔭᕆᐊᖃᕐᒪᑕ ᓇᓗᓇᐃᖅᓯᔾᔪᑎᓂᒃ 

ᐊᐅᒃᑕᔫᑖᕋᓱᒃᑎᓪᓗᒋᑦ ᑭᓇᐅᓂᖏᓐᓄᑦ 

ᓇᓗᓇᐃᒃᑯᑏᑦ ᐊᓯᖏᓐᓂᒃ ᓇᓗᓇᐃᒃᑯᑎᖏᓐᓂᑦ 

ᐊᐅᒃᑕᔫᖏᓐᓂᒃ ᓇᒃᓴᕆᐊᖃᕐᒥᖕᒪᑕ ᒪᓕᒐᐃᓪᓗ  

ᒪᓕᒃᑕᐅᔭᕆᐊᖃᖅᖢᑎᒃ, ᐊᓯᖏᓐᓂᓪᓗ 

ᐋᖅᑭᒃᓱᐃᖁᓘᔭᕆᐊᖃᖅᖢᑎᒃ. 

ᓇᓗᓇᐃᑦᑕᐅᕌᕆᐊᓖᑦ ᐊᓯᖏᓐᓂᒃ 

ᐸᓖᓯᒃᑯᓐᓃᖔᖅᑐᓪᓗ ᐅᕝᕙᓘᓐᓃᑦ 

ᐸᖅᑭᔨᐅᖃᑦᑕᖅᑐᓄᑦ ᑕᐃᒪᓐᓇᐃᑦᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓱᕕᒐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᐃᓯᕋᒥ ᐊᐅᒃᑕᔫ…ᑭᓱᓕᒫᑦᑎᐊᓂ ᐱᓯᒪᓗᓂ 

ᐱᔭᕆᐊᖃᖅᑕᒥᓐᓂ ᑮᓇᐅᓂᕐᒥᓂᒃ 

ᓇᓗᓇᐃᒃᑯᑕᖃᕐᓗᑎᒃ, ᐱᑖᕈᓐᓇᖅᓯᓂᐊᖅᐹᑦ 

ᐊᐅᒃᑕᔫᒥᒃ. ᑕᐃᓐᓇ ᓄᑖᖅ ᖃᕋᓴᐅᔭᖅ 

ᐊᑐᖅᑕᐅᓕᖅᑎᓪᓗᒍ ᓄᓇᓕᖕᓂ  

ᒥᑭᑦᑑᑕᐅᓂᖅᓴᓂᖅ ᑕᐃᒪᐃᑦᑐᓐᓇᖅᓯᔪᒫᖅᐹᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᐃᒪ ᐅᕙᑦᓯᐊᖅ ᑕᕝᕗᖓ 

ᑐᑭᓯᓚᐅᓐᖏᒻᒪᖓ ᑲᔪᓯᑐᐃᓐᓇᖁᓪᓗᒍ ᒥᔅᑕ 

ᓱᕕᒐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ.  

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᓯᖃᕈᑦᑕ ᑕᐃᒪᓐᓇ ᓴᓇᖃᑦᑕᓂᐊᖅᑐᓂᒃ 

ᐊᐅᒃᑕᔫᓕᐅᕈᑎᓂᒃ ᒫᓐᓇᐅᔪᖅ ᓄᓇᕗᑦ ᓯᓚᑖᓂ 

ᓴᓇᔭᐅᖃᑦᑕᖅᑐᑦ. ᑕᐃᒪᓐᓇ 

ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᐊᖅᑐᑦ. 

ᑐᓂᓯᑲᐃᓐᓇᕈᓐᓇᖅᑐᒍᑦ 

ᐊᑐᖅᑕᐅᑲᐃᓐᓇᓂᐊᖅᑐᓂᒃ ᑎᑎᕋᖅᓯᒪᔪᓂᒃ 

ᐸᐃᑉᐹᒥᒃ ᑭᓇᐅᓂᖓᓂ ᑖᔅᓱᒪ 

ᓇᓗᓇᐃᖅᓯᒪᑦᑎᐊᖅᑐᓄᑦ. ᑐᐊᕕᕐᓇᖅᐸᑦᑐᒥᒃ 

ᐊᐅᓪᓚᕆᐊᖃᖅᑎᓪᓗᒍ ᐅᕝᕙᓘᓐᓃᑦ 

ᐊᐅᑦᑕᔫᖑᖅᑎᓪᓗᒍ ᒫᓐᓇ ᓴᓇᔭᐅᖃᑦᑕᖅᑐᑦ 

ᐃᖃᓗᐃᑦ ᓯᓚᑖᓂ. 

 

ᓯᕗᓂᔅᓴᑎᓐᓂᒃ  

ᐃᒪᐃᑦᑐᒪᔪᒎᒐᓗᐊᖅ ᑕᐃᒪᓐᓇ 

ᓴᓇᔪᓐᓇᖅᓯᔪᒫᖅᖢᑕ ᓯᕗᓂᔅᓴᑎᓐᓂ. ᓄᑖᓂᒃ 

ᖃᕋᓴᐅᔭᓃᓐᓂᐊᖅᐸᑦ, ᐄ, 

ᐱᔪᓐᓇᕐᓂᖅᓴᐅᓕᕐᓂᐊᖅᑐᖅ ᑐᓴᒐᒃᓴᓂᖅ 

ᐊᐅᓪᓚᑎᑦᑎᖃᑦᑕᕐᓂᖅ. ᑭᓯᐊᓂ ᐊᐅᒃᑕᔫᓕᐅᕐᓂᖅ 

ᐱᔭᐅᖃᑦᑕᖅᑐᖅ ᐊᐅᒃᑕᔫᓕᐅᖅᑕᐅᖃᑦᑕᖅᑐᖅ 

ᓄᓇᕗᑦ ᓯᓚᑖᓂ ᐊᐅᒃᑕᔫᓕᐅᖅᑕᐅᖃᑦᑕᖅᑐᖅ 

ᓄᓇᕗᑦ ᓯᓚᑖᓂ ᐊᐅᒃᑕᔫᓕᐅᖅᑎᒃᑯᓐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓱᕕᒐᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓅᖔᕐᓂᐊᓕᖅᐳᖓ ᖃᐅᔨᒪᓕᕋᑦᑕ. ᓱᓕ 

ᐊᑯᓂᐋᓗᒃ ᐅᑕᖅᑭᖃᑦᑕᓂᐊᖅᑐᒍᑦ 

ᐅᑕᖅᑭᓲᔭᖅᑐᐋᓘᖃᑦᑕᓂᐊᕐᒥᔪᑦ ᑕᖅᑭᓄᑦ 6-ᓂᑦ  

ᐊᐅᒃᑕᔫᒥᓐᓂᒃ ᐊᖁᑦᑐᓐᓇᐅᑎᒥᓄᑦ 

ᓱᒃᑲᓕᖅᐹᓪᓕᖅᑎᑕᐅᔭᕆᐊᖃᖅᑑᒐᓗᐊᖅ 

ᐊdᑦᑐᓐᓇᐅᑎᑖᖃᑦᑕᕐᓂᖅ.  

 

ᐊᓯᐊᓅᑲᐃᓐᓇᕐᓂᐊᓕᖅᐳᖓ. ᐅᐊᑦᑎᐊᖅ 

ᐊᐱᖅᑯᑎᖃᖅᑲᐅᒻᒥᒐᒪ ᒥᑦᑕᕐᕕᒻᒥ ᐃᖃᓗᓐᓂ. 

ᒪᑐᐃᕆᐊᕈᑎᖓᓂ ᐅᖃᐅᓯᖃᖅᑲᐅᒥᒻᒪᑦ $100 

ᒥᓕᐊᒡᒎᖅ ᐊᑐᖅᑕᐅᖏᓐᓂᖅᓴᐅᓂᐊᕐᒪᑕ. 

 

ᑕᐃᒃᑯᐊ ᓇᒻᒥᓂᖃᖅᑐᓪᓗ ᑕᐃᒃᑯᐊ 

ᑮᓇᐅᔭᓕᐅᖅᑎᐅᖃᑦᑕᕐᒪᑕ ᓇᒻᒥᓂᖅ ᐱᓕᕆᕕᖓ. 

ᐊᐱᖅᑯᑎᒋᖅᑲᐅᔭᕋ ᐅᓇ: ᒐᕙᒪᒃᑯᑦ ᒥᑦᑕᕐᕕᒻᒥ 

ᐊᐅᓚᑦᑎᔪᓐᓇᕐᓂᕆᔭᖓ ᐊᔪᑦᑎᐊᕋᒥ $100 

ᒥᓕᐊᓂᒃ ᐊᑐᓐᖏᓂᖅᓴᐅᑎᑕᐅᓂᐊᖅᐸ 

ᐊᓯᖏᓐᓂᒃ? ᐊᓯᔅᓯᓐᓂᒃ $100 ᒥᓕᐊᓂᒃ 

ᐊᑐᓐᖏᓂᖅᓴᐅᑎᑕᐅᓂᐊᖅᐱᓰ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᖓᓄᑦ ᖃᓄᖅ 

ᑮᓇᐅᔭᖅᑐᖏᓐᓂᖅᓴᐅᒐᔭᕐᒪᖔᑕ ᑕᒪᓐᓇ ᖃᓄᕐᓗ 

ᑎᐊᑦᓇ ᑎᐊᑦᓇᐃᒻᒪᖔᖅ ᒥᔅ ᐅᐃᓐᒥᐅᓪ ᑕᕝᕗᖓ 

ᐅᑎᖁᒐᓗᐊᖅᖢᒍ ᖃᓄᐃᔅᓴᖏᒃᑯᕕᑦ ᑕᕝᕗᖓ 

ᑭᐅᑦᓯᐊᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᒃᑯᐊ 

ᐃᑲᔪᖅᑎᖏᑦ ᐊᒻᒪᓗ ᒥᔅ ᐅᐃᓐᒥᐅᓪ 

ᐊᖏᖅᓯᒪᕙᒌᕋᔅᓯᐅᒃ. ᒫᓐᓇ ᐃᖅᓱᒃᑎᒧᑦ 

ᐃᓯᖅᑎᑦᑐᓐᓇᕈᕕᐅᒃ ᒥᔅ ᐅᐃᓐᒥᐅᓪ ᑕᕝᕗᖓ 

ᐊᐱᖅᓱᖅᑕᐅᕕᒻᒧᑦ. ᓇᓕᐊᑭᐊᖅ ᑖᒃᑯᐊ 

ᐊᓂᑎᑦᑐᒪᔭᐃᑦ ᐃᓱᒪᖅᓱᑦᑎᐊᕐᓗᑎᑦ ᐊᓂᑎᖁᔪᖅ.  

 

ᖁᔭᓐᓇᒦᒃ ᐃᖅᓱᒃᑏ. ᒥᔅᑕ ᓴᕕᑲᑖᖅ, ᑖᓐᓇ ᒥᔅ 

ᐅᐃᓐᒥᐅᓪ ᑐᑭᓯᑦᑎᐊᕐᓂᐊᖁᓪᓗᒍ ᑕᕝᕙᓂ 

ᐊᐱᖅᓱᖅᑕᐅᕕᒻᒦᓕᖅᑎᓪᓗᒍ ᐊᐱᖅᑯᑎᒋᖅᑲᐅᔭᐃᑦ 

ᐊᐱᖅᑯᑎᒋᒃᑲᓐᓂᑲᐃᓐᓇᓚᐅᕈᒃ 

ᑭᐅᔭᐅᑦᑎᐊᕐᓂᐊᕋᕕᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᖅᑲᐅᔭᕋ ᑕᐃᒃᑯᐊ ᒥᓂᔅᑕᐅᑉ 

ᒪᑐᐃᕆᐊᕈᑎᖏᓐᓂ ᐅᖃᖅᑲᐅᒻᒪᑦ ᒐᕙᒪᒃᑯᒡᒎᖅ 

$100 ᒥᓕᐊᓂᒃ ᐊᑐᓐᖏᓂᖅᓴᐅᓂᐊᖅᑐᑦ 

ᑕᐱᖃᕐᓗᑎᑦ ᓇᒻᒥᓂᖃᖅᑐᓂᒃ 

ᐱᓕᕆᐊᖃᖅᑎᓪᓗᒋᑦ ᐃᖃᓗᐃᑦ ᒥᑦᑕᕐᕕᐊᓂᒃ. 

 

ᐅᖃᐅᓯᕆᖅᑲᐅᔭᕋ ᐅᓇ, ᓇᒻᒥᓂᖃᖅᑐᑦ ᑕᐃᒃᑯᐊ 

ᑕᐱᕆᔭᐅᔪᑦ ᓇᒻᒥᓂᕆᔭᐅᒻᒪᑕ ᓇᒻᒥᓂᕆᔭᐅᔪᐃᓪᓗ  

ᑮᓇᐅᔭᓕᐅᖅᑎᐅᓪᓗᑎᑦ ᑮᓇᐅᔭᓕᐅᕋᓱᐊᖅᑎᐅᒻᒪᑕ 

ᐱᐅᓪᓗᓂᓗ. 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ $100 ᒥᓕᐊᓂᒎᖅ 

ᐊᑐᓐᖏᓂᖅᓴᐅᓂᐊᖅᑐᑦ ᓇᒻᒥᓂᕆᔭᐅᔪᑦ 

ᑮᓇᐅᔭᓕᐅᖅᑎᓪᓗᒋᑦ ᑖᔅᓱᒥᖓ ᐱᓕᕆᐊᔅᓴᒥᒃ 

ᐱᓕᕆᐊᖃᖅᑎᓪᓗᒋᑦ. ᖃᐅᔨᒪᔪᒪᔪᖓ ᒐᕙᒪᒃᑯᑦ 

ᒥᑦᑕᕐᕕᒻᒥ ᐊᐅᓪᓚᑦᑎᔪᓐᓇᓗᐊᓐᖏᓐᓂᑯᒧᑦ 

ᑮᓇᐅᔭᕐᔪᐊᓂᑦ ᐊᑐᓐᖏᓂᖅᓴᐅᓂᐊᖅᐹᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᒃᓱᒃ ᐅᖃᖅᐸᒌᖅᑲᐅᒐᕕᑦ. ᑕᐃᒪᐃᑦᑑᓇᓱᒋᓪᓗᒋᑦ 

ᓱᓕ ᐅᐃᓐᒥᐅᓪ ᑖᓐᓇ ᑭᐅᒋᐊᕈᓐᓇᖅᑕᐃᑦ. 

(ᑐᓵᔨᑎᒍᑦ) ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒍ ᑕᒪᓐᓇ ᐱᖃᓯᐅᔾᔨᓯᒪᖕᒪᑦ. 

ᒥᑦᑕᕐᕕᑯᑖᒥᒃ ᐊᒻᒪᓗ ᐅᑕᖅᑭᕕᓕᐅᕐᓂᕐᒥᒃ ᑖᒃᑯᐊᒃ 

ᑲᑐᔾᔭᐅᓪᓗᑎᒃ ᑕᐱᕇᒃᖢᑎᒃ ᐱᓕᕆᔭᐅᖕᒪᑕ $74 

ᒥᓕᐊᓂᒃ ᒐᕙᒪᑐᖃᒃᑯᓐᓂᑦ $100 ᒥᓕᐊᓐ 

ᐃᓚᒋᓪᓗᓂᐅᒃ ᐱᓚᐅᖅᑕᕗᑦ ᐊᒻᒪᓗᑦᑕᐅᖅ  

ᓇᖕᒥᓂᕆᔭᐅᔪᑦ ᐊᑐᖅᑐᐊᕈᓐᓇᓚᐅᕐᒪᑕ. 

ᑕᐃᒃᑯᐊᑦᑕᐅᖅ ᓇᓕᕌᕈᑎᖃᕐᒪᑕ 

ᑮᓇᐅᔭᓕᐅᕈᑎᖃᕈᓐᓇᕐᓗᑎᒃ ᒥᑦᑕᕐᕕᐅᑉ 

ᒥᕝᕕᖓᓂᒃ ᐊᒻᒪᓗ ᐅᑕᖅᑭᕕᖕᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᐃᓐᒥᐅᓪ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒪᓐᓇ ᓱᓕ ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓗᑕ $25 

ᒥᓕᐊᓂᖃᐃ ᓄᓇᕗᑦ ᒐᕙᒪᒃᑯᖏᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓗᑎᒃ ᓇᖕᒥᓂᑦ 

ᓴᓇᔪᓐᓇᖅᑰᓚᐅᕐᒪᑕ ᑕᐃᒪᓐᓇ ᐱᔪᓐᓇᕐᓂᕈᑎᒃ  

ᑕᐃᒪᓐᓇ ᓱᖅᑯᐃᓯᑦᑎᐊᕐᓂᖅᐳᖓ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, 

ᖃᓄᐃᒃᓴᓐᖏᒃᑯᑉᓯ ᒥᔅ ᐅᐃᓐᒥᐅᒧᑦ ᑕᒪᓐᓇ 

ᑭᐅᔾᔪᑎᒋᔭᖏᒍᑦ ᑲᔪᓯᒋᐊᖁᒐᓗᐊᖅᖢᒍ. 

(ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᐅᓂᖓᓂ ᐆᒃᑐᕋᐅᑕᐅᔪᖅ ᑖᓐᓇ 

ᐃᔾᔪᐊᒐᒃᓴᐅᔪᖅ ᕿᒥᕐᕈᓇᒃᑕᐅᑎᓪᓗᒍ 

ᓇᓕᐊᖕᓄᓐᖓᕐᓂᐊᕐᒪᖔᑕ ᐱᓕᕆᒥᒃ ᑖᒃᑯᐊ 

ᒥᒃᓴᐅᓯᒃᑕᐅᓚᐅᖅᓯᒪᔪᒃ $100 ᒥᓕᐊᓐ 

ᐊᑭᖃᕐᓂᐊᖅᓱᒋᔭᐅᓪᓗᓂ ᑕᐃᔅᓱᒪᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᐃᓐᒥᐅᓪ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓇᓗᓇᐃᕋᕕᐅᒃ ᑲᒪᓐᓇ ᓱᓕ 

ᒥᑦᑕᕐᕕᓕᕆᓂᖓᑦ. ᐊᓯᐊᓄᑦ 

ᐊᔾᔨᒋᓐᖏᑕᖓᓄᐊᕐᓗᖓ, ᑖᒃᑯᓇᓂ ᒥᑭᑦᑑᑦᑎᓂᒃ  

ᐊᑭᑦᑐᔪᖅᑐᕈᑎᒃᓴᓄᑦ ᐱᓕᕆᐊᒃᓴᓄᑦ $800,000-

ᓂᒃ ᐊᑭᖃᕐᓂᐊᕐᓂᕋᖅᑕᐅᓪᓗᓂ ᑖᔅᓱᒧᖓ 

ᐱᓕᕆᐊᒃᓴᖅ. ᐊᒡᒍᖅᑐᖅᑕᐅᓯᒪᓪᓗᑎᒡᓗ 

ᑎᑎᕋᖅᓯᒪᔪᑦ. ᑕᐃᓐᓇ ᐃᓚᖓᑦ ᑎᓴᒪᓕᕈᓗᒃ 

ᓄᓇᓯᐅᑎᕐᓚᐅᔭᖅ ᑕᐃᓐᓇ $150,000 

ᐊᑭᕋᕐᓂᕋᖅᖢᓂ skid steer-ᖑᓂᕋᖅᑕᐅᔪᑦ 

ᑕᑯᓐᓇᓚᐅᕋᑦᑎᒍᑦ ᑭᓲᖕᒪᖔᑦ, 40 ᐅᕝᕙᓗᓐᓃᑦ 

50-ᓂᒃ ᐊᑭᖃᖅᑎᑕᐅᓲᖑᖕᒪᑦ ᑖᓐᓇ ᐊᖏᔪᐊᓗᖕᒪᑦ 

ᑎᓴᒪᓕᕐᔪᐊᖑᔪᖅ ᓄᓇᓯᐅᑎ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᐊᖏᔪᐊᓗᖕᒪᑦ ᑖᓐᓇ ᓄᓇᓯᐅᑎᕐᔪᐊᖅ? 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᐱᖅᑯᑕᐅᓚᐅᖅᓯᒪᖕᒪᑦ 

ᐃᖅᑲᐅᒪᑦᑎᐊᕋᒪ ᖃᐅᔨᒪᓪᓚᕆᒃᑲᒪᑦᑕᐅᖅ 

ᖃᓄᐃᑦᑐᓪᓚᕆᐊᓂᕐᒪᖔᑦ. ᖃᓄᐃᒃᓴᓐᖏᒃᑯᕕᑦ ᐋᑦ  

ᓯᑐᐊᑦᒧᑦ ᑖᓐᓇ ᐅᓂᒃᑳᕆᑦᓯᐊᖁᓪᓚᕆᒐᓗᐊᖅᐸᕋ 

skid steer. ᖁᔭᓐᓇᒦᒃ. 

 



ᐱᖓᑦᓯᖅ, ᐅᑐᐱᕆ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᐃᖅᓱᖅᑏ ᑖᓐᓇ 

ᒥᔅᑐ ᓯᑐᐊᑦ ᑕᕝᕗᖓ ᐃᓯᖅᑎᑲᐃᓐᓇᕈᒃ ᐊᒻᒪ ᒥᔅ 

ᐅᐃᓐᒥᐅᓪ ᑕᕝᕙᓐᖓᑦ ᐊᕝᕕᐊᖅᑎᖔᓚᐅᑲᓪᓗᒍ. 

 

ᖁᔭᓐᓇᒦᒃ ᐃᖅᓱᖅᑏ. ᒥᔅᑐ ᓴᕕᑲᑖᖅ, ᒥᔅᑐ ᓯᑐᐊᑦ 

ᖃᐅᔨᒪᑦᑎᐊᕐᓂᐊᕐᒪᑦ ᐊᐱᖅᑯᑎᒋᔭᕐᓂᒃ ᑖᓐᓇ 

ᐊᐱᖅᑯᑎᒋᔭᐃᑦ 

ᐅᖃᐅᓯᕆᒃᑲᓐᓂᑲᐃᓐᓇᕈᓐᓇᕈᕕᐅᒃ. ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᑭᑦᑑᑎᓄᑦ ᐊᑭᑐᔪᕈᑎᒃᓴᓄᑦ 

ᐊᑐᕈᒫᖅᑕᓯ $800,000-ᖑᒻᒪᑦ ᐃᓚᖓᑦ ᑖᒃᑯᐊ 

ᐊᒡᒍᖅᑐᖅᓯᒪᓂᕐᒥᑦ ᓂᐅᕕᖅᑕᐅᔪᒪᔪᕉᖅ 

ᑎᓴᒪᓕᑲᓪᓚᒃ $155,000-ᓄᓪᓗ 

ᐊᑐᕈᒫᖅᑕᖃᖅᑐᓂ. ᑕᑯᓇᓱᒋᐊᕋᑦᑎᒍᑦ ᑕᐃᒃᑯᐊ 

ᑎᓴᒪᓕᕐᔪᐊᑦ ᐅᓯᔭᐅᓗᑎᓪᓗ $40-50,000-ᓄᑦ 

ᐊᑭᖃᓲᖑᒻᒪᑕ. ᑖᓐᓇ ᐱᐅᔪᐊᓘᒻᒪᖅᑲᐃ 

ᐱᑐᐃᓐᓇᐅᖏᑦᑐᐊᓗᒃ ᑎᓴᒪᓕᑲᓪᓚᒃ 

ᐅᓯᒐᖅᑕᐅᑎᓖᒃ ᓄᓇᓯᐅᑎᑲᓪᓚᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ, 

ᐊᐱᕆᒃᑲᓐᓂᕈᓐᓇᕋᕕᑦ. ᒥᓂᔅᑑ, ᐅᖃᕇᖅᑲᐅᒐᕕᑦ  

ᑖᓐᓇ ᑭᐅᔭᐅᔪᓐᓇᕐᓂᐊᕐᓇᕋᖅᖢᒍ ᒥᔅᑐ ᓯᑐᐊᑦᒧᑦ, 

ᐃᓱᒪᐃᑦ ᐊᓯᔾᔨᓚᐅᖅᑰᖏᒻᒪᑦ ᐊᐱᕆᓕᖅᐸᕋ ᒥᔅᑐ 

ᓯᑐᐊᑦ. 

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑎᓴᒪᓕᑐᐃᓐᓇᐅᖏᒻᒪᑦ ᐊᒻᒪ 

ᖃᐅᔨᒋᐊᒃᑲᓐᓂᓚᐅᖅᑕᕋ ᑖᓐ ᓯᑭᓯᑦᒋᐅ 

ᑎᓴᒪᓕᑲᓪᓚᐅᔪᖅ ᓴᓐᖏᔪᐊᓗᒻᒥᓪᓗ 

ᐊᐅᓚᑎᖃᖅᑐᓂ ᑭᕕᒃᓯᒍᑎᖃᑦᑎᐊᖅᑐᓂᓗ, 

ᖁᕝᕙᓯᒃᑐᓪᓗ ᑭᕕᒃᓯᒍᓐᓇᖅᑐᓂ. ᑖᓐᓇ 

ᖁᕝᕙᓯᒃᑐᖅᓯᐅᑕᐅᔪᒥᒃ ᐊᑐᕈᓐᓇᕐᓂᖃᖅᑐᖅ 

ᐱᓕᕆᔾᔪᑎᑦᑎᐊᕙᐅᔪᖅ ᐅᓯᔪᓐᓇᖅᑐᓂ 

ᖃᓄᐃᑦᑐᕈᓘᔭᕐᓂᑦ ᐃᖏᕐᕋᔪᓐᓇᖅᑐᓂ. 

 

ᑖᓐᓇ ᓯᑭᑦᒋᐅ ᐱᔭᕆᐊᖃᓪᓚᕆᑦᑐᖅ ᒥᑭᔫᔾᔫᒥᔪᓂᒃ 

ᐱᓕᕆᐊᒃᓴᓂᒃ ᖃᖓᑕᓲᒃᑯᕕᐅᑉ ᐊᕙᓗᐊᓂ ᓲᕐᓗ  

ᐊᐳᑕᐃᔭᐃᓂᕐᒥᒃ ᖃᖓᑕᓲᒃᑯᕕᐅᑉ ᒪᑐᖏᑕ 

ᐊᕙᓗᖏᓐᓂᒃ, ᓄᓇᓯᐅᑎᓄᑦ ᓄᖅᑲᖓᕕᓐᓂ, 

ᖃᖓᑕᓲᓄᑦ ᒪᑐᕐᔪᐊᓄᑦ, ᖃᐅᒻᒪᖅᑯᑎᓄᓪᓗ ᒪᐅᓇ 

ᐊᖏᔫᑕᐅᓂᖅᓴᐃᑦ ᐊᖏᔫᑕᐅᓗᐊᖅᑎᓪᓗᒋᑦ. 

ᐋᖅᑭᒃᑕᐅᔪᓐᓇᖅᑐᐃᓪᓗ ᑕᒪᑐᒧᖓ 

ᑎᓴᒪᓕᑲᓪᓚᓐᓄᑦ ᓂᐅᕕᖃᓯᐅᔾᔭᐅᒐᔭᖅᑐᑦ 

ᐅᑯᐊᖑᖃᓯᐅᑉᐳᑦ ᖃᓗᕋᐅᑏᑦ, ᑭᕕᒃᓯᔾᔪᑏᑦ 

ᓴᓕᒎᑏᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᑐᐊᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓇᓗᓇᐃᖅᓯᓂᖓᓄᑦ. ᐊᓯᐊᓂᒃ 

ᐊᐱᕆᔪᒪᔪᖓ ᑕᕝᕙᓂ ᓱᓕ ᐊᑭᑐᔪᖅᑐᕈᑎᕋᓛᓄᑦ. 

ᐃᓛᓐᓂᒃᑯᑦ ᐊᒃᓴᓗᐊᑦ ᐅᐊᒡᓕᐅᓇᕋᖅᑕᐃᑦ 

ᓂᐅᕕᐊᖑᕙᒃᑐᑦ, ᐃᓛᓐᓂᒃᑯᑦ ᑎᓴᒪᓕᑲᓪᓚᐃᑦ 

ᓂᐅᕕᐊᖑᕙᒃᑐᐃᑦ ᐊᑭᒋᔭᐅᔪᐃᓪᓗ 

ᐊᔾᔨᒌᓐᖏᑦᑐᑲᓪᓚᐅᕙᒃᑐᑦ ᑕᒪᒃᑯᐊ. ᐊᐱᕆᔪᒪᔪᖓ 

ᖃᓄᖅ ᐱᔪᒪᔾᔪᑎᖃᓲᖑᒻᒪᖔᑦᑎ 

ᐅᐊᒡᓕᐅᓇᕋᖅᑕᒥᒃ ᐊᒃᓴᓗᐊᓕᓐᓂᓪᓘᓐᓃᑦ 

ᑎᓴᒪᓕᕋᓛᒥᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ. ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᑖᓐᓇ ᒥᔅᑐ ᓯᑐᐊᑦᒧᑦ ᑭᐅᓯᒋᐊᖁᒐᓗᐊᖅᖢᒍ 

ᑭᐅᔾᔪᑎᒋᓂᐊᒃᑲᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓯᑐᐊᑦ. 

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᐊᒡᓕ ᐊᒃᓴᓗᐊᓕᒃ, ᐊᐱᖅᑯᑎᖓ ᑐᑭᓯᐊᑦᑎᐊᕈᒃᑯ, 

ᖃᓄᐃᒻᒪᑦ ᑕᐃᒪᓐᓇᑎᒋ ᐊᑭᖃᕐᒪᖔᖅ, ᐊᕐᕌᒍ 

ᐃᓚᖓᓐᓂ ᐊᑭᖃᓐᓇᕋᖅᑕᐅᓚᐅᖅᓯᒪᔪᑦ $57,000-

ᓂᒃ. ᑭᓯᐊᓂᓕ ᖃᐅᔨᒋᐊᓕᕋᒃᑯ ᓱᓇᐅᕝᕙ ᒪᕐᕉᓐᓄᒃ.  

ᑭᐅᔪᒃᓴᐅᒐᓗᐊᖅᐳᖓ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᑐᐊᑦ. 

ᑭᐅᔪᓐᓇᖅᑕᒋᑦ ᑭᐅᑦᑎᐊᖃᑖᓐᖏᑦᑐᑎᑦ. ᒥᔅᑕ 

ᓴᕕᑲᑖᖅ ᐊᐱᕆᒃᑲᓐᓂᖁᓕᖅᐸᕋ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓪᓗᓈᑎᑐᑦ ᐊᐱᕆᒃᑲᓐᓂᕐᓂᐊᕋᒪ. 

 

>>ᐃᓪᓚᖅᑐᑦ 

 

ᐃᓛᓐᓂᒃᑯᑦ ᒥᑭᔫᑎᓂ ᐊᑭᑐᔪᖅᑐᕈᑎᓂ ᐅᐊᒡᓕ 

ᐊᒃᓴᓗᐊᓕᒃ ᓂᐅᕕᐊᖑᕙᒃᑐᖅ ᐃᓛᓐᓂᑯᓪᓗ 

ᑎᓴᒪᓕᑲᓪᓚᖔᖅ ᓂᐅᕕᐊᖑᓪᓗᓂ ᑖᒃᑯᐊᓗ 

ᐊᑭᒋᔭᖏᑦ ᐊᔾᔨᒌᓐᖏᑦᑐᒻᒪᕆᐅᓪᓗᑎᒃ. ᖃᓄᖅ 

ᐱᓕᕆᕕᓯ ᐋᖅᑮᓲᖑᕙᑦ ᓇᓪᓕᐊᓐᓂᒃ 

ᖃᖓᑕᓲᒃᕕᒻᒧᑦ ᓂᐅᕕᖅᑕᐅᔪᖃᓐᓂᐊᕐᒪᖔᖅ 

ᑎᓴᒪᓕᑲᓪᓚᒥᒃ ᐅᐊᒡᓕ ᐊᒃᓴᓗᐊᓕᒻᒥᓘᓐᓃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑖᓐᓇ 

ᓇᓗᓇᐃᕆᐊᕋᕕᐅᒃ ᒥᔅᑐ ᓴᕕᑲᑖᖅ. (ᑐᓵᔨᑎᒍᑦ) 

ᒥᓂᔅᑖ, ᓱᓕ ᑕᐃᒪᓐᓇᒃ ᐃᓱᒪᖃᕋᕕᑦ 

ᐊᐱᕆᖔᓕᖅᐸᕋ ᒥᔅᑐ ᓯᑐᐊᑦ ᑭᐅᖁᖔᓕᖅᐸᕋ. 

ᒥᔅᑕ ᓯᑐᐊᑦ. 

 

ᓯᑐᐊᑦ (ᑐᓵᔨᑎᒍᑦ): ᖃᐅᔨᒪᓪᓚᕆᓐᖏᑦᑐᖓ ᖃᓄᖅ 

ᓇᓗᓇᐃᔭᐅᑎᑕᖃᓲᖑᒻᒪᖔᖅ ᓇᓪᓕᐊᒃ 

ᑎᓴᒪᓕᑲᓪᓚᐅᓂᐊᕐᒪᖔᖅ ᐅᐊᒡᓕ 

ᐊᒃᓴᓗᐊᓕᐅᓂᐊᕐᒪᖔᕐᓘᓐᓃᑦ. ᑕᒪᓐᓇ  

ᖃᐅᔨᒋᐊᕈᓐᓇᖅᑕᕋ ᐱᖁᑎᓕᕆᔨᑦᑕ 

ᐊᖓᔪᖅᑳᒻᒪᕆᖓᓂᒃ ᑭᐅᔪᓐᓇᓛᕋᒪ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᑐᐊᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᐅᓇ 

ᐅᖃᐅᓯᔅᓴᑐᐃᓐᓇᐅᓕᖅᑐᖅ. ᖁᔭᓕᔪᖓ ᐊᕐᕕᐊᑦ 

ᓯᕗᓪᓕᖅᐹᖑᖃᑕᐅᓂᐊᕐᖓᑦ ᒥᕝᕕᒻᒥ 

ᒥᒋᐊᖅᑐᕈᑎᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ  

ᐃᑲᔪᕈᑎᑖᕐᓗᓂ. ᓯᓚᑲᒻᒪᖃᕈᔪᕕᐅᑎᒃᑲᑦᑕ ᐊᒻᒪᓗ 

ᖃᖅᑲᖅᑕᖃᓗᐊᕋᓂ ᖃᓂᒋᔭᑦᑎᓐᓂ ᑕᐃᑲᓂ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ. 

ᐅᖃᐅᓯᔅᓴᑐᐃᓐᓇᖅ. ᑕᕝᕙᓃᒃᑲᑦᑕ ᐃᓄᒃᑎᑑᖓᔪᓂ 

ᒪᑉᐱᖅᑐᕋᖓ ᕕ-3. ᖃᓪᓗᓈᑎᑑᖓᔪᓂ K-3. 

ᑕᕝᕗᖓ ᓱᓕ ᐊᐱᖅᑯᑎᔅᓴᖃᖅᑐᖃᖅᐹ 

ᑕᕝᕙᓃᓐᓂᑦᑎᓐᓂ? ᒥᔅᑐ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐃᑦᓯᕙᐅᑖᖅ ᐊᒻᒪ ᑐᓐᖓᓱᓪᓕ 

ᒥᓂᔅᑐ ᐃᖅᑲᓇᐃᔭᖅᑎᖏᓪᓗ. ᓯᕗᓪᓕᖅᐹᒥᒃ 

ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑐᑭᓯᒋᐊᕈᒪᓪᓗᖓᓗ ᐊᔪᕐᓇᖏᑉᐸᑦ, ᐃᑦᓯᕙᐅᑖᖅ, 

ᐊᕐᕌᓂ ᐊᐱᖅᓱᔪᒐᒪ ᐱᓕᕆᕕᐅᔪᖅ 

ᓇᓗᓇᐃᖅᓯᓚᐅᕐᒪᑕ ᖃᐅᔨᓴᕈᑎᑦᓴᓄᑦ ᑮᓇᐅᔭᓂᑦ 

ᓇᓗᓇᐃᖅᓯᓪᓗᑎᑦ, ᐃᒻᒪᖄ $100,000-

ᖑᖅᑰᓚᐅᖅᑐᓂᒃᑯᐊ ᒥᑦᑕᕐᕕᓕᕆᓂᕐᒧᑦ 

ᖃᐅᔨᓴᕈᑎᑦ. ᑕᒪᓐᓇ 

ᐃᖏᕐᕋᑦᑎᐊᖅᓯᒪᕋᓗᐊᕐᒪᖔᖅ, ᐃᑦᓯᕙᐅᑖᖅ, 

ᐊᐱᖅᑯᑎᒋᖅᑳᖅᑕᕋ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᔪᐊᓇᓯ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᐄᑯᓗᒃ ᐊᐱᖅᑯᑎᒋᔭᖓ 

ᕿᓂᖅᖢᖓᓗ ᑐHᐋᒐᓗᐊᖅᖢᒍ 

ᑐHᐋᑦᑎᐊᖅᑑᔭᓐᖏᓇᒃᑯ ᑐᑭHᐃᓐᓂᕈᒪ 

ᐊᐱᕆᔾᔪᑎᒋᔭᖓ. ᖃᐅᔨHᐊᓐᓂᐅᓚᐅᖅᑐᖅ  

Hᐅᓇᒧᑦ ᐄᑯᓗᒃ ᑐᑭHᐃᐊᒃᑲᓐᓂᕈᒪᒐᓗᐊᕋᒃᑯ 

ᖃᓄᐃᔅᓴᖏᒃᑯᕕᒃ ᐃᔅᓯᕙᐅᑖᖅ. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ, 

ᑐᑭᓯᑎᓚᐅᕈᒃ. 

 

ᔪᐊᓇᓯ: ᓇᑯᕐᒦᒃ ᐃᑦᓯᕙᐅᑖᖅ. ᐄ, ᐊᐱᕆᔪᖓ 

ᑕᐃᒃᑯᐊ ᐊᕐᕌᓂ ᓇᓗᓇᐃᔭᓚᐅᖅᓯᒪᔪᐃᑦ 

ᐊᑭᑐᔫᑎᕋᓛᖃᑦᑕᓚᐅᖅᑕᒃᑲᓂᒃᑯᐊ 

ᓇᓗᓇᐃᔭᖅᑕᐅᓚᐅᕐᒪᑕ $100,000-

ᖑᓚᐅᖅᐸᓪᓚᐃᔫᒐᓗᐊᑦ. ᑕᒪᓐᓇ 

ᐃᖏᕐᕋᔪᓕᕆᔨᒃᑯᓐᓄᑦ ᐊᑐᖅᑕᐅᓚᐅᕐᒪᑦ 

ᖃᐅᔨᓴᕈᑎᔅᓴᓄᑦ. ᑕᒪᓐᓇ ᖃᓄᐃᔅᓯᒪᕙ ᐅᓪᓗᒥᒧᑦ, 

ᐃᑦᓯᕙᐅᑖᖅ. ᓇᑯᕐᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᐄ, ᑐᑭᓯᓕᖅᐸᕋ. ᐃᔅᓯᕙᐅᑖᖅ, 

ᖃᓄᐃᓕᖓᓕᕐᒪᖔᖅ ᐅᑉᓗᒥ ᒥᔅᑐ ᓯᑐᐊᑦ ᑕᒪᓐᓇ 

ᐅᓂᒃᑳᕆᔪᓐᓇᑦᑎᐊᖅᑕᕐᒪᒍ ᖃᓄᐃᔅᓴᖏᒃᑯᕕᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓯᑐᐊᑦ. 

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ $100,000 ᐊᑕᐅᓯᕐᒧᑦ 

ᖃᐅᔨᓴᕆᐊᕐᓂᕐᒧᑐᐃᓐᓇᐅᖏᑦᑐᐃᑦ, 

ᐊᔾᔨᒌᓐᖏᑦᑐᓅᖓᒍᓐᓇᕐᒥᔪᐃᑦ. ᐊᕐᕌᒍᑦᑎᓄᓪᓕ 

ᐅᖃᐅᓯᒋᖅᑲᐅᓪᓗᒍᓗ ᐊᑕᐅᓯᐅᓐᖏᑦᑐᓂᑦ 

ᖃᐅᔨᓴᐃᓂᖃᖅᐸᓪᓕᐊᒐᑦᑕ. ᐊᑕᐅᓯᖅ 

ᖃᐅᔨᓴᐃᓂᐅᔪᖅ ᑐᐊᐸᑖᕐᕕᐅᔪᓂᒃ ᐸᓐᓂᖅᑑᒥ 

ᐊᕐᕕᐊᓂᓗ. ᐊᓯᐊᑦᑕᐅᖅ ᖃᐅᔨᓴᕐᓂᐅᔪᖅ 

ᐅᖅᓱᐊᓗᒻᒥᒃ ᑯᕕᔪᒥᓂᕐᓂᑦ ᖃᐅᓱᐃᑦᑑᑉ 

ᖃᖓᑕᓲᒃᑯᕕᐊᑕ ᐅᑕᖅᑭᕕᐊᑕ ᐊᑖᓂ. ᐊᓯᐊᑦᑕᐅ 

ᓄᑦᑎᖅᑕᐅᑐᐃᓐᓇᕆᐊᖃᕐᓂᖓ ᐅᑕᖅᑭᔭᖅᑐᕐᕕᒃ 

ᑭᒻᒥᕈᒻᒥ, ᐃᓛᒃ ᑖᓐᓇ ᓱᓕ ᐱᒋᐊᓚᐅᓐᖏᑦᑐᖅ. 

 

ᑭᓯᐊᓂ ᐅᖃᖃᑎᖃᖅᐸᓪᓕᐊᔪᒍᑦ 

ᖃᖓᑕᓲᒃᑯᕕᓕᕆᔨᓂᒃ ᑐᓴᕈᑎᒃᓴᓂᓪᓗ 

ᐱᒋᐊᓐᖓᐅᑎᓂᒃ ᑐᓂᔪᒪᓪᓗᑎᒃᑯ 

ᖃᐅᔨᓴᕈᑕᐅᒃᑲᓐᓂᓛᖁᓪᓗᒍ. 

 

ᓱᓕ ᖃᐅᔨᓴᕐᓂᐅᒐᔭᕐᒥᔪᖅ ᓇᓗᓇᐃᖅᑕᐅᖁᓪᓗᒍ  

ᒥᔅᓴᐅᓯᔭᖅᑕᐅᒐᔭᕐᓂᖓ ᐊᑭᒋᒐᔭᖅᑕᖏᑦ 

ᐃᑳᕈᑎᒃᓴᒥᒃ ᐅᖅᓱᖅᑑᒥ ᐃᖃᓗᑦᑑᑦᑎᐊᒥᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᑐᐊᑦ. ᒫᓐᓇᐅᔪᖅ 

ᒪᓕᒐᕆᔭᕗᑦ ᓇᐃᓴᐅᑎᓕᒃ 6(1) ᐱᔪᓐᓇᖅᑎᑕᐅᓂᕋ 

ᒪᓕᓪᓗᒍ ᐅᐊᔅᓯ ᐅᔾᔨᕆᔪᒪᒐᒃᑯ ᐊᒻᒪᓗ 

ᓇᖏᖅᓯᓂᐊᓕᖅᖢᖓ ᐅᓂᒃᑳᓂᐊᕋᒪ ᐅᖃᖅᑎᒧᑦ. 

 

ᖁᔭᓐᓇᒦᒃ ᒥᓂᔅᑐ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᐃᖅᓱᖅᑏᒪ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᓂᑎᑦᑐᓐᓇᕈᕕᒋᑦ. 

 

ᐊᒻᒪᓗ ᒥᔅᑐ ᔪᐊᓇᓯ ᖃᐅᑉᐸᑦ ᑲᔪᓯᒋᐊᕈᑦᑕ 

ᓯᕗᓪᓕᖅᐸᐅᓗᑎᒃ ᑕᕝᕙᓂ ᐊᐱᖅᓱᕐᓇᖅᓯᒥᑉᐸᑦ 

ᑕᕝᕗᖓ ᐱᒋᐊᖅᑎᑦᑎᔨᐅᔪᒫᖅᐳᑎᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖃᑖᕐᒪᑕ ᐱᖁᔭᔅᓴᖅ ᓇᐃᓴᐅᓕᒃ 8. 

ᐊᒻᒪᓗ ᐊᑭᑐᔫᑎᓄᑦ ᐊᑐᖅᑕᐅᔪᒪᔪᑦ ᐅᖃᕈᒪᓪᓗᑕᓗ 

ᐱᕚᓪᓕᕐᓂᕋᖅᖢᑕ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 21… ᐱᒋᐊᖅᑎᑦᑎᔪᖃᒻᒪᑦ, 

ᐊᐃᑉᐲᔪᖃᖅᐹ? ᒥᔅᑐ ᒥᑭᓐᖑᐊᖅ. ᓈᒻᒪᓴᖅᑐᓕᒫᑦ. 

ᐊᖏᓐᖏᑦᑐᑦ. ᑲᔪᓯᕗᖅ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ ᐊᒻᒪ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᒪᓕᒐᒃᓴᓕᕆᔨᒃᑯᓐᓂᒃ ᖃᐅᑉᐸᑦ ᐅᓪᓛᒥ 9:00-

ᒧᐊᖅᐸᑦ ᑐᒃᑐ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 23-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 8 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᕿᑎᖅᑰᓐᖑᓇᓱᓐᓂᖓᓂ, 

ᐅᑐᐱᕆ 23, 2014-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:00ᒧᐊᖅᑎᓪᓗᒍ



 

 

 


